
Монгол Улсын Их Хурлын 2017 оны хаврын ээлжит чуулганы 

6 дугаар сарын 09-ний өдөр /Баасан гараг/-ийн 

нэгдсэн хуралдааны гар тэмдэглэл 

Улсын Их Хурлын дэд дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 13 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: Н.Амарзаяа, Х.Болорчулуун, Ц.Гарамжав, Б.Дэлгэрсайхан, С.Жавхлан, Ц.Мөнх-Оргил, Г.Мөнхцэцэг, Д.Мурат, Н.Оюундарь, Б.Пүрэвдорж, Ш.Раднаасэд, Г.Солтан, Н.Учрал, Б.Чойжилсүрэн, Л.Элдэв-Очир, М.Энхболд;

Тасалсан: Б.Наранхүү, Б.Энх-Амгалан;


Хоцорсон: Ж.Батзандан - 15 минут, Ц.Даваасүрэн – 30 минут, Х.Нямбаатар – 15 минут, О.Содбилэг – 1 цаг 00 минут, Д.Сумъяабазар – 15 минут, Д.Эрдэнэбат – 15 минут.

Нэг. Монгол Улсын Засгийн газрын гишүүнийг томилох тухай

Хэлэлцэж буй асуудалтай холбогдуулан Монггол Улсын Ерөнхий сайд Ж.Эрдэнэбат, нэр дэвшигч Г.Чулуунбаатар нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа, Г.Баяртуяа, референт Б.Мажигсүрэн нар байлцав.

Засгийн газрын гишүүнийг томилох тухай саналыг Монгол Улсын Ерөнхий сайд Ж.Эрдэнэбат, Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Билэгт нар танилцуулав. 

Ерөнхий сайдын санал болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, Д.Цогтбаатар, Ц.Цогзолмаа, М.Оюунчимэг, Г.Занданшатар, С.Чинзориг, Ё.Баатарбилэг, А.Сүхбат, Д.Тэрбишдагва, Г.Тэмүүлэн, Д.Ганболд, Л.Болд нар үг хэлж, асуулт асуув. Асуултад нэр дэвшигч Г.Чулуунбаатар хариулж, тайлбар хийв.
           Ц.Нямдорж: -  Байнгын хорооны саналаар Монгол Улсын Засгийн газрын  гишүүн, Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилох саналыг дэмжье гэсэн санал хураалт явуулъя. 
            Зөвшөөрсөн:                49
            Татгалзсан:                    3
            Бүгд:                             52
            94.2 хувийн саналаар дэмжигдлээ.

Хуралдаанд оролцсон гишүүдийн олонхи томилох саналыг дэмжсэн тул энэ тухай Улсын Их Хурлын тогтоол батлагдсанд тооцов.

Улсын Их Хурлын дэд дарга Ц.Нямдорж Монгол Улсын Засгийн газрын  гишүүнийг томилох тухай Улсын Их Хурлын тогтоолыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /11:12/
  
Уг асуудлыг 11 цаг 12 минутад хэлэлцэж дуусав.

Улсын Их Хурлын дэд дарга Ц.Нямдорж Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /11:12/
            Хоёр. Үндсэн хуулийн цэцийн гишүүнийг томилох тухай

Хэлэлцэж буй асуудалтай холбогдуулан Улсын дээд шүүхийн Иргэний хэргийн танхимын тэргүүн Х.Сонинбаяр, мөн шүүхийн Тамгын газрын дарга Ж.Наранпүрэв, нэр дэвшигч Н.Чинбат нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав.

Улсын дээд шүүхийн саналыг Улсын дээд шүүхийн Иргэний хэргийн танхимын тэргүүн Х.Сонинбаяр, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар нар танилцуулав. 

Улсын Их Хурлын гишүүн Л.Мөнхбаатар, Улсын дээд шүүхийн Иргэний хэргийн танхимын тэргүүн Х.Сонинбаяр нар Улсын дээд шүүхийн даргын чуулганы нэгдсэн хуралдаанд ирээгүй шалтгаантай холбогдуулан тайлбар хийв.

Улсын дээд шүүхийн санал болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Цэрэнбатын тавьсан асуултад Улсын Их Хурлын гишүүн Л.Мөнхбаатар хариулж, тайлбар хийв.

Улсын Их Хурлын гишүүн О.Баасанхүү, Ц.Даваасүрэн, Г.Занданшатар, Я.Содбаатар, Г.Тэмүүлэн үг хэлэв.
           Ц.Нямдорж: - Байнгын хорооны саналаар Монгол Улсын Үндсэн хуулийн цэцийн гишүүнээр Намжилын Чинбатыг томилох саналыг дэмжье гэсэн санал хураалт явуулъя. 
           Зөвшөөрсөн:                46
           Татгалзсан:                    3
           Бүгд:                             49
           93.9 хувийн саналаар дэмжигдлээ.

Хуралдаанд оролцсон гишүүдийн олонхи томилох саналыг дэмжсэн тул энэ тухай Улсын Их Хурлын тогтоол батлагдсанд тооцов.

Улсын Их Хурлын дэд дарга Ц.Нямдорж Монгол Улсын Үндсэн хуулийн цэцийн гишүүнээр томилох тухай Улсын Их Хурлын тогтоолыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /11:49/

Уг асуудлыг 11 цаг 49 минутад хэлэлцэж дуусав.

Гурав. Прокурорын тухай /шинэчилсэн найруулга/ хуулийн төсөл болон хамт өргөн мэдүүлсэн бусад хуулиудын төсөл /Засгийн газар 2017.04.18-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоодын хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, Улсын ерөнхий прокурор М.Энх-Амгалан, Улсын ерөнхий прокурорын орлогч Г.Эрдэнэбат, Улсын ерөнхий прокурорын газрын Тамгын газрын дарга Ц.Арвинбуудай, Шүүхийн шийдвэр гүйцэтгэх ерөнхий газрын дэд дарга Г.Туулхүү, Цагдаагийн ерөнхийн газрын Хуулийн хэлтсийн дарга Л.Нямдаваа, мөн газрын Мөрдөн байцаах албаны дэд дарга Х.Буянтүмэн нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба, П.Хулан, М.Отгон нар байлцав.

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Л.Мөнхбаатар танилцуулав. 

Байнгын хорооны танилцуулгатай холбогдуулан Улсын Их Хурлын гишүүн С.Чинзориг, О.Баасанхүү, Ж.Энхбаяр нарын тавьсан асуултад Улсын Их Хурлын гишүүн Л.Мөнхбаатар хариулж, тайлбар хийв.

Прокурорын тухай /шинэчилсэн найруулга/ хуулийн төслийн талаархи саналын томьёоллоор санал хураалт явуулав. 

Ц.Нямдорж: - 1.Төслийн 7 дугаар зүйлийн 7.3 дахь хэсгийн “хувь хүн” гэснийг “хүн, хуулийн этгээд” гэж өөрчилж, 8 дугаар зүйлийн 8.2 дахь хэсгийн “сонирхсон” гэснийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                39
           Татгалзсан:                    7
           Бүгд:                             46
           84.8 хувийн саналаар дэмжигдлээ.

2.Төслийн 15 дугаар зүйлийн 15.1.7 дахь заалт, 23 дугаар зүйлийн 23.1.9 дэх заалтын “хоригдож байгаа” гэснийг “хоригдсон” гэж тус тус өөрчилж, 15 дугаар зүйлийн 15.1.7 дахь заалт, 23 дугаар зүйлийн 23.1.9 дэх заалтын “нэн” гэснийг 23.1.18 дахь заалтын “талаархи” гэснийг тус тус хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                38
           Татгалзсан:                    8
           Бүгд:                             46
           82.6 хувийн саналаар дэмжигдлээ.

3.Төслийн 29 дүгээр зүйлийн 29.5 дахь хэсгийг доор дурдсанаар өөрчлөн найруулах: 

“29.5.Гэмт хэргийг мөрдөхөд саад учруулахаар, эсхүл хэргийн хөөн хэлэлцэх хугацаа дуусахаар бол хүнийг шилжүүлэн өгч болно.” гэсэн саналыг дэмжье гэсэн санал хураалт явуулъя. 
           Зөвшөөрсөн:                38
           Татгалзсан:                    8
           Бүгд:                             46
           82.6 хувийн саналаар дэмжигдлээ.

4.Төслийн 33 дугаар зүйлийн 33.7 дахь хэсэг, 46 дугаар зүйлийн 46.5 дахь хэсгийн “тухай” гэснийг, 67 дугаар зүйлийн 67.4 дэх хэсгийн “энэ тухай” гэснийг тус тус хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                37
           Татгалзсан:                    8
           Бүгд:                             45
           82.2 хувийн саналаар дэмжигдлээ.

5.Төслийн 36 дугаар зүйлийн 36.4 дэх хэсгийн “гуч хоногийн” гэснийг “нэг сарын” гэж өөрчилж, 43 дугаар зүйлийн 43.3 дахь хэсгийн  “Монгол Улсын Их Хурал” гэсний дараа цаашид “Улсын Их Хурал гэх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:                38
           Татгалзсан:                    5
           Бүгд:                             43
           88.4 хувийн саналаар дэмжигдлээ.

6.Төслийн 45 дугаар зүйлийн 45.1 дэх хэсгийн “ял шийтгүүлж байгаагүй” гэснийг “гэмт хэрэг үйлдэж, гэм буруутайд тооцогдож байгаагүй” гэж өөрчилж, 56, 58, 59, 60 дугаар зүйлийн гарчгийн “Прокурорын” гэснийг тус тус хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                34
           Татгалзсан:                    9
           Бүгд:                             43
           79.1 хувийн саналаар дэмжигдлээ.

7.Төслийн 58 дугаар зүйлийн 58.8 дахь хэсгийн “бусад байгууллага, албан тушаалтан нь прокурорын хяналтын ажлыг” гэснийг “шалгах,” гэсний өмнө шилжүүлж, “шаардаж болохгүй” гэснийг “шаардахыг хориглоно” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                37
           Татгалзсан:                    6
           Бүгд:                             43
           86.0 хувийн саналаар дэмжигдлээ.

8.Төслийн 60 дугаар зүйлийн 60.1, 60.2 дахь хэсгийг “гүйцэтгэж байхдаа” гэснийг “гүйцэтгэх явцдаа” гэж, 60.1 дэх хэсгийн “холбогдох” гэснийг “холбогдон гарах” гэж, 60.2 дахь хэсгийн “тохиолдолд” гэснийг “бол” тус тус өөрчилж, 60.3 дахь хэсгийн “Тавин насанд” гэсний өмнө “Прокурорын тэтгэвэрт гарах насны дээд хязгаар нь 60 нас байх ба” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:                37
           Татгалзсан:                    6
           Бүгд:                             43
           86.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Л.Мөнхбаатар, Н.Энхболд нар санал хэлэв. 

Ц.Нямдорж: - Байнгын хорооны саналаар Прокурорын тухай /шинэчилсэн найруулга/ хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                31
           Татгалзсан:                  14
           Бүгд:                             45
           68.9 хувийн саналаар хууль батлагдлаа.

Прокурорын байгууллагын тухай хуулийг хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                37
           Татгалзсан:                   8
           Бүгд:                             45
           82.2 хувийн саналаар хууль батлагдлаа.

Улсын тэмдэгтийн хураамжийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                33
           Татгалзсан:                  12
           Бүгд:                             45
           73.3 хувийн саналаар хууль батлагдлаа.

Уг асуудлыг 12 цаг 22 минутад хэлэлцэж дуусав.

Дөрөв. Шүүхийн шийдвэр гүйцэтгэх тухай /шинэчилсэн найруулга/ хуулийн төсөл болон хамт өргөн мэдүүлсэн бусад хуулиудын төсөл /Засгийн газар өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, Улсын ерөнхий прокурорын орлогч Г.Эрдэнэбат, Улсын ерөнхий прокурорын газрын Ял эдлүүлэх ажиллагаанд хяналт тавих хэлтсийн дарга Э.Амарбат, Шүүхийн шийдвэр гүйцэтгэх ерөнхий газрын дарга Ц.Амгаланбаяр, мөн газрын дэд дарга Г.Туулхүү, Хууль сахиулах их сургуулийн Шүүхийн шийдвэр гүйцэтгэх сургуулийн захирал Н.Гантулга нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт М.Отгон нар байлцав.

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Х.Нямбаатар танилцуулав. 

Байнгын хорооны танилцуулгатай холбогдуулан Улсын Их Хурлын гишүүн О.Баасанхүү, Ц.Даваасүрэн, Д.Сарангэрэл, Ж.Энхбаяр, Я.Содбаатар, Г.Занданшатар нарын тавьсан асуултад Улсын Их Хурлын гишүүн Ц.Нямдорж, Хууль зүй, дотоод хэргийн сайд С.Бямбацогт, Хууль зүй, дотоод хэргийн яамны Төрийн нарийн бичгийн дарга Г.Баясгалан, Улсын ерөнхий прокурорын орлогч Г.Эрдэнэбат, Шүүхийн шийдвэр гүйцэтгэх ерөнхий газрын дарга Ц.Амгаланбаяр нар хариулж, тайлбар хийв.

Шүүхийн шийдвэр гүйцэтгэх тухай /шинэчилсэн найруулга/ хуулийн төслийн талаархи зарчмын зөрүүтэй саналын томьёоллоор санал хураалт явуулав. 

Ц.Нямдорж: - 1.Төслийн 12 дугаар зүйлийн гарчгийн “гүйцэтгэх” гэснийг “гүйцэтгэгчийн” гэж, 15 дугаар зүйлийн 15.5 дахь хэсгийн “хоногт” гэснийг “өдөр” гэж тус тус өөрчилж, 27 дугаар зүйлийн 27.2.5 дахь заалтын “дагуу” гэсний дараахь “гаргасан” гэснийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                30
           Татгалзсан:                  15
           Бүгд:                             45
           66.7 хувийн саналаар дэмжигдлээ.

2.Төслийн 18 дугаар зүйлийн доор дурдсан агуулгатай 18.1.5 дахь заалтыг хасаж, 19 дүгээр зүйлийн 19.1 дэх хэсэг, 122 дугаар зүйлийн 122.5 дахь хэсгийн “6.2.6, 6.2.7-д” гэснийг, 19 дүгээр зүйлийн 19.3 дахь хэсгийн “6.2.7-д” гэснийг “6.2.6-д” гэж тус тус өөрчлөх:

“18.1.5. Энэ хуулийн 6.2.7-д заасан шийдвэр, хуулийн хүчин төгөлдөр болсноос хойш 1 жил” гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                  12
           Бүгд:                             44
           72.7 хувийн саналаар дэмжигдлээ.

3.Төслийн 38 дугаар зүйлийн 38.6 дахь хэсгийн “эрх залгамжлуулагч” гэснийг хасаж, 39 дүгээр зүйлийн 39.1.3 дахь заалт, 43 дугаар зүйлийн 43.1.1 дэх заалтын “хэрэг бүртгэгч, мөрдөн байцаагч” гэснийг “мөрдөгч” гэж тус тус өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                34
           Татгалзсан:                  10
           Бүгд:                             44
           77.3 хувийн саналаар дэмжигдлээ.

4.Төслийн 52 дугаар зүйлийн 52.4 дэх хэсгийн “хэрэгжүүлэх” гэсний дараахь “хугацааг” гэснийг хасаж, 53 дугаар зүйлийн 53.1 дэх хэсгийн “этгээд нь” гэсний дараа “төлбөр төлөгчийн” гэж нэмж, 62 дугаар зүйлийн 62.2 дахь хэсгийн “саналыг” гэсний дараахь “хүлээн авч” гэснийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                29
           Татгалзсан:                  15
           Бүгд:                             44
           65.9 хувийн саналаар дэмжигдлээ.

5.Төсвийн 59 дүгээр зүйлийг доор дурдсанаар өөрчлөн найруулах: 

“59 дүгээр зүйл. Гадаад зорчих, цагаачлах эрхийг түдгэлзүүлэхийг хориглох

59.1.Хуульд өөрөөр заагаагүй бол төлбөр төлөгчийн гадаадад зорчих, цагаачлах эрхийг түдгэлзүүлэхийг хориглоно.” гэсэн саналыг дэмжье гэсэн санал хураалт явуулъя. 
           Зөвшөөрсөн:                27
           Татгалзсан:                  17
           Бүгд:                             44
           61.4 хувийн саналаар дэмжигдлээ.

6.Төслийн доор дурдсан агуулгатай Төслийн 44 дүгээр зүйлийн 44.2.13 дахь заалт, 271.3.4 дэх заалтыг тус тус хасах:

“44.2.13.Энэ хуульд заасны дагуу гадаадад зорчих, цагаачлах болон тээврийн хэрэгсэл жолоодох эрхийг түдгэлзүүлэх;

271.3.4.Шийдвэр гүйцэтгэгчийн саналыг үндэслэн ялтан, албадан арга хэмжээ авагдсан этгээдийн гадаадад зорчих, цагаачлах эрхийг түдгэлзүүлэх;” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                  10
           Бүгд:                             43
           76.7 хувийн саналаар дэмжигдлээ.

7.Төслийн 92 дугаар зүйлийн 92.1 дэх хэсгийн “ял эдэлж байгаа хорих ангийн захиргаанд цалин хөлснөөс суутгал хийх мэдэгдэл хүргүүлнэ.” гэснийг “хөдөлмөрийн хөлснөөс суутгал хийх тухай мэдэгдлийг ял эдэлж байгаа хорих ангийн захиргаанд хүргүүлнэ.” гэж, 92.3 дахь хэсгийн “цалин” гэснийг “хөдөлмөрийн” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                35
           Татгалзсан:                    8
           Бүгд:                             43
           81.4 хувийн саналаар дэмжигдлээ.

8.Төслийн 144 дүгээр зүйлийн 144.1 дэх хэсгийг доор дурдсанаар өөрчлөн найруулах:

“144.1.Зөрчлийн тухай хуульд заасны дагуу шүүхийн шийдвэрээр оногдуулсан баривчлах шийтгэлийг шүүхийн шийдвэр гүйцэтгэх байгууллага гүйцэтгэнэ.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                  11
           Бүгд:                             44
           75.0 хувийн саналаар дэмжигдлээ.
9.Төслийн 161 дүгээр зүйлийн 161.2 дахь хэсгийн “Долдугаар” гэснийг “Долоо, Наймдугаар” гэж, 189 дүгээр зүйлийн 189.1 дэх хэсгийн “Хорьдугаар” гэснийг “Арван есдүгээр” гэж, 194 дүгээр зүйлийн гарчгийн “татан буулгах” гэснийг “татан буулгах, эрх хасах” гэж тус тус өөрчилж, мөн зүйлд доор дурдсан агуулгатай 194.9 дэх хэсэг нэмэх:

“194.9.Хуулийн этгээдэд оногдуулсан эрх хасах албадлагын арга хэмжээг энэ хуулийн Арван есдүгээр бүлэгт заасан журмын дагуу гүйцэтгэнэ.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                  11
           Бүгд:                             44
           75.0 хувийн саналаар дэмжигдлээ.

10.Төслийн 186 дугаар зүйлийн гарчгийг “Хорих ял оногдуулахгүйгээр тэнссэн, хорих ял оногдуулсан шүүхийн шийтгэх тогтоолыг биелүүлэхийг хойшлуулсан болон хугацаанаас өмнө суллаж, хяналт тогтоосон шийдвэрийг биелүүлэх” гэж, мөн зүйлийн 186.1 дэх хэсгийн “Хорих ял оногдуулж, эсхүл хорих ял оногдуулахгүйгээр шүүхийн шийтгэх тогтоол биелүүлэхийг хойшлуулсан, хорих ялыг тэнссэн сулласан, биечлэн эдэлж байсан хорих ялыг тэнсэн сулласан” гэснийг “Хорих ял оногдуулахгүйгээр тэнссэн, хорих ял оногдуулсан шүүхийн шийтгэх тогтоолыг биелүүлэхийг хойшлуулсан болон хугацаанаас өмнө суллаж, хяналт” гэж, 256 дугаар зүйлийн гарчгийн “хугацааны өмнө тэнсэн суллах” гэснийг “хугацаанаас өмнө суллаж, хяналт тогтоох” гэж тус тус өөрчилж, мөн зүйлийн 256.1, 256.2, 256.3 дахь хэсгийн “тэнсэн” гэснийг тус тус хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                  11
           Бүгд:                             44
           75.0 хувийн саналаар дэмжигдлээ.
11.Төслийн 190 дүгээр зүйлийн 190.5.3 дахь заалтыг доор дурдсанаар өөрчлөн найруулж, 190.5.4 дэх заалтын “шаардлагагүй” гэсний дараа “эсхүл хугацааг сунгах шаардлагыг” гэж нэмэх:

“190.5.3.эмчилгээний үр дүн, өвчний шинж байдлыг харгалзан эмнэлгийн чанартай албадлагын арга хэмжээг сунгах, өөрчлөх, зогсоох эсэх талаар шинжээчийн дүгнэлт гаргуулах;” гэсэн саналыг дэмжье гэсэн санал хураалт явуулъя. 
           Зөвшөөрсөн:                35
           Татгалзсан:                    9
           Бүгд:                             44
           79.5 хувийн саналаар дэмжигдлээ.
12.Төслийн 190 дүгээр зүйлд доор дурдсан агуулгатай 190.10 дахь хэсэг нэмэх:
“190.10.Эмнэлгийн чанартай албадлагын арга хэмжээ хэрэглэх тухай шүүхийн шийдвэрийг гүйцэтгэх, түүнд хяналт тавих журмыг хууль зүйн болон эрүүл мэндийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                  11
           Бүгд:                             44
           75.0 хувийн саналаар дэмжигдлээ.
13.Төслийн 192 дугаар зүйлийн 192.3 дахь хэсгийн “төв” гэснийг хасаж, 195 дугаар зүйлийн 195.4 дэх хэсгийн “зохион байгуулагдсаны улмаас” гэснийг “зохион байгуулах, хоригдлыг” гэж өөрчилж, 210 дугаар зүйлийн 210.1.7 дахь заалтын “өдөр тутмын” гэсний өмнө “өөрийн зардлаар” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                  12
           Бүгд:                             45
           73.3 хувийн саналаар дэмжигдлээ.

14.Төслийн 201 дүгээр зүйлийн 201.4 дэх хэсгийн “дэглэм, зэрэглэлийг” гэснийг “дэглэмийг” гэж өөрчилж, 203 дугаар зүйлийн 203.1 дэх хэсгийн “эмнэлэгтэй” гэсний өмнөх “нэгдсэн” гэснийг хасаж, мөн зүйлийн 203.2.4 дэх заалтын “алдалтын зэрэг” гэснийг “алдалтын хувь” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                34
           Татгалзсан:                  11
           Бүгд:                             45
           75.6 хувийн саналаар дэмжигдлээ.
15.Төслийн 206 дугаар зүйлийн 206.8 дахь хэсгийн “Хяналтын зөвлөлийн шийдвэрээр” гэснийг “зөвлөл” гэж, “шилжүүлнэ.” гэснийг “шилжүүлэх саналаа прокурорт гаргаж, прокурор 10 хоногийн дотор шийдвэрлэнэ.” гэж тус тус өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                  13
           Бүгд:                             45
           71.1 хувийн саналаар дэмжигдлээ.
16.Төслийн 208 дугаар зүйлийн 208.3 дахь хэсгийн “давтан” гэснийг “дахин” гэж өөрчилж, 224 дүгээр зүйлийн 224.4 дэх хэсгийг доор дурдсанаар өөрчлөн найруулах:

“224.4.Шагналын хоног олгохдоо хоригдлын илүү цагаар, шөнийн болон амралтын цагаар, нийтээр тэмдэглэх баярын өдөр ажилласан цагийг 1.5 дахин нэмэгдүүлж тооцно.” гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                  13
           Бүгд:                             45
71.1 хувийн саналаар дэмжигдлээ.
17.Төслийн 257 дугаар зүйлийн 257.1 дэх хэсгийн “чиг үүргийг” гэснийг “үйл ажиллагааг” гэж, “захиргааны” гэснийг “тусгайлсан чиг үүрэг бүхий” гэж тус тус өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                37
           Татгалзсан:                    8
           Бүгд:                             45
82.2 хувийн саналаар дэмжигдлээ.
18.Төслийн доор дурдсан агуулгатай 257 дугаар зүйлийн 257.8 дахь хэсгийг хасах:

“257.8.Хорих байгууллагыг Засгийн газрын шийдвэрээр байгуулна.” гэсэн саналыг дэмжье гэсэн санал хураалт явуулъя. 
           Зөвшөөрсөн:                30
           Татгалзсан:                  15
           Бүгд:                             45
66.7 хувийн саналаар дэмжигдлээ.

19.Төслийн 278 дугаар зүйлийн 278.1 дэх хэсгийг доор дурдсанаар өөрчлөн найруулах:
“278.1. Шүүхийн шийдвэр гүйцэтгэх байгууллагын даргад цэргийн дээд цол олгож болно.” гэсэн саналыг дэмжье гэсэн санал хураалт явуулъя. 
Зөвшөөрсөн:                21
           Татгалзсан:                  25
           Бүгд:                             46
45.7 хувийн саналаар дэмжигдсэнгүй.
Дээрх саналтай холбогдуулан Улсын Их Хурлын гишүүн Б.Бат-Эрдэнэ, Л.Болд нарын тавьсан асуултад Улсын Их Хурлын гишүүн Ц.Нямдорж хариулж, тайлбар хийв. 
20.Төслийн 289 дүгээр зүйлийн 289.1.5 дахь заалтын “бага цолтойгоос бусад” гэснийг, мөн зүйлийн 289.3 дахь хэсгийн “дахин нэг жилээр” гэснийг тус тус хасах гэсэн саналыг дэмжье гэсэн санал хураалт явуулъя. 
Зөвшөөрсөн:                23
           Татгалзсан:                  23
           Бүгд:                             46
50.0 хувийн саналаар дэмжигдсэнгүй.
Дээрх саналтай холбогдуулан Улсын Их Хурлын гишүүн Б.Бат-Эрдэнэ, Ж.Энхбаяр нар санал хэлэв.

Эрүүгийн хуульд нэмэлт, өөрчлөлт оруулах тухай хуулийн төслийн талаар зарчмын зөрүүтэй саналын томьёоллоор санал хураалт явуулав.
Ц.Нямдорж: - 1.Төслийн 3 дугаар зүйлийн “5.7 дугаар зүйлийн 3 дахь хэсгийн “албадлагын арга хэмжээ авсан үеэс хугацааг тоолно.” гэснийг “шүүхийн шийдвэр гүйцэтгэх ажиллагаа үүсгэсэн үеэс эхлэн хугацааг тоолно.” гэж,” гэснийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                25
           Татгалзсан:                  21
           Бүгд:                             46
54.3 хувийн саналаар дэмжигдлээ.
Зарчмын зөрүүтэй саналуудаар санал хураалт явуулж дууслаа. 
Ц.Нямдорж: - Шүүхийн шийдвэр гүйцэтгэх тухай /шинэчилсэн найруулга/ хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                29
           Татгалзсан:                  17
           Бүгд:                             46
63.0 хувийн саналаар хууль батлагдлаа.
Шүүхийн шийдвэр гүйцэтгэх тухай хуулийг хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                29
           Татгалзсан:                  17
           Бүгд:                             46
63.0 хувийн саналаар хууль батлагдлаа.
Эрүүгийн хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                30
           Татгалзсан:                  16
           Бүгд:                             46
65.2 хувийн саналаар хууль батлагдлаа.
Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                32
           Татгалзсан:                  14
           Бүгд:                             46
69.6 хувийн саналаар хууль батлагдлаа.
Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд нэмэлт оруулах хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                32
           Татгалзсан:                  13
           Бүгд:                             45
71.1 хувийн саналаар хууль батлагдлаа.
Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                30
           Татгалзсан:                  15
           Бүгд:                             45
66.7 хувийн саналаар хууль батлагдлаа.
Хуулийн этгээдийн улсын бүртгэлийн тухай хуульд нэмэлт оруулах хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                26
           Татгалзсан:                  19
           Бүгд:                             45
57.8 хувийн саналаар хууль батлагдлаа.
Газрын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                23
           Татгалзсан:                  22
           Бүгд:                             45
51.1 хувийн саналаар хууль батлагдлаа.
Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн санал хураалт явуулъя. 
           Зөвшөөрсөн:                33
           Татгалзсан:                  12
           Бүгд:                             45
73.3 хувийн саналаар хууль батлагдлаа.

Үдээс өмнөх хуралдаан 3 цаг 24 минут үргэлжилж, 76 гишүүнээс 58 гишүүн ирж, 76.3 хувийн ирцтэйгээр 13 цаг 37 минутад завсарлав. 

Үдээс хойшхи хуралдаан 15 цаг 19 минутад эхлэв.

Чөлөөтэй: Н.Амарзаяа, Ц.Гарамжав, Б.Дэлгэрсайхан, С.Жавхлан, Ц.Мөнх-Оргил, Г.Мөнхцэцэг, Д.Мурат, Н.Номтойбаяр, Н.Оюундарь, Б.Пүрэвдорж, Ш.Раднаасэд, Г.Солтан, Д.Сумъяабазар, Н.Учрал, Б.Чойжилсүрэн, Л.Элдэв-Очир, М.Энхболд, Ж.Эрдэнэбат;


Эмнэлгийн чөлөөтэй: Х.Нямбаатар;

Тасалсан: С.Батболд, Л.Мөнхбаатар, Б.Наранхүү, Л.Оюун-Эрдэнэ, Д.Цогтбаатар, Б.Энх-Амгалан;


Хоцорсон: Ж.Батзандан - 15 минут, Ц.Даваасүрэн – 30 минут, Х.Нямбаатар – 15 минут, О.Содбилэг – 1 цаг 00 минут,  Д.Эрдэнэбат – 15 минут.
            

Тав. Монгол Улсын Засгийн газар, Хөдөө аж ахуйг хөгжүүлэх Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг соёрхон батлах тухай хуулийн төсөл /Засгийн газар 2016.06.02-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд П.Сэргэлэн, Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газрын дарга Л.Чой-Иш, мөн яамны Гадаад хамтын ажиллагааны хэлтсийн дарга С.Занданбал, Сангийн яамны Хөгжлийн санхүүжилтийн газрын дарга Б.Доржсэмбэд, мөн яамны Зээл, тусламжийн хэлтсийн мэргэжилтэн Д.Өлзийсайхан нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Аюулгүй байдал, гадаад бодлогын  байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.

Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд П.Сэргэлэн, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн О.Содбилэг нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тэрбишдагва, Б.Баттөмөр нарын тавьсан асуултад Хүнс, хөдөө аж ахуй, хөнгөн үйлдвэрийн сайд П.Сэргэлэн хариулж, тайлбар хийв.

Ц.Нямдорж: - Байнгын хорооны саналаар Монгол Улсын Засгийн газар, Хөдөө аж ахуйг хөгжүүлэх Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 
           Зөвшөөрсөн:                31
           Татгалзсан:                  14
           Бүгд:                             45
           68.9 хувийн саналаар хууль батлагдлаа.

 Улсын Их Хурлын дэд дарга Ц.Нямдорж Монгол Улсын Засгийн газар, Хөдөө аж ахуйг хөгжүүлэх Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг Соёрхон батлах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /15:37/

Уг асуудлыг 15 цаг 37 минутад хэлэлцэж дуусав.

Зургаа. Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын хөнгөлөлттэй Зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төсөл /Засгийн газар 2016.06.02-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн дэд сайд Х.Булгантуяа, Сангийн яамны Хөгжлийн санхүүжилтийн газрын дарга Б.Доржсэмбэд, мөн яамны Санхүүгийн бодлогын газрын Өрийн удирдлагын хэлтсийн дарга Б.Сүх-Очир, Зээл, тусламжийн хэлтсийн ахлах мэргэжилтэн М.Аясгалан, мөн хэлтсийн мэргэжилтэн Д.Өлзийсайхан, Эрчим хүчний яамны Бодлого, төлөвлөлтийн газрын дарга Д.Чимэддорж нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Аюулгүй байдал, гадаад бодлогын  байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.

Хууль санаачлагчийн илтгэлийг Хууль зүй, дотоод хэргийн сайд С.Бямбацогт, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн О.Содбилэг нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Эрдэнэбат, Л.Болд Д.Тэрбишдагва,  З.Нарантуяа, Н.Энхболд, Т.Аюурсайхан, Ж.Бат-Эрдэнэ, Б.Баттөмөр нарын тавьсан асуултад Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн дэд сайд Х.Булгантуяа, Эрчим хүчний яамны Бодлого, төлөвлөлтийн газрын дарга Д.Чимэддорж  нар хариулж, тайлбар хийв.

Ц.Нямдорж: - Байнгын хорооны саналаар Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын хөнгөлөлттэй Зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төслийг баталъя гэсэн санал хураалт явуулъя. 
           Зөвшөөрсөн:                40
           Татгалзсан:                  10
           Бүгд:                             50
           80.0 хувийн саналаар хууль батлагдлаа.

Уг асуудлыг 16 цаг 35 минутад хэлэлцэж дуусав.

Долоо. Монгол Улсын Засгийн газар, Бүгд Найрамдах Польш Ард Улсын Засгийн газар хоорондын нөхцөлт зээлийн ерөнхий хэлэлцээрийг соёрхон батлах тухай хуулийн төсөл /Засгийн газар 2016.06.02-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн дэд сайд Х.Булгантуяа, Сангийн яамны Хөгжлийн санхүүжилтийн газрын дарга Б.Доржсэмбэд, мөн яамны Санхүүгийн бодлогын газрын Өрийн удирдлагын хэлтсийн дарга Б.Сүх-Очир, Зээл, тусламжийн хэлтсийн мэргэжилтэн Д.Өлзийсайхан нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Аюулгүй байдал, гадаад бодлогын  байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав. 

Хууль санаачлагчийн илтгэлийг Хууль зүй, дотоод хэргийн сайд С.Бямбацогт, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн О.Содбилэг нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тэрбишдагва, Х.Баделхан, Д.Эрдэнэбат, Н.Цэрэнбат, Ц.Даваасүрэн, Д.Дамба-Очир, Б.Баттөмөр, Х.Болорчулуун нарын тавьсан асуултад Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн дэд сайд Х.Булгантуяа нар хариулж, тайлбар хийв.

Ц.Нямдорж: - Байнгын хорооны саналаар Монгол Улсын Засгийн газар, Бүгд Найрамдах Польш Ард Улсын Засгийн газар хоорондын нөхцөлт зээлийн ерөнхий хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 
           Зөвшөөрсөн:                39
           Татгалзсан:                    7
           Бүгд:                             46
           84.8 хувийн саналаар хууль батлагдлаа.

Улсын Их Хурлын дэд дарга Ц.Нямдорж Монгол Улсын Засгийн газар, Бүгд Найрамдах Польш Ард Улсын Засгийн газар хоорондын нөхцөлт зээлийн ерөнхий хэлэлцээрийг соёрхон батлах тухай, Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын 1 тэрбум ам.долларын хөнгөлөлттэй Зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:04/

Уг асуудлыг 17 цаг 05  минутад хэлэлцэж дуусав.

Найм. Олон улсын гэрээний тухай /шинэчилсэн найруулга/ хуульд нэмэлт, өөрчлөлт оруулах тухай хуулийн төсөл /Засгийн газар 2017.05.25-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Гадаад харилцааны дэд сайд Б.Батцэцэг, Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Олон улсын гэрээ, эрх зүйн газрын захирал А.Төмөр, мөн газрын атташе С.Золзаяа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Аюулгүй байдал, гадаад бодлогын  байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав. 

Төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн О.Содбилэг танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Ц.Нямдорж: - Байнгын хорооноос гаргасан хуулийн төслийг анхны хэлэлцүүлгээр нь батлах горимын саналыг дэмжье гэсэн санал хураалт явуулъя. 
           Зөвшөөрсөн:                35
           Татгалзсан:                    9
           Бүгд:                             44
           79.5 хувийн саналаар горимын санал дэмжигдлээ.

Олон улсын гэрээний тухай /шинэчилсэн найруулга/ хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 
           Зөвшөөрсөн:                38
           Татгалзсан:                    7
           Бүгд:                             45
           84.4 хувийн саналаар хууль батлагдлаа.

Улсын Их Хурлын дэд дарга Ц.Нямдорж Олон улсын гэрээний тухай /шинэчилсэн найруулга/ хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:09/

Уг асуудлыг 17 цаг 09  минутад хэлэлцэж дуусав.

Ес. Олон улсын гэрээний тухай хууль хүчингүй болсонд тооцох тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Гадаад харилцааны дэд сайд Б.Батцэцэг, Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Олон улсын гэрээ, эрх зүйн газрын захирал А.Төмөр, мөн газрын атташе С.Золзаяа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Аюулгүй байдал, гадаад бодлогын  байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав. 

Төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн О.Содбилэг танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Л.Болд, Ц.Даваасүрэн нарын тавьсан асуултад Улсын Их Хурлын гишүүн Н.Энхболд хариулж, тайлбар хийв.

Ц.Нямдорж: - Байнгын хорооноос гаргасан хуулийн төслийг анхны хэлэлцүүлгээр нь батлах горимын саналыг дэмжье гэсэн санал хураалт явуулъя. 
           Зөвшөөрсөн:                36
           Татгалзсан:                   10
           Бүгд:                             46
           78.3 хувийн саналаар горимын санал дэмжигдлээ.

Олон улсын гэрээний тухай хуулийг хүчингүй болсонд тооцох тухай хуулийн төслийг баталъя гэсэн санал хураалт явуулъя. 
           Зөвшөөрсөн:                37
           Татгалзсан:                    9
           Бүгд:                             46
           80.4 хувийн саналаар хууль батлагдлаа.

Улсын Их Хурлын дэд дарга Ц.Нямдорж Олон улсын гэрээний тухай хуулийг хүчингүй болсонд тооцох тухай хуулийн эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүн Ц.Нямдоржийн тавьсан асуултад Улсын Их Хурлын гишүүн Н.Энхболд хариулж, тайлбар хийв. Улсын Их Хурлын гишүүд хуулийн эцсийн найруулгатай танилцлаа./17:17/

Уг асуудлыг 17 цаг  17 минутад хэлэлцэж дуусав.

Улсын Их Хурлын дэд дарга Ц.Нямдорж Прокурорын тухай, Прокурорын байгууллагын тухай хууль хүчингүй болсонд тооцох тухай, Улсын тэмдэгтийн хураамжийн тухай хуульд нэмэлт оруулах тухай хуулиудын эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүн О.Баасанхүү, Ж.Энхбаяр нар үг хэлж, Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан тайлбар хийв. Улсын Их Хурлын гишүүд хуулийн эцсийн найруулгатай танилцлаа. /17:25/

Улсын Их Хурлын дэд дарга Ц.Нямдорж Шүүхийн шийдвэр гүйцэтгэх тухай, Шүүхийн шийдвэр гүйцэтгэх тухай хууль хүчингүй болсонд тооцох тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, Газрын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийг дагаж мөрдөх журмын тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17:25/

Арав. Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Улсын Их Хурлын гишүүн Ц.Цогзолмаа нарын 7 гишүүн 2017.04.11-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Боловсрол, соёл, шинжлэх ухаан, спортын яамны Төрийн нарийн бичгийн дарга Б.Баярсайхан, мөн яамны Боловсролын бодлогын газрын дарга Д.Эрдэнэчимэг, Хөдөлмөр, нийгмийн хамгааллын яамны Бодлого төлөвлөлтийн газрын Хөгжлийн бэрхшээлтэй иргэдийн хөгжлийн хэлтсийн дарга Т.Батдулам нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа, референт А.Болортуяа нар байлцав. 

Төслийг эцсийн хэлэлцүүлэгт бэлтгэсэн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг Улсын Их Хурлын гишүүн Ц.Цогзолмаа танилцуулав. 

Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн талаархи зарчмын зөрүүтэй саналын томьёоллоор санал хураалт явуулав.

Ц.Нямдорж: - 1.Төслийн 1 дүгээр заалтын 14 дэх дэд заалтын “туслах багшийн орон тоог нэмэгдүүлэх” гэснийг “багшийг ажиллуулах” гэж өөрчлөх дэмжье гэсэн санал хураалт явуулъя. 

Зөвшөөрсөн

36

Татгалзсан

  8


Бүгд


44


81.8 хувийн саналаар дэмжигдлээ.

2.Төслийн 2 дугаар заалтын “2017 оны намрын” гэснийг “2018 оны хаврын” гэж өөрчлөх дэмжье гэсэн санал хураалт явуулъя. 

Зөвшөөрсөн

38

Татгалзсан

  6


Бүгд


44
           86.4 хувийн саналаар дэмжигдлээ.

Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 
           Зөвшөөрсөн:                37
           Татгалзсан:                    7
           Бүгд:                             44
           84.1 хувийн саналаар тогтоол батлагдлаа.

Улсын Их Хурлын дэд дарга Ц.Нямдорж Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./17:32/

Уг асуудлыг 17 цаг 32  минутад хэлэлцэж дуусав.

Арван нэг. Мал, амьтны эрүүл мэндийн тухай хуулийн төсөл болон хамт өргөн мэдүүлсэн бусад хуулиудын төсөл /Засгийн газар 2016.12.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд П.Сэргэлэн, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, мөн газрын Мал эмнэлэг бодлогын асуудал хариуцсан ахлах мэргэжилтэн Х.Алтангэрэл, Хуулийн хэлтсийн дарга Б.Батцэцэг, Хяналт шинжилгээ үнэлгээ, дотоод аудитын газрын Мал эмнэлгийн салбарын хяналт-шинжилгээ, үнэлгээ хариуцсан мэргэжилтэн С.Дивангар, Мэргэжлийн хяналтын ерөнхий газрын дэд дарга Д.Энхсайхан, мөн газрын Хөдөө аж ахуйн хяналтын хэлтсийн дарга Д.Батжаргал нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Б.Пүрэвдагва, зөвлөх З.Оюунсүрэн, референт Г.Алтанцэцэг нар байлцав. 

Төслийг анхны хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Я.Содбаатар танилцуулав. 

Улсын Их Хурлын гишүүн М.Билэгт, Г.Тэмүүлэн нар санал хэлэв.

Мал, амьтны эрүүл мэндийн тухай хуулийн төсөл болон хамт өргөн мэдүүлсэн бусад хуулиудын төслийн талаархи зарчмын зөрүүтэй саналын томьёоллоор санал хураалт явуулав. 

Ц.Нямдорж: - 1.Төслийн 3 дугаар зүйлийн 3.1 дэх хэсгийн “мал эмнэлгийн хорио цээрийн хяналт, шалгалттай холбогдон үүсэх харилцааг зохицуулна” гэснийг “мал эмнэлэг, хорио цээр, хязгаарлалтын хяналт, шалгалттай холбогдон үүсэх харилцаанд үйлчилнэ” гэж өөрчлөн найруулах гэсэн саналыг дэмжье гэсэн санал хураалт явуулъя. 
           Зөвшөөрсөн:                35
           Татгалзсан:                   10
           Бүгд:                             45
           77.8 хувийн саналаар дэмжигдлээ.

2.Төслийн 3 дугаар зүйлийн 3.4 дэх хэсгийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                39
           Татгалзсан:                    5
           Бүгд:                             44
           88.6 хувийн саналаар дэмжигдлээ.

3.Төслийн 4 дүгээр зүйлийн 4.1.1, 4.1.2, 4.1.14, 4.1.16 дахь заалтыг доор дурдсанаар өөрчлөн найруулах:

“4.1.1.“мал” гэж уламжлагдан маллаж ирсэн таван хошуу малыг;

4.1.2.”тэжээвэр амьтан” гэж ашиг шимийг нь ашиглах болон бусад хэрэгцээнд зориулан гэршүүлэн үржүүлж байгаа амьтныг;


4.1.14.“малчин” гэж өөрийн өмчлөлийн малыг маллаж үндсэн орлого олдог иргэн, гэрээгээр бусдын малыг маллаж байгаа иргэнийг;

4.1.16.”тэжээлийн нэмэлт" гэж мал, амьтны бие махбодийн үйл ажиллагааг дэмжих, зохицуулах үйлчилгээ бүхий дан болон олон найрлагат бэлдмэлийг.” гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                   11
           Бүгд:                             42
           73.8 хувийн саналаар дэмжигдлээ.

4.Төслийн 4 дүгээр зүйлийн 4.1.11, 4.1.12 дахь заалтын “магадлал бүхий” гэснийг “нь тогтоогдсон” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                34
           Татгалзсан:                    8
           Бүгд:                             42
           81.0 хувийн саналаар дэмжигдлээ.

5.Төслийн 6 дугаар зүйлийн 6.5 дахь хэсгийг 8 дугаар зүйлд шилжүүлж, дугаарыг 8.1 гэж өөрчлөх:

“8.1.Тархвар зүйн судалгааны хуудасны загвар, судалгаа хийх төлөвлөгөөг мал, амьтны эрүүл мэндийн асуудал хариуцсан төрийн захиргааны байгууллагын дарга батална.” гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                   11
           Бүгд:                             42
           73.8 хувийн саналаар дэмжигдлээ.

6.Төслийн 6 дугаар зүйлийн 6.6 дахь хэсгийн “малчин, амьтан маллагч, мал, амьтныг өмчлөгч” гэснийг хасаж, “хариуцна” гэсний өмнө “мал, амьтан өмчлөгч” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                   11
           Бүгд:                             42
           73.8 хувийн саналаар дэмжигдлээ.

7.Төслийн 6 дугаар зүйлд доор дурдсан агуулгатай 6.7 дахь хэсэг нэмэх:

“6.7.Мал эмнэлгийн үйлчилгээний нэгж малын халдварт, гоц халдварт шимэгчтэх өвчнөөс урьдчилан сэргийлэх арга хэмжээг өөрсдийн буруугаас хийгээгүй, дутуу, чанаргүй хийсний улмаас бусдад учирсан хохирлыг хариуцна.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    9
           Бүгд:                             42
           78.6 хувийн саналаар дэмжигдлээ.

8.Төслийн 7 дугаар зүйлийн 7.2.1 дэх заалтын “байгууламж” гэснийг “цэг” гэж, 7.2.3 дахь заалтын “гамшиг тохиолдсоны улмаас олноор” гэснийг “гамшгийн улмаас” гэж, 7.5.3 дахь заалтын “өвчнөөс эрүүлжсэнийг” гэснийг “өвчингүй, тайван байдлыг” гэж, 7.6 дахь хэсгийн “шийдвэрийн дагуу” гэснийг “хугацаанд” гэж, 7.11.3 дахь заалтын “заасан цэгт шалгуулахгүй байх” гэснийг “хяналтын цэгт шалгуулахгүй өнгөрөх” гэж тус тус өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                   11
           Бүгд:                             42
           73.8 хувийн саналаар дэмжигдлээ.

9.Төслийн 7 дугаар зүйлийн 7.3.2, 7.3.3 дахь заалт, 7.4, 7.5 дахь хэсэг, 7.6.5 дахь заалтыг доор дурдсанаар тус тус өөрчлөн найруулах:


“7.3.2.мал, амьтныг уралдаан, тэмцээн, үзэсгэлэн, худалдаанд оролцуулах, хээлтүүлэгт ашиглах, худалдах, төхөөрөх, унах, эдлэх болон бусад зорилгоор сум, дүүргийн нутаг дэвсгэрээс гаргахдаа тухайн шатны хөдөө аж ахуйн тасгийн бүртгэлээс хасуулж, мал эмнэлгийн улсын байцаагчаас мал эмнэлгийн гэрчилгээ авах;


7.3.3. өөр сум, дүүргийн нутаг дэвсгэрээс мал, амьтан шилжүүлэн авчрах бол мал эмнэлгийн тасагт урьдчилан мэдэгдэж, авчирсан даруйдаа үзлэг хийлгэн тухайн сум, дүүргийн хөдөө аж ахуйн тасагт бүртгүүлэх.

7.4.Мал эмнэлгийн гэрчилгээ олгохдоо гэрээт мал эмнэлгийн үйлчилгээний нэгжээс ирүүлсэн тодорхойлолтыг үндэслэн дараахь шаардлагыг хангасан эсэхийг хянана:

7.5.Энэ хуулийн 7.13, 7.14-т заасан хяналтын цэгт ажиллаж байгаа мал эмнэлгийн хяналтын цэгийн улсын байцаагч /цаашид “хяналтын цэгийн улсын байцаагч” гэх/ дараахь тохиолдолд дүгнэлт гаргаж, мал, амьтныг 14 хоногоос доошгүй хугацаанд хорио цээрийн хяналтад авна:


7.6.5.мал, амьтанд халдварт өвчин оношлогдоогүй бол хяналтын цэгийн улсын байцаагч мал эмнэлгийн гэрчилгээ олгож, хорио цээрийн хяналтыг цуцлах;” гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                   11
           Бүгд:                             43
           74.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн С.Чинзоригийн тавьсан асуултад ажлын хэсгийн ахлагч, Улсын Их Хурлын гишүүн Ж.Бат-Эрдэнэ хариулж, тайлбар хийв. 

10.Төслийн 7 дугаар зүйлийн 7.6.2, 7.6.4, 7.6.7 дахь заалтын “улсын байцаагч” гэсний өмнө “хяналтын цэгийн” гэж, 7.11.2 дахь заалтын “тохиолдолд” гэсний дараа “энэ хуулийн 7.3.1-д заасан бүртгэл” гэж, “мал, амьтныг” гэсний дараа “сум, дүүргийн нутаг дэвсгэрээс гадагш” гэж тус тус нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                  12
           Бүгд:                             43
           72.1 хувийн саналаар дэмжигдлээ.

11.Төслийн 7 дугаар зүйлд доор дурдсан агуулгатай 7.11.4 дэх заалт нэмэх:


“7.11.4.энэ хуулийн 17.2, 18.3-т заасны дагуу хорио цээр, хяналтын дэглэм тогтоосон бүс хооронд мал, амьтан тууварлах, тээвэрлэх.” гэсэн саналыг дэмжье гэсэн санал хураалт явуулъя. 
           Зөвшөөрсөн:                35
           Татгалзсан:                    8
           Бүгд:                             43
           81.4 хувийн саналаар дэмжигдлээ.

12.Төслийн 8 дугаар зүйлийн 8.1.4 дэх заалтын “мэдээллийг” гэсний өмнө “судалгааны дүнд тулгуурлан сум, дүүргийн тархвар зүйн зураглал гаргах, холбогдох” гэж, 9 дүгээр зүйлийн 9.2 дахь хэсгийн “багтаан” гэсний дараа “энэ хуулийн 28.9-д заасан зөвлөлөөр хэлэлцүүлж” гэж тус тус нэмж, мөн зүйлд доор дурдсан агуулгатай 9.7 дахь хэсэг нэмэх:

“9.7.Дархлаажуулалтын технологийн хяналтыг мал эмнэлгийн улсын байцаагч, үр дүнгийн хяналтыг аймаг, нийслэлийн мал эмнэлгийн лаборатори, шаардлагатай тохиолдолд улсын мал эмнэлгийн лаборатори тус тус хэрэгжүүлнэ.” гэсэн саналыг дэмжье гэсэн санал хураалт явуулъя. 
           Зөвшөөрсөн:                34
           Татгалзсан:                    9
           Бүгд:                             43
           79.1 хувийн саналаар дэмжигдлээ.

13.Төслийн 10 дугаар зүйлийн гарчгийг “Халдварт өвчин гарсан үед мал, амьтныг нүүлгэн шилжүүлэх” гэж өөрчилж, 10.3 дахь хэсгийн “шилжилт хөдөлгөөнийг зохион байгуулах” гэснийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                   11
           Бүгд:                             43
           74.4 хувийн саналаар дэмжигдлээ.

14.Төслийн 11 дүгээр зүйлийн гарчгийг “Мал, амьтны халдварт өвчний жагсаалт батлах” гэж өөрчилж, 11.1 дэх хэсгийг доор дурдсанаар өөрчлөн найруулах:

“11.1.Мал, амьтны эрүүл мэндийн асуудал эрхэлсэн төрийн захиргааны төв байгууллагын саналыг үндэслэн Монгол Улсын нутаг дэвсгэрт оношлогдсон мал, амьтны гоц халдварт, халдварт өвчний жагсаалтыг Засгийн газар доор дурдсан ангиллаар батална:


11.1.1.мал, амьтан, тэдгээрийн гаралтай түүхий эд, бүтээгдэхүүний олон улсын худалдаанд хориг саад үүсгэдэг гоц халдварт, халдварт өвчин, хүний амь нас хохирох эрсдэл үүсгэдэг зооноз өвчин;



11.1.2.мал, амьтан, тэдгээрийн гаралтай түүхий эд, бүтээгдэхүүний дотоодын худалдаанд хориг саад үүсгэдэг гоц халдварт, халдварт өвчин, энэ хуулийн 11.1.1-д зааснаас бусад зооноз өвчин;


11.1.3.бусад халдварт өвчин.” гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                  10
           Бүгд:                             42
           76.2 хувийн саналаар дэмжигдлээ.

15.Төслийн 11 дүгээр зүйлийн 11.3 дахь хэсэг, 12 дугаар зүйлийн 12.3 дахь хэсгийн “бэлэн байдлын төлөвлөгөө болон” гэснийг тус тус хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    8
           Бүгд:                             41
           80.5 хувийн саналаар дэмжигдлээ.

16.Төслийн 13 дугаар зүйлийн гарчгийн “төлөвлөгөө” гэснийг “төлөвлөгөөг хэрэгжүүлэх” гэж өөрчилж,  доор дурдсан агуулгатай 13.1 дэх хэсэг нэмэх:
“13.1.Мал, амьтны гоц халдварт өвчинтэй тэмцэх бэлэн байдлын улсын төлөвлөгөөг мал, амьтны эрүүл мэндийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                    9
           Бүгд:                             41
78.0 хувийн саналаар дэмжигдлээ.

17.Төслийн 13 дугаар зүйлийн 13.3 дахь хэсгийн “Батлагдсан” гэснийг “Улсын” гэж, “нийцүүлж” гэснийг “тусгайлан заасан бол” гэж тус тус өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                  10
           Бүгд:                             41
           75.6 хувийн саналаар дэмжигдлээ.

18.Төслийн 13 дугаар зүйлийн 13.7 дахь хэсгийн “мөрдөнө” гэснийг “удирдлага болгоно” гэж өөрчилж, 11 дүгээр зүйлд шилжүүлж дугаарыг 11.4 гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                    9
           Бүгд:                             40
           77.5 хувийн саналаар дэмжигдлээ.

19.Төслийн 14 дүгээр зүйлийн гарчгийн “халдварт өвчнийг тандах” гэсний дараа “өвчингүй, тайван байдлыг баталгаажуулах” гэж нэмж, 14.2, 14.3 дахь хэсгийг доор дурдсанаар өөрчлөн найруулах:
“14.2.Мал, амьтны халдварт өвчнийг тандах, үр дүнг мэдээлэх журам, мал эмнэлгийн үйлчилгээний нэгжийг урамшуулах журмыг мал, амьтны эрүүл мэндийн асуудал эрхэлсэн Засгийн газрын гишүүн батална.

14.3.Энэ хуулийн 14.1-д заасан төлөвлөгөөг мал эмнэлгийн сүлжээ лаборатори, мал эмнэлгийн тасаг хамтран хэрэгжүүлнэ.” гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                    9
           Бүгд:                             40
           77.5 хувийн саналаар дэмжигдлээ.

20.Төслийн 14 дүгээр зүйлийн 14.7 дахь хэсгийн “өвчнөөс эрүүлжсэн” гэснийг “өвчингүй, тайван бүс” гэж өөрчилж, “шилжилт хөдөлгөөний хяналтын талаархи энэ хуульд заасан” гэснийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    8
           Бүгд:                             41
           80.5 хувийн саналаар дэмжигдлээ.

21.Төслийн 14 дүгээр зүйлийн 14.8 дахь хэсгийн “байгууллагынхаа цахим хуудаст байршуулна” гэснийг “мал, амьтны эрүүл мэндийн асуудал эрхэлсэн төрийн захиргааны байгууллагад хүргүүлнэ” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                  10
           Бүгд:                             41
           75.6 хувийн саналаар дэмжигдлээ.

22.Төслийн 15 дугаар зүйлийн гарчгийн “халдварт өвчнийг оношлох” гэсний дараа “шуурхай хариу арга хэмжээ хэрэгжүүлэх” гэж нэмж, 15.1, 15.2 дахь хэсэг, 15.2.1 дэх заалтыг доор дурдсанаар өөрчлөн найруулах:

“15.1.Мал, амьтанд халдварт өвчний шинж тэмдэг илэрсэн, тодорхой бус шалтгаанаар мал, амьтан хорогдсон тохиолдолд малчин, амьтан маллагч, мал, амьтан өмчлөгч, үзэсгэлэн, худалдаа, уралдаан, тэмцээнд ирсэн мал, амьтныг хариуцаж байгаа болон үхсэн, өвчний сэжиг илэрсэн малд үзлэг хийсэн малын эмч, мал, амьтан бүхий сургалт, эрдэм шинжилгээ, үйлдвэрлэлийн байгууллагын удирдлага гэрээт мал эмнэлгийн үйлчилгээний нэгж, эсхүл мал эмнэлгийн тасагт 12 цагийн дотор мэдэгдэнэ.

15.2.Энэ хуулийн 15.1-д заасан нөхцөл үүссэн үед малчин, амьтан маллагч дараахь үйл ажиллагааг хэрэгжүүлнэ:


15.2.1.шилжилт хөдөлгөөнийг хязгаарлах, ойролцоох малчдад мэдэгдэх;” гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                  10
           Бүгд:                             41
           75.6 хувийн саналаар дэмжигдлээ.

23.Төслийн 15 дугаар зүйлийн 15.3.3 дахь заалтын “аймаг, нийслэлийн мал эмнэлгийн лабораторид” гэснийг “мал эмнэлгийн тасагт” гэж, 15.4.2 дахь заалтын “өвчин гарсан” гэснийг “хорио цээр, хязгаарлалт тогтоох шаардлагатай халдварт өвчин гарсан нь анхны оношоор тогтоогдсон бол тухайн” гэж, “16.1.1, 16.1.2-т” гэснийг  “16.1.1-16.1.3-т” гэж  тус тус өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                   9
           Бүгд:                             41
           78.0 хувийн саналаар дэмжигдлээ.

25.Төслийн 15 дугаар зүйлд доор дурдсан агуулгатай 15.13 дахь хэсэг нэмэх:

“15.13.Энэ хуулийн 28.2-т заасан байгууллагын даргаас бусад этгээд гоц халдварт өвчний оношийн талаар нийтэд мэдээлэх, бусдад дамжуулахыг хориглоно.” гэсэн саналыг дэмжье гэсэн санал хураалт явуулъя. 
           Зөвшөөрсөн:                30
           Татгалзсан:                  10
           Бүгд:                             40
           75.0 хувийн саналаар дэмжигдлээ.

24.Төслийн 15 дугаар зүйлийн 15.4.4 дэх заалтыг, 15.7.2 дахь заалтын  “онцгой комисс” гэснийг,  “сум, дүүргийн тасагт тус тус” гэснийг, 15.8.1 дэх заалтын “эцсийн болон лавлагаа онош тогтоосон шинжилгээний дүн оношилгооны” гэснийг тус тус хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                27
           Татгалзсан:                  13
           Бүгд:                             40
           67.5 хувийн саналаар дэмжигдлээ.

26.Төслийн 19 дүгээр зүйлийн 19.2.5 дахь заалтыг доор дурдсанаар өөрчлөн найруулах:


“19.2.5.зайлшгүй шаардлагаар төхөөрсөн, устгасан мал, амьтны биологийн хаягдал, хүүр, сэг зэмийг устгах цэг тогтоох;” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    7
           Бүгд:                             40
           82.5 хувийн саналаар дэмжигдлээ.

27.Төслийн 21 дүгээр зүйлийн гарчгийн “өвчнөөс эрүүлжүүлэх, эмчлэн сэргийлэх” гэснийг “өвчинтэй тэмцэх” гэж, 21.3 дахь хэсгийн “Шимэгчтэх өвчнөөс эрүүлжүүлэх арга хэмжээг” гэснийг “Энэ хуулийн 21.2-т заасан төлөвлөгөөг хэрэгжүүлэх” гэж тус тус өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                28
           Татгалзсан:                  12
           Бүгд:                             40
           70.0 хувийн саналаар дэмжигдлээ.

28.Төслийн 22 дугаар зүйлийн 22.4 дэх хэсгийн “Гэрээт” гэснийг “Энэ хуулийн 22.3-т заасан” гэж өөрчилж, 22.3, 22.5, 22.6 дахь хэсгийг доор дурдсанаар өөрчлөн найруулах:

“22.3.Малчин, амьтан маллагч нь мал, амьтныг өдөр тутам ажиглах, өвчилсөн, гэмтсэн үед анхны тусламж үзүүлж, сонгосон мал эмнэлгийн үйлчилгээний нэгжид мэдэгдэнэ.

22.5.Гэрээт мал эмнэлгийн үйлчилгээний нэгж нь мал, амьтны халдваргүй өвчин, тэдгээрийн эрсдэл, хор уршиг, сэргийлэх арга хэмжээний талаар харьяалах нутаг дэвсгэрийн малчин, амьтан маллагч, мал, амьтан өмчлөгчид улирал тутам зөвлөгөө өгч, шаардлагатай тохиолдолд мал эмнэлгийн тусламж, үйлчилгээ үзүүлнэ.

22.6.Онош нь тодорхойгүй халдваргүй өвчний шалтгаан, хүн, мал, амьтны эрүүл мэндэд учруулах сөрөг нөлөөг тогтоох, эмнэлгийн аргыг боловсруулах зорилгоор захиалан гүйцэтгүүлсэн шинжлэх ухаан, технологийн төслийн үр дүнг үйлдвэрлэлд нэвтрүүлэхэд төрөөс дэмжлэг үзүүлж болно.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    7
           Бүгд:                             40
           82.5 хувийн саналаар дэмжигдлээ.

29.Төслийн 23 дугаар зүйлийн гарчгийн “эрүүлжүүлэх” гэснийг хасаж, 23.6 дахь хэсгийн “Засаг дарга” гэсний өмнө “мал эмнэлгийн улсын байцаагчийн дүгнэлтийг үндэслэн” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                    9
           Бүгд:                             40
           77.5 хувийн саналаар дэмжигдлээ.

30.Төслийн 24 дүгээр зүйлийн гарчгийг “Мал, амьтны эмийн зохистой хэрэглээг нэвтрүүлэх, хянах” гэж өөрчилж, 24.1 дэх хэсгийг доор дурдсанаар өөрчлөн найруулах:

“24.1.Жороор олгох мал, амьтны эмийн жагсаалт, журмыг мал, амьтны эрүүл мэндийн асуудал эрхэлсэн төрийн захиргааны байгууллагын дарга батална.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    7
           Бүгд:                             40
           82.5 хувийн саналаар дэмжигдлээ.

31.Төслийн 24 дүгээр зүйлд доор дурдсан агуулгатай 24.2, 24.3, 24.4 дэх хэсэг нэмэх:

“24.2.Малчин, мал маллагч, мал, амьтан өмчлөгч нь жоргүй олгохоор  зөвшөөрөгдсөн эм хэрэглэхдээ малын эмчийн зөвлөгөө, зааварчилгаа авна.

24.3.Мал, амьтны эрүүл мэндийн асуудал эрхэлсэн төрийн захиргааны байгууллага мал, амьтны эм, тэжээлийн нэмэлтийн нэгдсэн бүртгэл, мэдээллийн цахим сантай байна.

24.4.Мал эмнэлгийн улсын байцаагч мал, амьтны эмийн үйлдвэрлэл, худалдаа, хэрэглээнд хяналт тавьж,  дараахь чиг үүргийг хэрэгжүүлнэ:


24.4.1.мал, амьтны эмийн улсын бүртгэлд бүртгэгдээгүй, сорилт баталгаажуулалт хийгдээгүй эмийг эгүүлэн татах, эсхүл устгах;


24.4.2.зөрчил гаргасан хуулийн этгээдийн үйл ажиллагааг зөрчлийг арилгах хүртэлх хугацаанд бүхэлд нь болон хэсэгчлэн зогсоох, давтан гаргасан бол үйл ажиллагаа эрхлэх тусгай зөвшөөрөл цуцлах саналыг эрх бүхий байгууллагад хүргүүлэх;


24.4.3.жороор олгох мал, амьтны эмийг дур мэдэн хэрэглэсэн бол тухайн хот айл, эрчимжсэн аж ахуйгаас мал, амьтан, тэдгээрийн гаралтай хүнсний түүхий эд, бүтээгдэхүүнийг нийгмийн хэрэгцээнд нийлүүлэх эрхийг гурван сараар хязгаарлах.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    8
           Бүгд:                             41
           80.5 хувийн саналаар дэмжигдлээ.

32.Төслийн 25 дугаар зүйлийн 25.2 дахь хэсгийн “бүртгэх” гэсний дараа “худалдах, эгүүлэн татах” гэж нэмж, 26 дугаар зүйлийн 26.1, 26.2 дахь хэсгийн “бэлдмэлийн” гэснийг “пестицидийн” гэж, “төлөвлөгөөг” гэснийг “хөтөлбөрийг” гэж тус тус өөрчилж, 26.5 дахь хэсгийн “малын эмчийн зааварчилгаагүйгээр дур мэдэн” гэснийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                    9
           Бүгд:                             41
           78.0 хувийн саналаар дэмжигдлээ.

33.Төслийн 27 дугаар зүйлийн гарчгийн “түүхий эдийн ариун цэвэр, эрүүл ахуй” гэснийг “түүхий эд, бүтээгдэхүүнд ариун цэврийн магадлан шинжилгээ хийх, баталгаажуулах” гэж, 27.2 дахь хэсгийн “ариун цэврийн гэрчилгээ” гэснийг “мал эмнэлгийн гэрчилгээ” гэж, 27.3 дахь хэсгийн “шинэлэг байдлыг” гэснийг “үзүүлэлтийг” гэж тус тус өөрчилж, 27.1 дэх хэсгийг доор дурдсанаар өөрчлөн найруулах:
“27.1.Нийтийн хэрэгцээний зориулалтаар мал төхөөрөх цэг, үйлдвэрт дараахь үйл ажиллагааг хэрэгжүүлнэ:



27.1.1.гэрээт мал эмнэлгийн үйлчилгээний нэгж байр, орчинд халдваргүйтгэл хийх, эрүүл ахуйн шаардлага хангуулах;


27.1.2.мал эмнэлгийн улсын байцаагч мал төхөөрөхийн өмнөх болон дараахь үзлэг хийх.” гэсэн саналыг дэмжье гэсэн санал хураалт явуулъя. 
           Зөвшөөрсөн:                30
           Татгалзсан:                   11
           Бүгд:                             41
           73.2 хувийн саналаар дэмжигдлээ.

34.Төслийн 28 дугаар зүйлийн 28.1, 28.2, 28.3 дахь хэсгийг доор дурдсанаар өөрчлөн найруулах:

“28.1.Мал, амьтны эрүүл мэндийг хамгаалах тогтолцоо нь улсын хэмжээнд мал, амьтны эрүүл мэндийн асуудал эрхэлсэн төрийн захиргааны төв байгууллага, мал, амьтны эрүүл мэндийн асуудал эрхэлсэн төрийн захиргааны байгууллага, лаборатори, эрдэм шинжилгээ, үйлдвэрлэлийн байгууллага, аймаг, нийслэлд мал эмнэлгийн байгууллага, лаборатори, сум, дүүрэгт мал эмнэлгийн тасаг, лаборатори болон мал эмнэлгийн үйлчилгээний нэгжээс бүрдэнэ.

28.2.Мал, амьтны эрүүл мэндийн асуудал эрхэлсэн төрийн захиргааны байгууллага мал, амьтны эрүүл мэндийг хамгаалах, мал, амьтны гаралтай хүнсний болон хүнсний бус түүхий эдийн ариун цэврийн шаардлагыг хангах, нийгмийн эрүүл мэндийг хамгаалах үйл ажиллагааг хэрэгжүүлж, хяналт тавина.
28.3.Энэ хуулийн 28.2-т заасан байгууллага харьяандаа мал эмнэлгийн судалгаа, шинжилгээ, оношилгоо, ариун цэвэр, сорилт, баталгаажуулалтын лаборатори ажиллуулж болно.” гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                    9
           Бүгд:                             41
 78.0 хувийн саналаар дэмжигдлээ.

35.Төслийн 28 дугаар зүйлийн 28.6 дахь хэсгийн “байгууллагын дарга” гэсний дараа “бөгөөд ерөнхий малын эмч” гэж нэмж, “10” гэснийг “15” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    8
           Бүгд:                             41
           80.5 хувийн саналаар дэмжигдлээ.

36.Төслийн 28 дугаар зүйлийн 28.7 дахь хэсгийг доор дурдсанаар өөрчлөн найруулах:

“28.7.Мал эмнэлгийн бүх шатны төрийн байгууллагын удирдах албан тушаалтныг доор дурдсан албан тушаалтан томилж, чөлөөлнө:


28.7.1.мал, амьтны эрүүл мэндийн асуудал эрхэлсэн төрийн захиргааны байгууллагын даргыг мал, амьтны эрүүл мэндийн асуудал эрхэлсэн Засгийн газрын гишүүн;


28.7.2.энэ хуулийн 28.3-т заасан байгууллагын захирлыг мал, амьтны эрүүл мэндийн асуудал эрхэлсэн Засгийн газрын гишүүнтэй, аймаг, нийслэлийн мал эмнэлгийн байгууллагын даргыг тухайн шатны Засаг даргатай зөвшилцөн мал, амьтны эрүүл мэндийн асуудал эрхэлсэн төрийн захиргааны байгууллагын дарга;


28.7.3.мал эмнэлгийн тасгийн даргыг тухайн шатны Засаг даргатай зөвшилцөн аймаг, нийслэлийн мал эмнэлгийн байгууллагын дарга.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    8
           Бүгд:                             41
           80.5 хувийн саналаар дэмжигдлээ.

37.Төслийн 28 дугаар зүйлийн 28.8 дахь хэсгийн “байгууллагын бүтэц” гэснийг “байгууллага” гэж, “ажлын байрыг” гэснийг “бүтцийг” гэж өөрчилж, “Засгийн газрын гишүүн” гэсний дараа “энэ хуулийн 28.3-т заасан байгууллагын бүтцийг мал, амьтны эрүүл мэндийн асуудал хариуцсан төрийн захиргааны байгууллагын дарга” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:                31
           Татгалзсан:                  10
           Бүгд:                             41
           75.6 хувийн саналаар дэмжигдлээ.

38.Төслийн 28 дугаар зүйлд доор дурдсан агуулгатай 28.11, 28.12, 28.13 дахь хэсэг нэмэх:

“28.11.Мал, амьтны эрүүл мэндийн асуудал хариуцсан төрийн захиргааны байгууллагын дэргэд мал, амьтны эмийн бодлого, үйл ажиллагааг хэрэгжүүлэх, хянах үүрэг бүхий орон тооны бус малын эмнэлгийн  эмийн салбар зөвлөл, фармакопейн хороо ажиллана.

28.12.Малын эмийн салбар зөвлөл болон фармакопейн хороог мэргэжил, арга зүйн удирдлагаар хангах үүрэг бүхий ажилтан мал эмнэлэг, эрүүл мэндийн асуудал эрхэлсэн төрийн захиргааны байгууллагад ажиллана.

28.13.Малын эмийн салбар зөвлөл болон фармакопейн хорооны ажиллах журмыг мал, амьтны эрүүл мэндийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    8
           Бүгд:                             41
           80.5 хувийн саналаар дэмжигдлээ.

39.Төслийн 29 дүгээр зүйлийн 29.1.1 дэх заалтыг доор дурдсанаар өөрчлөн найруулах:


“29.1.1.итгэмжлэлийн хүрээнд мал, амьтны өвчин, хордлогыг оношлох, тандах, аймаг, нийслэл, сум, дүүргийн лабораторийн шинжилгээний дүнг баталгаажуулах, сүлжээ байдлаар ажиллах ажлын хэсэг;” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    8
           Бүгд:                             41
           80.5 хувийн саналаар дэмжигдлээ.

40.Төслийн 29 дүгээр зүйлийн 29.4, 29.5 дахь хэсгийг хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                34
           Татгалзсан:                    7
           Бүгд:                             41
           82.9 хувийн саналаар дэмжигдлээ.

41.Төслийн 30 дугаар зүйлийн 30.5.1 дэх заалтын “итгэмжлэлтэй” гэсний өмнө “энэ хуулийн 30.2.1-д заасан нэгжид ажиллах” гэж нэмж, “сумын нутаг дэвсгэрт үйлчилгээ эрхлэх бол” гэснийг, “дүүргийн нутаг дэвсгэрт үйлчилгээ эрхлэх бол нийслэлийн” гэснийг, 30.8 дахь хэсгийн “Харин шаардлага хангаагүй тохиолдолд албан бичгээр хариу мэдэгдэнэ.” гэснийг тус тус хасах гэсэн саналыг дэмжье гэсэн санал хураалт явуулъя. 
           Зөвшөөрсөн:                32
           Татгалзсан:                    9
           Бүгд:                             41
           78.0 хувийн саналаар дэмжигдлээ.

42.Төслийн 30 дугаар зүйлийн 30.12 дахь хэсгийн “мал, амьтан өмчлөгч” гэснийг “мал эмнэлгийн тасаг” гэж өөрчилж, “нэгж” гэсний дараа “энэ хуулийн 28.2-т заасан байгууллагын даргын баталсан загварын дагуу” гэж нэмж, мөн зүйлд доор дурдсан агуулгатай 30.23 дахь хэсэг нэмэх:

“30.23.Энэ хуулийн 28.2-т заасан байгууллага мал эмнэлгийн нэгдсэн арга хэмжээний норматив тогтоох, малын эмч, мал эмнэлгийн техникийн ажилтны мэргэжлийн ёс зүйн дүрмийг батлах, малын эмчийн мэргэжлийн үйл ажиллагаа эрхлэх итгэмжлэл олгох, түдгэлзүүлэх, цуцлах эрхтэй.” гэсэн саналыг дэмжье гэсэн санал хураалт явуулъя. 
           Зөвшөөрсөн:                35
           Татгалзсан:                    6
           Бүгд:                             41
           85.4 хувийн саналаар дэмжигдлээ.

43.Төслийн 31 дүгээр зүйл, 32 дугаар зүйлийн 32.1 дэх хэсэг, 32.2.3.2 дахь дэд заалтыг тус тус хасаж, 32.2.4 дэх заалтын “энэ хуулийн” гэсний өмнө “эмийн сорилт хийхэд ашиглагдах омог сэргээх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                    8
           Бүгд:                             41
           80.5 хувийн саналаар дэмжигдлээ.

44.Төслийн 5 дугаар бүлэгт доор дурдсан агуулгатай “Мал эмнэлгийн хяналт” гэсэн 32 дугаар зүйл нэмэх:

“32 дугаар зүйл.Мал эмнэлгийн хяналт

32.1.Мал эмнэлгийн төрийн хяналтыг улсын хэмжээнд мэргэжлийн хяналтын төв болон орон нутгийн байгууллага, тэдгээрийн улсын ерөнхий байцаагч, ахлах байцаагч, улсын байцаагч тус тус хэрэгжүүлнэ.
32.2.Мал эмнэлгийн улсын байцаагч бакалавр, түүнээс дээш боловсролын зэрэгтэй малын эмч байна.
32.3.Мал эмнэлгийн байгууллагын мал эмнэлгийн гэрчилгээг үндэслэн мэргэжлийн хяналтын байгууллага экспортын гэрчилгээ, импортын мэдэгдэл, дамжуулан өнгөрүүлэх мэдэгдэл, импортын гэрчилгээг олгоно.
32.4.Мал эмнэлгийн үйлчилгээ эрхлэх, судалгаа шинжилгээ хийх, мал, амьтны эм, тэжээл, тэжээлийн нэмэлт, мал эмнэлгийн хэрэгсэл бэлтгэх, боловсруулах, үйлдвэрлэх, хадгалах, худалдах, мал, амьтны гаралтай түүхий эд, бүтээгдэхүүн ашиглан үйлдвэрлэл явуулах үйл ажиллагаанд хяналт тавьж, дүгнэлт гаргана.
32.5.Мал, амьтны эм, мал эмнэлгийн хэрэгсэл үйлдвэрлэх, импортлох тусгай зөвшөөрлийг түдгэлзүүлэх, хүчингүй болгох дүгнэлтийг эрх бүхий байгууллага, албан тушаалтанд хүргүүлж, шийдвэрлүүлнэ.
32.6.Мал эмнэлгийн үйл ажиллагааны хяналтыг улсын хэмжээнд мал, амьтны эрүүл мэндийн асуудал хариуцсан төрийн захиргааны байгууллага, аймаг, нийслэлд тухайн шатны мал эмнэлгийн байгууллага, сум, дүүрэгт мал эмнэлгийн улсын байцаагч хэрэгжүүлнэ.
32.7.Мал, амьтан, тэдгээрийн гаралтай хүнсний болон хүнсний бус түүхий эд, бүтээгдэхүүн нь эрүүл мэндийн болон эрүүл ахуй, ариун цэврийн нөхцөл, шаардлагыг хангасан эсэхийг улсын хэмжээнд ерөнхий малын эмч бөгөөд мал эмнэлгийн ерөнхий байцаагч, аймаг, нийслэлд ерөнхий малын эмчийн зөвшөөрснөөр мал эмнэлгийн улсын байцаагч баталгаажуулан олон улсын мал эмнэлгийн гэрчилгээ олгоно.

32.8.Мал эмнэлгийн улсын байцаагчийн эрх олгох, цуцлахтай холбогдсон харилцааг Төрийн хяналт шалгалтын тухай хуулиар зохицуулна.
32.9.Мал эмнэлгийн улсын байцаагч нь Төрийн хяналт шалгалтын тухай хуулийн 10.9-д заасан бүрэн эрхээс гадна дараахь эрх, үүрэгтэй:

32.9.1.мал, амьтны халдварт өвчин тараах, хүний амь нас, эрүүл мэндэд хохирол учруулах эрсдэлтэй мал, амьтан зах зээлд нийлүүлэхийг хориглох, хорио цээрийн хяналтад оруулах, шаардлагатай тохиолдолд устгах;

32.9.2. мал, амьтны халдварт өвчин тараах, хүний амь нас, эрүүл мэндэд хохирол учруулах эрсдэлтэй малын гаралтай хүнсний болон хүнсний бус түүхий эд зах зээлд нийлүүлэх, үйлдвэрлэл, үйлчилгээ эрхлэхийг таслан зогсоох, шаардлагатай тохиолдолд татан авч халдваргүйтгэх, эсхүл устгах;


32.9.3.малын эмчийн итгэмжлэлийг түдгэлзүүлэх, хүчингүй болгох дүгнэлтийг эрх бүхий байгууллага, албан тушаалтанд хүргүүлж, шийдвэрлүүлэх.” гэсэн саналыг дэмжье гэсэн санал хураалт явуулъя. 
           Зөвшөөрсөн:                30
           Татгалзсан:                  13
           Бүгд:                             43
           69.8 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Я.Содбаатар, Ж.Бат-Эрдэнэ, О.Батнасан нар санал хэлэв. 

45.Төслийн 5 дугаар бүлэгт доор дурдсан агуулгатай “Малын эмч, мал эмнэлгийн ажилтны нийгмийн баталгаа” гэсэн 33 дугаар зүйл нэмэх:

“33 дугаар зүйл.Малын эмч, мал эмнэлгийн ажилтны нийгмийн баталгаа

33.1.Малын эмч, мал эмнэлгийн техникийн ажилтан нь дараахь нийгмийн баталгаагаар хангагдана:


33.1.1.мал эмнэлгийн байгууллагад мэргэжлээрээ таваас доошгүй жил ажиллаж байгаа малын эмчийг таван жил тутам мэргэжил дээшлүүлэх сургалтад улсын зардлаар хамруулах;


33.1.2.сум, дүүргийн мал эмнэлгийн байгууллагад мэргэжлээрээ ажиллаж байгаа бол жилд нэг удаа эрүүл мэндийн үзлэг, шинжилгээнд ажил олгогчийн зардлаар хамруулах;


33.1.3.шинэ болон дахин сэргэж байгаа халдварт өвчний голомтод ажиллаж халдвар авсны улмаас, эсхүл албан үүргээ гүйцэтгэх үедээ амь насаа алдсан тохиолдолд түүний ар гэрт 36 сарын үндсэн цалинтай тэнцэх хэмжээний нэг удаагийн мөнгөн тэтгэмжийг төрөөс олгох;


33.1.4.малын гоц халдварт өвчний голомтод, энэ хуулийн 19.1, 19.3-т заасан мэргэжлийн анги, багийн бүрэлдэхүүнд дайчлагдан ажиллах бол хөдөлмөр хамгааллын хувцас, хэрэглэлээр хангах, томилолтын зардлыг ердийн үеийнхээс гурав дахин нэмэгдүүлж дайчилгааг зохион байгуулсан байгууллагаас олгох;


33.1.5.сумын мал эмнэлгийн тасагт ажиллаж байгаа малын эмчид таван жил тутам нэг удаа зургаан сарын үндсэн цалинтай тэнцэх хэмжээний  мөнгөн тэтгэмжийг төрөөс олгох.” гэсэн саналыг дэмжье гэсэн санал хураалт явуулъя. 
           Зөвшөөрсөн:                27
           Татгалзсан:                  17
           Бүгд:                             44
           61.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн С.Чинзориг, Г.Тэмүүлэн, Я.Содбаатар, Д.Тогтохсүрэн нар санал хэлэв.

46, 47 дугаар саналыг хуралдаан даргалагч эцсийн хэлэлцүүлэг дээр ярих  чиглэл өгч, санал хураалт явуулаагүй болно. 

Хуулийн төсөлтэй хамт өргөн мэдүүлсэн бусад хуульд өөрчлөлт оруулах тухай хуулийн төслүүдийн талаархи зарчмын зөрүүтэй саналын томьёоллоор санал хураалт явуулав.

Байнгын хорооны дэмжээгүй санал: 1.Төслийн 5 дугаар бүлэгт доор дурдсан агуулгатай “Мал эмнэлгийн хяналт” гэсэн 32 дугаар зүйл нэмэх гэсэн саналыг ажлын хэсгийн ахлагч, Улсын Их Хурлын гишүүн Ж.Бат-Эрдэнэ татаж авсан тул санал хураалт явуулаагүй болно.
Байнгын хорооны дэмжсэн санал:

Нэг.Нэмэгдсэн өртгийн албан татварын тухай хуульд өөрчлөлт оруулах тухай хуулийн төсөл:

Ц.Нямдорж: - “1.Төслийн гарчгийн “өөрчлөлт” гэснийг “нэмэлт” гэж өөрчилж, 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Нэмэгдсэн өртгийн албан татварын тухай хуулийн 13 дугаар зүйлд доор дурдсан агуулгатай 13.5.18 дахь заалт нэмсүгэй:


1/13 дугаар зүйлийн 5 дахь хэсгийн 18 дахь заалт:



“13.5.18 мал эмнэлгийн үйлчилгээ.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                  11
           Бүгд:                             44
           75.0 хувийн саналаар дэмжигдлээ.

Хоёр.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төсөл:

Ц.Нямдорж: - “1.Төслийн 1 дүгээр зүйлийн 34.1.8 дахь заалтыг доор дурдсанаар өөрчлөн найруулах:


“34.1.8.яаралтай дархлаажуулалтад шаардагдах, олон улсын лавлагаа лабораториор баталгаажсан вакциныг үйлдвэрлэгчээс нь шууд худалдан авах.” гэсэн саналыг дэмжье гэсэн санал хураалт явуулъя. 
           Зөвшөөрсөн:                34
           Татгалзсан:                  10
           Бүгд:                             44
           77.3 хувийн саналаар дэмжигдлээ.

Гурав.Гамшгаас хамгаалах тухай хуульд өөрчлөлт оруулах тухай хуулийн төсөл:

Ц.Нямдорж: - “1.Төслийг дагалдан өргөн мэдүүлсэн “Гамшгаас хамгаалах тухай хуульд өөрчлөлт оруулах тухай” хуулийн төслийг хууль санаачлагчид нь буцаах.” гэсэн саналыг дэмжье гэсэн санал хураалт явуулъя. 
           Зөвшөөрсөн:                33
           Татгалзсан:                  11
           Бүгд:                             44
           75.0 хувийн саналаар дэмжигдлээ.

Улсын Их Хурлын дэд дарга Ц.Нямдорж Монгол Улсын Засгийн газраас 2016 оны 12 дугаар сарын  28-ны өдөр Улсын Их Хуралд өргөн мэдүүлсэн Мал амьтны эрүүл мэндийн тухай хуулийн төслийн хамт өргөн мэдүүлсэн Гамшгаас хамгаалах тухай хуульд өөрчлөлт оруулах тухай хуулийн төслийг хууль санаачлагчид нь буцаах тухай Улсын Их Хурлын тогтоолыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд эцсийн найруулгатай танилцлаа. /19:09/

Мал, амьтны эрүүл мэндийн тухай хуулийн төсөл болон хамт өргөн мэдүүлсэн бусад хуулиудын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Улсын Их Хурлын гишүүн Д.Хаянхярваа санал хэлэв.

Бусад. Улсын Их Хурлын гишүүн Д.Гантулгын урилгаар Хэвлэлийн хүрээлэнгийн Сэтгүүл зүйн сургалтын багш, сурагчдын нийт 17 төлөөлөл, Улсын Их Хурлын гишүүн Ж.Ганбаатарын урилгаар Нийслэлийн Баянгол дүүргийн цэцэрлэгийн багш, сурган хүмүүжүүлэгчдийн 25 төлөөлөл, Улсын Их Хурлын гишүүн Ч.Хүрэлбаатарын урилгаар Увс аймгийн Ховд сумын ЕБС-ийг 1977 онд төгссөн 20 төгсөгч, Улсын Их Хурлын гишүүн Я.Санжмятавын урилгаар Завхан аймгийн Сонгино сумын иргэдийн 25 төлөөлөл, Улсын Их Хурлын гишүүн Н.Цэрэнбатын урилгаар Увс аймгийн Хяргас сумын ЕБС-ийг 1987 онд төгссөн 35 төгсөгч, Улсын Их Хурлын гишүүн Ш.Раднаасэдийн урилгаар Говь-Алтай аймгийн Дарви сумын ЕБС-ийг 1977 онд төгссөн 20 төгсөгч, Улсын Их Хурлын гишүүн Л.Мөнхбаатарын урилгаар Эдийн засгийн үндэсний сургуулийн багш, оюутан 25 төгсөгч, Улсын Их Хурлын гишүүн О.Баасанхүүгийн урилгаар Завхан аймгийн Худалдааны техникумыг 1992 онд төгссөн 45 төгсөгч, Улсын Их Хурлын гишүүн Д.Хаянхярваагийн урилгаар ШУТИС-ийн Геологи, уул уурхайн сургуулийн багш, оюутан 20 хүн, Монгол Улсын Шадар сайд У.Хүрэлсүхийн урилгаар Нийслэлийн Сонгинохайрхан дүүргийн 42 дугаар сургуулийг 1989 онд төгссөн 20 төгсөгч, Улсын Их Хурлын гишүүн Б.Саранчимэгийн урилгаар МУИС-ийн Хуул зүйн сургуулийн 15 оюутан, Улсын Их Хурлын гишүүн Б.Жавхлангийн урилгаар Увс аймгийн Улаангом сумын 1 дүгээр дунд сургуулийн 1991 онд төгссөн 21 төгсөгч, Улсын Их Хурлын гишүүн Д.Сумъяабазарын урилгаар Сонгинохайрхан дүүргийн 21 дүгээр хорооны 14 иргэн, Улсын Их Хурлын гишүүн Ц.Цогзолмаагийн урилгаар Сүхбаатар дүүргийн 17, 18 дугаар хорооны 11 иргэн Улсын Их Хурлын чуулганы үйл ажиллагаа, Төрийн ордонтой танилцав.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Хуралдаан зохион байгуулах хэлтсийн дарга Н.Цогтсайхан, мөн хэлтсийн референт Б.Нарантуяа, шинжээч Р.Дэлгэрмаа нар хариуцан ажиллав. 
Хуралдаан 7 цаг 16 минут үргэлжилж, ирвэл зохих 76 гишүүнээс 51 гишүүн ирж, 67.1 хувийн ирцтэйгээр 19 цаг 10 минутад өндөрлөв. 

Тэмдэглэлтэй танилцсан: 

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА




Ц.ЦОЛМОН

Тэмдэглэл хөтөлсөн: 

ПРОТОКОЛЫН АЛБАНЫ

ШИНЖЭЭЧ







М.НОМИНДУЛАМ
 

МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ 

6 ДУГААР САРЫН 09-НИЙ ӨДӨР /БААСАН ГАРАГ/-ИЙН НЭГДСЭН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Нямдорж: -Гишүүдийн амгаланг айлтгаж байна. Суудалдаа суучих. 6 дугаар сарын 09-ний өдрийн нэгдсэн хуралдааныг эхлэх ирц бүрдсэн байна. Дараах асуудлыг хэлэлцэхээр товлож байна. Өнөөдөр чуулган хуралдаанд завсарлана. Тийм учраас шахуухан хуралдахыг бодъё. Үдээс хойш Ерөнхий сайдын мэдээлэл хийхгүй. Асуудлаа хэлэлцээд явъя

1.Монгол Улсын Засгийн газрын гишүүнийг томилох. 

2.Үндсэн хуулийн цэцийн гишүүнийг томилох тухай.

3.Прокурорын тухай хуулийн /шинэчилсэн найруулга/ төсөл болон хамт өргөн мэдүүлсэн бусад хуулийн төсөл /эцсийн хэлэлцүүлэг/;

4.Шүүхийн шийдвэр гүйцэтгэх тухай хуулийн /шинэчилсэн найруулга/ төсөл болон хамт өргөн мэдүүлсэн бусад хуулийн төсөл /эцсийн хэлэлцүүлэг/.

5.Монгол Улсын Засгийн газар, Олон улсын сангийн хооронд байгуулах зээлийн хэлэлцээр.

6.Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын хөнгөлөлттэй зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төсөл

7.Монгол Улсын Засгийн газар, Бүгд Найрамдах Польш Ард Улсын Засгийн газар хоорондын нөхцөлт зээлийн ерөнхий хэлэлцээрийг соёрхон батлах тухай хуулийн төсөл /Засгийн газар өргөн мэдүүлсэн, соёрхон батлах/

8.Олон Улсын гэрээний тухай хуульд нэмэлт, өөрчлөлт оруулах тухай хуулийн төсөл.

9.Олон Улсын гэрээний тухай хуулийг хүчингүй болсонд тооцох тухай хуулийн төсөл.

10.Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/

11.Мал, амьтны эрүүл мэндийн тухай хуулийн төсөл болон хамт өргөн мэдүүлсэн бусад хуулийн төсөл гэсэн 11 юм байна. Хэлэлцэх асуудалтай холбогдуулан саналтай гишүүн байна уу. Байхгүй байна. 

Хэлэлцэх асуудлаа баталчихъя. 

Нэгдүгээр асуудалд оръё.  Монгол Улсын Засгийн газрын гишүүнийг томилох тухай.

Монгол Улсын Засгийн газрын гишүүнийг томилох асуудлаар Ерөнхий сайд танилцуулга хийнэ. Ерөнхий сайдыг индэрт урьж байна. 

Ж.Эрдэнэбат: -Улсын Их Хурлын дэд дарга, Улсын Их Хурлын эрхэм гишүүд ээ, 

Монгол Улсын Үндсэн хууль болон Засгийн газрын тухай хуульд Ерөнхий сайд, Ерөнхийлөгчтэй зөвшилцсөний үндсэн дээр Засгийн газрын гишүүнийг томилох тухай саналаа Улсын Их Хуралд өргөн мэдүүлнэ гэж Засгийн газрын тухай хуулийн 21 дүгээр зүйлд Засгийн газрын гишүүний орон гарсан тохиолдолд Улсын Их Хурал түүнийг 30 хоногийн дотор нөхөн томилно гэж заасныг тус тус үндэслэн өөрийн бүрэн эрхийн хүрээнд Гэлэгпилийн Чулуунбаатарыг Монгол Улсын Засгийн газрын гишүүн, Боловсрол, соёл, шинжлэх ухаан, спортын сайдаар томилуулах асуудлыг Монгол Улсын Ерөнхийлөгчтэй зөвшилцсөний үндсэн дээр танилцуулж байна. 

Гэлэгпилийн Чулуунбаатар нь 1957 онд Ховд аймгийн Дарви суманд төрсөн бөгөөд 1975 онд тус аймгийн 1 дүгээр сургуулийг дүүргэсэн. 

1981 онд МУИС-ийн Философийн салбарыг философич, нийгэм судлалын багш, судлаач мэргэжлээр төгсөж 

1993 онд Москвагийн Оросын удирдлагын академийн аспирантурт суралцаж, Философийн доктор, 1999 онд Философийн шинжлэх ухааны докторын зэргийг тус тус хамгаалсан болно. 

Г.Чулуунбаатар нь 1981-1990 онд МАХН-ын Төв Хорооны дэргэдэх Нийгмийн ухааны институтэд эрдэм шинжилгээний ажилтан, 1993-1994 онд Прогноз төвд Эрдэм шинжилгээний ажилтан, 1994-1996 онд Улсын Их Хурлын дэргэдэх Судалгааны төвд эрдэмтэн нарийн бичгийн дарга, 1996-2016 ШУА-ийн Философи, социологи, эрх зүйн хүрээлэнгийн захирал, 2001-2008 онд Улсын Их Хурлын Тамгын газарт Улсын Их Хурлын даргын ахлах зөвлөх, албаны дарга,1998-2007 онд СУИС-ийн Соёл урлагийн менежментийн тэнхимийн эрхлэгч, тэргүүлэх профессор,  2008-2012 онд Засгийн газрын Хэрэг эрхлэх газрын харьяа Удирдлагын академийн захирлаар, 2016 оноос ШУА-ийн тэргүүн дэд ерөнхийлөгчөөр ажиллаж байгаа бөгөөд улсад 36 жил, үүнээс боловсрол, шинжлэх ухааны байгууллагад 29 жил ажилласан байна. 

Иймд Г.Чулуунбаатарын боловсрол, шинжлэх ухааны салбарт ажиллаж хуримтлуулсан туршлага, удирдан зохион байгуулах чадвар, ажил хэрэгч чанар зэргийг харгалзан Засгийн газраас дэвшүүлж буй зорилтуудыг биелүүлэх, танхимын зарчмаар ажиллах чадвартай гэж үзэж Монгол Улсын Засгийн газрын гишүүн, Боловсрол, соёл, шинжлэх ухаан, спортын сайдын албан тушаалд томилуулах саналтай байгаа тул уг асуудлыг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 


Ц.Нямдорж: -Ерөнхий сайдад баярлалаа. Томилгооны асуудлаар Байнгын хорооны дүгнэлт гарсан байна. Билэгт гишүүн танилцуулна. 

М.Билэгт: -Улсын Их Хурлын дэд дарга, эрхэм гишүүд ээ, 
Монгол Улсын Үндсэн хуулийн Гучин есдүгээр зүйлийн 2 дахь хэсэгт заасны дагуу Монгол Улсын Ерөнхий сайд Ж.Эрдэнэбат Монгол Улсын Засгийн газрын гишүүн-Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилуулах саналыг 2017 оны 06 дугаар сарын 08-ны өдөр Улсын Их Хуралд өргөн мэдүүлсэн билээ. 

Монгол Улсын Их Хурлын тухай хуулийн 19 дүгээр зүйлийн 19.2.6 дахь заалт, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.6 дахь хэсэгт заасныг үндэслэн Нийгмийн бодлого, боловсрол, соёл, шинжлэх ухааны байнгын хороо 2017 оны 06 дугаар сарын 08-ны өдрийн хуралдаанаараа Ерөнхий сайдын дээрх саналыг хэлэлцлээ. 

Боловсрол, соёл, шинжлэх ухаан, спортын сайдад нэр дэвшигч Гэлэгпилийн Чулуунбаатар нь 1975-1981 онд Монгол Улсын Их сургуулийг философич, нийгэм судлалын багш мэргэжлээр төгссөн бөгөөд 1993 онд Оросын Удирдлагын Академид Философийн доктор, 2000 онд Монгол Улсын Шинжлэх Ухааны Академид Философийн шинжлэх ухааны докторын зэргийг хамгаалсан. Профессор, Академич хэргэмтэй, Монгол Улсын Шинжлэх Ухааны Академийн жинхэнэ гишүүн.
1981-1990 онд МАХН-ын Төв хорооны дэргэдэх Нийгмийн ухааны институтэд эрдэм шинжилгээний ажилтан, 1993-1996 онд Улсын Их Хурлын дэргэдэх Судалгааны төвд эрдэмтэн нарийн бичгийн дарга, 1997-2009 онд Шинжлэх Ухааны Академийн Философи, социологи, эрхийн хүрээлэнгийн захирал, 2001-2008 онд Монгол Улсын Их Хурлын даргын ажлын албаны дарга, ахлах зөвлөх, 2008-2012 онд Монгол Улсын Засгийн газрын хэрэгжүүлэгч агентлаг Удирдлагын Академийн захирал, 2012-2016 онд Шинжлэх Ухааны Академийн Философийн хүрээлэнгийн захирал, 2016 оноос Монгол Улсын Шинжлэх Ухааны Академийн Тэргүүн дэд Ерөнхийлөгчөөр ажиллаж байна.

1997 оноос Шинжлэх Ухааны Академийн Нийгмийн ухааны Бага чуулганы гишүүнээр сонгогдон ажиллаж байгаа бөгөөд тус Бага чуулганы дэргэдэх философи, социологи, улс төр судлал, урлаг судлалын салбараар Шинжлэх ухааны докторын зэрэг хамгаалуулах Эрдмийн зөвлөлийн эрдэмтэн нарийн бичгийн дарга, Хамгаалуулах зөвлөлийн дарга, Монгол Улсын Их сургууль, Соёл урлагийн Их сургууль, Удирдлагын Академийн эрдмийн зөвлөлийн гишүүн, Удирдахуйн ухаанаар докторын зэрэг хамгаалуулах зөвлөлийн гишүүн, 2001 оноос Философи, шашин судлалаар докторын зэрэг хамгаалуулах зөвлөлийн даргаар сонгогдон ажиллаж байна.
Байнгын хорооны хуралдааны явцад Улсын Их Хурлын гишүүн Б.Саранчимэг нэр дэвшигчид хандан бүх шатны сургуулийн хүртээмж, сургалтын чанарт анхаарч, байгаль хамгаалах асуудлыг боловсролын сургалтын хөтөлбөрт түлхүү тусган хэрэгжүүлэн ажиллах нь зүйтэй гэсэн саналыг гаргалаа.

Г.Чулуунбаатарын төрийн албанд 36 жил, үүнээс боловсрол, шинжлэх ухааны салбарт 29 жил ажилласан, шинжлэх ухааны салбарт ажиллаж хуримтлуулсан туршлага, удирдан зохион байгуулах чадвар, ажил хэрэгч чанар зэргийг харгалзан Засгийн газрын гишүүн-Боловсрол, соёл, шинжлэх ухаан, спортын сайдаар томилуулах саналыг Монгол Улсын Ерөнхий сайд ирүүлжээ.

Тус Байнгын хорооны хуралдаанд оролцсон гишүүд Монгол Улсын Ерөнхий сайдын саналыг санал нэгтэй дэмжсэн болно.  

Улсын Их Хурлын эрхэм гишүүд ээ, 

Монгол Улсын Засгийн газрын гишүүн-Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилох тухай Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Ц.Нямдорж: -Билэгт гишүүнд баярлалаа. Ерөнхий сайд, нэр дэвшигч, Байнгын хорооны дүгнэлтээс асуух асуулттай гишүүн байна уу. Болдоор тасаллаа. Жаахан шуурхайлъя. Энх-Амгалан гишүүн. 

Б.Энх-Амгалан: -Өчигдөр манай Байнгын хороо хуралдаад Чулуунбаатар нэр дэвшигчийг бол Боловсролын сайдаар бол дэмжсэн. Гэхдээ өчигдөр Байнгын хороон дээр бол бас манай Байнгын хорооны гишүүд асуух хэлэх үг боломж муутай байсан учраас чуулган дээр цөмөөрөө хэлэх ярих зүйлээ ярья гэж тохиролцсон юм байгаа юм. Тэгээд Чулуунбаатар нэр дэвшигчид нэгдүгээрт амжилт хүсье. 

Хоёрдугаарт бол манай Байнгын хороон дээр гурван ажлын хэсэг гарсан байгаа. Нэгдүгээрт нь Сарангэрэл гишүүнээр ахлуулсан Сургуулийн өмнөх насны хүүхдийн боловсролын асуудал, цэцэрлэгийн хангамжийн асуудлаар одоо манай намын мөрийн хөтөлбөрт тусгасан сургуулийн өмнөх насны бүх хүүхдийг цэцэрлэгт хамруулах асуудлуудыг яаж шийдвэрлэх вэ гэдэг асуудлаар ажлын хэсэг гарсан. Байнгын хорооны тогтоол гарч байгаа. 


Хоёрдугаарт нь Оюунчимэг гишүүнээр ахлуулсан ерөнхий боловсролын дунд сургуулиудын асуудлууд хангамжийн асуудлууд үдийн цайны асуудлууд энэ багш сурган хүмүүжүүлэгчдийн ёс зүй ажлын хариуцлагын асуудлууд гээд үүнтэй холбоотой Байнгын хорооны тогтоол гарсан. 

Гуравдугаарт нь бол Их Дээд сургуулийн боловсролын тогтолцооны асуудал дээр ер нь яаж шинэчлэл гаргах вэ гэдэг дээр манай Улсын Их Хурын гишүүн Ундраа гишүүнээр ахлуулсан ажлын хэсэг гарч бас Байнгын хорооны тогтоол гарсан байгаа. Би юу гэж хэлэх гээд байна вэ гэвэл таны бараг үндсэндээ хийх ажил өнөөдөр ширээн дээр чинь өдөр тутам байх ёстой гурван хийх ёстой асуудал бол энэ Байнгын хорооны гурван тогтоол байгаа. Энэ гурван тогтоолын хэрэгжилтийг л та хангаж ажиллах ёстой гэж би ойлгож байгаа. Энийг захиж байна. 

Хоёрдугаарт нь бол таны хамгийн их цаг зарах ёстой асуудал бол энэ Монгол Улсын дээд боловсролын тогтолцооны асуудал гэж би ойлгож байгаа. Өнөөдөр Монгол Улс 1997 их дээд сургуультай. 97 их дээд сургуульд 157 мянган оюутан сурагч нар сурч байна. Гэтэл харамсалтай нь өнөөдөр энэ дээд боловсролын тогтолцоо маань дипломгүй ажилчдын, дипломгүй ажилгүй армиудыг бэлтгэдэг. Ард иргэдээ хамгийн том санхүүгийн хямралд оруулдаг. Ядууралд өртөж байгаа гол асуудал бол энэ дээд боловсролын тогтолцоо гэж байгаа юм. Угаасаа ч тэгж гардаг юм билээ. 


Өнөөдөр энэ арилжааны банкууд дээр авсан цалингийн зээл, тэтгэврийн зээл, малчны зээлийн ихэнх нь дандаа оюутан хүүхдийнхээ сургалтын төлбөрийг төлөх гээд авсан байж байгаа ийм зээл байж байгаа. Энэ тоо бол үндсэндээ нэг их наяд хүрсэн шүү дээ. Энэ асуудлуудыг шийдвэрлэе гэж Монгол Улсын Засгийн газар боловсролын зээлийн санг гаргаж ажиллуулсан. Өнгөрсөн хугацаанд бид нар өнгөрсөн жил Улсын Их Хурлаас бид нар 90 тэрбум төгрөгийг баталж өгсөн. Гэтэл Байнгын хороон дээр бид нар өнгөрсөн 7 хоногт энэ асуудлыг энэ боловсролын сангийн тухай сангийн хэрэгжилтийн асуудлыг сонсоход маш тийм сэтгэлд хүрэмгүй ийм мэдээллийг бид нарт өгч байсан шүү дээ. Өнөөдөр дөнгөж нэг 1000 хүрэхгүй оюутанд л энэ зээл авсан байгаа юм. Боловсролын зээл гээд байгаа юмыг. 


Тийм учраас өнөөдөр 90 тэрбум төгрөг бид нар Улсын Их Хурлаар батлаад өгөөд байхад дөнгөж 8 тэрбум хүрэхгүй хэмжээний зээл олголт хийгээд тэгээд сууж байгаа нэг ийм л нөхцөл байдал байгаа байхгүй юу. Тэгэхээр энэ дээр бол би маш их том боломж байгаа, өнөөдөр энэ баталж өгсөн 90 тэрбумын хэмжээ нь бид нар бол анх энэ 90 тэрбумыг баталж өгөхдөө Монгол Улсад өнөөдөр сурч байгаа 150 мянган оюутнуудын чинь бараг үндсэндээ гурван оюутны нэгд нь хүргэнэ гэсэн ийм боломжтой санхүүгийн эх үүсвэр баталж өгсөн байхгүй юу. Гэтэл харамсалтай нь өнөөдөр дөнгөж 1000 хүрэхгүй оюутан зээл авсан нэрийдлээр зээлийн сан чинь ерөөсөө амьдралд хүрэхгүй байна. Тэгэхээр энийг онцгойлон нэгдүгээрт анхаарч ажиллах ёстой шүү гэдгийг танд хэлье гэж бодож байна. 


Хоёрдугаарт бол энэ 97 их дээд сургуулиудаас магадлан итгэмжлэгдсэн сургууль, шалгуур хангаж байгаа сургууль бол дөнгөж 1/3 нь байгаа юм билээ шүү. 30 гаран сургууль л магадлан итгэмжлэгдсэн юунд хангаж байгаа юм билээ. Тэгсэн мөртөө өнөөдөр элсэлт аваад сууж байна. Энэ бол том гэмт хэрэг ойлгож байгаа. 

Тийм учраас өнөөдөр тэр магадлан итгэмжлэгдээгүй байгаа сургуулиуд элсэлт авч байгаа энэ сургуулиудыг зогсоох хэрэгтэй. Ер нь бол манайх энэ их дээд сургуулиудынхаа тоогоор бол хүн амтайгаа харьцуулахад бараг Генесийн номд орохоор болсон байгаа шүү дээ. Өнөөдөр 1.3 тэрбум хүн амтай Хятад Улс гэхэд дөнгөж 1000 гаранхан …/минут дуусав/. 


Ц.Нямдорж: -1 минут. 

Л.Энх-Амгалан: -Тийм боловсролоор бизнес хийдэг Австрали улсыг би дурдахыг хүсэж байгаа юм. Хорин хоёр сая хүн амтай тэгэхэд 47 их дээд сургуультай гэж байгаа юм. Тэгэхээр өнөөдөр энэ Монгол Улсын их дээд сургуулиудын боловсролын тогтолцоог шинэ шатанд гаргах зайлшгүй шаардлага өнөөдөр байгаа шүү. Таны ирэх гурван жилд хийх ажил бол танаас шахаж шаардах ажил бол өнөөдөр Монгол Улсын дээд боловсролын тогтолцоог өөрчлөх ёстой л гэдгийг би танд хэлэхийг хүсэж байна. Энэ дээр л анхаарч ажиллаарай. Ингээд танд амжилт хүсье. 

Ц.Нямдорж: -Асуулт үг хэлэх хоёр хамтдаа явж байгаа шүү. Дахиж нэр авахгүй шүү. Сая саналаа хэллээ. Цогтбаатар гишүүн. 

Д.Цогтбаатар: -Гишүүддээ энэ өглөөний мэндийг дэвшүүлье. Би бол энэ сайд нар томилогдоход бол янз бүрийн юуг нь хэлээд байдаггүй. Гэхдээ би Чулуунбаатар гуайг томилогдож байгаатай холбогдуулаад үг хэлмээр санагдлаа. Эрдмийн хүн эрдмийн салбарт очиж байгаад баяртай байна. Чулуунбаатар гуай бол одоо Монгол Улсад боловсруулагдсан аягүй олон бодлогын бичиг баримтуудыг би л лав оролцож байхад энэ хүн бол  оролцоод явж байсныг бол би өөрөө мэдэх юм байна. НҮБ-ын 1000-ны хөгжлийн хөтөлбөрийн 9 дэх зорилтыг боловсруулах энэ шинэ санаачилгыг Монгол Улс боловсруулаад явж байхад хамгийн идэвхтэй бас оролцоод явж байсан. Гэх мэт олон ийм одоо үзүүлэлт шалгууруудаар нь хийсэн ажлаар нь дүгнэх юм бол энэ ажил дээр бол очиход зохих хүн. Би нэг юм зүгээр хэлмээр байгаа юм. 

Нэгдүгээрт нь манай энэ төвийн дүүргүүдэд сургууль цэцэрлэгийнх нь асуудлууд бас хүнд хэвээрээ байгаа. Тэгээд хамгийн гол нь төвийн дүүргүүд арай гайгүй хүмүүсийн амьжиргаа арай дээгүүр гээд орхигдох гээд байх тал байдаг юм шүү. Тэгэхээр энэ хотод иргэд хаана амьдарч байгаагаас үл хамаараад хүүхдүүд нь боловсрол олгох эрх нь энэ хүүхдийн эрх бол бүгдийх нь жигд байх ёстой. Ямар нэгэн ялгаварлал байх ёсгүй. Тэгэхээр энэ дээр бас адил тэгш түүнээс бусдаас илүү гэж бас хүсэхгүй. Гэхдээ адил тэгш ач холбогдол өгч анхаарч өгөөрэй гэж хүсмээр байгаа юм. Нөгөө талаасаа энэ багш нартай уулзаад явж байхад нэг ийм зүйлийг ярьж байна. Энэ сурах бичиг дээр бизнес хийгээд байдаг. Энэ асуудлыг зогсоож өгөөч. Одоо жишээлбэл зарим орнуудад Оросыг ингээд аваад үзэхээр нэлээд дээр боловсруулахад чинь сурах бичиг нь өнөөдөр хүртэл явж л байгаа байхгүй юу. 


Гэтэл манайд нэг сурах бичгийн ид шидийг нь гаргаагүй байж дахиад дараагийн сурах бичиг ч юм уу гараад ирдэг. Тэгээд тэрний чанар нь бүүр одоо өмнөхөөсөө дордсон байх жишээтэй. Тэгээд хэрэглэгдэж амжаагүй байхад нь 


Дараагийн сурах бичгийг нь боловсруулаад гаргаж ирээд байдаг. Иймэрхүү зохисгүй бизнесийн эргэлтэд орсон энэ тогтолцоог нь бол сайд болох юм бол халж өгөөрэй. Энэ дээр онцгой анхаарч ажиллаарай гэж хүсмээр байна. Ер нь бол өнөөдөр энэ Монголд болж байгаа хүн итгэхээргүй огт ямар ч үндэслэлгүй янз бүрийн юманд л хүмүүс ингээд этгээд байдаг болсон байна гэдэг чинь юуг харуулж байгаа вэ гэхээр таны хариуцах боловсролын салбар ямар түвшинд очоод бас унасан байгааг харуулаад байгаа юм шүү. Тэгэхээр Монголын боловсролын түвшинг шинэ шатанд нь гаргах Монголын боловсрол үнэлгээтэй болох тал дээр нь та анхаарч ажиллаарай л гэж хүсмээр байна. Баярлалаа. 


Ц.Нямдорж: -Цогзолмаа гишүүн саналаа хэлье. 

Ц.Цогзолмаа: -Чулуунбаатар академичийг энэ салбартаа бас 30 гаруй жил ажилласан бүх шатанд нь ажиллаж байсан ийм одоо бас бэлтгэгдсэн туршлагатай хүн очиж байгаад маш их талархалтай байна. Дэмжиж байна. Тэгээд хэд хэдэн зүйлээр бас санал хэлье гэж бодож байна. 

Юуны түрүүнд сайд маань очоод ер нь салбарынхаа нөхцөл байдлын үнэлгээг нэг өөрөө эрдэмтэн хүний хувиар нэг хийж хараасай гэж бодож байгаа юм. Нөхцөл байдлын үнэлгээ гэдэг дотор одоо бага, дунд боловсролын нөхцөл байдал, их дээд боловсролын нөхцөл байдал сургуулиас өмнөх насны боловсролын нөхцөл байдал, тэгээд мэргэжлийн сургалт үйлдвэрлэлийг бас орхиж болохгүй. Тэгэхээр эдгээр сургалтуудын маань уялдаа холбоо яг бодит үнэлэмж ямар байна вэ гэдгийг сайн хараарай гэж бодож байна. 


Хоёрдугаарт цаг хугацааны хувьд зуны амралт эхлэх гэж байгаа энэ цэг үед энэ шинэ сайд очиж байгаад цаг хугацааны хувьд би их зөв зүйтэй цагаа олсон ийм томилгоо. Тийм учраас хичээл сургууль амарсан ч гэсэн тэр боловсролын салбарын мэргэжилтнүүдийг их сайн уяж ажиллаад энэ нэг сурах бичигтэй холбоотой иж бүрэн асуудал тэгээд хүүхдийн формтой холбоотой бас энэ яам бол бизнес хийдэг гэж ард иргэдийн дунд ийм юм байж байдаг. Үндэсний үйлдвэрүүдэд нь хүүхдүүдэд зориулсан форм хувцсыг бэлдсэн байж байхад Хятад улсаас хүүхдийн биед ээлгүй ийм материалаар хийсэн маш чанаргүй хямд ийм хувцаснуудыг авч ирээд үндсэндээ бол төрийн төсвийн мөнгөөр татвар төлөгчдийн мөнгөөр ийм ажлыг зохион байгуулдаг гэсэн шүүмжлэл гомдол бол явдаг. Энийг бас онцгойлон анхаараасай гэж бодож байна. 


Дараагийн нэг асуудал юу вэ гэхээр ер нь Монгол Улсын төр боловсролын салбар бол соёл, спорт, урлагийнхаа бодлогыг бас орхиж болохгүй ээ. Энэ чиглэлээр бас нэлээд төрийнхөө бодлогыг уламжлалтайгаа холбож нэлээд гаргаж ирээсэй. Танд ийм боломж байгаа. Эрдэмтэн бас судлаач хүний хувьд. Энэ асуудлаа нэлээд өндөр түвшинд гаргаж ирээсэй гэж бодож байна. Төгсгөлд би юу хэлэхийг хүсэж байна вэ гэхээр хөгжлийн бэрхшээлтэй хүүхдийн тусгай хэрэгцээт сургуулиуд маань үнэхээр бүгдээрээ хэл ам дагуулсан олон нийтийн анхаарлын төвд орсон энэ нэг асуудлыг нэг маш яаралтай очоод шийдэж өгөөч. 


Мэргэжлийн  багш нар маш цөөрсөн байгаа. Гэхдээ яагаад ч мэргэжлийн багш нарыг нь тавьдаггүй нэг буруу жишиг тогтсон байгаа юм. Тийм учраас энэ сургуулиудад ажиллаж байгаа мэргэжлийн багш нарыг маш зоригтой татаж удирдлагад нь одоо тавиад мэргэжлийн хүмүүсээс ажлын хариуцлага шаардаад явах юм бол энэ тусгай хэрэгцээт сургуулийн маань хүүхдүүдийн асуудал нэг тийшээ шийдэгдэж очно. Мэдээж хэрэг хариуцлагын асуудлыг та орхигдуулахгүй, цаг алдахгүй нэлээд одоо бас тийм шуурхай асуудалтай холбоотой хэл ам дагуулж байгаа ажил нь сайжрахгүй байгаа ийм одоо хүмүүсийг нэлээд хариуцлага тооцох асуудлыг бас авч явах нь ажлын эхлэх гараанд бол маш үүрэгтэй гэж ингэж ойлгож байгаагаа хэлж амжилт хүсэж байна. Баяр хүргэе. 


Ц.Нямдорж: -Би мэндчилгээ дэвшүүлье. Гантулга гишүүний урилгаар хэвлэлийн хүрээлэнгийн Сэтгүүл зүйн сургуулийн багш, сурагчид Их Хурлын ажилтай танилцаж байна. Та бүхэнд амжилт хүсье. Сайн сайхныг ерөөе. 


Оюунчимэг гишүүн саналаа хэлье. 


М.Оюунчимэг: -Яг энэ боловсролын салбарын бас академич олон жил энд ажилласан ийм хүнийг сайдаар томилсонд би бас баярлаж байна. Бас дан дээлтэй гаднаас орж ирж байна. Сая бас хэллээ. Би бага дунд ерөнхий боловсролын хуулийн хэрэгжилт ямар байна. Ер нь боловсролын хууль бодит амьдрал дээр ямар байж байгаа гээд олон сургууль багш нар боловсролын хүрээлэн үнэлгээний төвүүдээр очиж нэг бүрчлэн бараг хүмүүстэй уулзаж ярилцсан. 


Өнөөдөр ер нь харж байхад Боловсрол, соёл, шинжлэх ухаан, спортын яам маань өөрөө харьяа байгууллага хоорондын нэг зохицуулалтыг л хийдэг болсон болохоос биш яаж энэ боловсролын салбараа хүүхдээ хүмүүжүүлэх багштайгаа ажиллах тал дээр бол орхигдуулсан. Энэ ажил бол сүүлийн 4, 5 жил бол бүр орхигдсон юм. Одоо энэ та нар минь өөрчлөлт хийж өгөөч гэж бид нараас уулзсан бараг багш эрдэмтэн болгон хүсэж байна лээ л дээ. Тэгээд сургууль цэцэрлэг гэхээр бид нар сургуулийг хүүхдэд очоод нэг хичээл заах л гэж ойлгодог. Гэтэл тэнд бол Монголын ирээдүйн хүмүүс маань хөгжиж боловсорч байгаа. Гэтэл энэ дээр бид нар бага дунд боловсрол ерөнхий боловсролдоо анхаардаггүйгээс болоод их дээд сургууль төгсөөд нөгөө ажилгүй дээд боловсролтой иргэдийн тоо судалгаагаар ихээхэн болоод байгаа нь бид ер нь бага дунд боловсролд анхаардагтай холбоотой юм байна гэж бодсон. Тэгээд сая бид нар бол Улсын Их Хурлын тогтоол гаргаж байгаа. 


Та ажлаа энэ тогтоолыг хэрэгжүүлэхээс эхлээрэй гэж хэлмээр байна. Яагаад гэвэл маш нухацтай судалсан. Бид олон уулзалт хүрээлэн хэлэлцүүлгүүд хийсэн. 


Дараа нь Байнгын хороон дээр ч гэсэн хоёр ч удаа Байнгын хорооны хурлаар орж байж олон хүний санал тусгагдаж байж орсон сайн тогтоол байгаа шүү. Энэ тогтоолын гол нь гэхээр бид нар ер нь багш нартайгаа нэлээд сайн ажиллах хэрэгтэй юм байна. Багшийнхаа цалин нийгмийн асуудал урамшууллыг индексжүүлэх маягаар урамшуулж одоо сургуульд багшилж байгаа багш хүн өөрөө цалин гайгүй сайн авдаг. Дээрээс нь ямар ч санаа зовох юмгүй ажиллаж зөвхөн энэ хүн хүмүүжүүлэх хүүхдийг сургах тэр тал дээрээ л анхаарч чадвал бид нар бас амжилт гарах юм байна гэдгийг бол харж байгаа юм. Тэгэхээр энэ дээр та илүү их анхаарч ажиллаарай гэж хэлмээр байна. 


Нөгөө талаасаа сая бид нартай уулзахад гадаадаас яг боловсролын салбар уруу чиглэсэн хөгжлийн хөтөлбөр зээл тусламж их орж ирдэг юм байна шүү дээ. Гэтэл Боловсролын яаманд яг энийг хариуцсан тусгай газар байдаггүй. 


Нэг хоёр мэргэжилтнүүд энд байршуулсан болохоор Сангийн яамнаас яг энэ боловсролын яамтай холбоотой хөгжлийн асуудал ярихад аягүй хэцүү байдаг. Тэгээд бараг тэр нь тэгээд хэрэгжихгүй үлддэг гэж хэлж байна лээ. Тэгэхээр та энэ боловсролын салбар дахь санхүүжилт гаднаас орж ирж байгаа гадаадын хамтын ажиллагаа, зээл тусламж, хөтөлбөрийг тусгай хариуцсан бараг газар бий болгоод энэ боловсролын салбарыг нэлээд санхүүгийн хувьд хүчирхэг болгох дээр их анхаарч ажиллаач. Энэ нь өөрөө эргээд бол бидний эрүүл мэнд, боловсрол гэсэн энэ хоёр чухал салбараа хөл дээр нь босгож бие даагаад энэ хөгжих бололцоо гарна. Энэ дээр илүү анхаараач гэж хэлмээр байна.


Тэгээд гурав дахь нэг чухал зүйл нь бид нар одоо 11 дүгээр сургууль гээд энэ тусгай хөтөлбөртэй олон улсын сургалтын хөтөлбөртэй энэ сургуулиуд маань их дээд сургуулиудтайгаа нийлээд ингээд бааз нь болоод дэд бүтэц маягаар хамтран ажиллах сонирхол их байна. 


Жишээ нь 11 дүгээр сургууль гэхээр МУИС-тай юм уу эсвэл ШУТИС-тай бүр тэнд энэ салбарын мэргэжилтнүүдийг бэлтгэдэг тэрүүгээр нарийн мэргэжлээ бэлтгэдэг тийм дэд бүтэц нь болъё гэсэн сонирхол байна. Олон улсын сургалттай сургуулиуд Монгол тэмүүлэл, Шинэ эрин гэсэн сургуулиуд маань бас амжилттай явж байна. Гэтэл Боловсролын яам нь энийгээ анхаарахгүй байна. Тэгээд энэ та минь илүү анхаараад энэ Монгол хүүхдүүдэд илүү боломж нээж өгч байгаа энэ сургалтуудаа цааш нь ингээд олигтойхон шиг авч явахад анхаарч ажиллаарай гэж танаас хүсэх байна. Энэ юмнууд бол өөрөө чухал байгаа юм орхигдоод байна. Гэтэл энэ бол манай Боловсролын салбарын хөгжлийг тодорхойлоход гол үүрэгтэй ийм зүйл байгаа шүү. 

Бид нарын зүгээс бас нэг ярьж байгаа нь үдийн цай хөтөлбөрийг үдийн хоол болгох боломж судалж байгаа юм. Тэгээд тогтоол дээр энэ тухай тусгасан байгаа. Та сайн судлаад намар тодотгол орж ирэхэд энэ асуудлыг бас давхар хариуцаж оруулж ирээрэй гэж танаас хүсмээр байна. 


Ингээд амжилт хүсье. 


Ц.Нямдорж: -Занданшатар гишүүн. 

Г.Занданшатар: -Баярлалаа. Гишүүдийн өглөөний амгаланг айлтгая. Ер нь энэ манай хямралын бас нэг шалтгаан бол боловсролыг ер нь үл ойшоодог болсон. Сумын Засаг дарга дээд боловсролтой байх ёстой гэсэн шаардлага тавьдаг мөртөө одоо дээшээ төрийн тэргүүнээсээ авхуулаад улс төрчдийг нэр дэвшүүлэхдээ боловсролыг нэг их ойшоохоо больсон нэг хандлага манай хямралын нэг шалтгаан юм шиг байгаа юм. Яг энэ үед манай өмнөө барьдаг цөөхөн академичдын нэг шинжлэх ухаан боловсролын салбарын насаараа ажилласан эрдэмтэн судлаач хүн саяхан бас нийгмийн өөрчлөлт гэж боловсрол,  оюун санаа нийгмийн өөрчлөлтийн талаар томоохон бүтээл туурвисан эрдэмтэн  ийм хүнийг дэвшүүлж байгаа нь бол нүдээ олсон зөв томилгоо болж байна гэж дэмжиж байна. Энэ дээд боловсролын салбарт мэргэшсэн Бат-Эрдэнэ, Бадарч гээд цөөхөн докторууд бий.

Ерөнхий боловсролын системд бол энэ Монголын загвар бол Финляндын загвартай илүү төстэй одоо Ленин ч байна Оросоос ингэж дамжиж орж ирсэн дэлхийд бол Финлянд хүний хөгжлөөрөө нэгд, боловсролын түвшингээрээ бол дээгүүрт нэгд үнэлэгддэг ийм улсын системтэй улсыг бас нэлээд бужигнуулсан. Ер нь боловсролын системийг нэг их бужигнуулдаггүй. Тэгээд ийм үед бол энэ талаар Жондвигийн боловсролын философийн талаар номыг оруулсан тэр Заяадэлгэр, тэр Финляндын загварын талаар Монголын ерөнхий боловсролын системийг хуучин уламжлал дээр нь тулгуурлаж улам хөгжүүлэх танин мэдэхүй, шинжлэх ухааны тэр сургалтыг хөгжүүлэх талаар том судалгааны бүтээлүүд хийсэн тэр Азийн хөгжлийн банкны судалгааны Заяадэлгэр гээд олон судлаачид бол концепцийг нь гаргасан юм билээ. 

Тэгээд тэр түвшинд бол манай Чулуунбаатар сайд эрдэмтэн хүн учраас их энэ хүмүүстэй нягт хамтран ажиллаж боловсролын салбарын бодлогыг бол төгөлдөржүүлнэ гэдэгт бол итгэлтэй байна. Эрүүл мэндийн салбар бол богино хугацаанд 3, 4 жилийн дотор үр дүн гаргаж болдог, хүнийг эмчилж ч болдог салбар бол боловсролын салбарын үр дүн бол өнөөдөр хийсэн өөрчлөлт шинэчлэлүүд одоо 10 хорин жилээр үр дүн нь гаргахаар хүний тархи оюуныг гэгээрүүлнэ гэдэг урт хугацааны хөдөлмөр байдаг учраас энэ чиглэлд бол бас энэ эрдэмтэн судлаачидтайгаа хамтарч нэлээд бодлогыг гаргаад зөвхөн улс төрийн шийдвэрээс гадна богино хугацаанд энэ сургуулийн өмнөх боловсрол, бага насны боловсрол, дунд боловсрол дээд боловсролын ийм цогц нэгдсэн бодлогын бичиг баримтаа тууштай нэг мөр болгоно гэдэгт итгэлтэй байна. Тэгээд Чулуунбаатар академичид амжилт хүсье. 


Ц.Нямдорж: -Ганбаатар гишүүний урилгаар Баянгол дүүргийн цэцэлэгийн багш сурган хүмүүжүүлэгчид Их Хурлын ажилтай танилцаж байна. Та бүхэнд сайн сайхныг хүсье. 

Чинзориг гишүүн саналаа хэлье. 


С.Чинзориг: -Чулуунбаатар гуайг сайдад нэр дэвшүүлж байгааг бас дэмжиж байгаа юм. Олон жил үе үеийн л Улсын Их Хуралд МАН-аас баримталж оролцох сонгуулийн мөрийн хөтөлбөр боловсруулах ажилд хамтран ажиллаж байсан ийм туршлагатай хүн маань одоо Боловсролын сайд нэр дэвшиж байгаад бол баяртай байна. Тэгээд би бас сайдад нэр дэвшиж байгаатай холбогдуулаад Чулуунбаатарт хандаж хоёр гурван зүйл, санал бас хэлье. Гэхдээ бас санаа зовж байгаа. Аавдаа юм заасантай адил болохыг санаа зовж байна. 

Нэг дэх асуудал нь энэ боловсролын тогтолцоо хууль, эрх зүйн орчин хөтөлбөрийг тогтвортой байлгах асуудал их чухал байгаа юм. Бид одоо ний нуугүй хэлэхэд бол олон жил боловсролын тогтолцоогоор хөтөлбөрөөр тоглож ирлээ. Үүний чинь үр дүнд бол манай хүүхдүүд маш олон систем дамжсан. Нэг хэсэг нь үсэрсэн. Нэг хэсэг нь Англи хэл үзсэн. Нэг хэсэг нь Уйгаржин Монгол үзсэн гээд. Энэ боловсролын тогтолцоо хөтөлбөр, хууль эрх зүйн орчинг маш тогтвортой байлгаж байж бидний хөгжлийн үндэс болох асуудал байгаа юм. Энэ дээр цаашид анхаараач гэж. 


Хоёр дахь асуудал нь ний нуугүй хэлэхэд бид энэ хүүхдийг эрдэм номтой хүн болгох нэг талынх нь асуудлыг сүүлийн 20 жил ярьж хөөцөлдлөө л дөө. Хүүхдийг эрдэм номтой хүн болгож хүмүүжүүлэхээс гадна зөв Монгол хүн болгож хөгжүүлж төлөвшүүлэх хүний номтой хүн болгох асуудлыг л бид үндсэндээ сүүлийн 20 жил анхаарлаа орхигдуулж ирсэн. Энэ асуудалд цаашдаа та ялангуяа хүүхдийнхээ боловсролын хөтөлбөртэй холбоотой асуудалд хүүхдийн хүмүүжил төлөвшилтэй холбоотой асуудалд онцгой анхаарах ёстой байх. Ний нуугүй хэлэхэд манай эцэг эхчүүдийн оролцоо ч гэсэн үүнтэй бас дутагдалтай. Ерөөсөө хүүхдийнхээ хувь заяаг сургуульд багш нарт даатгаад орхидог. Тэгэхээр энэ хүүхдийг эрдэм номтой хүн болгож хүмүүжүүлэх, хүнийг номтой хүн болгож хүмүүжүүлэх эцэг эхчүүдийн оролцоо үүргийг ч гэсэн өндөрсгөх зайлшгүй шаардлагатай байна. Энэ талаар онцгой анхаарч ажиллах байх гэж. 


Хоёр дахь асуудал нь их дээд сургуулиудыг санхүүжилтийн асуудлыг өөрчилмөөр байгаа юм. Ний нуугүй хэлэхэд хувийн их дээд сургуулиуд бол бас өнгөрсөн хэрэг. Төрийн өмчийн оролцоотой их дээд сургуулиуд гэхэд л санхүүжилт нь зөвхөн оюутны сургалтын төлбөр дээр л суурилсан санхүүгийн тогтолцоо явж байна шүү дээ. Тэгээд цаашдаа энэ сургалтын төлбөр дээр суурилсан их дээд сургуулиудын санхүүжилтийнхээ тогтолцооны асуудлыг бол боловсронгуй болгож өөрчилмөөр байна. Үүнээс чинь болоод энэ хөдөөгийн иргэдийг ялангуяа малчин түмэнд хөдөөгийн иргэдэд санхүүгийн ачаалал дарамт маш их ирж байна. 


Энийг бас боловсронгуй болгомоор байна. Хоёр дахь асуудал түрүүн Энх-Амгалан дарга яриад байна. Боловсролын зээлийн сангийн хүртээмж маш их муу байна. 


Бид нар ойлгохдоо их дээд сургуульд тэр оюутан хүүхэд өөрөө суралцаж байгаа нь зээлийн баталгаа болох ёстой гэж бид тэгж ойлгосон юм. Тэгж анх боловсролын зээлийн сангийн журмыг гаргасан. Мөрийн хөтөлбөрт ороосой гэж. Одоо яг хэрэгжүүлэх болохоор эцэг эх нь заавал ажил албатай байх ёстой. Ямар нэгэн банкинд зээлгүй байх ёстой гээд. Хүүхдээс нь өөрөөс нь гадна өөр улсуудаас ингээд батлан даалт барьцаа одоо нэхээд ингээд энэ зээлийн хүртээмж бас муу байгаа юм. 


Тийм учраас зөвхөн тэр оюутан хүүхэд өөрөө тэр шаардлага хангасан кредитийг хангаж байгаа бол тэр хүүхэд өөрөө их дээд сургуульд суралцаж байгаа нь бол барьцаа болох ёстой. Би бол энэ чиглэлээр асуудалд хандаж байна. Боловсролын зээлийн сангийн журамд бас өөрчлөлт оруулах ёстой болов уу гэсэн бодолтой байгаа юм. 

Нэг яригддаг асуудал нь их дээд сургуулиудын элсэлтийг хөдөлмөрийн зах зээлтэй яаж уялдуулах юм бэ. Нийт ажилгүйчүүдийн дийлэнх нь одоо дандаа дээд боловсролтой ажилгүйчүүд болоод байгаа гэдэг асуудлыг олон жил ярилаа. Энэ дээр та одоо бас нэг ахиц дэвшил гаргах байх гэсэн ийм хэдэн зүйл хэлье. 


Ц.Нямдорж: -Баатарбилэг гишүүн саналаа хэлье. 

Ё.Баатарбилэг: -Өнөөдөр зуны эхэн сарын шинийн 15. Бурхан багшийн дүйцэн өдөр. Энэ сайхан билэгтэй өдрийн мэндийг бүгдэд нь хүргэе. Өнөөдөр бол сайн үйл хийвэл их олон дахин үрждэг тийм өдөр. Бас жаахан тааруу юм хийвэл бас тэр хирээрээ үрждэг тийм л өдөр. Тэгэхээр бүгдээрээ өнөөдөр боловсролын сайдыг томилж байна. Сайд маань сайн ажиллаасай гэж хүсэж байна. 

Чулуунбаатар академич бол багш хүн, сайн багш хүн, сайн эрдэмтэн хүн. Одоо Засгийн газрын танхимын гишүүд нэр дэвшиж байгаа. Сайн менежер байгаасай гэж би хүсэж байна. Шинжлэх ухаандаа хайртай, шинжлэх ухаандаа элэгтэй ажиллаарай. Өмнөх Засгийн газруудын завхруулсан шинжлэх ухааны салбарт завхруулсан тэр алдаа дутагдал бүрийг та мэдэж байгаа. Надтай хамт бас өнгөрсөн хугацаанд шинжлэх ухааны ажлын хэсэгт ажиллаж олон бэрхшээлүүд байгааг өөрөө сонссон. Тэр бүрийг нь засаж залруулахын төлөө ажиллаарай. 


Шинжлэх ухааны байгууллагын газрыг нь булаадаг, шинжлэх ухааны байгууллагын барилга объектыг булаадаг. Нийлүүлж байгаа нэрээр хөрөнгө завшдаг энэ байдлуудыг засаж залруулах тал дээр Засгийн газар дээр идэвх санаачилгатай ажиллаасай гэж хүсэж байна. Тэгээд танд бол цаашид анхаарч ажиллах гурав дөрвөн зүйл хэлье. Асуулт бол алга. 

Нэгдүгээрт энэ их дээд сургуулийнхаа менежментийг сайжруулаасай гэж бодож байгаа. Мэргэжил сонгох төлөвлөх тэгээд элсэлт авахдаа хүртэл анхаараач ээ. Одоо нэгдүгээр курсдээ бүх оюутнууд нийтлэг нэг ерөнхий программаар яваад хоёрдугаар курсээсээ мэргэжлээ өөрөө сонгодог болсон гэсэн чинь зарим нарийн мэргэжлийн салбарууд элсэлт байхгүй болсон байна. Бүгдээрээ хууль ч болно гээд бүгдээрээ эдийн засагч болно гээд, бүгдээрээ гадаад хэлтэй олон улсын харилцааны ажилтан болно гээд гурван салбар уруу хуйлраад бусад салбарууд нарийн мэргэжлийн байгалийн ухааны бусад салбарууд нь бол элсэлтгүй болсон. Энэ байдлыг бол яах ёстой юм. Энийг Засгийн газар дээрээ бодлого боловсруулж бас танилцуулж идэвхтэй ажиллаасай гэж бодож байна. 


Дараагийн асуудал энэ сургалтынхаа агуулга чанар их дээд сургуулийн сургалтын агуулга чанар дээр та бас анхаараач ээ. Энэ төгсөгчид шууд гараад ажлын байран дээр гарч ажиллахад бол үнэхээр бол учир дутагдалтай байна гэж ажил олгогч нар яриад байгаа. Их дээд сургууль төгсөөд бараг 10 дугаар анги төгссөн хүүхэд шиг юмнууд их дээд сургууль төгсөөд ажил хийж чадахгүй байна, бараг зөв бичиж чадахгүй байна гээд ингээд компанийн захирлууд ажил олгогч нар бол маш их голж чамлаж байна шүү дээ. 


Тэгэхээр энэ их дээд сургуульд дөрвөн жил ингэж бас мөнгөө төлж, цаг заваа зарцуулж сурч байгаа энэ оюутнуудын цагийг үр бүтээлтэй байлгах сургалтын чанартай байлгах, чанартай мэргэжилтэн болгож төгсгөх тал дээр бас та бас анхаарч ажиллаач. Тэр магадлан итгэмжлэгдсэн их дээд сургууль гэдэг чинь хир магадалдаг юм бэ дээ. Тэр дээр нь анхаараасай гэж бодож байна. 


Боловсролын зээлийн сангийн асуудлыг ярилаа. Бас үнэхээр боловсролын зээлийн сангийн хүртээмж маш их муу байгааг бол анхаараарай. Хамгийн сүүлд нь хэлэхэд салбарын хөрөнгө оруулалтын явц байдалтай нь та нэг үнэлэлт дүгнэлт өгөөрэй. Хүмүүсээ нэг сонсоод цуглуулж байгаад. Үнэхээр үр өгөөжгүй хөрөнгө оруулалт за хөрөнгө оруулалтаа авчхаад бас явц нь мууу байгаа энэ барилга объект нэлээд байгаа юм билээ. Жишээлбэл манай Архангай аймаг жишээлэхэд 4.3 тэрбум төгрөг аваад хөгжимт драмын театр барина гээд хундамыг нь цутгаад орхисон. Мөнгө байхгүй гээд сууж байна шүү дээ. Гэх зэргээр ийм ийм юмнууд дээр та анхаарч ажиллаарай. Тэгээд итгэж байна. Танхимынхаа зарчмыг баримталж ажиллаарай. Тэгээд багийнхаа зарчмын баримталж ажиллаарай. Салбарынхаа том эрх ашгийг нэн тэргүүнд тавьж сайн ажиллаж чадна гэж итгэж байна. Баярлалаа. 


Ц.Нямдорж: -Сүхбат гишүүн саналаа хэлье. 

А.Сүхбат: -Баярлалаа. Чулуунбаатар захирлыг мэднэ. Ер нь түрүүн Батсуурь сайдын үед бид нар ярьж байсан юм. Энэ боловсролын системийг өөрчлөх ажлыг эхлэх үү та гэж. Энэ дээр бас нэг хариулт авмаар байна. Өнөөдөр цэцэрлэгийн үнэ, их дээд сургуулийнхаа сургалтын төлбөрөөс давсан байгаа. Энэ байдал дээр та ямар дүгнэлт хийж байгаа вэ. Ийм нэг хоёр асуулт байна. Тэгээд дэмжиж байгаа. Сайн ажиллаарай, амжилт хүсье. 

Ц.Нямдорж: -Асуултад хариулъя.81 дүгээр микрофон. 

Г.Чулуунбаатар: -Эрхэм гишүүний асуултад хариулъя. Боловсролын салбарын сүүлийн 5 жилд бий болсон нөхцөл байдал бол тогтолцооны өөрчлөлт  хийхэд хүргэж гэсэн дүгнэлтийг судлаач хүний хувьд хийсэн байгаа. Өнөөдрийн Улсын Их Хурлын гишүүдийн хэлж сануулж байгаа зүйлээс харахад ийм өөрчлөлт зайлшгүй болж гэдэгт бүрэн итгэлтэй байна. Өөрчлөлтийг эхлүүлэхийн төлөө ажиллана. 

Хоёр дахь асуудлын тухайд бол боловсролын чанар түүний агуулга үр дүн хоёр үлдсэн байх тэр зарчим уруу дээд боловсролын болон боловсролын бүх шатны агуулга үр дүн хоёрын уялдааг хангах механизм хийхийн төлөө судалгаа дүгнэлтээ шийдэмгий алхам хийхийг хичээнэ гэж хариулах байна. 

Ц.Нямдорж: -Тэрбишдагва гишүүн. 


Д.Тэрбишдагва: -Баярлалаа. Энэ боловсрол, соёл, шинжлэх ухаан, спортын салбар л даа. Энэ их том салбар. Дөрвөн салбар байгаа. Ийм учраас манайхан эрдэмтэн судлаачдын талаар нэлээд их ярьж байна. Тэр их чухал. Ялангуяа бид нар түүх соёлоо дэлхий нийтэд гаргахад бол энэ салбар маш чухал л даа. Бид яах вэ боловсролын асуудал ярьж байгаа нь гарцаа байхгүй ярих ёстой асуудал. Монгол Улсыг дэлхийд гаргаж ирэх гол юм чинь л манай соёл түүх юм байгаа юм шүү дээ. Тийм учраас соёл түүх дээрээ онцгойлон анхаараасай гэж нэгдүгээрт хүсэж байна. 

Нөгөө талаасаа эрдэмтэн очиж байгаа нэлээд ярьж байна. Эрдэмтэн хүн чухлаа чухал маш чухал. Бодлогыг мэддэг. Тэгэхдээ салбар хариуцсан сайд гэдэг бол улс төрч нэг талаасаа нөгөө талаасаа менежер байх ёстой. Энэ их олон салбарын уялдаа холбоог зангидаж ажиллахгүй бол амаргүй л дээ. Манайханын бүх гишүүд ирсэн байх. Боловсрол, соёл, шинжлэх ухаан, спортын яамны албан хаагчдаас нэг захиа ирсэн. Тэгээд боловсрол, соёл, шинжлэх ухаан, спортын яамны мэргэжилтнүүдийн төлөөлөл гээд энэ дээр яах вэ зүгээр эмзэглэсэн юмнууд  ч  л байна. Энийг бол бас сүүлийнх нь тэр гаргаж байгаа гурван хүсэлтийг нь би танд өгнө. Уншмаар юмнууд бас байна шүү. Мэргэжлийн хүмүүсийн юмнууд байна. 


Би хэд хэдэн зүйлийг анхаараасай гэж бодож байна. Бид хөдөө орон нутгийн сургууль цэцэрлэгийн асуудлыг их ярьдаг. Сая хотын төвийнхийг ярилаа. Улаанбаатар хотын захын хорооллуудын сургууль цэцэрлэгийн ачаалал бол хэд дахин илүү. Тэнд ажиллаж байгаа одоо эрхлэгч, цэцэрлэгийн хүмүүжүүлэгч багш нарын ачаалал ажлын нөхцөл их амаргүй байдаг учраас таныг ажил авангуут зуны цагаа амарсан ч байсан энэ сургууль цэцэрлэг нэгжүүдээрээ бүх салбарынхаа нэгжүүдээр яваасай гэж хүсэж байна. Газар дээр нь очиж үзэх, номын ард суугаад ном бичээд суух хоёрын хооронд ялгаатай. Тийм учраас сургууль цэцэрлэгийн асуудал дээр ялангуяа захын хороолол дээр онцгойлон анхаарах шаардлагатай байгаа. 


Боловсролын салбарт нэг дутагдаад байгаа юм бол энэ манай хөдөлмөрийн яам энэ тэр хавсарч, хамтарч хийгээд байгаа юм. Энэ мэргэжилтэй боловсон хүчин жинхэнэ бүтээгч нар дээр одоо нөгөө хөдөлмөрч Монгол, ажилсаг Монгол жинхэнэ бүтээгч ажлыг хийхгүй бол тэр дээд сургуулийн дараа сая зарим гишүүд ярилаа борооны дараах мөөг шиг дээд сургуулиудтай болсон бодит үнэн л дээ. Энийгээ чанаржуулах системчлэх асуудлаас гадна яг мэргэжилтэй Монгол Улсын үйлдвэр аж ахуй одоо дэмжээд явах тийм хүмүүс хэрэгтэй байна. 


Энэ Засгийн газар өнөөдөр хөдөө аж ахуйн салбар бүтээх салбаруудад нэлээд их анхаарал тавьж байгаад бол би их баярлаж байгаа. Тэгэхээр тэрэн дээр чинь ажиллах жинхэнэ мэргэжлийн боловсон хүчингүүдээ онцгойлон анхаарахгүй бол болохгүй байгаа шүү гэдгийг хэлмээр байна. Их дээд сургуулиудын холбоотой хүрээлэнгүүдтэй холбоотой асуудлыг нэг тийш нь шийдэж өгөхгүй бол тэгээд өөрөө сая ШУ-ны академид ажиллаж байсан хүн манайх энэ эрдэмтдийнхээ шинжлэх ухааныхаа академийнхаа ажлыг, хүрээлэнгийнхээ ажлыг их дээд сургуулиудын ажлыг онцгойлон анхаарахгүй бол их дээд сургуулийн захирлууд дээр онцгойлон анхаарах хэрэгтэй. 


Үе үед байж байдаг. Хэн нь сайд болно тэрэн дээр гүйгээд очоод үлдээд байдаг хүмүүс бий шүү. Тийм учраас их дээд сургууль, хүрээлэнгүүдийн асуудлыг онцгойлон анхаарч яриарай гэж ингэж бас …/минут дуусав/. 


Ц.Нямдорж: -Тэрбишдагва гишүүнд 1 минутыг нь өгчих. 

Д.Тэрбишдагва: -Баярлалаа. Тэгээд энэ боловсролын ялангуяа ерөнхий боловсролын сургалтын хөтөлбөр дээр сайд болгон ингээд оролддог болсон гээд. Урд өмнө байгаа сайн юмаа үргэлжлүүлэхгүй, сайд болгон оролцсон. Тухайлбал хөгжингүй орнуудын жишээ бол 15-20 жилийн хугацаагаар ингээд бодлогоо гаргаж ирээд энийг ерөөсөө өөрчилдөггүй тийм системийг оруулахгүй бол хүүхдүүдийнхээ хүмүүжлийн бодлогоор ингэж оролддог улс орон манайд байхгүй л дээ. Нэг нь орж ирээд одоо Сингапурынх гэдэг юм уу, нөгөөдөх нь одоо Америк систем. Нөгөөдөх нь хуучин систем зөв эсвэл нөгөөдөх нь Япон гээд байдаг. Яг Монголд тохирсон тэр сургалтын систем дээр анхаарах хэрэгтэй байна. 

Ялангуяа энэ цэцэрлэг сургууль энэ анхан шатны сургалтыг онцгойлон анхаарч энэ дээр л одоо би дахин дахин хэлээд байгаа нь бол та бол дээд боловсрол, шинжлэх ухааны чиглэлээр сайн ажиллана гэж ойлгож байгаа. Цэцэрлэг сургуулиудаа …/минут дуусав/. 


Ц.Нямдорж: -Тэмүүлэн гишүүн, дараа нь Ганболд гишүүн. 

Г.Тэмүүлэн: -Баярлалаа. Тэгэхээр би бас нэг санал, хоёр гурван асуултыг асуугаад яах гэсэн юм. Ер нь бол улс эх орны маань ирээдүй бол бас залуучуудаас маань үр хүүхдээс маань бол хамаарна. Тэгэхээр бол өнөөдөр залуучууд маань хир их эх оронч байна, хир их хариуцлагатай байна. Залуучууд маань хир их бүтээлч санаачлагатай байна. Тэгж байж бол тухай улс эх орны ирээдүй бол гэрэлтэй гэгээтэй байна гэдэг нь бол ойлгомжтой. Тэгээд бид нар бол одоогоор сарын өмнө буюу 5 сарын 18-нд болсон залуучуудын хөгжлийг дэмжих тухай хууль гэдэг хуулийг боловсруулж батлуулсан байгаад байгаа. Энэ хуулин дээр бол энэ суурь үзэл санаанууд бол бүгд орсон байгаа. Залуучуудыг хэрхэн оронч байлгах вэ, хариуцлагатай байлгах вэ? Хэрхэн хүн болгож төлөвшүүлэх вэ гээд боловсрол хүмүүжилтэй холбоотой асуудлуудыг оруулсан. Дээр нь Боловсролын яамтай хамтарч бол тусгай хөтөлбөр гаргаж боловсруулж хэрэгжүүлэхээр бол оруулсан байгаад байгаа. Энэ дээр бол онцгой бас анхаарч улс эх орныхоо ирээдүй болсон залуучуудын төлөө тодорхой хүн болгож төлөвшүүлэхэд бас анхаарч ажиллаарай гэдэг саналыг бол нэгдүгээрт хэлэх гээд байгаа юм. 

Хоёрдугаарт өнөөдөр ер нь зүгээр би танаас нэг тодруулах гэж байгаа зүйл бол өнөөдрийн боловсролын тухай хууль бол шинжлэх ухаан технологийн тухай хууль хоёрын хоорондын уялдаа холбоог хэрхэн явж байгаа юм бэ. 


Өнөөдрийн шинжлэх ухааны салбарын маань хөгжил дэвшил ямар түвшинд яваад байгаа юм бэ. Хөгжиж байна уу, хөгжихгүй байгаад байна уу, дэвшиж байна уу, дээшилж байна уу. 


Ер нь зүгээр энэ бүх салбарт шинжлэх ухааны салбарын инноваци ер нь орхигдоод байгаа асуудал бол нийтлэг байгаад байгаа. Бид нар өнөөдөр шинжлэх ухааны мэдлэгт тулгуурлаж байж тухайн салбарыг хөгжүүлэх бол бодлого маань бол гарч ирнэ. Техник, технологийн дэвшлийг гаргаж ирж байж, тухайн тэр шинэ бүтээл инновацийг нэвтрүүлж байж ингэж үйлдвэрт бол тухайн шинэ технологи инноваци нэвтрүүлж байж бол тухайн салбар хөгждөг. Энэ асуудал ягаад орхигдоод байна вэ. Салбар бүрийн доор бол миний харж байгаагаар шинжлэх ухааны салбар маань бол дагаж хөгжих ёстой байгаад байдаг. Өнөөдөр бид нар шинжлэх ухаангүйгээр хөгжил дэвшил тухайн тэр одоо үйлдвэрлэлийн үр ашгийг бол ярих боломжгүй. Та өөрөө бол шинжлэх ухааны салбарт ажиллаж байсан хүн. Энэ асуудлыг бол нарийн сайн мэдэх ёстой хүн байгаад байгаа. Тэгэхээр энэ асуудлыг бид нар яаж цэгцлэх ёстой юм бэ. 


Одоогийн бүтэц тогтолцоогоор шинжлэх ухааны байгууллагууд бүгдээрээ боловсрол соёл, шинжлэх ухааны харьяанд байгаад байдаг. Энэ зөв юм уу буруу юм уу. Бодит байдал дээр уг нь шинжлэх ухаан үйлдвэрлэл хоёр салаад явсан байгаад байдаг. Энэ асуудлыг ер нь цаашид бид нар яах ёстой юм бэ. Та энэ дээр тодорхой шинэчлэл бодлогыг бол хийж чадах уу, тогтолцооны өөрчлөлтийг хийж чадах уу. Энийг яаж шинжлэх ухааныхаа салбаруудыг хүрээлэнгүүдээ дэмжье гэж бодож байна вэ. Ер нь зүгээр аль ч салбар дээр ярьсан. Зүгээр уул уурхай дээр гэхэд бид нар бол уул уурхай дээр тухайн тэр ашигт малтмалын бүтээгдэхүүн гэдэг юм уу, түүхий эдэд бид нар мэдлэг шингээвэл илүү үнэ цэнтэй болно. 


Нүүрсийг түүхийгээр нь зөөгөөд баймааргүй байна. Нүүрс байна уу, төмрийн хүдэр байна уу тухайн тэр бүтээгдэхүүнийг нь баяжуулаад угаагаад гэдэг юм уу мэдлэг шингээгээд гадагш нь бол бид нар гаргадаг байх ёстой л гэдэг асуудал байгаад байгаа юм. Тэгэхээр би бол уул уурхайн салбар ч тэр, хөдөө аж ахуйн салбарт ч тэр, эрүүл мэндийн салбарт ч тэр энэ шинжлэх ухааны салбарын оролцоо маш чухал байгаад байна. Тухайн салбарын хөгжил дэвшилд бол энүүн шиг чухал зүйл бол байхгүй байна гэдгийг бол хэлэх гээд байна. Тэгэхээр энэ талаас нь бол та бас нэгдүгээрт анхаарч ажиллаарай гэдгийг хэлэх байна. 


Хоёрдугаарт энэ орон нутагт ажиллаж хөдөө орон нутагт байгаа багш нарын маань хөдөлмөрийн үнэлэмжийн асуудал нэлээд хүндхэн байгаад байдаг. Боловсролын хүртээмжийг нэмэгдүүлэх чиглэлээр боловсролын хуулиндаа бид нар тодорхой өөрчлөлт шинэчлэлтийг бол хийх зайлшгүй шаардлага байна уу гэж хараад байдаг. Ер нь зүгээр нийтлэг боловсролын салбарт ажиллаж байгаа багш нарын маань ярьж байгаа асуудлууд бол ерөнхий боловсролын сургуульд ажиллаж байгаа багш нар бол тухайн тэр хүүхэдтэй ажиллаагүй цаг хугацаанд нь улирлын амралтын хугацаанд бид нар цалингүй сул зогсдог. Ажил хөдөлмөр эрхлээгүй хүн шиг болдог. Энэ асуудлыг та нар маань хуулийн гажуудлыг цоорхойг бас нэг янзалж өгөөч ээ, цэгцэлж өгөөч ээ гэдэг асуудлыг бол хөндөж тавиад байна. Тэрэн дээр бол та бас нэг анхаарч үзээрэй гэж хэлэх гээд байгаа. 


Дээрээс нь цэцэрлэгийн багш нартай холбоотой асуудал байгаа. Цэцэрлэгийн багш нар бол илүү цагийн хөлсийг бол олгох хууль эрх зүйн зохицуулалт нь бол одоогоор бол байхгүй байгаад байгаа юм. Гэтэл тэд нар маань одоо үр хүүхдүүдээ авах гээд өглөө 7 цагаас ажилдаа ирдэг. Эцэг эх нь хүүхдүүдээ авах гэж оройтсоор байтал бараг 7, 8 хүргэдэг. Ингээд нийтдээ бол 3-4 цаг илүү цаг ажилладаг. Гэтэл тэрэн дээр бол тодорхой илүү цагийн хөдөлмөрийн хөлс олгож байгаа асуудал бол байдаггүй юм. 


Ц.Нямдорж: -Ганболд гишүүн саналаа хэлье. Гишүүд орж ирээрэй. Санал хураалт явагдах гэж байна шүү. 

Д.Ганболд: -Баярлалаа. Хамгийн гол нь би хоёр л юм хэлье л дээ. Ялангуяа энэ том салбарыг авч явах сайдын хувьд бидний үндсэн суурь дэвсгэр болсон манай Монголчууд бас хэлдэг дээ.  Хүн болох багаасаа хүлэг болох унаганаасаа. Ерөөсөө л энэ Монгол Улсын чинь хөгжлийн үндсэн цөм нь бид нарын сургуулийн өмнөх боловсрол ялангуяа цэцэрлэгийн насны хүрээнд амьдралын А үсэг заадаг энэ газарт бодлого онцгой өндөр түвшинд гарч ирэх ёстой гэж. 

Дараа нь Ерөнхий боловсролын сургуулийн ялангуяа багийн багш нар, бага боловсрол анхнаас нь сайн олгоод өгөх юм бол суурь дэвсгэр нь өөрөө зөв байх юм бол дунд ахлах цаашлаад их дээд сургуульд өнөөдөр Монгол Улсаа хөгжүүлэх боловсон хүчин бүрдэх юм чинь өөрөө эндээс л эхлэх ёстой. Энэ шинэ шатанд гаргахгүй бол болохгүй юм. Энийг одоо ялангуяа шинээр томилогдож байгаа сайдын хувьд бол онцгой анхаарах ёстой гэж би хэлэхийг хүсэж байна. Нөгөө талдаа энэ борооны дараа мөөг шиг энэ олон их дээд сургуулиудыг энэ зах зээлийнх нь голдрилд нь оруулаад нийлүүлдэг бол нийлүүлээд учир зүйг нь нэг цэгцэлмээр. Одоо 180-аад байсан билүү одоо 90-ээд болсон гэж байна. Дээр нь итгэмжлэх байхгүй их дээд сургууль их олон байна гэж байна шүү дээ. Үүний ард ялангуяа эцэг эхчүүд хүүхдүүдээ сургах гэж байгаа хүрээнд ийм хариуцлагагүй чанаргүй сургуульд хүүхдээ сургаад хайран одоо олсон хэдэн таван цаасаа сургуульд сургаж байна гээд. Эргээд гарсан бүтээгдэхүүн нь чанаргүй магадгүй ТҮЦ-нд, магадгүй лангуун дээр эсвэл бар цэнгээний газар үйлчлэгч хийж байна гэдэг юм яригдаад байдаг. Үүнийг цэгцлэхгүй бол болохгүй шүү гэдгийг би одоо бас онцгойлж хэлье гэж бодож байна. 

Ялангуяа бидний үед хэрэгжүүлж байсан үдийн цай үдийн хоол энэ тэр гээд яг эрх зүйн орон зайг нь цэгцлэхгүй юм бол зарим нэгэн талд бизнес болоод зарим нэгэн талд эргээд хүүхдүүддээ бас муугаар нөлөөлөх бизнесийн үйл ажиллагаа болох хандлага байна гэж зарим нөхдүүд ярьж байгаа. Тэгэхээр энийг нэг мөр цэгцлэхгүй бол бүх сургуулиуд бас үдийн хоол өгөх гэхээр нөхцөл нь бас бүрдээгүй. 

 Мэдээж шинээр бий болгож байгаа сургууль цэцэрлэгүүдийн орчныг бүрдүүлэх хүрээнд орчин үеийн шаардлага хангасан энэ барилга байгууламжтайгаа уялдуулах нь зөв байх. Цаашдаа энийг цэгцлээрэй гэж одоо хэлье гэж бодож байна. Гол нь хөрөнгө оруулалттай холбоотой асуудлыг бас ярья гэж бодож байна. Орхигдсон буюу одоо хөрөнгө мөнгө нь байхгүй болоод хүлээгдэж байгаа барилга байгууламж бол маш олон бий. Хөдөө орон нутаг, нийслэлд ч гэсэн. 

Тэгээд энийг одоо дуусгах юм бол наад зах нь манай Чингэлтэй дүүрэгт спорт цогцолбор гээд нэг том юм бий. Захын хорооллын хүүхдүүдэд ялангуяа тав тухтай сурч боловсрох нөхцөлийг нь бүрдүүлэх энэ объектуудыг одоо барьж байгуулж дуусах юм бол танд одоо хүүхдүүд ижий аав нар их баярлана шүү. Үүний төлөө сайн ажиллаарай л гэж хэлье дээ гол юм. Тэгээд амжилт хүсье танд. 

Ц.Нямдорж: -Болд гишүүн саналаа хэлье. Гишүүд орж ир. Санал хураалт явуулъя. 

Л.Болд: -Баярлалаа. Тэгэхээр боловсролын сайдын хувьд томилж байгаа үед дээд боловсролын асуудал нэлээд олон хүний анхаарлын төвд саналууд яригдаж байна л даа. Энэ дээр би хоёр зүйлийг л томилогдох гэж байгаа нэр дэвшигчийн хувьд анхаарлыг хандуулмаар байна. 

Нэгдүгээрт одоо нийслэл бол ачааллаа дийлэхээ больсон. Оюутны хичээл тарахаар л гудамж чөлөөтэй болоод ерөнхийдөө бол нийслэлд нэг амьсгалах орон зай бий болдог шүү дээ. Өөрөөр хэлбэл бид нийслэл рүүгээ хэтэрхий дээд сургуулиудаа төвлөрүүлсэн. Энэ тогтолцоо бол өнөөдрийн энэ цаг үеийн хамгийн буруу бодлого болоод байгаа. Тэгээд аль ч оронд очиход их дээд сургуулийг бол мэдээж хэрэг Үндэсний их сургууль нийслэлдээ бол гол нь байдаг. Ер нь бол аль болохоор кампунсийн зарчмаар хөгжүүлж байгаа. Энийг хөгжүүлэхээр бид нар Багануурт төсөл хийгээд олон жил явж байна даа. Тэгээд энэ дээр яадаг вэ гэхээр сургуулиуд нь лоббидоод бүгд хотод үлдэнэ гээд тэгээд хөдөө аж ахуйн сургуулиас бусдыг нь тийш нь явуулна гэсэн шийд гараад тэгээд сүүлдээ мухарддаг юм. 

Хөдөө аж ахуйн сургууль нь нийслэлдээ үлдээд яахаараа бусад нь нүүдэг юм бэ гээд. Ийм буруу талаасаа явахаар энэ бол бүтэхгүй байгаа юм. Тэгэхээр компонсийг бол Багануурт хөгжүүлэх хэрэгтэй. Хөрөнгө оруулалтыг хийх хэрэгтэй. Шинээр үүсэх дээд сургуулиудаа эхний ээлжинд зөвхөн тийшээ зөвшөөрөл өгдөг тэнд нь дэмждэг. Өнөөдөр одоо цаашдаа хөгжүүлье гэсэн тэр чиглэлүүдээ тэр Багануурын компонст бол хөгжүүлэх ийм бодлогыг хэрэгжүүлэх юм бол өөрийн эрхгүй тэр уруу чинь энэ хотод ингээд бөглөрөөд бүтээд байж байгаа тэр сургуулиуд чинь өөрсдөө тэмүүлэх болно. Тэгээд иймэрхүү замаар хэрвээ үнэхээр одоо тэр компонсоороо хөгжих гэж байгаа ийм зөвшөөрлүүдийг бол дэмжиж ийм төслүүдийг бол дэмжиж ажиллаасай гэж хүсэж байна. Нөгөө талд нь одоо хүүхэд бүрд мэдээжийн хэрэг ажил мэргэжил хэрэгтэй. 

Амьдралын ирээдүй хэрэгтэй. Яг тэрэндээ тулахаар яадаг вэ гэхээр үнэхээр олигтой ажил мэргэжил олох ийм бололцоо олгох нь хязгаарлагдмал байгаа юм. Герман улсын хувьд бол тэр дуале аусбилдинг гэж байгаа юм. Энэ бол одоо хосолмол гэх юм уу зэрэгцүүлсэн сургалт. Тэр тогтолцоогоо Монгол Улсад нутагшуулъя. Монгол Улсад тэрийг улам дэлгэрүүлье гээд энэ мэргэжлийн сургалтын Германы тогтолцоо маш их төсөл хөтөлбөрүүд бол яригддаг. Манайхан олигтой хөдөлж өгдөггүй юм. Зүгээр нэг хувийн байгууллага сайн дурын төрийн бус байгууллагын хүрээнд бол яваад байдаг. Яг төр засаг нь анхаардаггүй юм. Та бол энэ салбарт очиж байгаад энийг нэг сайн судалж үзээч ээ. Энэ бол маш том ирээдүй бий шүү гэдгийг хэлмээр байна. 

Хоёр дугаарт нь бол та соёлын сайд болж байгаа шүү. Боловсрол гэж маш том салбарт соёлыг аваачаад нааснаараа бид бол үнэхээр энэ том салбараа бол Монголын ирээдүйг авч явах хамгийн том салбараа бол алдаад байгаа юм. Уул нь бол тусдаа соёлын яам байх ёстой. Тэгээд энийг бол бид нар энэ олон жил бол хийж чадахгүй. Ганц удаа хийснээ буцаад татан буулгасан. Тэгэхээр энэ бол Монголын маш том дутагдал алдагдал болоод байгаа. Тэгэхдээ та соёлын сайд гэдгээ битгий март. Улс төрийн сайд гээд тэр тендерүүд сургууль цэцэрлэгийн барилга, хүүхдийн үдийн хоол, сурах бичиг гээд тийм асуудалдаа өдөр тутам хамаг цагаа зарцуулаад тэгээд соёлыг хөгжүүлэх соёлын сайд гэдгээ бол үе үеийн олон сайдын хувьд бол мартаад байгаа юм. Энийг бол анхаараасай гэж хүсмээр байгаа юм. 

Та 1957 онд төрсөн юм билээ. Энэ жил 60 нас хүрч байгаа юм билээ. Монголын сансар судлалын төв яг 1957 онд байгуулагдсан. Энэ жил 60 насны ой тэмдэглэж байна. Бид ямар байдлаар угтаж байгаа вэ гэхээр үндсэндээ бол сансар судлалаа бол хойтохыг нь уншихад бэлэн болсон байгаа л даа. Дунд сургуулиас хичээлийг нь болиулсан. Одоо бүгдээрээ сансар уруу харахаараа зурхайч, үзмэрч ийм юмыг бол дагадаг. Тэгэхээр бол энэ бодлогодоо бол анхаарч өгөөч. Энэ бол өнөөдөр 10 дахь …/минут дуусав/. 

Ц.Нямдорж: -Болд гишүүний 1 минутыг өгчих. 

Л.Болд: -Монгол Улс бол үнэхээр сансарт иргэнээ илгээсэн 10  дахь орон. Дэлхийн 101 дэх сансрын нисгэгч бол Монгол хүн байгаа. Энэ бол бидний хувьд бол бахархал. Тэгэхээр сансар судлал бол ялангуяа тэр одоо алсаас тандах судалгаа Монгол Улсад бол их ирээдүй байгаа юм. Энэ тал дээр бол анхаарч энэ цаг үед бол бол өөрөөсөө шалтгаалах бүхний хийгээсэй гэж хүсэж байна. 

Дээр нь спортын сайд одоо олимпын бэлтгэлийн жилүүд эхэлж байна. Тэгэхээр бүх спортын үндэс бол хөнгөн атлетик байдаг л даа. Тэр нь спортын сайд нар хөнгөн атлетикаа анхаарахдаа бол маш хойрго. Ингэснээрээ бол бусад бүх спортоо үсрэнгүй хөгжихөд бол маш их саад тотгор учирдаг юм шүү дээ. Та бол хэдийгээр философи хүн ч гэсэн спортын сайдын хувьд спортдоо анхаараад хүүхдүүдийнхээ бие бялдрыг хөгжүүлэхэд анхаараад маш тодорхой алхмууд хийгээсэй. Энэ дээр хамтран ажиллаасай гэж хүсэж байна. Баярлалаа. 

Ц.Нямдорж: -Үг хэлж, асуултаа тавилаа. Байнгын хорооны саналаар Монгол Улсын Засгийн газрын гишүүн Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилох саналыг дэмжье гэсэн санал хураалт явуулъя. Санал хураалт. 49 буюу 94.2 хувийн саналаар Байнгын хорооны санал дэмжигдэж байна. Чулуунбаатар сайдаар томилогдож байна. Амжилт хүсье. Ажлаа сайн хийгээрэй. Ганц зүйл хэлье. Яамныхаа удирдлагын түвшинд дөрөө даах боловсон хүчнүүд л ажиллуулж үзээрэй. Ажлаа мэддэг, зовлонг нь мэддэг, жаргалыг нь мэддэг, хууль номоо мэддэг, салбараа мэддэг, нас тогтсон элдэв юм яриад далжганаж гүйгээд байхааргүй боловсон хүчинтэй болоорой. Амжилт хүсье. 

Дараагийн асуудалд оръё. Энд хоёр редакци бий. Тогтоол унших юм байна шүү. Ийм тогтоол байна. Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт. 39 дүгээр зүйлийн 3 дахь хэсэг. Монгол Улсын Засгийн газрын тухай хуулийн 21 дүгээр зүйлийн 2 дахь хэсэг Их Хурлын чуулганы хуралдааны дэгийн тухай хуулийн 37 дугаар зүйлийн 37.7 дахь хэсэг санал хураалтын дүнг үндэслэн Монгол Улсын Их Хурлаас тогтоох нь:

Монгол Улсын Засгийн газрын гишүүн Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилсугай. Энэ тогтоолыг 2017 оны 6 дугаар сарын 9-ний өдрөөс эхлэн дагаж мөрдсүгэй гэсэн тогтоол байна. Редакцийн санал байна уу. Энэ тогтоолд. Байхгүй бол Гэлэгпил гэсэн байна. За тийм. 

Хөөе би ясаа хусахгүй. Энийг эцэслэн ойлговол зохино. Амжилт хүсье. 

Гишүүдээ хоёр хуулийн редакци байна. Энийг сонсоод дараагийн асуудалд оръё. Онцгой албан татварын тухай хуульд нэмэлт, өөрчлөлт оруулах тухай хуулийн редакци байна. Нөгөө нэг хос тэжээлт машин гэсэн. Саналтай гишүүн байна уу. Байхгүй байна. 

Онцгой албан татварын тухай хуулийг дагаж мөрдөх журмын тухай гэсэн хууль байна. Саяын хуулийг дагаж мөрдөх журмын асуудал байна. Саналтай гишүүн байна уу? Байхгүй байна. Хоёулангийнх нь редакцийг сонслоо. 

Дараагийн хоёр дахь асуудалд орлоо. Монгол Улсын Үндсэн хуулийн цэцийн гишүүн томилох асуудал. 

Монгол Улсын Үндсэн хуулийн цэцийн гишүүн томилох асуудлыг хэлэлцэнэ. Дээд шүүхийн санал ирсэн байна. Дээд шүүхийн саналыг … нэг эмэгтэй ороод ирлээ. Дээд шүүхийн саналыг танилцуулна. Ерөнхий шүүгч Зоригийг 3 өдөр ярьж байна. Одоо мөрдөж байгаа хуулиар Дээд шүүхийг дотоод гадаадад төлөөлөх эрх дээд шүүхийн ерөнхий шүүгчид байдаг. Тэгээд ерөнхий шүүгчийг нь л уржигдраас эхлээд хайгаад байгаа юм. Одоо ямар эмэгтэй орж ирж байгаа би мэдэхгүй байна. Нэг хүн л ямар ч байсан ороод ирлээ. Би яагаад ийм асуудал тавиад байна вэ гэхээр институт хоорондын харилцааны асуудал явагдаад байгаа юм. Улсын Их Хуралтай Дээд шүүх, Ерөнхий прокурор гэх мэтийн байгууллагууд харьцахдаа төлөөлөх эрхтэй хүн харьцаж байх ёстой юм аа. 

Энэ Их Хурал дээр хэрэг маргаан таслах гээгүй байна. Үндсэн хуулийн цэцийн гишүүнийг томилох саналыг танилцуулахыг дээд шүүхийн ерөнхий шүүгчид даалгасан юм. Ирэхгүй байна. Хуулийн зөрчлийн тухай асуудал яригдаж байгаа юм. Ингээд ямар ч байсан тэр Дээд шүүхийг төлөөлж ирсэн хүнийг нь индэр дээр урьчихъя. Нэг танхимынх нь тэргүүн шүүгч Сонинбаяр гэдэг хүн ирсэн байна. Танилцуулгаа хийчих. Болмооргүй байна. Танилцуулчих. 

Монголын төрд их зан гаргадаг Дээд шүүхийн ерөнхий шүүгчтэй л болсон байна даа. Тэр этгээдийг явуулах цаг нь болсон байх шүү. 

Х.Сонинбаяр: -Улсын дээд шүүхээс Үндсэн хуулийн цэцэд санал болгож байгаа нэр дэвшигчийн талаар танилцуулга хийе. 

Монгол Улсын Үндсэн хуулийн 65 дугаар зүйлийн 1 Монгол Улсын Үндсэн хуулийн Цэцийн тухай хуулийн 3 дугаар зүйлийн 3.1, 3.2 дахь хэсэг Монгол Улсын шүүхийн тухай хуулийн 17.3.7, 25 дугаар зүйлийн 25.2.9, 25.3 дахь хэсэгт заасны дагуу Үндсэн хуулийн цэцийн гишүүнд нэр дэвшүүлэх тухай асуудлыг Улсын дээд шүүхийн шүүгчдийн зөвлөгөөнөөр 2017 оны 6 сарын 6-ны  өдөр хэлэлцэж шийдвэрлэсэн байгаа. Үндсэн хуулийн цэцийн гишүүнд Раднаасүмбэрэлийн Гончигдорж, Намжилын Чинбат, Дорждамбын Зүмбэрэллхам, Жадамбын Дашдорж нар өөрсдийн нэрийг, Цэрэнбалтавын Сарантуяаг шүүгчдийн зөвлөгөөнд оролцсон шүүгчдээс дэвшүүлснээр Зүмбэрэллхам нэрээ татсан юм. Улсын дээд шүүхийн шүүгчдийн зөвлөгөөнд нэр дэвшигч нэг бүрийг танилцуулж нууц санал хураалт явуулахад зөвлөгөөнд оролцсон шүүгчдийн олонх нь буюу 78.2 хувийн саналаар Намжил овогтой Чинбатыг Үндсэн хуулийн цэцийн гишүүнд нэрийг дэвшүүлж Монгол Улсын Их Хуралд санал болгох нь зүйтэй гэж үзсэн болно. 

Намжилын Чинбат нь 1956 онд Улаанбаатар хотод төрсөн. 60 настай эрэгтэй. 1974 онд Улаанбаатар хотын 10 жилийн 24 дүгээр сургууль, 1979 онд МУИС-ын Хуулийн ангийг төгссөн. Эрх зүйч мэргэжилтэй, Хууль зүйн ухааны магистр зэрэгтэй ийм хүн байгаа. 

Тэрээр 1979-өөс 1990 онд МУИС-д багш. 1990-1993 онд Улсын дээд шүүхийн орлогч дарга бөгөөд иргэний танхимын Хэрэг эрхэлсэн ... дарга, 1993-1996 онд Улсын Их Хурлын даргын хуулийн бодлогын зөвлөх, 1998-2004 онд Монгол Улсын Үндсэн хуулийн цэцийн орон тооны бус гишүүн. 1996-2016 онд Оюуны өмчийн газрын дарга, 2014-2016 онд шүүхийн ёс зүйн хорооны гишүүн. 2016 оноос одоог хүртэл Хууль зүй, дотоод хэргийн сайдын зөвлөхөөр тус тус ажиллаж байна. 

Чинбат нь гавьяа шагналын хувьд Хөдөлмөрийн хүндэт медаль, Хууль зүйн албаны тэргүүний ажилтан, 1980, 1990 жилийн ойн медаль, Ардын хувьсгалын, Алтан гадас  одон, Засгийн газрын хүндэт өргөмжлөл, 2008 онд Монгол Улсын  гавьяат хуульч цолоор тус тус шагнагдаж байсан бөгөөд ял шийтгэлгүй. Холбогдох хууль тогтоомжид заасны дагуу улсын дээд шүүхээс санал болгосон Монгол Улсын Үндсэн хуулийн цэцийн гишүүнд нэр дэвшигчийн талаарх асуудлыг хэлэлцэж шийдвэрлэж өгөхийг хүсье. 

Анхаарал тавьсанд баярлалаа. 

Ц.Нямдорж: -Байнгын хорооны дүгнэлт гарсан байна. Мөнхбаатар гишүүн танилцуулъя. 

Л.Мөнхбаатар:-Улсын Их Хурлын дэд дарга, эрхэм гишүүд ээ,

Монгол Улсын дээд шүүхээс 2017 оны 06 дугаар сарын 06-ны өдөр Үндсэн хуулийн цэцийн гишүүнд Намжилын Чинбатыг нэр дэвшүүлэх саналыг Монгол Улсын Их Хуралд ирүүлсэн.


Үндсэн хуулийн цэцийн гишүүнд нэр дэвшигч Намжилын Чинбат нь Монгол Улсын Үндсэн хуулийн Жаран тавдугаар зүйлийн 2 дахь хэсэгт заасан болзол, шаардлагыг хангаж байгаа болно.


Хууль зүйн байнгын хороо Монгол Улсын дээд шүүхээс ирүүлсэн саналыг 2017 оны 06 дугаар сарын 07-ны өдрийн хуралдаанаараа Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлд заасан журмын дагуу хэлэлцэж, гишүүд нэр дэвшүүлсэн байгууллага болон нэр дэвшигчээс асуулт асууж, үг хэлсэн.

Байнгын хорооны хуралдаанд оролцсон гишүүдийн олонхи Намжилын Чинбатыг Үндсэн хуулийн цэцийн гишүүнээр томилуулах тухай Улсын дээд шүүхийн саналыг дэмжсэн болно. 

Улсын Их Хурлын эрхэм гишүүд ээ,

Үндсэн хуулийн цэцийн гишүүнээр томилуулахаар санал болгосон нэр дэвшигчийн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.

Ц.Нямдорж: -Санал болгосон байгууллага, Байнгын хорооны дүгнэлтээс асууж, үг хэлэх гишүүд нэрсээ өгье. Гишүүд нэрсээ өгчих. Болсон уу? Тэмүүлэнгээр тасаллаа. Мөнхбаатар дарга аа энэ Дээд шүүхийн ерөнхий шүүгч хаачсан юм бэ. Хаана юу хийгээд яваад байгаа юм, нэгд. 

Хоёрдугаарт энэ түрүүчийн хүнийг хугацаанаас нь өмнө хууль бусаар хөөж явуулснаас хойш одоо яг жилийн хугацаа өнгөрч байна. Жил гарантай. Үүнээс бол Үндсэн хуулийн цэц одоо хүртэл даргагүй явж байгаа. Энэ хуулийн зөрчлийн асуудлыг та нар Байнгын хороон дээрээ ярьсан юм уу. Ямар хуулийн ямар заалтууд зөрчигдөж байгаа юм бэ. Одоо энийгээ энэ гишүүдэд хэлж өг.

Тэгээд тэр Дээд шүүхийн ерөнхий шүүгч чинь хаачсан юм бэ. Дээд шүүхээс ирсэн хүмүүс тэр Ерөнхий шүүгч чинь хаачсан юм хэл. Төлөөлөх эрх зөвхөн Зоригтод бий хуулиараа. 81 дүгээр микрофон өг, яагаад ирэхгүй байгаа юм бэ. 

Х.Сонинбаяр: -Дээд шүүхийн ерөнхий шүүгч ар гэрийн гачигдалтай хөдөө орон нутагт явж байгаа. Өндөр настай ээжийнх нь бие муудсан гэсэн ийм байдлаар. Үндсэн хуулийн цэцийн гишүүнд нэр дэвшүүлэх асуудлыг Дээд шүүхийн шүүгчдийн зөвлөгөөнд анхнаасаа би өөрөө бэлдэж энэ материалыг хариуцаж оруулсан болохоор өнөөдөр намайг танилцуулаарай гэсэн ийм үүргийг өгсөн. 

Ц.Нямдорж: -Чамд Дээд шүүхийг төлөөлөх эрх хуулиараа байхгүй. Ерөнхий шүүгч гадаад, дотоодод төлөөлнө гээд хууль дээр чинь биччихсэн байгаа. Мөнхбаатар дарга хариул. 

Л.Мөнхбаатар: -Улсын Их Хурлаар хэлэлцэж байгаа асуудлыг бэлтгэх болон хуралдаанд оролцох албан тушаалтныг оролцуулах асуудлыг бол Их Хурлын Тамгын газар хариуцдаг. Энэ үүднээс Их Хурлын Тамгын газар бол удаа дараа Дээд шүүхийнхэнтэй холбогдсон байгаа. Ар гэрийн гачигдалтай байгаа учраас оролцож чадахгүй нь гэж хэлсэн. 

Хоёр дахь таны асуусан зүйл байна. Энэ цэцийн тухай хууль байгаа юм. Энэ хууль дээр бол цэцийн гишүүнийг нөхөн томилохдоо орон гарсан гишүүнийг томилох санал болгосон эрх бүхий байгууллага албан тушаалтан саналаа 14 хоногийн дотор гаргах бөгөөд түүнийг Улсын Их Хурал 30 хоногийн дотор шийдвэрлэнэ гэсэн хуулийн заалттай. Цэцийн тухай хуулийн 3.4 дэх заалт бол энэ. 2016 онд энэ асуудал эргүүлэн татах асуудал яригдсан. Үүнээс хойш жил гаруйн хугацаа өнгөрч байгаа. Ингэхээр хуулийн 14 хоногийн дотор санал болгох хуулийн хугацаа бол зөрчигдсөн явж байгаа. Энэ асуудлаар Хууль зүйн байнгын хороон дээр бол яригдаж асуулт асууж тухайн танхимын шүүгчээс нь бол хариултыг авсан байгаа. 

Ц.Нямдорж: -Баасанхүү гишүүн асуултаа асууя. 

О.Баасанхүү: -Баярлалаа. Мөнхбаатар дарга биш байхаа, Мөнхбаатар Их Хурлын гишүүн биз дээ. Энэ Хууль зүйн байнгын хороон дарга хаачсан юм бэ. Раднаасэд, бид нар солиогүй байх. Хууль зүйн байнгын хороон дарга асуултад хариулах ёстой л доо. Ядаж л хоёр гурван удаа Их Хуралд орсон хүнээрээ гишүүн байсан хүнээрээ орны хүнийг нь тавиад хариулуулмаар байгаа байхгүй юу. Нохойд барьдаг мод шиг байлгах хэрэггүй шүү дээ. 

Хоёрдугаарт нь би энэ Дээд шүүхийнхэнд хэлмээр байна. Амарсанаа гээд Чинбат багш одоо мэдэж байгаа. Хоёулаа л миний багш. Чинбат багш байна, Амарсанаа багш байна. Тэр хүнийг улс төрийн шалтгаанаар Ардын намд туслах зорилгоор яагаад гэвэл нөгөө сонгуулийн хуулийг солихын тулд Үндсэн хуулийн цэцийг барьцаалах шаардлагатай байсан. Тэр шаардлагыг нь биелүүлэхгүй гээд хэлснийх нь төлөө Ланд 570 унадаг гэж хэлээд чөлөөлчихсөн. Одоо 570 унадаг дэд сайдууд байгаа шүү дээ. Төмөр замын хувь нийлүүлсэн компанийн хөрөнгийг өөрийнхөө яамны нэр дээр аваад уначихсан. Оросууд нь уурлаад байгаа шүү дээ. Манай хөрөнгийг аваачаад яам уначихсан гээд. Гэтэл өнөөдөр зүгээр нэг 570 унасан гэдэг шалтаг хэлээд л чөлөөлчихсөн. 

Тэр хүний цалинг өгмөөр байна. Хүн бас нэг ажил хийж байсан юм бол тэр нөгөө Сүхбаатар аймгийн хөөрөг судлаач Жанцан гээд нэг хүн байгаа. Уг нь адилхан л кремлогийн чиглэлийн багш байсан хүндээ. Тэр нөхөрт хэлж өгөөч. Энэ цалинг нь өгөөч. Настай хүн шүү дээ бас, энэ Монгол төрийн төлөө өчнөөн явсан хүн шүү дээ. Өнөөдөр энэ Ерөнхийлөгчид нэр дэвшиж байгаа хүмүүсийн хажууд бол хийсэн юмтай, хэлэх үгтэй хүн шүү дээ. Тэгээд одоо юу гэдэг юм түр арчигдаад хаясан юм чинь одоо яасан ч яадаг юм гэдэг шиг ядаж тэр өгөх ёстой хуулинд олгох ёстой тэтгэвэр тэтгэмж юу байдаг юм цалин мөнгийг нь өгөхгүй ингээд л гудамжинд хаяж байгаа байхгүй юу. 

Чинбат багш та тэр хүнд Жанцан багшид очиж хэлээрэй. Та нар маань бүгдээрээ л миний Их Сургуулийн багш нар байсан. Улс төрд орохоороо хоёр нүүртэй болж долдойдох хэрэггүй шүү дээ. Жишээ нь Дээд шүүх бол үнэндээ долдойдсоныхоо хохь нь одоо амсаж байгаа нь энэ. Энд 65 гишүүн биш 55 гишүүн сууж байх ёстой. Арав гаруй Улсын Их Хурлын сонгуулийн маргааныг аймаг, аймаг дээр байсан маргааныг харьяаллыг нь бүгдийг нь дээд шүүх уруу татаж авч ирээд нэгийг нь ч шийдээгүй. Мөнгө тараасан бичлэг нь одоо Дорнодод байна, Орхон аймагт байна. Дорноговьд байна. Тэгээд сүүлдээ за за 65-аар нь явуулъя гэсэн маягтай тэндээ царцаагаад ардын нам долдойдсон. Одоо ард нуруу уруугаа хутга зоолгосон. Одоо хохь нь гэхээс өөр юу гэх вэ дээ. Шударга байя. Шүүх маань шударга байя. Намд долдойдохгүй. Намын талд орохгүй ялангуяа цэцэд очиж байгаа хүн бол хуулинд үнэнч байгаарай гэж би захимаар байна. Үндсэн хуулиндаа үнэнч байгаарай. 

Үндсэн хуулиндаа үнэнч байсныхаа төлөө цэцийн гишүүд бол олон удаа Их Хуралд адлуулдаг шүү, Их Хурлын гишүүдэд загнуулдаг шүү.

Монгол Ардын Хувьсгалт нам гэдэг нэрийг хуулиар авах ёстой. Эрхтэй байсан. Би өөрөө өмгөөллийг нь хийж байсан. Одоо тэр нэрийг нь өгсөн гэдэг нэрээр л манай Нямдорж ах уурлаад байдаг юм. Цэц, Дээд шүүх хоёрт л. Гэмт хэрэг төрд байна. Үндсэн хууль зөрчинө гэдэг бол төрд байх ёсгүй. Уг нь бол соёлтой нийгэмд бол Үндсэн хууль зөрчсөн хүн индэр суух ёсгүй шүү дээ. Энэ өрөөнд ч орж ирэх ёсгүй. 

Ц.Нямдорж: -Баасанхүү нөгөө эмээ сайн уу. Дараа нь Даваасүрэн гишүүн. Өглөө бүр эмээ сайн ууж бай Баасанхүү.

Ц.Даваасүрэн: -Сая Баасанхүү гишүүний ярьсан 570-ын асуудлаар би яриагаа эхэлье гэж бодож байна. Ер нь бас шүүх зарчимтай шударга байх ёстой. Тийм ёс алдагдах юм бол нийгэмд асар их хохирол учирна. Баярцогтыг огцруулах асуудлыг манай Баасанхүү Их Хуралд оруулж ирсэн юм. Нөгөөдөх нь гацаад байсан. Манай Баасанхүү чуулган дээр энэ Баярцогтыг огцруулах асуудлыг байхгүй болгоод 570 авсан юм билээ гэж ийм яриа гарч байсан. Өөрөө  бол энэ түүхийг маш сайн мэдэж байгаа. Тийм учраас Улсын Их Хурлын сайдтай хариуцлага тооцдог эрхийг бол 570-аар сольсон юм байна гэж ингэж ойлгосон. Ер нь шүүх зарчимтай шударга байхын дээд тал нь оройгоосоо Үндсэн хуулийн цэцээсээ л байх ёстой шүү дээ. Одоо хатуухан хэлэх юм бол Үндсэн хуулийн цэц бол үнэт эдлэл зардаг … болсон. Хулгайч нар нуугддаг газар болсон. Хамгийн болохгүй бүтэхгүй бүхэн тэнд хийгддэг болсон. 

Тийм учраас би Үндсэн хуулийн цэцэд очиж байгаа улсуудыг бол бас нэлээд хатуу шалгуураар явах ёстой юм байна гэж. Ингэж ойлгож байсан. Чинбат гуайн хувьд бол бас төрд олон жил ажилласан, төрийн ноён нуруу бол суусан ийм хүн учраас би хувь хүнийх нь хувьд бол дэмжиж байна. Очоод тэр зарчимтай шударга байх энэ зүйл дээр л хатуухан байж ингэж ажиллаарай гэж байна. Та бол одоо Монгол төрийн албанд ийм олон жил зүтгэсэн хүн юм чинь төрийн албаны маш том итгэлийг та бол энэ насандаа хүлээж авч байна. Тийм учраас тэр үүргээ сайн биелүүлээрэй, төрийнхөө ачийг хариулаарай. Тэнд нэг жаахан цадигтай зарчимтай болоод эхлэх юм бол бас зөв эргэж эхэлнэ. Тэнд буруу удирдлагатай оччих юм бол тэгээд бас л төрөө сонгож эхэлнэ. 

Үндсэн хуулийн цэцээс болоод өнгөрсөн 4 жилийн хугацаанд бол төрийн дээд түвшиндээ хямрал үүсгэх хэмжээний ийм арга хэмжээнүүдийг авсан шүү дээ. Сайдыг огцруулах гэхээр огцруулахгүй гэдэг шийдвэр гаргах гэх мэтийн олон зүйл дээр бусад Үндсэн хуулийн цэц бол өөрийнхөө эрх хэмжээнээс хэтэрсэн ийм зүйлүүдийг бас гаргаж байсан юм. Энэ бүгдийг засаж ажиллаарай гэж захих байна. Энэ төрийн одоо зарчмыг сахиулах Үндсэн хуулийн үйлчлэлийг шударга явуулах ийм л гол газар шүү дээ. Гэтэл энэ маань бол сүүлийн үед захиалга болж хувирсан. Тэрэнд нь орж хутгалддаг болсон. Үндсэн хуулийн цэц зөрчил гарч байхад зарим зүйл дээр нүдээ аньдаг болсон. Нам сонгодог гэхэд л нүдээ аниад л сууж байдаг л ийм болсон шүү дээ. Тэгэхээр энэ бүгдийг засаж залруулах талаас нь өөрийн гэсэн хувь нэмрээ оруулаарай. Төр л танд энэ итгэлийг хүлээлгэж байна шүү дээ. Та тэгж л бодоорой. Тэгээд төрийнхөө ачийг хариулаарай гэж та бүхнээс хүсэх байна. 

Ц.Нямдорж: -Занданшатар гишүүн. 

Г.Занданшатар: -Чинбат багшийг бол сайн хуульч, эрхзүйч төдийгүй бас ноён нуруутай ёс зүйтэй хүний хувьд энэ Үндсэн хуулийн цэцийн цэцийн гишүүнд дэвшүүлэхийг дэмжиж байна. 

Хоёрдугаарт энэ Их Хурал Дээд шүүхийн харилцааны асуудлаар өмнөх хүнийг цэцийн гишүүн Амарсанаа гуайг чөлөөлсөн асуудлаар яг энэ төлөөлөх эрхийн асуудал ингээд зөрчилтэй яригдсан. 

Нэгдүгээрт нь Амарсанаа гуайг чөлөөлөхдөө бол ийм хурлаар биш Дээд шүүхийн зөвлөлийн хурлаар биш харин ерөнхий шүүгч өөрөө төлөөлөх эрхтэй гэж мэдэгдээд Үндсэн хуулийн тэр гадаад дотоодод Дээд шүүхийг ерөнхий шүүгч чөлөөлнө гэдэг юм биш бол үндэслээд ингээд Тэмүүжин ч тэгж ярьж байсан, З.Энхболд дарга ч тэгж ярьсан. Тэгээд нэрийг нь татсан. Энэ зөвлөлийн хурал хуралдахгүйгээр. 

Хоёрдугаарт нь Улсын Их Хурлын Тамгын газрын дарга бол хууль зөрчсөнийг тогтоодог субъект биш. Хууль зөрчсөн гээд тогтоосон байдаг. Үүнээс болоод тэр хүн 6 сарынхаа тэтгэмжийг ч авч чадахгүй яваад байдаг. Үүнийг бол сая Байнгын хорооны асуултаас хурал даргалагч ч тодорхой асуулаа. Энийг холбогдох төрийн байгуулалтын байнгын хороо бусад Байнгын хороо энэ асуудалтай холбогдуулан бас дараа нь авч хэлэлцэж ядаж тэр тэтгэмжийг нь өгөх ёстой байх. Үндэслэлгүйгээр саяын ярьж байгаа процессын асуудлуудтай холбоотойгоор ингээд чөлөөлсөн асуудал байгаа. 

Гуравдугаарт нь бол Дээд шүүх ер нь аливаа байгууллагуудын Улсын Их Хуралтай харилцах харилцааны хувьд ер нь хойно суудаг, өмнө нь бол голдоо суугаад ингээд бусад парламент ч гэсэн ингэж асуултад хариулах мэтгэлцэх байдлаар ингээд явдаг. Энийг ер нь энэ процедур журмыг гаргавал яадаг юм бэ. Энэ бол зөвхөн Дээд шүүхийн хувьд ч биш бусад байгууллагууд яам, Тамгын газрууд сайд нь байхгүй. Хэн хэн хариуцлага хүлээж байгаа нь мэдэгдэхгүй, Их Хурал дээр хүндэтгэлгүй харилцаж байна гэдэг юм уу, ингээд ер нь үнэн худал нь мэдэгддэггүй сүүлд нь баахан юм яриад явцгаачихдаг. Яг өмнөө суулгаж байгаад асууж хариулдаг хуучин систем бол энэ цэцгийн оронд байхаас л хамаагүй дээр байр. Тийм нэг жижиг ч гэсэн техникийн өөрчлөлтийг бас хийх нь зүйтэй юм шиг байна лээ. 

Эцэст нь бол ер нь энэ цэцийн хараат бус үйл ажиллагаа цэцийн цаашдын үйл ажиллагааны тогтвортой байдлыг хангахад ч гэсэн тэр өмнөх Улсын Их Хурлын тогтоолын Амарсанаа гуайг чөлөөлсөн тогтоолыг бол хүчингүйд тооцох ийм тогтоолыг санаачлах үүнтэй хамт залруулаад явах нь зүйтэй байх. 

Чинбат гуай шиг нуруутай хүн томилогдож байгаад бол туйлын сэтгэл хангалуун байна. Энэ асуудлыг дэмжиж байна. Цаашдын үйл ажиллагаанд энэ асуудлуудыг анхаарахын тулд Хууль зүйн байнгын хороо, Төрийн байгуулалтын байнгын хороо хамтраад тэр өмнөх тогтоолыг засварлах талаар бол санаачилга гаргая гэдгийг протоколд тэмдэглүүлж байна. 

Ц.Нямдорж: -Цэрэнбат гишүүн. 

Н.Цэрэнбат:  -Өмнөх дөрвөн жил бас ярихаас л өөр аргагүй. Түр орлон гүйцэтгэгчийн үүрэг гүйцэтгэгч гээд их олон шийдвэр гарсан. Тэгээд хариуцлага хүлээх юм байдаггүй. Гэтэл амьдрал дээр нэг итгэмжлэл бичиж бие бие дээрээ асуудал шийддэг. Гэтэл одоо энэ Үндсэн хуулийн цэцийн гишүүнийг томилох энэ томилгоо чинь албан ёсоор танилцуулах ёстой хүн нь байхгүй. Тэгээд оронд нь танилцуулж байгаа хүн нь тэр нэг хуулийн хэлээд байгаа хуулийнхаараа тэр бүрэн эрх итгэмжлэл энэ тэр нь байхгүй бол бид нар бүгдээрээ сууж байгаад хууль зөрчсөн болчих гээд байгаа юм. Нэг талдаа. Энэ дээр бас нэг тодруулга авмаар байна. 

Дараагийн нэг юм нь шинээр сонгогдох гэж байгаа цэцийн гишүүнийг бүгд мэдэж байгаа. Өндөр ч итгэл найдвар хариуцлага хүлээлгэж байгаа. Монгол Улс хууль дээдэлдэг гэж Үндсэн хуулиндаа байгаа энэ хэм хэмжээ мөн Их Хурлын гишүүд хуульд нийцүүлж үйл ажиллагаа явуулж төрийг цэгцлэх ёстой гэдэг. Гэтэл томилогдохдоо хууль зөрчигдөөд оччих юм бол энэ хүнийг чинь буцаагаад хэвлэл мэдээлэл юу гэх юм бэ. Энэ дээр нэг тайлбар авмаар байна. 

Ц.Нямдорж: -Мөнхбаатар дарга тайлбараа өгье. Раднаасэд гишүүн томилолтоор яваад тэгээд Мөнхбаатар гишүүн орлож байгаа юм л даа. Тэгээд орлож байгаа хүнийг даргын үүрэг гүйцэтгэнэ гэж л хуулиар үздэг юм л даа. Би хуулийн л юм ярьж байна. 

Л.Мөнхбаатар: -Хуралдаан даргалагчаас чиглэл өгч байгаа учраас хариулъя. Баасанхүү гишүүн маань жаахан эгдүүцээд байх шиг байна. Энэ Дээд шүүхээс бол дийлэнх олонхийн саналаар санал авсан хүнээ бол Үндсэн хуулийн цэцийн гишүүнд санал болгосон. Энэ албан бичиг дээр бол Зориг ерөнхий шүүгчийн гарын үсэгтэй албан бичгүүд болон хүрэлцэн ирсэн ийм учраас Хууль зүйн байнгын хороо хэлэлцэж Их Хуралд оруулж  байгаа. 

Дээд шүүхийн ерөнхий шүүгч ирээгүй асуудал нь бол одоо институт хоорондын харилцааны асуудал байгаа болов уу гэж би бодож байна. Түүнээс биш ирсэн албан бичиг дээр нь бол гарын үсэг нь байгаа. Дээд шүүхийн ерөнхий шүүгч хуралдаанаар хэлэлцсэн шийдвэрээ ирүүлсэн байгаа. 

Ц.Нямдорж: -Содбаатар гишүүн. 

Я.Содбаатар: -Өнөөдрөөс цэцийн гишүүнээр Монгол Улсын урдаа барьдаг хуульч ялангуяа цэцийн гишүүнээр ажиллаж байсан ийм туршлагатай хууль ч манай мэргэшсэн хуульчийг оруулж ирж байгаад бол талархаж байгаа. Зүгээр энд манай гишүүд ч бас асуугаад байх шиг байна. Процессын хувьд юу болсон бэ гэдгийг бид нар бүгдээрээ мэдэж байгаа шүү дээ. Өчигдөр Эрдэнэбат дарга хэлээд байна лээ. Битгий хойшоо харж яриад бай гээд л. Энэ дээр ярихаас л аргагүй ийм байдал бас орох асуудал шүү дээ. 

Өмнө нь байсан цэцийн гишүүний улс төрийн шалтгаанаар солиод л оронд нь намынхаа дарга байсан Их Хурлын гишүүн Гончигдоржийг энэ цэцийн гишүүний суудалд тавих гэж оролдоод. Дээд шүүхийн хурал шийдвэрээ гаргаж чадахгүй гацаад л. Тэгээд ингээд нэг жил Үндсэн хуулинд заасан энэ Үндсэн хуулийн цэцийн тухай хуулинд заасан энэ асуудлууд үүссэн шүү дээ. Нэг ёсны улс төрийн энэ одоо хууль шүүхийн байгууллагын удирдлагад улс төржсөн томилгоо хийх гэсэн оролдлого өнгөрсөн жил буюу өнгөрсөн 4 жил бол цадигаа алдсан шүү дээ. Ерөнхий прокурор нь намын дарга байсан хүн. Цэцийн гишүүн намын дарга байсан хүн тавигдах гээд. Ийм үйл явцаас болоод энэ явсан юм дахиад л бид нар өнөөдөр бантан л хугацааны хувьд зөв үү буруу юу. Яагаад хугацаа зөрчигдөв гэдэг яриа гарч байна гэж ойлгож байгаа. 

Ер нь цаашдаа бид энэ хууль тогтоомжид  өөрчилж оруулж ялангуяа энэ хууль шүүхийн, ялангуяа энэ эцэг хуулийг манаж байгаа Үндсэн хуулийнхаа цэцийг улс төрждөггүй байх энэ нөхцөл боломж эрх зүйн хаалт хамгааллыг нь бол хийж өгөхгүй бол болохгүй юм байна гэж харагдаж байгаа юм. 

Ер нь бол аль болох нэр дэвшиж байгаа хүн манай Чинбат гуай бас энэ улс төржихгүй байх зөвхөн хуулийн хүрээнд ялангуяа эцэг хуулиа хамгаалж эцэг хуулийн үг үсгээ хамгаалж агуулга юуг нь хамгаалж ингэж ажиллаарай гэж хүсмээр байгаа юм. 

Тэгээд харин би бол дээд шүүхийг энэ дээр тодорхой байр суурь барьж улс төрийн томилгоо хийх оролдлогыг таслан зогсоосон л гэж харж байгаа. Тийм учраас энэ удаагийн одоо оруулж ирж байгаа мэргэшсэн энэ хуульч цэцийн өмнө нь цэцийн гишүүнээр ажиллаж байсан энэ хүнийг оруулж байгаа явдалд бол талархалтай хандаж байна. Амжилт хүсье. Баярлалаа. 

Ц.Нямдорж: -Хүрэлбаатар гишүүний урилгаар Увс аймгийн Ховд сумын сургуулийг 77 онд төгссөн төгсөгчид чуулганы ажиллагаатай танилцаж байна. Та бүхэнд эрүүл энх аз жаргал сайн сайхныг хүсье. Амжилт хүсье. 

Тэмүүлэн гишүүн. 

Г.Тэмүүлэн: -Баярлалаа. Тэгэхээр Чинбат багшийг Үндсэн хуулийн цэцийн гишүүнд бас нэр дэвшүүлж байна. Юуны өмнө танд бас амжилт хүсье. Монгол Улсын Их Сургуулийн Хууль зүйн сургуулийн анхдагч багш нарын нэг. Багш маань бас дэвшиж байна. Ер нь одоо Монгол төрийн ноён нуруу болсон энэ хүнийг мэргэжлийн хуульч нэг талаасаа би мэдэх энэ зарчимч хүнийг дэвшүүлж байгаад баярлаж байгаа. Тэгээд таныг бол бас Үндсэн хуулийн биелэлтэд хяналт тавих чанд сахиулах талаар бол бас шударга зарчимч байдлаар бол ажиллаж чадна гэдэгт бол бүрэн итгэлтэй байгаа. Тэгээд ер нь зүгээр энэ өмнөх Их Хурлын үед Үндсэн хуулийн цэцийн гишүүдийн бүрэн эрхэд халдах хууль бус үндэслэлээр одоо огцруулах энэ асуудлууд бол үүсэж байсан. Их Хурлын үед өмнөх Их Хурлын дарга энэ асуудлыг оруулж ирээд шийдээд алх цохиод ингээд явж байсан. Тэгэхээр бид нар бол Үндсэн хуулийн цэцийн үндэс суурийг юу байдаг вэ гэдгийг бол бүгд мэднэ. Энэ бол хэн хүнд ойлгомжтой. Тухайн үед юу гэдэг юм халагдсан Амарсанаа багшид бол улс төрийн хүчинд үйлчлээгүйн төлөө гэдэг юм  уу зарчимч байсных нь төлөө халдаг сольдог энэ асуудал бол Улсын Их Хурлаар орж ирж байсан. Энэ асуудал бол өнөөдрөөр би бол дуусгавар болоосой. 

Монгол Улсын Үндсэн хуулийн цэц маань бол ариун байгаасай. Хараат бус ажиллах нөхцөл байдал нь бол бүрэн хангагдаасай гэж бол бас үг хэлэх гээд байгаа. Тэгэхээр Үндсэн хуулийн цэц гэдэг энэ байгууллага бол хувийн компани биш, ямар нэгэн улс төрийн хүчний бол хараат байдлаар ажилладаг бол байгууллага биш. Тухайн тэр цэцийн гишүүнийг хараат бусаар ажиллаж Үндсэн хуулийг сахиулахынх нь төлөө ажилласных нь төлөө бол ингэж халдаг сэлгэдэг асуудал бол дахиж бол байх ёсгүй. Энэ алдааг бол бас манай энэ Ардчилсан намын нөхөд маань бол гаргаж байсан гэдгийг би бас энд хэлэх гээд байгаа юм. 

Ардчиллын суурь зарчмыг бол бид нар бол хүндэтгэх ёстой. Энийг бол ямар нэгэн байдлаар хүч түрэмгийлж алдагдуулдаг асуудал бол цаашид бол байх ёсгүй шүү. Тэгээд ямар ч бай энэ Үндсэн хуулийн цэцийн бас ноён нурууг авч явах Монгол төрийн ноён нуруу болсон бас Чинбат багш маань дэвшиж байна тэгээд танд бол цаашид ажлын өндөр амжилтыг хүсье. 

Ц.Нямдорж: -Гишүүд саналаа хэллээ. Асуулт асуучихлаа. Би ийм л асуудал яриад байгаа юм. Энэ хууль биелүүлдэггүй Улсын Дээд шүүхийг яах вэ. Байнга хууль зөрчиж байдаг. Ноднин жил Амарсанааг ийм ийм хууль зөрчлөө гээд Их Хурлын Тамгын газрын Ерөнхий нарийн бичгийн дарга Болдбаатар бичиг явуулаад хугацаанаас өмнө чөлөөлье гээд Улсын дээд шүүхийн ерөнхий шүүгч Зориг тусгайлан өгөх  саналгүй гэдэг бичиг ирүүлээд тэрийг нь үндэслээд зүй нь бол хуулиндаа бол анх илгээсэн байгууллагын саналаар тэр хугацаанаас нь өмнө явуулах асуудлыг шийдэх ёстой байсан юм хуулийн заалтаараа. Ингээд хурал хийгээгүй байж тусгайлан өгөх саналгүй гэдэг бичиг явуулаад тэрийг нь үндэслээд Амарсанааг хууль бусаар хөөж явуулсан. Ингэж нэг хууль зөрчсөн, тэрний дараа 14 хоногийн дотор оруулж ирэх байтал энэ хуралдааныг хийлгүй жил болж байна. Дээд шүүхээс тайлбар авсан юм. Цэцэд маргаан үүссэн учраас бид нар асуудлыг хойшлуулсан юм гэж. Цэцэд тэр асуудлаар маргаан үүсээд 6 сарын 3-нд, 2016 оны 6 сарын 3-нд 13 тоот магадлал гараад гурван шүүгчийн бүрэлдэхүүнтэй. Тэр гомдлыг хэрэгсэхгүй болгосон юм. 

2016 оны 6 сарын 3-наас 2017 сарын 9-нийг хүртэл жил 6 хоног дээд шүүх хууль зөрчиж байгаа юм. Тэгээд энэ хууль зөрчсөн асуудлаараа тайлбар өг гэхээр энэ Сонинбаярын бичиг явуулчхаад ерөнхий шүүгч нь бултсан. Ер нь ч энэ Зориг гэдэг хүн ажилдаа ирдэггүй хүн. Дээд шүүх эзэнгүй 6, 7 жил болж байна. Ажилдаа ирдэггүй л нөхөр дуулдаад байгаа юм. Алга болдог. Тэгээд Хууль зүйн байнгын хороон дээр ирж энэ тайлбараа хэл гэхээр төлөөнөөсөө хүн явуулаад зугтдаг. Энийг ширэн нүүрлэсэн энэ нэг Тамгын газрын дарга гээд нэг залуу яваад байдаг. Ингэж Монголын төрийг энэ Дээд шүүхийн ерөнхий шүүгч үгүйсгэж байгаа юм. Энийг би буруу гэж үзэж байгаа юм. Ингэж болох уу. 

Бид ямар хэрэг маргаан ярих гэсэн биш. Дээд шүүхийн шүүгчдийн зөвлөгөөнөөр орсон хүний асуудлыг ярих гэж байхад яагаад ирээд танилцуулга хийж болдоггүй юм бэ. Удаа дараа хууль зөрччихөөд тэрнийх нь тухай хариуцлагын асуудал ярихаар бултчихдаг. Ийм Дээд шүүхтэй, ийм Дээд шүүхийн Ерөнхий шүүгчтэй байж болох уу. Тийм учраас Хууль зүйн байнгын хороо энэ Дээд шүүх хууль зөрчдөг асуудлаа дахин хуралдаанаар судалж хэлэлц. Энэ Дээд шүүхийн бусармаг хууль бус үйл ажиллагаанаас болоод Үндсэн хуулийн цэц гэдэг байгууллага жил 6 сар даргагүй явж байна. Эзэнгүй байна. Хуулийг өшиглөдөг, гишгэдэг, үл тоодог ийм ерөнхий шүүгчтэй байж болох юм уу. Үндсэн хууль зөрчсөн бол Үндсэн хуулийн цэцээр орох заалт нь байж байгаа шүү тэр Зоригийн чинь. 

Цаашдаа Их Хурал ийм байгууллагуудтай зөвхөн төлөөлөх эрхтэй хүнтэй нь харьцана шүү. Ийм зүйлийг би бас Их Хуралд танилцуулах ёстой байх гэж бодож байна. Энэ чинь төр төмбөгөр, ёс ёмбогор гэж үг байдаг. Зориг гэдэг хүн Монгол Улсын төрөөс том болоогүй л байлтай юм. Монгол Улсын хуулиас том болоогүй л байлтай юм. Энийг томилгоонд дулдуйдсан ийм юм Монгол төрийн зарчмыг Монгол төрийн нэр хүндийг, Монгол төрийн албан тушаалтын нэр хүндийг гутаан доромжилж амьдарч байгаа. Олон удаа ийм юм болж байгаа. Энийг бас гишүүд анхааралдаа авахыг хүсэж байна. Монголын төр ийм байж болохгүй. Их Хурлаас том Дээд шүүхийн ерөнхий шүүгчтэй байж болохгүй ээ. 

Бид хэрэг маргаан ярих гээгүй энд. Нарийн ярих юм бол өнөөдрийн энэ танилцуулж байгаа хүнд төлөөлөх эрх ерөөсөө байхгүй. Хэрэв Ерөнхий шүүгч нь түр эзгүй байх юм бол насаар хамгийн ах олон ажил ажиллах ёстой юм. Сонинбаяр тийм орлогч нь ч бас биш. Дахиад хууль зөрчиж байгаа юм эд нар. Энийг хараад суугаад байх уу.

Ийм зүйлийг би танилцуулъя. Тэгээд санал хураалт явуулъя. Хууль зүйн байнгын хороо энэ асуудлыг зориуд авч хэлэлцэж дүнг нь Их Хуралд танилцуул. Энэ төр хэтэрхий эзэнгүй байна. Энэ төрөөс томилгоо авсан хүн хэтэрхий дураараа байна. Төр дээр гишгэлж байна, хууль дээр гишгэлж байна. Улсын дээд шүүх хууль биелүүлдэггүй юм бол Монголд өнөөдөр хэн хууль биелүүлэх юм бэ. Ийм л асуудал яригдаж байгаа юм. 

Санал хураалт явуулъя. 

Хууль зүйн байнгын хороо энэ асуудал чинь хууль зөрчсөн юм бол асуудлаа тэр цэцэд ном журмынх нь дагуу тавь. Тэр Ерөнхий шүүгчийнхээ асуудлыг. Цаашдаа хэнтэй нь ч байсан ялгаагүй шүү. Ерөнхий прокурор нь байна уу, ерөнхий шүүгч нь байна уу, шүүн таслах хэрэг мөрдөх ажиллагаанд оролцож болохгүй. Бусад асуудлаар Монголын төрд захирагдана шүү. Хуульд захирагдана шүү. 

Ингээд Чинбатыг Байнгын хорооны саналаар Үндсэн хуулийн цэцийн гишүүнээр томилох санал хураалт явуулъя. Санал хураалт. 46 гишүүн оролцож 93.9 хувийн саналаар Чинбат цэцийн гишүүнээр томилогдож байна. Амжилт хүсье. Ажлаа зөв хийгээрэй. 

Дахиад нэг зүйл хэлье. Үндсэн хуулийн цэц заримдаа улс төржиж илэрхий улс төрийн шийдвэр гаргадаг чинь үнэн шүү. Ноднин жил Засгийн газрын гишүүнийг огцруулах санал Их Хурлын гишүүн гаргахаар нь Үндсэн хуулийн цэцийн 25 жилийн ойг тэмдэглэх арга хэмжээний тогтоол гэж Засгийн газрын нөөцөөс 300 сая төгрөг гаргуулаад 570 машин аваад маргааш нь ийм санал гаргаж болохгүй гэж цэц дүгнэлт гаргаж байсан шүү. Тэр Амарсанаа чинь тийм юм хийсэн нь бас үнэн шүү. Ийм юм хийж болохгүй та нар. Тэр Үндсэн хуулиа л мана. Энэ улс төрийнхөө ятгалгад нөлөөнд ордгоо боль. Энийгээ сайн Чинбат багш хуулиа мэддэг хүн мөрдөж ажиллах байх гэж найдаж байна шүү. Амжилт хүсье. 

Ийм тогтоол байна гишүүд ээ, Үндсэн хуулийн 65 дугаар зүйлийн 1, 2 дахь хэсэг Монгол Улсын Үндсэн хуулийн цэцийн тухай хуулийн 3 дугаар зүйлийн 1 дэх хэсэг, 4 дүгээр зүйлийн 1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлийн 40.2 дахь хэсгийг үндэслэн Улсын Их Хурлаас тогтоох нь. 

1.Монгол Улсын Үндсэн хуулийн Дээд шүүхийн санал болгосноор Намжилын Чинбатыг Монгол Улсын үндсэн хуулийн цэцийн гишүүнээр томилсугай. Энэ тогтоолыг баталсан өдрөөс эхлэн дагаж мөрдсүгэй гэсэн ийм тогтоол байна. Редакци дээр санал байна уу? Байхгүй бол, сонслоо. 

Дараагийн асуудал. Прокурорын тухай хуулийн /шинэчилсэн найруулга/ төсөл болон хамт өргөн мэдүүлсэн бусад хуулийн төсөл /эцсийн хэлэлцүүлэг/;

Прокурорын тухай хуулийн шинэчилсэн найруулгын төсөл хамт өргөн мэдүүлсэн хуулиуд байна. Байнгын хороо танилцуулга хийнэ. 

Мөнхбаатар гишүүн. 

Л.Мөнхбаатар: -Улсын Их Хурлын дэд дарга, эрхэм гишүүд ээ, Монгол Улсын Засгийн газраас 2017 оны 4 дүгээр сарын 18-ны өдөр Улсын Их Хуралд өргөн мэдүүлсэн прокурорын тухай хуулийн шинэчилсэн найруулгын төсөл болон хамт өргөн мэдүүлсэн Прокурорын байгууллагын тухай хууль хүчингүй болсонд тооцох тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийн анхны хэлэлцүүлгийг Улсын Их Хуралд 2017 оны 5 дугаар сарын 31-ний өдрийн нэгдсэн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 

Хууль зүйн байнгын хороо 2017 оны 6 дугаар сарын 6-ны өдрийн хуралдаанаараа Прокурорын тухай хуулийн шинэчилсэн найруулгын төсөл бол холбогдох бусад хуулийн төслүүдийн эцсийн хэлэлцүүлгийг төслийн агуулга зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ. 

Байнгын хорооны хуралдаанаар Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу холбогдох зарчмын зөрүүтэй саналуудыг хэлэлцсэн бөгөөд хуралдаанд оролцсон гишүүдийн дийлэнх олонх дэмжсэн болно. 

Прокурорын тухай хуулийн шинэчилсэн найруулгын төсөл болон холбогдох бусад хуулийн төслүүдийг нэгдсэн хуралдаанд танилцуулж батлуулах  саналыг Байнгын хорооны хуралдаанд оролцсон гишүүдийн олонх дэмжсэн бөгөөд эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга зарчмын зөрүүтэй саналын томьёоллыг бэлтгэн та бүхэнд тараасан байгаа. 

Улсын Их Хурлын эрхэм гишүүд ээ, Прокурорын тухай хуулийн шинэчилсэн найруулгын төсөл болон холбогдох бусад хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж хуулийн төслүүдийг баталж өгөхийг та бүхнээс хүсье. 

Ц.Нямдорж: -Байнгын хорооны дүгнэлттэй холбогдуулан асуулт асуух гишүүн байна уу? Чинзориг, Баасанхүү. За Чинзориг. /00:00-01:41 П.Мядагмаа/

С.Чинзориг: - Байнгын хорооноос асуудаг юм уу? Бид нэг зүйлийг л яриад байгаа юм л даа. Ерөөсөө л нэг учраа ололцоод нэг эвиндээ орж өгөхгүй байгаад байгаа юм. Төрийнхөө албан хаагчдадаа тэгш шударга хандах ёстой гэж асуудал яриад байх юм. Ийм байдал энэ орж ирж байгаа хууль тогтоомжуудад ялгамжтай ийм асуудлууд үүсгээд байгаа юм. Тухайлбал, би юу хэлэх гээд байна вэ гэхээр зарим төрийн байгууллагуудын тухай хуультай холбоотой асуудал гарахаар албан үүргээ гүйцэтгэж явж байгаад амь насаа алдсан бол зарим төрийн албан хаагчид нь 36 сарынх нь цалинтай тэмцэх хэмжээний тэтгэмж олгохоор хуульчлагдаад яваад байдаг. Тухайлбал, одоо энэ эцсийн хэлэлцүүлэг нь хийж байгаа Прокурорын тухай хуульд болохоор албан үүргээ гүйцэтгэж явж байгаад амь насаа алдсан тохиолдолд 10 сарынх нь цалинтай тэнцэх хэмжээний буцалтгүй тэтгэмжийг олгоно гээд. Ингээд төрийн албан хаагчдаа төр ялгавартай тэгш бус хандаад байгаа ийм асуудал гараад байгаа юм. Энийг одоо яаж цэгцлэх юм бэ? 

Өчигдөрхөн одоо бидний яриад эцсийн хэлэлцүүлэгт бэлтгүүлсэн Малын генетикийн нөөц сангийн тухай хуульд чинь амь насаа, албан үүргээ гүйцэтгэж явж байгаад амь насаа алдсан бол 36 сарын тэтгэмж олгохоор. Цэргийн тэтгэвэр, тэтгэмжийн тухай хуульд чинь амь насаа алдсан бол 36 сарын тэтгэмж олгохоор. Прокурорын хуульд нь болохоор10 сарын тэтгэмж олгохоор. Ингээд төрдөө ажиллаж байгаа төрийнхөө албан хаагчдадаа тэгш бус хандаад байгаа ийм асуудлыг энэ Их Хурал одоо хэзээ засах юм бэ? Тэгэхгүй бол ингээд ялгамжтай хандаад байдаг асуудал тасралдахгүй байнга гарах юм, байнга яригдах юм. Тэгээд энийг ерөөсөө Байнгын хороод анхаарахгүй, ажлын хэсэг анхаарахгүй, засахгүй ингээд яваад байх юм. Нэг дэх асуудал нь. Энийг тодруулж өгөөч. Яах ёстой юм бэ? 

Хоёр дахь асуулт нь. Бид нар чинь нөгөө Валютын сангийн хөтөлбөрт орж байгаа гээд тэтгэвэрт гарах насыг чинь 2017 онд эрэгтэйчүүд 65 хүрнэ. 2034 онд эмэгтэйчүүд 65 хүрнэ гээд тэтгэврийн насаа нэмчихсэн. Одоо Прокурорын тухай хуульд болохоор 50 насанд хүрсэн эмэгтэй, 55 насанд хүрсэн эрэгтэй тэтгэвэрт гарч болно гээд ингээд хуульчлаад байх юм. Их Хурал нэг шийдвэр гаргачихаад тэгээд дараагаар нь тэр шийдвэрээ мартчихсан юм шиг, ой санамжгүй болсон юм шиг ийм шийдвэр гаргаад байж боломгүй байх юм. 

Тэгвэл тэр тэтгэврийн насыг 65 болгож байгаа хуулиа эргэж харах юм уу? Ингээд салбарын хууль болгон орж ирэх болохоороо тэтгэврийн нас нь 50 байна, 55 байна гээд ингээд яваад байх юм уу? Ерөөсөө энэ Их Хурлаас гаргаж байгаа шийдвэр чинь ингээд ийм эргэж буцсан, иргэддээ тэгш бус хандсан юм гараад байх юм. Энийг одоо хаана ярьж, хаана шийдэж нэг гараар цэгцэлдэг, нэг цонхоор хардаг болгох юм бэ? 

Гурав дахь асуудал нь. Бид нар чинь Валютын сангийн хөтөлбөрт орж байгаатай холбогдуулаад маш их зардал гаргаж байгаа. Хэмнэхгүй болохгүй гээд цэргийнхний тэтгэвэр, тэтгэмжийн тухай хуульд өөрчлөлт оруулаад 5 жил тутамд нь, ажилласан 5 жил тутамд нь 3 өдрийн амралтын, ээлжийн амралтын хоног нэмнэ гэдгийг чинь энэ төсөвт одоо маш хүндрэл учруулж байгаа заалт гээд хасчихсан шүү дээ. 

Тэгээд одоо Прокурорын тухай хууль орж ирэхээр энэ 3 хоногийн, нэмэлт 3 хоногийн амралтыг чинь оруулж ирээд байх юм. Тэгэхээр бид нар сарын өмнө гаргасан шийдвэрийнхээ эсрэг шийдвэр гаргах гээд байх юм. Цэргийнхэн одоо энэ Их Хурлын чинь араас нь гарсан Прокурорынх нь одоо өврөөс нь гарсан юм шиг. Энэ чинь одоо төрийн албан хаагчдыг ялгамжтай хандаад байгаа, төр төрийнхөө албан хаагчдад тэгш бус, шударга бус хандаад байгаа байдал гаргаад байх юм. 

Ц.Нямдорж: - За Л.Мөнхбаатар гишүүн хариулъя. 

Л.Мөнхбаатар: - Прокурор чиг үүргээ хэрэгжүүлэхдээ эдийн засгийн болон нийгмийн баталгаа бол одоо бий болгож байгаа. Энэ хуулиар. Энэ Прокурорын хуулийг ер нь анх өргөн мэдүүлэхдээ Засгийн газраас санал авсан. Ингэхдээ Сангийн яамнаас одоо прокурорынхоо нийгмийн халамжийг, нийгмийн баталгааг нэмэгдүүлэх чиглэлээр нэлээн олон саналууд байсан. Түүнийг нь одоо бас таны саяны хэлж байгаа Олон Улсын Валютын Сангийн хөтөлбөрт хамрагдаж байгаатай холбогдуулан хасъя гэсэн саналууд гараад тэр бүх саналуудаа прокурорын байгууллага татаад авсан. Эдгээр заалтууд бол одоо хуучин прокурорын байгууллагын тухай хууль дээр одоо хүчин төгөлдөр мөрдөж байгаа хууль дээр байгаа заалтууд бол одоо хэвээрээ орж ирсэн гэдгийг хэлье. 

Ер нь шүүх эрх мэдлийн болон хууль сахиулах байгууллагын ажилтан албан хаагчдын гүйцэтгэж байгаа үүрэг бол өөрөө онцлог байдаг. Төрийн нэрийн өмнөөс тодорхой үүргүүдийг гүйцэтгэдэг. Яллах чиг үүргийг хэрэгжүүлдэг. Үүнтэй холбогдуулаад амь нас болон эрүүл мэнд нь эрсдэх ийм нөхцөл бас ордог. Ийм учраас эдгээрт нь төр өөрөө баталгаа гаргах тийм зайлшгүй шаардлагатай. Энэ ч үүднээсээ бид бүгдийг нь өмнө нь баталсан Цагдаагийн байгууллагын тухай хууль, Хилийн хууль, бусад хуулиудад мөн адил энэ 10 жилийн цалинтай тэнцэх хэмжээний нэг удаагийн буцалтгүй тэтгэмжийг гэр бүлд нь олгохоор туссан. Түүнтэй нийцүүлэн оруулж ирсэн гэдгийг хэлье. 

Насны хувьд бол бас тодорхой заалтууд орж ирж байгаа. Энэ дээр бас энэ шүүх эрх мэдлийн болон энэ хууль сахиулах байгууллагуудын ажилтан, албан хаагчдын энэ гүйцэтгэж байгаа үүрэгтэйгээ холбогдуулаад бас энэ тэтгэвэрт гарах нас бол харилцан адилгүй байгаа. Ер нь бол цагдаагийн албан хаагчид бол одоо энэ 47 наснаас эхлээд алба хаагч болж тэтгэвэрт гарах ийм боломж нь бүрдсэн байдаг. Үүнтэй уялдуулаад ер нь ижилтгэж одоо эдгээр насыг тавьж орж ирсэн байгаа гэдгийг хэлье. 

Ер нь цаашид бол энэ Төрийн албаны тухай шинэ хууль явж байгаа. Үүн дээр бол одоо энэ нийгмийн баталгаа, эдийн засгийн баталгааг төрийн албан хаагчдын хувьд одоо нэгтгэж ярих байх. Гэхдээ шүүх эрх мэдлийн болон энэ хууль сахиулах байгууллагуудын өөрийнх нь гүйцэтгэж байгаа үүрэгтэй холбоотойгоор бас ялгамжтай бас авч үзэх ёстой ийм шаардлага байгаа учраас ингээд явж байгаа юм гэдгийг хэлье. 

Ц.Нямдорж: - О.Баасанхүү гишүүн. 

О.Баасанхүү: - Энэ Прокурорын хууль ингээд эцсийн найруулгаар ер нь ингээд батлагдах байх л даа. Эрх зүйн шинэчлэл гэдэг ерөнхийдөө хууль баталснаар шинэчлэл хийгдчихдэггүй юмаа. Эрх зүйн шинэчлэлийг би хувьдаа юу гэж ойлгодог вэ гэвэл санхүүгийн шинэчлэл байх ёстой. Хүний нөөцийн шинэчлэл байх ёстой. Техникийн шинэчлэл байх ёстой. Хууль тогтоомжийн шинэчлэл байх ёстой. Ийм 4 шинэчлэл байдаг юм. 

Хууль тогтоомжийн шинэчлэлийг нь яах вэ бид нар хийгээд өгчихөж болно. Тэр хүний шинэчлэлийг одоо энэ хууль дээр яаж тусгадаг юм билээ. Бүр гайхаад байгаа юм л даа. Би одоо 1997 оноос хойш өмгөөлөгч хийгээд 2011 он хүртэл явсан. За даа цагдаагаасаа доор прокурорууд бий шүү дээ. Манай ард түмэн ингээд цагдааг нь зан суртахуун, харьцаа, соёл, дээрээс нь одоо юу гэдэг юм хүн дарамтлах, айлгах, тэрэнтэй нэлээн хатуу бид нар тэмцдэг хэрнээ прокурорыг бол ерөөсөө сэмхэн гэдэг юм уу, одоо хөшигний ард нуугдсан юм шиг байж байдаг. Гэтэл тэр бол цагдаагаасаа хэр дахин доор байгаа. 

Тэгэхээр би энэ хууль дээр энэ ялангуяа энэ шинжүүлэн ажиллуулах талаар тусгасан уу гэж би асуух гээд байгаа юм. Цагдаа нарыг бол одоо юу гэдэг юм ингээд аль нэг дүүрэг, янз бүрийн орон нутаг руу явдаг. Энэ чинь босоо удирдлагатай байгууллага шүү дээ. Тэгэхээр одоо хууль дээр тодорхой. Орон нутагт яаж ажиллуулах юм. Орон нутагт бол туршлагатай прокурорууд хэрэгтэй байдаг. Жишээ нь, Сэлэнгэд гээд аваад үзэхэд чинь миний санаж байгаагаар бол хөөрхий нэг бүсгүйг амиа хорлосон гэж нэрээр одоо аав ээж нь амиа хорлоогүй хүнд алуулсан гээд бөөн юм болж байсан. Сүхбаатар аймагт мөн адил. Тэгээд яг үзэхээр нөгөө хэргийн бүртгэлт энэ дээр нь ерөөсөө хяналт тавьдаг прокурор бол маш муу ажилласан байгаад байгаа байхгүй юу. Одоо бол Сүхбаатар аймгийн тэр иргэн бол, үрээ алдсан хүн бол ямар л олиг байх вэ дээ. 

Тэгэхээр иймэрхүү, хотод бол бас гайгүй чанартай дуу гэх нь хаашаа юм. Зүгээр одоо туршлагажсан гэж хэлж болохоор бас сүрхий сүрхий прокурорууд. Тэгэхдээ бас авлигажсан. Мануусаасаа илүү гоё амьдардаг юм шүү дээ зарим прокурорууд бол. Тийм. Тэгэхээрээ ийм одоо юу гэдэг юм нөхдийг ингэж нэг холио сэлгээ хийдэг юм уу, болохгүй бол бас Монгол төрд одоо байхгүй байх орон зайг нь гаргадаг юм уу, нэг тийм алхмаар энэ хуульд оруулмаар байна. Энийг хийхгүй бол ерөөсөө энэ одоо бид нар хичнээн сайн хууль хийгээд, хичнээн гоё эрүүгийн хууль хийгээд нэмэргүй. Ийм байна. 

Хоёрт нь, ер нь одоо энэ орон тоо нэмэгдэнэ дээ. Бид нар бол эрх зүйн хууль тогтоомжийн шинэтгэлээрээ бол яах аргагүй орон тоо нэмэхээс өөр аргагүй нөхцөлүүдийг тавьчихсан. Шорон чинь өөрөө хоёр янзын шоронтой болсон шүү дээ. Ил далд гээд. Тэгэхээр ил шорон дээр, далд шорон дээр гэсэн ийм хоёр шорон дээр хяналт тавих хоёр прокурортой болохоос өөр аргагүй. 

За дээрээс нь Зөрчлийн хуулиуд бүгдээрээ шүүхээр явна. Тэгэхээр шүүх болгон дээр барьж очдог прокурорууд байх хэрэгтэй болно. Захиргааны зөрчил гэдэг маягаар. За дээрээс нь нөгөө иргэний хэрэг дээр гээд. Энэ мэтчилэн ингээд юу гэдэг юм үнэхээр бүтэц бол данхайхаас өөр аргагүй болж байгаа л даа. Тэгэхээр энийг ер нь манай хууль тогтоомж хийхдээ энэ дээр бас анхаарсан уу гэдгийг мэдмээр байна. 

Тэгээд ер нь бол дээрээс нь энэ нөгөө прокурорын мөрдөн гээд уг нь яриад байсан. Тэрийгээ одоо энэ дээр бас сэргээмээр байна. Хяналт тавьж байна гэдэг чинь харж бай гэсэн үг биш шүү дээ. Хяналт тавьж байна гэдэг чинь ядаж асуу гэсэн үг шүү дээ. Асуу гэдэг чинь мөрдөн байцаагчийг асуу гэсэн үг биш байхгүй юу. Бас нэг холбогдсон хүмүүсийг асуух барих тийм эрхийг одоо энэ прокурорт өгсөн үү. Яагаад гэхээрээ мөрдөн байцаагч нь нэг хавтас л өгдөг. Прокурор нь тэрийгээ бушуухан бариад шүүх рүү явдаг. Ямар ч нэг урьдчилсан одоо юу гэдэг юм мэдүүлэг маягийн юм авах эрхийг одоо сая Байцаан шийтгэх хуульд ч оруулж өгсөнгүй, Прокурорын хуульд ч оруулж өгсөнгүй. Тэгээд шүүх дээр одоо…/минут дуусав/

Ц.Нямдорж: - За би нэг мэндчилгээ дэвшүүлье. Я.Санжмятав гишүүний урилгаар Завхан аймгийн Сонгино сумын иргэдийн төлөөлөл хуралтай танилцаж байна. Та бүхэнд эрүүл энх, аз жаргал, сайн сайхныг хүсье. 

Ж.Энхбаяр гишүүн асуулт байна уу? 

Ж.Энхбаяр: - Ц.Нямдорж дарга аа та бас нэг анхаараадахаа ч. Энэ мөрдөн шалгах нууц ажиллагааг гүйцэтгэх ажилд тавих хяналт гээд 25 дугаар зүйлийн 5 дугаар заалт байгаа юм. Энэ дээр миний ойлгож байгаагаар уншигдах юм бол прокурорын байгууллага тагнуулын үндсэндээ гадаад тагнуулын, ер нь тагнуулын бүхий л үйл ажиллагаанд хяналт тавихаар болж уншигдаад байх юм. Гэхдээ уг нь энэ өөрөө нөгөө хэрэг бүртгэл, мөрдөн байцаан шат буюу эрүү үүссэн нөхцөлд л одоо техникийн хяналт тавих л прокурорын зөвшөөрөл аваад явдаг учиртай байдаг. 

Тэгэхээр энд нэг найруулгын алдаа гарсан юм уу? Эсвэл үнэхээр ийм бодлогын өөрчлөлт гаргаад тагнуулын байгууллагыг прокурорын бүрэн хяналтад өгч байгаа юм уу гэдэг ийм л хоёр салаа утга ойлгогдож эхлээд байх юм. Би бол урдахыг нь уншихаар найруулгын алдаа гарсан гэж ойлгогдоод байгаа юм. Тэгэхээр энэ дээр Л.Мөнхбаатар нэг хариу өгөөч. 

Энэ прокурорын хяналтад тагнуулын байгууллагын гүйцэтгэх ажлын тухай гэж биш прокурорын хяналтад гүйцэтгэх ажлын тухай хуулийн 23 дугаар зүйлд заасан ажиллагаанаас бусад төрлийн тагнуулын байгууллагын гүйцэтгэх ажиллагаа гэж уншигдах ёстой юмыг л найруулга нь алдсан юм уу, эсвэл бодлогын өөрчлөлт юм уу гэдэг л нэг тайлбар хиймээр байна. 

Тэгээд гүйцэтгэх ажлын тухай 23 дугаар зүйлийг гээд бас аваад сууж байна л даа. Тэгэхээр энэ найруулгаар засах уу, эсвэл бодлого яваад байна уу? Би бол найруулгаар засах санал гаргаад байна л даа. 

Ц.Нямдорж: - За Л.Мөнхбаатар гишүүн хариулъя. Ямар учиртай юм. 

Л.Мөнхбаатар: - За О.Баасанхүү гишүүн бас хоёр гурван зүйлийг тодруулж асуусан. Тэнд эхлээд хариулчихъя. Прокурорыг одоо сэлгүүлэн ажиллуулах, хөдөө орон нутаг болон бусад нийслэл, дүүргүүдэд сэлгүүлэн ажиллуулах энэ асуудлыг хэрхэн шийдвэрлэж зохицуулсан байгаа вэ гэсэн асуулт асуулаа. Энэ 45.2 дээр нь байгаа юм. Прокурорыг мэргэжлийн ёс зүйн мэргэшсэн байдал, ур чадвар, дадлага, туршлагыг харгалзан албан тушаалд сонгон шалгаруулах, дэвшүүлэх, эсхүл бууруулан томилох, сэлгүүлэн ажиллах журмыг Улсын Ерөнхий прокурор батална гэсэн. Тэгэхээр энэ Ерөнхий прокуророос баталсан энэ журмын дагуу бол энэ сэлгүүлэн ажиллах ажил хийгдэнэ гэдгийг хэлье. 

За энэ орон тоо нэмэгдэх үү. Ажлын ачаалал нэмэгдэж байгаатай холбогдуулан орон тоо нэмэгдэх үү гэсэн асуулт тавьсан. Мөн адил одоо Валютын сангийн хөтөлбөрт хамрагдаж байгаатай холбогдуулан орон тоо нэмэхгүй байхаар Засгийн газраас тодорхой санал өгсөн. Түүнд бас энэ ажлын хэсэг болоод ерөнхий прокурорын газрынхан нийцүүлээд орон тоог бол нэмэхгүй гэж байгаа. Одоо бол 504 прокурор одоо энэ албан үүрэг гүйцэтгэж байна. Эдгээр орон тоог нэмэгдүүлэхгүйгээр одоо дотоод ажлынхаа зохион байгуулалтаар нэмэгдэж байгаа чиг үүргүүдийг хэрэгжүүлнэ гэж тооцсон байгаа гэдгийг хэлье. 

Ж.Энхбаяр гишүүн бас тодорхой зүйл асуусан. Энэ 25.5 дээр байгаа юм. Энэ хуулийн 25 дугаар зүйлд заасан гүйцэтгэх ажилд тавих прокурорын хяналтад тагнуулын байгууллагын гүйцэтгэх ажлын 23 дугаар зүйлд заасан ажиллагаанаас бусад төрлийн гүйцэтгэх ажиллагаа, гүйцэтгэх ажлын нэгдсэн тоо бүртгэл, бусад гүйцэтгэх байгууллагын туслагч, туслах ажилтан, нууц гүйцэтгэх ажилтан, халхавчтай холбоотой мэдээлэл хамаарахгүй гээд заачихсан байгаа юм. Хамаарахгүй гээд.  

Ер нь найруулгын хувьд ярьж байгаа юм байна. Тийм ээ. Найруулгын хувьд бусад гэдэг рүү оруулах уу гэж. Энэ дээр одоо эцсийн хэлэлцүүлэг учраас хуралдаан даргалагчаас чиглэл өгвөл энийг ярих боломжтой. Түүнээс биш одоо шууд одоо хэлэлцэх боломжгүй байгаад байгаа юм. Хамаарахгүй гэсэн заалт байгаа шүү дээ. Тийм ээ. 

Ц.Нямдорж: - Гишүүд ээ, одоо болбол редакцийн элдэв юм байхгүй шүү дээ хөө. Найруулж чадахгүй. Наана чинь шал өөр юм болно. Тийм л хууль батлуулж байна шүү дээ. Найрлага байхгүй ээ. За өөр асуулттай гишүүн байна уу? Санал хураалт явуулъя гишүүд ээ. 

Нэг. Төслийн 7 дугаар зүйлийн 7.3 дахь хэсгийн “хувь хүн” гэснийг “хүн, хуулийн этгээд” гэж өөрчилж, 8 дугаар зүйлийн 8.2 дахь хэсгийн сонирхсон гэснийг хасах. Дэмжих санал хураалт. 

39 буюу 84.8 хувь нь энэ саналыг дэмжиж байна. 

Хоёрдугаар санал. Төслийн 15 дугаар зүйлийн 15.1.7 дахь заалт, 23 дугаар зүйлийн 23.1.9 дэх заалтын “хоригдож байгаа” гэснийг “хоригдсон” гэж тус тус өөрчилж, 15 дугаар зүйлийн 15.1.7 дахь заалт, 23 дугаар зүйлийн 23.1.9 дэх заалтын “нэн” гэснийг 23.1.18 дахь заалтын “талаархи” гэснийг тус тус хасах. Дэмжих санал хураалт. 

38 буюу 82.6 хувь нь энэ саналыг дэмжиж байна. 

Гурав. Төслийн 29 дүгээр зүйлийн 29.5 дахь хэсгийг доор дурдсанаар өөрчлөн найруулах: 


29.5.Гэмт хэргийг мөрдөхөд саад учруулахаар, эсхүл хэргийн хөөн хэлэлцэх хугацаа дуусахаар бол хүнийг шилжүүлэн өгч болно гэнэ үү. За дэмжих санал хураалт. 

38 буюу 82.6 хувь нь энэ саналыг дэмжиж байна. 

Дөрөв. Төслийн 33 дугаар зүйлийн 33.7 дахь хэсэг, 46 дугаар зүйлийн 46.5 дахь хэсгийн тухай гэснийг 67 дугаар зүйлийн 67.4 дэх хэсгийн энэ тухай гэснийг тус тус хасах гэсэн байна. Дэмжих санал хураалт. 

37 буюу 82.2 хувь нь дэмжсэн байна. 

Тав. Төслийн 36 дугаар зүйлийн 36.4 дэх хэсгийн “гуч хоногийн” гэснийг “нэг сарын” гэж өөрчилж, 43 дугаар зүйлийн 43.3 дахь хэсгийн  “Монгол Улсын Их Хурал” гэсний дараа цаашид “Улсын Их Хурал гэх” гэж нэмэх. Дэмжих санал хураалт. 

38 буюу 88.4 хувь нь энэ саналыг дэмжиж байна. 

Зургаа. Төслийн 45 дугаар зүйлийн 45.1 дэх хэсгийн “ял шийтгүүлж байгаагүй” гэснийг “гэмт хэрэг үйлдэж гэм буруутайд тооцогдож байгаагүй” гэж өөрчилж, 56, 58, 59, 60 дугаар зүйлийн гарчгийн “прокурорын” гэснийг тус тус хасъя гэсэн байна. Дэмжих санал хураалт. 

34 буюу 79.1 хувь нь энэ саналыг дэмжиж байна. 

Долоо. Төслийн 58 дугаар зүйлийн 58.8 дахь хэсгийн “бусад байгууллага, албан тушаалтан нь прокурорын хяналттай ажлыг” гэснийг “шалгах,” гэсний өмнө шилжүүлж, “шаардаж болохгүй” гэснийг “шаардахыг хориглоно” гэж өөрчилье гэсэн байна. Дэмжих санал хураалт явуулъя. 

37 буюу 86.0 хувь нь саяын саналыг дэмжиж байна. 

Найм. Төслийн 60 дугаар зүйлийн 60.1, 60.2 дахь хэсгийг “гүйцэтгэж байхдаа” гэснийг “гүйцэтгэх явцдаа” гэж, 60.1 дэх хэсгийн “холбогдох” гэснийг “холбогдон гарах” гэж, 60.2 дахь хэсгийн “тохиолдол” гэснийг “бол” тус тус өөрчилж, 60.3 дахь хэсгийн “50 насанд” гэсний өмнө “прокурорын тэтгэвэрт гарах насны дээд хязгаар нь 60 нас байх ба” гэж нэмэх гэсэн байна. Энэ саналыг дэмжих санал хураалт явуулъя. Энэ нэг тэтгэвэрт гарах насыг хэтэрхий доош татаж байгаа чинь зөв юм уу даа. 

37 буюу 86.0 хувь нь саяын саналыг дэмжиж байна. 

За Байнгын хорооны саналаар санал хураалт явууллаа. Л.Мөнхбаатар гишүүн. 

Л.Мөнхбаатар: - Энэ Тамгын газар дээр бас энэ эцсийн найруулга хийхдээ нэг анхаарах зүйлийг хэлэх гэсэн юм. 54.2 дээр энэ төрийн хууль цаазын тэргүүн зөвлөх, төрийн хууль цаазын шадар зөвлөхийн зэрэг дэвийг Монгол Улсын Ерөнхийлөгч, бусад зэрэг дэвийг албан тушаалын ангилал гэдгийг “прокурорт ажилласан хугацаа” гэдгийг “прокуророор” гэж найруулж бичих. 

За энэ 24 дүгээр зүйлийн 14 дэх заалт, 28 дугаар зүйлийн 28.1.3 дахь заалтын “баримт сэлт” гэж байгаа юм. “Сэлт” гээд энэ сул үг орсон байгаа. Энийг хасах энэ зүйлийг Тамгын газар дээр яах. 

Ц.Нямдорж: - Наадахыг чинь редакцийн үед л ярина шүү дээ. 

Л.Мөнхбаатар: - Редакци дээр анхаараарай гэж хэлэх гэж байгаа. 

Ц.Нямдорж: - Одоо наадах чинь Байнгын хороо нь санал оруулж ирээгүй юм чинь яаж санал хураах юм. Редакци ярих үедээ ярь. 

Байнгын хорооноос хоёрдугаар хэлэлцүүлэг. Энэ чинь. Гишүүд ээ, одоо үг хэлэх юм байхгүй. Ж.Энхбаяр гишүүн ээ, энэ гүйцэтгэх ажилд тавих прокурорын хяналт дээр нэлээн хэтэрчихсэн тухай асуудал яригдаад байна лээ. Одоо хоёрдугаар хэлэлцүүлэг дуусаж байна. Одоо ярих аргагүй болсон. Үнэхээр хэтэрчихсэн юм байгаа бол энэ хуульд нэмэлт, өөрчлөлт оруулах байдлаар асуудлыг засна. Өөр ямар ч аргагүй болсон. Өчигдөр зарим байгууллагын удирдлага надтай уулзсан. Энэ тухай учирлаад явуулсан. Байнгын хороон дээрээ энэ юмаа ярьж байхдаа та нар сайн ярьж бай. Өөр арга байхгүй. 

Одоо санал хураалтаа явуулчихъя. Ямар үг хэлэх юм? Байнгын хорооноос энэ хууль дотор чинь Байнгын хорооны саналтай холбогдуулан асуулт асууж, үг хэлнэ гэж байгаа юм л даа. За Н.Энхболд гишүүн. Ингээд задарна л даа. Ер нь болъё. Наадахаа боль. 

Н.Энхболд: - Би ганцхан. Надаар дуусаг. 

Ц.Нямдорж: - Бүгдээрээ ярих юм байна. За Н.Энхболд гишүүн. 

Н.Энхболд: - Баярлалаа дарга аа. Ер нь бол энэ тусгаар тогтнол, улс үндэстний аюулгүй байдал оршин тогтнохын нөхцөлөө бид нар. Би бол дотроо тэгж боддог юм. Ямар ч үнээр хамаагүй үүнийгээ хамгаалж байх ёстой. Төрийн хар хайрцгийн бодлого гэж юм байдаг ёстой. Тэгээд аль ч улсын тусгай албадын ажлын зорилго бол ерөөсөө үүнд л чиглэж байгаа. Харамсалтай нь манайх тусгай албадынхаа ажлыг зарим үед дотоодынхоо хэрэгт ашигладаг. Ийм юмнаасаа болоод энэ тусгай албадын тухай ярихаар бас нэг тийм буруу сэтгэгдэл нийгэмд төрүүлэх гээд. Зарим нь ил тод ярьж болохгүй байгаа юм л даа. Эд нар чинь дотоод гадаадын бүх субъектүүдтэй ямар нэг хэлбэрээр тэмцэл явуулж байгаа. Гадаадаас бидний эсрэг ажиллаж байгаа хүн, байгууллага, эрх ашиг чухал уу, эсвэл ерөөсөө Монгол хүний, Монгол Улсын, Монгол үндэстний эрх ашиг чухал гэдэг бол өөрөө маш чухал асуудал. 

Олон юм ярьж болохгүй байна л даа. Би Монголынх гэж хариулна гэдэг дээр бол бүрэн дүүрэн санаа нэг байна. Энэ үүднээс л бид нар энэ саяын яриад байгаа юмнуудыг бодох ёстой юмаа. Тэгээд ер нь бол тусгай алба бол тусгай л алба шүү дээ. Дахиад дэлгэрүүлж ярих гэхээр бас болохгүй байна. Тэгээд саяын Ц.Нямдорж даргын санал хэлдэгтэй би санал нэг байна. 

Хэрэв үнэхээр ийм бодлогын өөрчлөлт орж байгаа бол энийг бид нар яаралтай өөрчлөх хэрэгтэй. Яаралтай өөрчлөх хэрэгтэй. Энэ чинь зөвхөн дотооддоо явдаг үйл ажиллагаа биш гаднынхантай харьцдаг, явуулдаг. Тэдний эсрэг явуулдаг үйл ажиллагааны тухай ийм эрх зүйн зохицуулалт гарч байна шүү дээ. Тэгээд энийг бол яаралтай янзлах хэрэгтэй. Мөрдөж эхлэхээс нь одоо өмнө нь гэдэг юм уу. Яаралтай юу яах. Ер нь цаашдаа энэ тусгай албадын үйл ажиллагаанд хяналт тавьдаг юмнууд дээр бид нар хэрэв шаардлагатай гэж үзвэл хаалттай хуралдаанаар хэлэлцэж байгаад яг ер нь улс орны эрх ашгийн үүднээс энэ үйл ажиллагаа яаж явж байх юм гэдэг юмаа нэг сайн ярилцаж авах ёстой юм билээ. 

Олон Улсын Парламентын Холбооноос тусгай зөвлөмж гарсан байдаг юм. Би бас тэрийг гишүүддээ нэг олшруулаад тараагаад өгчихье гэж бодож байна. Энэ бол бидний хувьд, ялангуяа манайх шиг ийм жижиг улсын хувьд бол маш чухал асуудал шүү. Би Их Хурлын даргаас, Их Хурал даргалагчаас чиглэл өглөө гэж бодож байна. Энийг Байнгын хороо санаачлаад юм уу, гишүүд санаачлаад бушуухан гартаа хийж аваад яаралтай засах залруулах хэрэгтэй санагдаж байна. Энийг би бүр зориуд протоколд тусгуулах гэсэн юм. 

Ц.Нямдорж: - За одоо ч ингээд больцгооё гишүүд ээ. Байнгын хорооны саналаар Прокурорын тухай хуулийн төслийг бүхэлд нь баталъя гэсэн санал хураалт явуулъя. Баталъя. 

31 буюу 68.9 хувь нь энэ хуулийг баталж байна. 

Одоо хамт өргөн мэдүүлсэн хуулиудыг нь батлуулъя. Прокурорын байгууллагын тухай хуулийг хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 

37 буюу 82.2 хувийн саналаар батлагдаж байна. 

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя. 

33 буюу 73.3 хувь нь дэмжлээ. Ингээд дуусаж байна. Тийм ээ. 

Ингээд Прокурорын хуулийн төсөл бүхэлдээ батлагдаж байна. Дагах хуулиуд нь батлагдаж байна. Ажлын хэсгийн гишүүдэд баярлалаа. 

Нэг зүйл хэлье. М.Энх-Амгалан прокуророо. Хэрэг бүртгэх, мөрдөн байцаах ажиллагаанд тавих прокурорын хяналттай холбогдолгүй асуудлаар Улсын Их Хурал, Ерөнхий прокурорын хооронд харилцаа үүсвэл зөвхөн өөрөө ирж элдэв юмаа ярьж танилцуулж байгаарай. Энэ институци хоорондын харилцаа тийм байх ёстой юм. Тэр төсөв, элдэв юм хэлэлцэх үед ирдэггүй юм билээ шүү дээ та нар. Одоо ирж бай за. Төсөв хэлэлцэх үед прокурорыг эрхшээлдээ оруулах сонирхол Их Хуралд байдаггүй юмаа. Хэрэг бүртгэх, мөрдөн байцаах ажлын асуудлаар Их Хурал прокурортой ярих ёсгүй гэдгийг ойлгохын дээдээр ойлгож байна. Энийг ойлгоорой. За амжилт хүсье. Хуулиа сайн биелүүлээрэй. 

Н.Цэрэнбат гишүүний урилгаар Хяргас сумын, Увс аймгийн. Ерөнхий боловсролын сургуулийг 1987 онд төгссөн төгсөгчид чуулганы ажиллагаатай танилцаж байна. Аз жаргал, сайн сайхныг хүсье. Сайн байцгаана уу. 

Та нар энэ манай гишүүдийг Хяргас нуурын хөвөөнд аваачиж гурав хонуулаач. Сайхан амраагаад. 

Дөрөв. Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төсөл /Засгийн газар 2017.04.18-ны өдөр өргөн мэдүүлсэн, эцсийн хэлэлцүүлэг/

Дараачийн дөрөв дэх асуудалд оръё. Шүүхийн шийдвэр гүйцэтгэх тухай хуулийн төслийг хэлэлцэж эхэлье. Хоёрдугаар хэлэлцүүлэг. Байнгын хорооны санал, дүгнэлт гарсан байна. Х.Нямбаатар гишүүн танилцуулна. 

Х.Нямбаатар: - Улсын Их Хурлын дэд дарга, эрхэм гишүүд ээ, 

Монгол Улсын Засгийн газраас 2017 оны 4 дүгээр сарын 18-ны өдөр Монгол Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2017 оны 5 дугаар сарын 31-ний өдрийн нэгдсэн хуралдаанаараа хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 

Хууль зүйн байнгын хороо 2017 оны 6 дугаар сарын 06, 08-ны өдрийн хуралдаанаараа Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг хийж төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ. 

Байнгын хорооны хуралдаанаар Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу холбогдох зарчмын зөрүүтэй саналуудыг хэлэлцсэн бөгөөд хуралдаанд оролцсон гишүүдийн дийлэнх олонхи нь дэмжсэн. 

Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг нэгдсэн хуралдаанд танилцуулж батлуулах саналыг Байнгын хорооны хуралдаанд оролцсон гишүүдийн олонхи дэмжсэн бөгөөд Байнгын хорооноос эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулгыг Та бүхэнд тараасан байгаа. 

Улсын Их Хурлын эрхэм гишүүд ээ, 

Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж хуулийн төслүүдийг баталж өгөхийг Та бүхнээсээ хүсье. 

Анхаарал тавьсанд баярлалаа. 

Ц.Нямдорж: - Байнгын хорооны танилцуулгатай холбогдуулж асуулттай гишүүн байна уу? Я.Содбаатар гишүүнээр тасалъя. Г.Занданшатараар тасалъя. О.Баасанхүү гишүүн. 

О.Баасанхүү: - За одоо ингээд энэ хууль батлагдаад тэгээд Шүүхийн шийдвэр биелүүлэхэд чинь одоо бас өөр бүтцээр орох гээд байгаа юм. Ялангуяа иргэний хэрэг маргаан дээр өртэй хүмүүсийг гадаадад гарах эрхийг нь түдгэлзүүлээд хил дээр хориг тавьчихаад байгаа юм. Гэтэл өвчин зовлонтой хүн, үр хүүхэд нь өвдчих хүмүүс явъя гэхээр шүүх дээр та өртэй гээд ерөөсөө ингээд гадагшаа гаргахгүй байгаад байна л даа. Тэгэхээр гарцаагүй гэдэг юм уу, аргагүй байдалд байгаа тэр зүйлүүдийг зохицуулж өгсөн үү гэдгийг би асуух гээд байна л даа. 

Хоёрдугаарт нь, танай шоронд цаазаар авах ял авах гээд сууж байгаа нэг ядарсан хүн байгаа. Өөрийнхөө “Приус” машиныг шатааснаасаа болоод зандалчлах буюу 77-гоор одоо зүйлчлэгдчихээд байна л даа. 

Сайн авгай байсан гээд Алтан гадас өгдөг байсан. Өнөө үед бол одон медаль их эвгүй болчихоод байгаа. Энэ ард түмний баатар гэдэг цолыг л тэр хүнд өгчихмөөр байгаа юм л даа. “Приус”-ын татварыг буулгаж өгсөн. Бид нар өчигдөр тэр хүний тэмцэл зөв байсныг нотлоод татвараа буулгасан шүү дээ. 

Тэгэхээр энэ хууль хяналтын байгууллага хурдан шийдэх байх гэж найдаж байна. Тэр болтол нь битгий тэр хүн амины хэрэгтэй хүмүүстэй хамт хориорой. Хэцүү шүү. Тэр хөөрхий иргэний үүргээ биелүүлснийхээ төлөө, одоо эх оронч зан гаргасныхаа төлөө, өнөөдөр өөрийнхөө эд хөрөнгөө шатаасныхаа төлөө өнөөдөр юу гэдэг юм цаазаар авах ял авхуулах гээд сууж байгаа. Эрүүгийн хуулийн 77 дээр чинь цаазаар авах ял гэж байгаа шүү дээ. Тийм учраас би бас үг хэлэх боломж олдсон дээрээ бас иргэнийхээ төлөө санаа зовж хэлж байгаа юм. 

Дээрээс нь энэ Шүүхийн шийдвэр биелүүлэхээ одоо энэ хууль батлагдсанаар бүтэц хэр зэрэг томрох вэ? Бас та нар өөрсдийн генерал гэдэг цолтой болж байгаа гэсэн. Үнэн үү, үгүй юу? Цагдаагийн генерал, Онцгой байдлын генерал, Шүүхийн шийдвэрийн генерал гээд одоо салбар болгон генералтай болоод байгаа юм биш биз дээ. Тийм бас ийм зүйлүүд яриад байна л даа. Тэгэхээр энэ нөхцөл байдлуудыг бас зохицуулсан уу гэдгийг хариулж өгөөч. Баярлалаа. 

Ц.Нямдорж: - За байз. Энэ прокуророос хүн байна уу, үгүй юу? О.Баасанхүү гишүүний тэр нэг асуугаад байгаа зүйлд өчигдөржин л асуусан юм. Тэр нэг “Приус” машин шатааснаас шалтгаалаад зандалчлах гэдэг зүйлээр нэг хүн аваачаад хорьчихсон гээд. Энэ үнэн байна уу, худлаа байна уу? Энэ дээр нэг товч хариулт өгөөдөхөө ч. Хэн хариулах юм? Түрүүн тэр Ерөнхий прокурор ирэхэд нь асуухгүй. За хариулчих. 82 дугаар микрофоныг өг. 

Ц.Амгаланбаяр: - Бид нар одоо яг хэрэг ямар шатандаа шийдэгдэж байгаа бол эцэслэж хэлж мэдэхгүй байна. Таслан сэргийлэх арга хэмжээг бол өөрчилсөн байгаа. Цагдан хорих, таслан сэргийлэх арга хэмжээг өөрчилсөн байгаа. Тийм. 

Ц.Нямдорж: - О.Баасанхүү гишүүн ээ, нөгөө хүнийг чинь суллачихсан гэж байна. Тэр зүйл анги руу яршиг. Ямар ч байсан суллачихсан юм байна. Тэр зүйл ангийн асуудлаа боль. Тусдаа ярьцгаа. Одоо бүр баларлаа. 

За дараачийн гишүүн. О.Баасанхүү гишүүний асуултад хариулъя. Орон тооны асуудал нэмэгдэх үү? С.Бямбацогт. Хэн хариулах юм? За Ц.Амгаланбаяр. 81 дүгээр микрофон өг. 

Ц.Амгаланбаяр: - О.Баасанхүү гишүүний асуултад хариулъя. Нэгдүгээрт нь, хилийн хоригийн талаар асуулаа. Хуулиар хилийн хоригийг бол ерөөсөө байхгүй болгосон байгаа. Товчхон хэлэхэд. 

Хоёрдугаарт нь, тэр саяны “Приус” машины асуултад хариулчихлаа. 

Гуравдугаарт нь, бүтэц томрох уу гэсэн асуулт байгаа. Энэ дээр бүтэц томроод байх юм байхгүй. Одоогийнхоо байгаа бүтэц, зохион байгуулалтаар явна гэж ингэж үзэж байгаа. 

Генерал цолын тухай асуудал дээр бол ер нь Ерөнхий газрын удирдлага генерал цолтой явна гэж байгаа. Түүнээс биш Шүүхийн шийдвэр гүйцэтгэх албаны генерал гэсэн цол бол байхгүй гэдгийг хэлье. 

Ц.Нямдорж: - Ш.Раднаасэд гишүүний урилгаар Говь-Алтай аймгийн Дарви сумын сургуулийг 1977 онд төгссөн төгсөгчид чуулганы ажиллагаатай танилцаж байна. Та бүхэн эрүүл энх, аз жаргал, сайн сайхныг хүсье. 

Төгсөлтийн баярыг та нар яасан эрт тэмдэглэж байхын. 8 сард тэмдэглэдэг биз дээ. Сайн сайхныг хүсье. 

Ц.Даваасүрэн гишүүн. 

Ц.Даваасүрэн: - Өнөөдөр бид нар бас Прокурорын хууль дөнгөж саяхан батлаад л явууллаа. Ер нь энэ хүчний байгууллагуудын ерөнхий суурь хуулиудыг бид нар нэлээн өөрчилчихлөө. Энэ дотор бас ялангуяа учир дутагдалтай юм одоо үйлчилж эхэлснээс хойш гарах юм бол нэн яаралтай цаг алдалгүй ингэж засахгүй бол хүний эрх зөрчигдөх, хүн хохирох ийм асуудлууд гарна шүү гэдгийг бас бид хэлэх ёстой. 

Ер нь ингээд харж байхад одоо эдгээр хуулиудаар бол энэ шүүх, прокурор гэх мэтийн байгууллагуудын эрх мэдлийг нэлээн нэмэгдүүлсэн юм билээ. Ер нь бол тэд нарын хүссэнээр, орж ирснээрээ л гараад явсан. Үүнтэйгээ зэрэгцүүлээд Их Хурал ер нь энэ хуулийн хууль зөрчиж байгаа асуудал дээр хяналт тавих энэ чиг үүргээ хэрэгжүүлэх хэрэгтэй. Ялангуяа энэ хүчний байгууллагуудын удирдлагууд дээр. Прокуроруудын гаргаж байгаа шийдвэрүүд дээр. Өнөөдөр гэхэд л одоо хар л даа. Энэ Шүүхийн ерөнхий зөвлөлийн Ерөнхий шүүгч нь Их Хурал дээрээ ирэхгүй л байна. 

Ер нь ингээд удирдлагуудыг нь энэ хууль хэлэлцэж байхад, явж байхад харьцаж байгаа байдал, гишүүдтэй харьцаж байгаа байдал энэ тэрийг нь харахад бол нэг хэгжүүрхсэн. Та нар баталбал батлахгүй юу, байвал байхгүй юу энэ тэр гэсэн. Ийм болж эхэлсэн байна. Ийм болж эхэлсэн байна. Энэ бол байж болохгүй зүйлээ. Зүгээр нэг улс төрийн, улс төрчний хармаарны кукел болчихоод тэгээд Монголын төр лүү ингээд сууж байж болохгүй. Энийг бид шийдэх ёстой. Тийм учраас энэ эрх мэдэл олгохын хэр хэмжээгээр бид нар хуулийн хэрэгжилт дээр, хууль зөрчиж байгаа асуудал дээр тавих хяналтаа Улсын Их Хурлын бүтцээрээ нэн яаралтай бий болгох хэрэгтэй. 

Энэ сүүлдээ даамжрах юм бол мафи, нөгөө прокурор, шүүхээ хамарсан тогтолцоо руу орно. Хүн буудаж эхэлнэ. С.Зоригийн хэргийг бид нар өнөөдөр төгс итгэл үнэмшил олж чадахгүй байгаа шүү дээ. Эрдэнэтээр Их Хурлын гаргасан шийдвэрийг өнөөдөр жирийн нэг хэсгийн шүүгч өөрчилж чадаж байгаа шүү дээ. Их Хурлын шийдвэрийг шүү. Энд сууж байгаа 76 хүн яах гэж сууж байгааг бас мэддэг байх хэрэгтэй шүү. Амьдралаа дээшлүүлэх гэж энд орж ирээгүй шүү бид нар. 


Тийм учраас ялангуяа энэ хүний эрхтэй холбогдолтой энэ том хуулиуд дээр бид нар бас жаахан анхааралтай хандахгүй бол. Одоо түрүүн Ж.Энхбаяр гишүүн бас хэлж л байна. Энд одоо бас зөрчил байна шүү гээд. Тэгээд бид нар баталж л байна шүү дээ. 


Ялангуяа энэ удирдлагуудын ёс зүйн асуудал дээр бид нар хариуцлага тооцдог болох хэрэгтэй. Янз бүрийн шийдвэрүүдийг хүчингүй болгох ийм явдлууд гарч байсан шүү дээ. Тийм учраас би зүгээр энэ хуультай холбогдуулж хэлж байгаа юм биш. Энэ шүүх, прокурор гэсэн энэ засаглалуудтай холбогдолтой гарсан хуулиуд дээр бид нар эрх хэмжээ олгосныхоо хэрээр Монголын төр хяналтаа чангатгах хэрэгтэй. Чанга болгох хэрэгтэй. За яах вэ тэгээд л болчихно биз гээд ингэдгээ болио гишүүд ээ. Энэ чинь хувь хүний эрх бид нар эзэмшээд сууж байгаа биш шүү дээ. Тэр олон түмний төлөөлөх эрхийг аваад сууж байгаа улсууд. За яах вэ болно доо болно гээд нэг юм хэлэхээр бие бие рүүгээ за зүгээр дээ, болно болно, тэгээд байж бай гээд ингэх юм. Болохгүй шүү дээ. Цаана чинь хүний асуудал, эх орны хувь заяа. 


Өнөөдөр хар л даа. Оюу Толгой гээд л нэг юм баталсан. Нийт гарах зардал нь 20.3 тэрбум байсан. Сая 2015 оны ТЭЗҮ-гээрээ 72.0 тэрбум болгосон байгаа шүү дээ. 3 дахин зардлаа өсгөсөн байгаа шүү дээ. Энэ мэтийн гэмт хэргүүд дээр манай хууль хүчний байгууллагууд таг дуугүй л байгаа шүү дээ. 


Ц.Нямдорж: - За 1 минутыг нэмээд өгчих. 


Ц.Даваасүрэн: - Хэрэгтэй юм нь дээр дуугардаггүй ийм хүчний байгууллагуудтай. Харин тэр овоо Гачууртын юун дээр нэг шүүхийн анхан шатны байгууллага дээрээ зөв шийдвэр гаргасан байсан. Сая дараагийн шатных дээрээ буцаагаад л байхгүй болгосон байна лээ. 


Тийм учраас бид нар ер нь улам гүнзгий хямрал руу орох чиглэл рүүгээ яваад байгаагаа бид нар бодох хэрэгтэй болсон байна. Ялангуяа энэ хүчний байгууллагууд руу ийм буруу хандлагууд чинь гүнзгийрэх юм бол бид нар үнэхээр бохир, сүүлдээ дийлдэхгүй өөрсдийгөө барьж идүүлсэн ийм юм руу явна. 


АТГ Н.Энхбаяр бий болгосон шүү дээ. Ерөнхийлөгчийн дэргэд авсан шүү дээ. Ерөнхийлөгчийн дэргэд авсан шүү дээ. Дараа нь Н.Энхбаярыг АТГ нь яасан. Машиндаад л өнгөрсөн шүү дээ. Тийм учраас бид нар өнөөдрийн гаргаж байгаа шийдвэрүүд дээрээ маш зөв, ухаантай ингэж хандахгүй бол зүгээр улс төрчдийн гарын үзүүрээр хөдөлдөг ийм байгууллага болгож болохгүй. Тийм учраас энэ гаргаж байгаа хуулиуд дээр бид нар нэлээн нухацтай хандаад эргэж…/минут дуусав/


Ц.Нямдорж: - Д.Сарангэрэл гишүүн асуулт асууя. 


Д.Сарангэрэл: - За энэ шүүхийн шийдвэр гүйцэтгэх тухай хуулийн шинэчилсэн найруулгад бас нэлээн хэдэн дэвшилттэй заалтууд орсон гэж харагдаад байгаа юм. Хамгийн гол нь шийдэхдээ бус хохирлыг нь барагдуулах чиглэлд нэлээн дэвшилттэй заалтууд орсон гэж ойлгогдож байгаа. Тэгэхдээ олон нийтийн дунд бол хоригдож хоригдож байгаад гарч ирээд хохирлоо барагдуулдаггүй. Харин насаараа идэх хоолтой болоод үлддэг гэсэн нэг ийм ойлголт ер нь яваад байна. Энийг цэгцлэх нэг тийм заалт орлоо гэдгийг би бас нэг олон нийтдээ та бүхнийг хэлээд өгөөчээ гэж хүсэж байна. 


Би Ц.Даваасүрэн гишүүний хэлж байгаатай санал нэг байна. Үнэхээр энэ хууль хяналтын энэ засаглал болсон бие даасан үйл ажиллагаатай байх ёстой энэ байгууллагуудын энэ ажлын хариуцлага, ёс зүйн хэм хэмжээтэй бид анхаарах ёстой. Санал бүрэн дүүрэн нийлж байна. 


Үүний зэрэгцээ бас энэ хүмүүсийн эрхэлж байгаа ажил төрөлтэй нь холбогдсон энэ шагнал урамшил, цол тэмдгийг нь бас өгдөг байх ёстой байгаа юм. Энэ цагдаагийн, хилийн гээд энэ удирдлагын түвшнийх нь хүмүүс албан тушаалынхаа ангиар бол бас нэг генерал цол авдаг ийм жишиг байдаг. Шүүхийн шийдвэр гүйцэтгэх албаны энэ нэг удирдлагынх нь түвшний албан тушаалынхаа рангтай тэнцсэн энэ генерал цолын асуудал нэг жаахан хязгаарлагдмал болчихов уу гэсэн нэг ийм ойлголт төрөөд байгаа юм. Тэгээд би бас зарим гишүүдээс тодруулаад асуухаар зэрэг Шүүхийн шийдвэр гүйцэтгэх газар орлогч нь олон болсон болохоор зэрэг генерал цолтнууд олон төрөх гээд байгаа болохоор зэрэг ер нь энийг нь бол одоо үндсэн даргаас нь бусдад нь олгогдохгүй байхаар ингэж хуульчлах гээд байна гэсэн ийм зүйл ярьж байх юм. Энэ бас зөв юм уу, буруу юм уу би эргэлзэж л байна. 


Байлдагчийн халаасанд генералын мөрдэс байдаг гэдэг. Бас Шүүхийн шийдвэр гүйцэтгэх газрын дэд дарга болтол бас нэлээн явж, олон жилийнхээ хөдөлмөр, энэ хүнд хөдөлмөрийн ард бас гарсан байж энэ амжилт, энэ албан тушаалд хүрдэг байх гэж боддог. Тийм болохоор зэрэг энэ эргэлзээтэй байгаа асуудлыг минь бас нэг тайлж хариулт өгөөчээ гэж хүсэж байна. За нэг хоёр зүйл асуугаад дараа нь тодруулъя. 


Ц.Нямдорж: - За Л.Мөнхбаатар хариул. Хэн хариулах юм? Нөгөө Л.Мөнхбаатар чинь хаачсан. Х.Нямбаатар хариулах юм уу? Би нэг мэндчилгээ дэвшүүлчихье. 


Л.Мөнхбаатар гишүүний урилгаар Эдийн засгийн үндэсний дээд сургуулийн багш, оюутны төлөөлөл Их Хуралтай танилцаж байна. Та бүхэнд эрүүл энх, аз жаргал, сайн сайхныг хүсье. 


Л.Мөнхбаатар гишүүн. Хэн хариулах гэж байгаа юм. Генералыг чинь би хариулчихъя. Би генералынх нь тоог цөөрүүлэх санал Байнгын хороон дээр гаргасан юм. Дарга бүх дэд дарга нарт нь генерал цол олгоно гэж оруулж ирсэн юм билээ. Би даргад нь генерал цол өгч болно. Бусдад нь хэрэггүй гэдэг санал оруулаад дэмжигдсэн юм. Болно. Хил, цагдаа хоёртой маргалдаж дэд дарга болгон генерал байгаад байх шаардлага энэ байгууллагад байхгүй. Би энэ байгууллагыг хүндэлдэг. Олон жил дэмжиж хамтарч ажиллаж ирсэн. Миний удирдлагад байсан. Тэгэхдээ нэг генерал байхад хангалттай л гэж үзсэн юм. 


За Л.Мөнхбаатар дараачийн асуултад хариулъя. Ер нь бол манай энэ хуулийнхан зохистой байх, даруу байх ийм чанар дутагдаж байгаа шүү. За эхний асуултад хариулж бай. Ц.Амгаланбаяр хариулчих. 


Ц.Амгаланбаяр: - За хохирол барагдуулах тал дээр бол бас зарчмын нэлээн асуудлууд орсон байгаа. Ялангуяа нэгдүгээрт бол энэ бүх хорих ял эдэлж байгаа хоригдлуудыг бол бүгдийг нь ажлын байраар хангах талаар бол нэлээн ийм заалт орсон байж байгаа. Энэ ажил хөдөлмөр эрхлээд тэр эрхэлсэн ажил хөдөлмөрийнхөө хөлсөөр ард иргэд, улс нийгэмд учруулсан хохирлыг нөхөн барагдуулах одоо тийм чиглэлийг барьж энд тусгаж оруулсан байгаа. 


Хоёрдугаарт нь, хорих анги байгууллагуудад хорих ял эдэлж байгаа хоригдлуудыг мэргэжилтэй болгох, мэргэжил сургалтын төвийг бол манай байгууллагын дэргэд бий болгож ажиллуулж байгаа. Ингэснээрээ зөвхөн хорих байгууллагад ажиллаж энэ хүн хохирлоо нөхөн төлүүлэхийн зэрэгцээгээр хорих ял эдэлж байхдаа эзэмшсэн мэргэжлээрээ гарч ажиллаад тэгээд бас суллагдсаныхаа дараа бас ажил хөдөлмөр эрхлээд хохирлоо нөхөн барагдуулах тийм нөхцөл бололцоог нь бий болгож өгч байгаа энэ заалтыг оруулсан байгаа. 


Ц.Нямдорж: - Ж.Энхбаяр гишүүн асууя. 


Ж.Энхбаяр: - Шүүхийн шийдвэр гүйцэтгэх байгууллага маань хууль сахиулах байгууллага уу, цэргийн байгууллага уу? Энийг нэг тодорхой хариулж өгөх хүн байна уу? Гарчгийг нь үзэхээр Шүүхийн шийдвэр гүйцэтгэх тухай. Хууль сахиулах талын юм байна. Гэдэс бөөрийг нь үзэхээр цэргийн албаны эрх зүйгээр зохицуулж байгаа юмнууд байна. Тэрсэн мөртлөө тусдаа бие даасан тангарагтай, цол тэмдэгтэй болоод явчихаж байна. Цэргийн байгууллагад үзэхээр цэргийн албаны эрх зүй, цэргийн албан хаагчийн эрх зүйн баталгаа, олон зүйл хоорондоо зөрчилдөөд бас олон янзаар ойлгогдохоор болчихож. 


Тэгэхээр би нэг ийм зүйлд сэтгэл дундуур байна л даа. Үнэхээр хууль сахиулах байгууллага бол байгууллага шиг нь байгуулаад энэ байгууллагыг нэг хөгжлийн чиг хандлагыг нь зөв гаргаж өгөх ёстой байсан гэж хэлэх гэж байна. Өнөөдөр энэ бол цэргийн байгууллага ч биш, хууль сахиулах байгууллага ч биш. Удирдлага нь генерал цол, цэргийн дээд цол авна гэдэг утга санаатай. Яг л ийм л зүйл болж чадлаа. Энэ эрх зүйн том шинэчлэлийг хийж чадсангүй ээ гэж би хэлэх гэж байна. 


Уг нь Монгол төрийн бодлого чинь гараад, төрийн цэргийн байгуулалт гэдэг нь тодорхой болгоод, чиг үүргийг нь сайхан залгаад энэ салбарыг чинь эрх зүйн шинэчлэл хийгдээд дууслаа шүү дээ. Тэгэхээр энэ дээр Хууль зүйн яам үнэхээр ямар бодлого явуулж орж ирж байгааг би ерөөсөө ойлгохгүй л байгаа. Ахиад л энэ байгууллагын статус ойлгомжгүй. Дараа дараагийн хэврэг ийм байгууллага болгож байгаа. 


Би бас энэ салбарын талаас жаахан дэмжээд нэг төрийн хувцас форум хэрэглээд нэг цэргийн форумаар эд нар чинь бас их олон нийгмийн асуудал нь шийдэгддэг л дээ. Энийг нь баталгаажуулахын тулд нэг аргаад бараад онц байдал, дайны байдлын үед дотоодын цэргийн бүрэлдэхүүнд орж ажиллана гээд нэг цэрэгт нь жаахан хамааруулах ажлыг нь оруулж өгсөн юм л даа. Тэгсэн тэрийг нь ахиад хасаад хаячихсан байна л даа. Тэгэхээр чинь энэ чинь яаж одоо ингэж тэр цэргийн эрх зүйгээр зохицуулах суурь үндэс нь байхгүй болж байна шүү дээ. Тэгсэн мөртлөө цэргийн юмаар зохицуулах гээд олон юм орсон байна. Тэгсэн мөртлөө бас нэг хууль сахиулах юманд нь орчихсон байдаг. Ингээд нэг тийм ойлгомжгүй юмнууд их үүслээ шүү. 


Тэгэхээр ахиад асууя. Цэргийн байгууллага уу, хууль сахиулах байгууллага уу? 


Ц.Нямдорж: - Хэн хариулах юм? С.Бямбацогт хариулах юм уу? Л.Мөнхбаатар хариулах юм уу? С.Бямбацогт хариулъя. 


С.Бямбацогт: - Эцсийн хэлэлцүүлэг явж байгаа л даа. Тэгээд анхны хэлэлцүүлэг, хэлэлцэх эсэх асуудал яригдаж байх үед нь бол энэ асуудлыг бас хөндөж ярих бас бололцоо байсан. Тийм. Тэгээд яах вэ өнөөдөр эцсийн хэлэлцүүлэг яригдаж байх үед асууж байгаа болохоор бас хариулъя. Хууль сахиулах байгууллага. Гэхдээ төрийн тусгайлсан чиг үүрэг гүйцэтгэх байгууллага нь заавал цэргийн цол хэрэглэхээс өөр аргагүй байгууллага. Урд өмнө нь ингээд яваад ирсэн. Цаашдаа ч ингэж явах байх. 


Цэргийн цолоос гадна одоо бид нар бас цагдаагийн цол, хууль зүйн албаны цол гээд цолууд гаргаад явахаар эргээд одоо нийгэм. Өө тэгээд нөгөө хууль оруулж ирэхээрээ дагуулаад л цолын асуудал ярьдаг. Эргээд л нөгөө эрх мэдэл, албан тушаал, өөрсдийнхөө одоо юу гэдэг ахуй хангамжийг нэмэгдүүлэх асуудал орж ирж байна. Тэгээд бөөн л цолд дурласан улсууд. Монгол Улсад ганцхан цэргийн цол байхад л хангалттай байтал хажуугаар одоо юу гэдэг юм Онцгой байдлын генерал, Цагдаагийн генерал, Шүүхийн шийдвэрийн генерал гээд олон цолууд гаргаж ирэх гээд байна гэдэг юм чинь л нийгмээс шүүмжлэл дагуулж байгаа шүү дээ. Тэгээд энэ цаг үед одоо яадаг юм. Өнөөдөр байж байгаа тэр эрх зүйн орчиндоо, бас нийгмийнхээ сэтгэл зүйдээ нийцүүлээд л өнөөдөр бид оруулж ирсэн. Мухарлаж байгаа юм. Тийм. 


Үнэхээр одоо хууль зүйн албаны генерал гэдэг юм уу. Тийм үү. Хууль сахиулах байгууллагын гэж явж болно. Гэтэл одоо ороод ирэх юм бол яагаад та нар дахиад цэргийн генерал байж байхад хажуугаар нь хууль зүйн албаны генерал, цагдаагийн генерал оруулаад ирэв гээд ингээд шүүмжилнэ л дээ. Нэг болохоор одоо хийхээр хэцүү. Хийхгүй болохоор хэцүү. Ийм л нөхцөл байдал дунд бид нар ажиллаж байна. 


Ц.Нямдорж: - Я.Содбаатар гишүүн. 


Я.Содбаатар: - Ер нь хаврын чуулганаар бид нар энэ хүчний байгууллагууд, шүүх хүчний байгууллагын шинэтгэлтэй, байгууллагуудын хуулиудыг бараг ихэнхийг нь гаргаж байна л даа. Тусгай чиг үүрэг гүйцэтгэж төрд тангараг өргөсөн энэ хүмүүсийн нийгмийн баталгаа, амьдрал ахуйн асуудлыг бид нар бас нэлээн анхаарч үзэх ёстой. 


Сая би тойрогтоо ажилласан. Манай тойрогт энэ байгууллагууд байдаг. Ажилтан албан хаагчидтай нь уулзахад өмнөх хүрсэн түвшнээсээ энэ хууль нь зарим нэг зүйл, нийгмийн баталгааны асуудал суларчихлаа гэж орж ирээд байх юм. Тухайлбал, хөдөө орон нутагт томилолтоор ажиллаж, хөдөө орон нутагт одоо 5 жил ажиллах юм бол дэмжлэг урамшуулал олгодог байсан. Тэр хасагдсан гээд байх юм. Энэ үнэн үү, үгүй юу. Ер нь бол их амаргүй алба гэж ойлгодог юм шүү дээ энэ албаныхыг. Тэр хоригдож цагдаж байгаа хүмүүстэйгээ бараг л тэнд л байж байдаг. Ар гэр нь тэрийгээ дагаад үүргээр ийшээ тийшээгээ даалгавраар явдаг. Амьдрал ахуй нь хэцүүхэн. Хүүхдийнх нь сургууль юу нь завсардсан ийм л амаргүй төрийн өмнөөс үүрэг гүйцэтгэж байгаа ийм хүмүүс шүү дээ. 


Тийм учраас одоо энэ манай Сангийн яамныхан сураг сонсох нь Сангийн яамныхан энэ Валютын сан гээд л юмнууд хассан юм шиг байгаа юм. Тийм одоо энэ хүрсэн түвшингөөр нь. Ялангуяа энэ тусгай чиг үүрэг гүйцэтгэж байгаа, төрийн өмнөөс амьдрал ахуйгаа зольж байгаа энэ хүмүүсийнхээ асуудлын нийгмийн баталгаан дээр бид нар анхаарах ёстой л гэж ойлгож байгаа. 


Тэгэхээр энэ одоо өмнөх байсан хуулиасаа юу нь буув аа? Та бүхэн энэ дээр одоо бас тодорхой зүйл хэлээчээ. Шаардлагатай гэвэл одоо энийг энэ эцсийн хэлэлцүүлэг дээр оруулсан юм байна уу, үгүй юу? Оруулахгүй бол тусгай хууль гаргаж оруулах ёстой юу гэдгийг одоо тодруулж асууж байгаа юм. 


Ер нь энэ хүмүүсийн бас нийгмийн баталгаанд Монгол төр анхаарч байх ёстой гэдэгт хатуу байр суурьтай байх ёстой л гэж бодож байна. Баярлалаа. 


Ц.Нямдорж: - За хариулъя. Л.Мөнхбаатар. За Ц.Амгаланбаяр. 


Ц.Амгаланбаяр: - Нийгмийн баталгааг бол бид нар өмнөх хууль дээр байсан хэмжээнд нь аль болохоор барьж оруулахыг хичээсэн. Я.Содбаатар гишүүн бол яах арга байхгүй манай байгууллагын алба хаагч нар ямаршуухан хүнд нөхцөлд ажилладаг талаар бол нэлээн сайн тодорхой хэллээ. Яах арга байхгүй тэнд хорих ял эдлүүлж байгаа улсуудтайгаа тэр шоронд л хамт хоригдож байдаг улсууд шүү дээ. 


Шоронд ял эдэлж байгаа улсууд хугацаагаа дуусаад бүгд гараад яваад өгдөг. Манай улсууд тэндээ тэгээд л хоцордог. Амьдрал ахуй нь ч хүнд байдаг. Ажиллах нөхцөл нь ч хүнд байдаг. Маш их сэтгэл зүй, бие бялдрын маш их хүнд дарамтад ажилладаг учраас бас энэ тал дээр нь анхаарах ёстой юмаа гэж бид нар ингэж боддог. Тэгээд ч бас энэ амралт нэмэгдлүүд дээр нь бас тодорхой тодорхой зүйлүүдийг оруулж өгснийг бас манай ажлын хэсэг, Хууль зүйн байнгын хороо бол бас дэмжиж ингэж оруулж өгсөн зүйлүүд бий. 


Харин тэр Я.Содбаатар гишүүний ярьсан тэр нэмэгдэл дээр бол яах арга байхгүй Сангийн яаман дээр бол энэ Олон Улсын Валютын Сангаас энэ халамжийн асуудал дээр ингэж хавтгайруулсан халамжийн асуудал байж болохгүй гэсэн асуудал яригдаж байгаа учраас энийг чинь хасахаас өөр арга байхгүй байна гээд хассан байгаа. 


Ц.Нямдорж: - За би мэндчилгээ дэвшүүлье. О.Баасанхүү гишүүний урилгаар Завхан аймгийн худалдааны техникумыг 1992 онд төгссөн төгсөгчид Их Хурлын ажилтай танилцаж байна. Та бүхэнд эрүүл энх, аз жаргал, сайн сайхныг хүсье. 


Г.Занданшатар гишүүн асуултаа асууя. 


Г.Занданшатар: - За баярлалаа. Энэ хуулийн хэлэлцэх эсэхийг хэлэлцэж байх үед бид нар бас асууж байсан юм. Одоо манай энэ иргэний шүүхийн шийдвэр гүйцэтгэх хуудсын гүйцэтгэх баримт бичгийн бодит гүйцэтгэл бол 50 гаруй хувьтай л байдаг. Энэ Шүүхийн шийдвэр гүйцэтгэлийн хувь хангалтгүй байдаг. 


Тэгэхээр ер нь бас одоо энэ Захиргааны болон Зөрчлийн тухай хуулиуд шинэчлэгдэн батлагдаж байгаатай холбогдуулаад бусад улсууд бол заавал шүүхийн шийдвэрээр гүйцэтгэх хуудас биш бас энэ захиргааны акт, зөрчлийн шийдвэрүүдийг бол гүйцэтгэх албадлагын арга хэмжээ авах эрх мэдлийг шүүхийн шийдвэр биелүүлэх газарт олгодог юм билээ. 


Тэгэхээр энэ дээр ер нь энэ одоо бусад улсын дэлхий нийтийн хандлагыг хараад байхаар энэ Шүүхийн шийдвэр гүйцэтгэлийн хувь бага байгаатай холбогдуулан төрийн зардлыг ч гэсэн багасгах зорилгоор жишээлбэл Эстонид бол 100 хувь аж ахуйн тооцоонд шилжүүлсэн. Казахстан бол энэ хоёуланг нь ашиглаж байгаа. Хувийн  шийдвэр гүйцэтгэгчийг ажиллуулж болохоор буюу хувийн гэдэг нь тодорхой хувиараа шагнал урамшууллаа авдаг. Гүйцэтгэлийнхээ хэмжээгээр иргэний нэхэмжлэлийг барагдуулаад юм уу, шүүхийн шийдвэрээр барагдуулаад. 


Тэгэхээр нэгэнтээ энэ нийгмийн халамж, хамгааллын арга хэмжээ нь бага байгаатай холбогдуулаад яг энэ иргэний хэргийн болон энэ гүйцэтгэл дээр эдийн засгийн аж ахуйн тооцооны аргыг ашиглах, өөрөөр хэлбэл тодорхой хувиараа гүйцэтгэлийнхээ тодорхой хувийг нь урамшуулалдаа авах юм уу, энэ боломжийг эцсийн хэлэлцүүлгээр дундах хэлэлцүүлгээр нь нээж өгч чадсан уу? Өөрөөр хэлбэл гүйцэтгэх хуудасныхаа гүйцэтгэх баримт бичгийнхээ хэрэгжилтийг хангаснаараа тодорхой хувь авдаг. 


Хоёрдугаарт нь, Үндсэн хуулийн 48.1 байгаа. Нөгөө прокурор хяналт тавихад зөвхөн ял эдлүүлэх үйл ажиллагаанд хяналт тавьдаг. Бусад энэ шийдвэр гүйцэтгэлийн ажиллагаа, иргэний шүүхийн шийдвэр гүйцэтгэлийн ажиллагаа бол хяналтгүй орхичихоод байгаа. Энэний хяналтыг ер нь яаж. Жишээлбэл, дандаа 50 гаруй хувьтай байгаад байгаа нь энэ гүйцэтгэх хуудасны хяналтыг яаж зохицуулахаар эцсийн хэлэлцүүлэгт тусгасан бэ гэсэн асуулт байна. 


Ц.Нямдорж: - Одоо хэн хариулах вэ? Хариулах хүн алга байна шүү дээ. За Г.Баясгалан хариулъя. Наад микрофоноос дөхүүлж байгаад ярь. 80-ыг өг. 


Г.Баясгалан: - Г.Занданшатар гишүүний асуултад хариулъя. Тэр шийдвэр гүйцэтгэлийн хувь хэмжээг, гүйцэтгэлийг нэмэгдүүлэхийн тулд бас янз бүрийн туршлага байдаг гэж үнэн. Бид нар бол өнгөрсөн хугацаанд саяын таны хэлсэн тэр холимог хэлбэрийг бол нэлээн хэрэглэж үзсэн юм байгаа юм. Өөрөөр хэлбэл тодорхой гүйцэтгэлийнх нь гүйцэтгэсэн үнийн дүнгээс тодорхой хувь хэмжээгээр бас шийдвэр гүйцэтгэгчээ урамшуулдаг. Харамсалтай нь энэ бусад оронд байгаа шиг тийм үр дүнд хүрэхгүй байгаа. Үндсэндээ өндөр үнийн дүнтэй, хамгийн хялбар төлөвлөж болох тийм шийдвэр гүйцэтгэлийн ажиллагаа сонгож авч хийгээд түүнээсээ урамшуулал авах. Нөгөө бага үнийн дүнтэй, бас биелэгдэхэд бэрхшээлтэй юмыг хаядаг нэг ийм юм яваад ингээд энэ механизм олигтой ажиллаж өгөөгүй байгаа. 


Тийм учраас одоогийн яг энэ хуулийн төслөөр бол үндсэндээ шүүхийн шийдвэр гүйцэтгэх үүргийг бол төр өөрөө хариуцна. Нэгэнт одоо төрийн шүүх, Монгол Улсын нэрийн өмнөөс шүүх шийдвэр гаргасан учраас тэр шийдвэр биелэх ажлыг төр хариуцах ёстой гэдэг утгаараа бол одоо бол ямар нэгэн тийм хувийн, хувийн хэвшлийн элемент бол одоо энэ хуулийн төсөлд тусгагдаагүй байгаа. 


Ц.Нямдорж: - Гишүүд асуулт асууж, хариулт авлаа. Одоо санал хураалт явуулъя. Байнгын хороо 20-иод санал ирүүлсэн юм байна. Гишүүд ороод ир. Санал хураалт явуулъя. Заалт дээр нь. Тодорхой санал дээр, санал хураалтын томъёолол дээр үг авч байгаад яачих. 


Я.Санжмятав дарга энэ коридорт гишүүд байна уу? Ороод ир гээ. За би томъёолол уншлаа. 


Нэг. Төслийн 12 дугаар зүйлийн гарчгийн “гүйцэтгэх” гэсний “гүйцэтгэгчийн” гэж, 15 дугаар зүйлийн 15.5 дахь хэсгийн “хоногт” гэснийг “өдөр” гэж тус тус өөрчилж, 27 дугаар зүйлийн 27.2.5 дахь заалтын “дагуу” гэсний дараахь “гаргасан” гэснийг хасъя гэсэн байна. Дэмжих санал хураалт. 


30 буюу 66.7 хувь нь энэ саналыг дэмжиж байна. 


Төслийн 18 дугаар зүйлийн доор дурдсан агуулгатай 18.1.5 дахь заалтыг хасаж, 19 дүгээр зүйлийн 19.1 дэх хэсэг, 122 дугаар зүйлийн 122.5 дахь хэсгийн “6.2.6, 6.2.7-д” гэснийг, 19 дүгээр зүйлийн 19.3 дахь хэсгийн “6.2.7-д” гэснийг “6.2.6-д” гэж тус тус өөрчилье гэсэн байна. 


Тэгээд “18.1.5. Энэ хуулийн 6.2.7-д заасан шийдвэр, хуулийн хүчин төгөлдөр болсноос хойш 1 жил” гэж өөрчилье гэсэн юмаа даа. Энэ саналыг дэмжих санал хураалт явуулъя. 


Я.Содбаатар аа, наад талынхаа энэ гишүүдийг дуудаад энэ хуралд нь суулга. Цөмийг нь дууд. 


32 буюу 72.0 хувь нь энэ саналыг дэмжиж байна. 


Нэг санал. Гурав. Төслийн 38 дугаар зүйлийн 38.6 дахь хэсгийн “эрх залгамжлуулагч” гэснийг хасаж, 39 дүгээр зүйлийн 39.1.3 дахь заалт, 43 дугаар зүйлийн 43.1.1 дэх заалын “хэрэг бүртгэгч, мөрдөн байцаагч” гэснийг “мөрдөгч” гэж өөрчилье гэсэн байна. Дэмжих санал хураалт. 


Энэ Завхан аймгийн Худалдааны техникумыг 1992 онд төгсөгчдийн хоёр дахь бүрэлдэхүүн ирж танилцаж байна. Та бүхэнд эрүүл энх, аз жаргал, сайн сайхныг хүсье. О.Баасанхүү гишүүн урьсан байна. О.Баасанхүү гишүүн ер нь хаа хамаагүй хүртээмж ихтэй байна шүү. Хаанаас л бол хаанаас л урьж байна шүү дээ. Сайн сайхныг хүсье Та бүхэнд. 


Дөрөв.Төслийн 52 дугаар зүйлийн 52.4 дэх хэсгийн “хэрэгжүүлэх” гэсний дараахь “хугацааг” гэснийг хасаж, 53 дугаар зүйлийн 53.1 дэх хэсгийн “этгээд нь” гэсний дараа “төлбөр төлөгчийн” гэж нэмж, 62 дугаар зүйлийн 62.2 дахь хэсгийн “саналыг” гэсний дараахь “хүлээн авч” гэснийг хасъя гэсэн байна. Дэмжих санал хураалт. 

Би түрүүчийн саналын дүнг хэлчихсэн. Тийм ээ. 

29 буюу 65.9 хувь нь дэмжсэн байна. 

Тав. Төсвийн 59 дүгээр зүйлийг доор дурдсанаар өөрчлөн найруулах гэсэн байна. 

59 дүгээр зүйл. Гадаад зорчих, цагаачлах эрхийг түдгэлзүүлэхийг хориглох. Хуульд өөрөөр заагаагүй бол төлбөр төлөгчийн гадаад зорчих, цагаачлах эрхийг түдгэлзүүлэхийг хориглоно. 

Ийм нэг л заалт уу? Ингээд л болоо юу? За энийг нь дэмжье гэсэн санал хураалт явуулъя. Энэ ер нь юу л болдог болдоо. 

27 буюу 61.4 хувь дэмжсэн юм байна. 

Энэ одоо гадаадын иргэн Монгол Улсад орж ирлээ. Баахан хэрэг тарьчихаад тэгээд гараад явчихвал яах вэ? Яах юм? Энийг цаашид ер нь яах гэж байгаа юм та нар. Үүнийгээ дараа нь яриарай. Энэ явдалтай юм боллоо шүү сая. 

Дээрх тав дахь санал дэмжигдсэнтэй холбогдуулан Төслийн доор дурдсан агуулгатай Төслийн 44 дүгээр зүйлийн 44.2.13 дахь заалт, 271.3.4 дэх заалтыг тус тус хасъя гэсэн байна. 

44.2.13.Энэ хуульд заасны дагуу гадаадад зорчих, цагаачлах болон тээврийн хэрэгсэл жолоодох эрхийг түдгэлзүүлнэ.

271.3.4.Шийдвэр гүйцэтгэгчийн саналыг үндэслэн ялтан, албадан арга хэмжээ авагдсан этгээдийн гадаадад зорчих, цагаачлах эрхийг түдгэлзүүлэх гэсэн байна. Дэмжих санал хураалт явуулъя. 

33 буюу 76.7 хувь нь зургаа дахь саналыг дэмжиж байна. 

Долоо. Төслийн 92 дугаар зүйлийн 92.1 дэх хэсгийн “ял эдэлж байгаа хорих ангийн захиргаанд цалин хөлснөөс суутгал хийх мэдэгдэл хүргүүлнэ.” гэснийг “хөдөлмөрийн хөлснөөс суутгал хийх тухай мэдэгдлийг ял эдэлж байгаа хорих ангийн захиргаанд хүргүүлнэ.” гэж, 92.3 дахь хэсгийн “цалин” гэснийг “хөдөлмөрийн” гэж өөрчлөх гэсэн байна. Дэмжих санал хураалт. 

35 буюу 81.4 хувь нь энэ саналыг дэмжиж байна. 

Найм. Төслийн 144 дүгээр зүйлийн 144.1 дэх хэсгийг доор дурдсанаар өөрчлөн найруулах:

“144.1.Зөрчлийн тухай хуульд заасны дагуу шүүхийн шийдвэрээр оногдуулсан баривчлах шийтгэлийг шүүхийн шийдвэр гүйцэтгэх байгууллага гүйцэтгэнэ.” гэсэн байна. Дэмжих санал хураалт. 
За даа мэдэхгүй. Тэгэхдээ хуулийнхан нэг юм сайн ойлгох хэрэгтэй. Энэ хуулиуд чинь батлагдсан ч гэсэн, мөрдөгдөж эхэлсэн ч гэсэн та нарт орон тоо, төсөв нэмэхгүй шүү. Засгийн газраа, С.Бямбацогт оо. Энийг хатуу ойлгох хэрэгтэй. 
33 буюу 75.0 хувь нь дэмжсэн байна. 
Төслийн 161 дүгээр зүйлийн 161.2 дахь хэсгийн “Долдугаар” гэснийг “Долоо, Наймдугаар” гэж, 189 дүгээр зүйлийн 189.1 дэх хэсгийн “Хорьдугаар” гэснийг “Арван есдүгээр” гэж, 194 дүгээр зүйлийн гарчгийн “татан буулгах” гэснийг “татан буулгах, эрх хасах” гэж тус тус өөрчилж, мөн зүйлд доор дурдсан агуулгатай 194.9 дэх хэсэг нэмэх:

“194.9.Хуулийн этгээдэд оногдуулсан эрх хасах албадлагын арга хэмжээг энэ хуулийн Арван есдүгээр бүлэгт заасан журмын дагуу гүйцэтгэнэ.” гэж. Дэмжих санал хураалт. Ес дэх санал. 
33 буюу 75.0 хувь нь ес дэх саналыг дэмжиж байна. 
Арав. Төслийн 186 дугаар зүйлийн гарчгийг “Хорих ял оногдуулахгүйгээр тэнссэн, хорих ял оногдуулсан шүүхийн шийтгэх тогтоолыг биелүүлэхийг хойшлуулсан болон хугацаанаас өмнө суллаж, хяналт тогтоосон шийдвэрийг биелүүлэх” гэж, мөн зүйлийн 186.1 дэх хэсгийн “Хорих ял оногдуулж, эсхүл хорих ял оногдуулахгүйгээр шүүхийн шийтгэх тогтоол биелүүлэхийг хойшлуулсан, хорих ялыг тэнссэн сулласан, биечлэн эдэлж байсан хорих ялыг тэнсэн сулласан” гэснийг “Хорих ял оногдуулахгүйгээр тэнссэн, хорих ял оногдуулсан шүүхийн шийтгэх тогтоолыг биелүүлэхийг хойшлуулсан болон хугацаанаас өмнө суллаж, хяналт” гэж, 256 дугаар зүйлийн гарчгийн “хугацааны өмнө тэнсэн суллах” гэснийг “хугацаанаас өмнө суллаж, хяналт тогтоох” гэж тус тус өөрчилж, мөн зүйлийн 256.1, 256.2, 256.3 дахь хэсгийн “тэнсэн” гэснийг тус тус хасъя гэсэн байна. Дэмжих санал хураалт. 
33 буюу 75.0 хувь нь дэмжиж байна. 

Хорих ял оногдуулахгүйгээр тэнсэн гэж байдаг юм байна. Тийм ээ. 

Арван нэг.Төслийн 190 дүгээр зүйлийн 190.5.3 дахь заалтыг доор дурдсанаар өөрчлөн найруулж, 190.5.4 дэх заалтын “шаардлагагүй” гэсний дараа “эсхүл хугацааг сунгах шаардлагыг гэж нэмэх гэсэн байна. 

“190.5.3.эмчилгээний үр дүн, өвчний шинж байдлыг харгалзан эмнэлгийн чанартай албадлагын арга хэмжээг сунгах, өөрчлөх, зогсоох эсэх талаар шинжээчийн дүгнэлт гаргуулах;” Дэмжих санал хураалт. 
35 буюу 79.5 хувь нь энэ саналыг дэмжиж байна. 
Төслийн 190 дүгээр зүйлд доор дурдсан агуулгатай 190.10 дахь хэсэг нэмье гэсэн байна. 
“190.10.Эмнэлгийн чанартай албадлагын арга хэмжээ хэрэглэх тухай шүүхийн шийдвэрийг гүйцэтгэх, түүнд хяналт тавих журмыг хууль зүйн болон эрүүл мэндийн асуудал эрхэлсэн Засгийн газрын гишүүн батална.” гэж байна. Дэмжих санал хураалт. 
33 буюу 75.0 хувь нь энэ саналыг дэмжиж байна. 
Арван гурав. Төслийн 192 дугаар зүйлийн 192.3 дахь хэсгийн “төв” гэснийг хасаж, 195 дугаар зүйлийн 195.4 дэх хэсгийн “зохион байгуулагдсаны улмаас” гэснийг “зохион байгуулах, хоригдлыг” гэж өөрчилж, 210 дугаар зүйлийн 210.1.7 дахь заалтын “өдөр тутмын” гэсний өмнө “өөрийн зардлаар” гэж нэмье гэсэн байна. Дэмжих санал хураалт явуулъя. 
33 буюу 73.3 хувь нь энэ саналыг дэмжиж байна. 
Арван дөрөв. Төслийн 201 дүгээр зүйлийн 201.4 дэх хэсгийн “дэглэм, зэрэглэлийг” гэснийг “дэглэмийг” гэж өөрчилж, 203 дугаар зүйлийн 203.1 дэх хэсгийн “эмнэлэгтэй” гэсний өмнөх “нэгдсэн” гэснийг хасаж, мөн зүйлийн 203.2.4 дэх заалтын “алдалтын зэрэг” гэснийг “алдалтын хувь” гэж өөрчлөх гэсэн байна. Дэмжих санал хураалт явуулъя. 
34 буюу 75.8 хувь нь энэ саналыг дэмжиж байна. 
Арван тав. 206 дугаар зүйлийн 206.8 дахь хэсгийн “Хяналтын зөвлөлийн шийдвэрээр” гэснийг “зөвлөл” гэж, “шилжүүлнэ.” гэснийг “шилжүүлэх саналаа прокурорт гаргаж, прокурор 10 хоногийн дотор шийдвэрлэнэ.” гэж тус тус өөрчилье гэсэн байна. Дэмжих санал хураалт. 
32 буюу 71.1 хувь нь энэ саналыг дэмжиж байна. 
Арван зургаа. Төслийн 208 дугаар зүйлийн 208.3 дахь хэсгийн “давтан” гэснийг “дахин” гэж өөрчилж, 224 дүгээр зүйлийн 224.4 дэх хэсгийг доор дурдсанаар өөрчлөн найруулах:

“224.4.Шагналын хоног олгохдоо хоригдлын илүү цагаар, шөнийн болон амралтын цагаар, нийтээр тэмдэглэх баярын өдөр ажилласан цагийг 1.5 дахин нэмэгдүүлж тооцно.” гэнэ. Дэмжих санал хураалт. 
Энэ чинь юу гэсэн үг вэ? Энэ 1.5 дахин нэмэгдүүлнэ гэдэг чинь. 
32 буюу 71.1 хувь нь энэ саналыг дэмжиж байна. 
Арван долоо. 257 дугаар зүйлийн 257.1 дэх хэсгийн “чиг үүргийг” гэснийг “үйл ажиллагааг” гэж, “захиргааны” гэснийг “тусгайлсан чиг үүрэг бүхий” гэж тус тус өөрчилье гэсэн байна. Дэмжье. 
37 буюу 82.2 хувь нь саяын саналыг дэмжиж байна. 
Арван найм. Төслийн доор дурдсан агуулгатай 257 дугаар зүйлийн 257.8 дахь хэсгийг хасъя гэсэн байна. 
Хорих байгууллагыг Засгийн газрын шийдвэрээр байгуулна.” гэж. Дэмжих санал хураалт. 
30 буюу 66.7 хувь нь 18 дахь саналыг дэмжиж байна. 
Д.Хаянхярваа гишүүний урилгаар Шинжлэх ухаан, техникийн их сургуулийн Геологи, уул уурхайн сургуулийн багш оюутнууд Их Хурлын ажилтай танилцаж байна. Та бүхэнд эрүүл энх, аз жаргал, сайн сайхныг хүсье. 
Арван есдүгээр санал. Төслийн 278 дугаар зүйлийн 278.1 дэх хэсгийг доор дурдсанаар өөрчлөн найруулъя гэсэн байна. Аан? Асууя. Б.Бат-Эрдэнэ гишүүн, Л.Болд гишүүн. 
За Б.Бат-Эрдэнэ гишүүн. 
Б.Бат-Эрдэнэ: - За их баярлалаа. Энэ 278.1. Шүүхийн шийдвэр гүйцэтгэх байгууллагын даргад цэргийн дээд цол олгож болно гэсэн байгаа. Би үүнтэй холбогдуулаад асуух гээд байгаа юм л даа. 
Цагдаагийн хууль хэлэлцэж байхад бол яах вэ нөгөө төрийн цэргийн байгууллага гээд цэргийн дээд цол, генералын зэрэглэл бол бригадын генералаас өгсүүлээд дээшээ явдаг тийм байсан. Цагдаа, энэ хууль сахиулах байгууллагын цэргийн дээд цолын юуг бол цагдаагийн гэсэн тодотголтой генералууд. Манай бригадын генерал нэг таван хошуутай байхад цагдаагийнх одоо хошууч генералаас хамгийн бага зэрэглэл. Цагдаагийн хошууч генерал гээд. 
Тэгэхээр би бол энэ нийтлэгээрээ одоо хууль сахиулах энэ байгууллагын одоо Шүүхийн шийдвэр гүйцэтгэх байгууллага бол бас өөрийн гэсэн шүүхийн шийдвэр гүйцэтгэх байгууллагын тийм цолтой байх нь гэж ингэж л ойлгоод байсан юм л даа. 
Тэгэхээр энэ хоёр чинь бол их зөрүүтэй болох нь байна шүү дээ. Одоо яг адилхан цагдаа, шүүхийн шийдвэр гүйцэтгэх хоёр байгууллага чинь бол цагдаагийн генерал цолтой одоо дээд удирдлагын бараг 10-аад хүнд генерал цол олгохоор бид нар хуульд хийж өгсөн санагдаад байх юм. Одоо ингээд шүүхийн шийдвэр гүйцэтгэх байгууллага чинь бол ерөөсөө одоо манай цэргийн зэрэглэлийн нэг цэргийн дээд цолтой хүнтэй. Бусад нь бол байхгүй байхаар ингээд их тийм ялгамжтай л тогтоогдох ийм байдал гарч ирэх гээд байх шиг байх юм. Тэгэхээр одоо энэ дээр энийг одоо нэг. Аан? Нэмэх гээд байна л даа. Хуучнаар нь нэмээд хийгээд өгчихвөл яагаад.
Ц.Нямдорж: - Үгүй үгүй. Наана чинь ийм юм. Анх орж ирэхдээ энэ дарга нь, орлогч нь нар бүгдээрээ генерал байна гэсэн ийм заалттай орж ирсэн юм. Засгийн газраас. Б.Бат-Эрдэнэ гишүүн ээ. 
Тэгээд өчигдөр Байнгын хороон дээр даргад нь генерал олгож болно гээд нэг хүн байхаар ийм санал одоо оруулж байгаа юм. Хэрвээ энэ санал унах юм бол дарга, орлогч нар нь цөмөөрөө генерал байна гэдэг нь батлагдана. Засгийн газраас оруулж ирсэн санал шүү. 
Зүгээр тэр цагдаагийн генерал цол гэдгийг өмнөх Цагдаагийн хууль дээр хийчихсэн. Миний ойлгосноор тэр шинэ хуулийн дагуу баахан генералын тодорхойлолт Ерөнхийлөгч рүү явуулсан чинь энэ заалт Үндсэн хуульд нийцэхгүй байна. Тийм учраас би энэ шийдвэр гаргаж чадахгүй гээд цолыг нь өгөөгүй гэж дуулсан. Хэрвээ энэ үнэн болбол Цагдаагийн хуульд өөрчлөлт оруулж тэр генерал цолын учрыг дахиж олох шаардлага гарч байгаа юм байна лээ. 
Л.Мөнхбаатар гишүүн ээ, Ш.Раднаасэд даргатай яриад үүнийгээ та нар эцэслэж яриад Ерөнхийлөгчийн Тамгын газартай яриад. Хэрэв миний ярьдаг, ярьсан түрүүн ойлголт зөв болбол Цагдаагийн хуульдаа өөрчлөлт оруулах арга хэмжээ авсан нь дээрээ. 
Зүгээр ер нь уг зүйгээрээ бол энэ шийдвэр гүйцэтгэх байгууллага цэргийн гэхээсээ илүү цагдаатай илүү ойр байгууллага. Тэр утгаар нь тэр цагдаагийн генерал цол хэвээр үлддэг юм бол цэргийн гэхээсээ илүү тэр цагдаагийн генерал гэдэг нь явчих нь дээр харагдаад байдаг. Гэтэл цагдаагийн генерал нь Үндсэн хуульд болохгүй байна гээд Ерөнхийлөгч хэлчихсэн байгаа учраас одоо оруулж байгаа санал нь бол мөрдөж ирсэн нийтлэг жишгээрээ энэ саналыг цэргийн гэдгээр нь оруулж байгаа юм. 
Би түрүүн дотор нь нэг нэрс гаргаж үзсэн юм. Энэ байгууллага нь тэргүүлж байсан 7, 8 хүнд цэргийн генерал цол авч байсан. Ж.Содном генералаас эхлээд хамгийн сүүлд нь одоо энэ Ц.Амгаланбаяр хүртэлх 7, 8 генерал энэ байгууллагыг толгойлж байхдаа цол авч байж. Энэ байдлыг харгалзаж цэргийн гэдэг үгтэй санал оруулж байгаа юм. 
За Л.Болд гишүүн. 
Л.Болд: - Тэгэхээр энэ асуудал бол бас хөнгөн яриад шийдэх асуудал биш л дээ. Бид шууд одоо Үндсэн хуулийн 25 жилийн ойгоо энэ жил тэмдэглэж байгаа. Тэгээд 1992 онд батлагдсан Үндсэн хуулиасаа ухрах уу, буцах уу гэдэг л асуудал эргэж босож ирнэ. 
Бид үнэхээр одоо цэрэгжсэн нийгмээс эргээд иргэний нийгэмд шилжинэ гээд. Ингээд энэ байгууллагуудаа 1992 оны Үндсэн хуулиар маш сайн зааглаж өгсөн юм. Үнэхээр та генерал болмоор байгаа бол цэрэгт л яв, цэрэгт ажил. Та Элчин сайд болмоор байгаа бол Гадаад яаманд ажил. Гадаад яамнаас томилогд. Ердөө л маш ойлгомжтой. Та төрийн ажил хийж байгаа бол төрийнхөө тэр цол, тэмдэг, хэргэмээ ав. Хууль сахиулагч хийж байгаа бол тэр хууль сахиулахынхаа л юмаа бий болго. Ердөө л энэ шүү дээ. 
Тэгээд олон улсын жишгээр Монгол Улс чинь ерөөсөө цэрэгжсэн улс байна гээд л. Ёстой дийлдэхгүй олон генералтай. Ингээд л эхэлсэн. Тэгээд та нар яасан. Аажмаар нэмсээр байгаад л онцгой байдал, тагнуул, цагдаа. Гал командаа хүртэл тэгээд л генералаар командлуулж байгаа шүү дээ. Одоо ингээд дээрээс нь нэмээд энэ шүүхийн шийдвэр гүйцэтгэх. 
Тухайн үедээ та нар бүх дэлхийгээр. Тэр Н.Энхбаяр Ерөнхийлөгчийг баривчилж байгаа бичлэг бол бүх дэлхийгээр явсан. Тэгэхэд Монгол Улсын энхийг сахиулах зэвсэгт хүчний цэргийн хувцастай хүмүүс Ерөнхийлөгч байсан хүнээ баривчлаад хэвлэлийн бага хурал хийгээд ингээд явж байгаа байхгүй юу. Маш муухай харагдаж байсан шүү дээ. Ерөөсөө энэ улс чинь цэрэгжсэн улс юм байна гэж харагдаад байгаа юм. Яг энэ лүүгээ явах юм уу, үгүй юм уу гэдэг нэг асуудал байгаа юм. 
Хоёр дахь асуудал нь юу гэхээр одоо Үндсэн хуулийн 33 дугаар зүйлд Ерөнхийлөгчид 12 бүрэн эрх байгаа. Тэр дотроо цэргийн дээд цолыг олгох. Тэгээд зэвсэгт хүчний ерөнхий командлагчаар. Одоо ингээд зэвсэгт хүчний энэ байгууллагад энэ бүх юмандаа хамруулсаар байгаад нөгөө л хуулиараа та нар Ерөнхийлөгчөө ингээд дийлдэшгүй болгочихоод байгаа шүү дээ. Тэгээд өнөөдөр болохоор Үндсэн хуулиа өөрчилнө гээд Үндсэн хууль руугаа дайрдаг. 
Үндсэн хуулийн энэ 12 Ерөнхийлөгчийн бүрэн эрх дотор энэ хуулийн байгууллага, хууль сахиулах байгууллага, энэ шүүхийн шийдвэр биелүүлэх, цагдаа, эд нарыг хянах хяналт ерөөсөө байхгүй шүү дээ. Энийг хэн хийж байна. Та бид хийсэн. Яаж хийсэн гэхээр энэ бүх байгууллагын удирдлагууд Ерөнхийлөгчөөс очиж генерал цолоо авна. Генерал цолоо авахгүй бол эд нар хэн ч биш. Ингээд ерөөсөө шууд энэ бүх салбарыг Ерөнхийлөгчдөө тушаачихсан. Одоо тэгээд ингээд АТГ-аас өгсүүлээд ингээд гомдоллоод яриад байдаг. Одоо ингээд манай намаас нэр дэвшсэн Х.Баттулга Ерөнхийлөгч болно. Хэдхэн хоногийн дараа. 
Ингээд та нар дараа нь гомддог шүү дээ. Бид 65-уулаа л гээд байдаг. Тэгэхдээ бүх хуулийнхаа байгууллагуудыг Ерөнхийлөгчид тушаачихсан. Тэгээд хаачихав. Би бол зүгээр үнэхээр энэ рүү яваасай гэдгийг хүсэхгүй байна. Би бол юу руу явахыг хүсэхэд үнэхээр энэ Үндсэн хуулиа хэрэгжүүлээд энэ зөв голдрилд нь оруулчих. Манай Ерөнхийлөгчид одоо нэгэнт сонгуулиар ялсан Засгийн газрын тэр хууль сахиулах бодлогыг авчрах ямар ч шаардлага байхгүй. Тэр зэвсэгт хүчний командлалыг, тэр цэргийнхээ гадаад харилцааныхаа тэр бодлогоо тодорхойлъё. Яг хийдэг хийдэг ажлаа л хийцгээ гэж бодож байна. 
Өнөөдөр бид ингээд Шүүхийн шийдвэр биелүүлэх, одоо гүйцэтгэх энэ хуулийг ингээд эцэслэн гаргаж байна. Өнгөрсөн Их Хурлаас уг нь баталсан юм. Тэр ажлын хэсгийг нь би ахлаад бид нар одоо ихэнхи хорих байгууллагуудаар явлаа. Энэ байгууллагуудтай одоо ажил хариуцсан хүмүүстэй нь олон талаас нь энэ хуулийг ярьж байгаад үнэхээр маш хүнд нөхцөлд ажилладаг. Энэ хүмүүсийн нийгмийн асуудал бол энэ хуулийн гол амин сүнс. Дээрээс нь энэ тогтолцоо, энэ байгууллагаа цаашид хөгжүүлэх энэ асуудлаа бол одоо гол хуулийн амин сүнс байсан юм. Явж явж энийг тэгээд энэ удирдлагуудын генерал цолын асуудал болгож хувирсан. Зөвхөн тэрийг тойрсон хэлэлцүүлэг гол хүний анхаарлыг хандуулаад. 
Гэтэл биднийг үзэж байхад одоо жишээ нь тэр С.Зоригийн хэрэг яг ид мөрдөгдөж байсан. Тэр хэргийг яаж мөрдөж байгаа вэ гэдгийг газар дээрээс нь очиж харсан. Эргээд дараа нь тэр нь хэрэг нь шийдэгдсэн. Өнөөдрийг хүртэл шийдэгдсэн юм шиг, үгүй ч юм шиг. Ердөө тэгээд Монгол Улсад үнэхээр хэрвээ бид нар энэ хуулиудаа цэгцлэхгүй бол хэнийг ч өнөөдөр С.Зоригийн хэрэг гэсэн тийм хэргийн нэр доор тэр хаалттай, нууц гэсэн. Юуг нь нуугаад байгаа нь мэдэгдэхгүй. Их Хурал нь одоо хүсэлт тавиад үзэх эрхгүй ийм л нөхцөл байдалд цаашдаа явж байна. 
Ц.Нямдорж: - За одоо ингээд дуусгая даа. Яршиг яршиг. Санал хураалт явуулъя. 
Миний түрүүн уншсан Шүүхийн шийдвэр гүйцэтгэх байгууллагын даргад цэргийн дээд цол олгож болно гэсэн томъёоллыг дэмжье гэсэн санал хураалт явуулъя. Дэмжье. Олон байсныг цөөлж л байгаа юм. 
За уналаа. Олон генерал чинь үлдлээ шүү. 
Шадар сайд У.Хүрэлсүхийн урилгаар Сонгинохайрхан дүүргийн 42 дугаар сургуулийг 1989 онд төгссөн төгсөгчид Их Хурлын ажилтай танилцаж байна. Та бүхэнд сайн сайхныг хүсье. Пионерын улаан бүчтэй орж ирж байна. 
Саяын санал дээр 21 буюу 45.7 хувь нь дэмжээд, 25 буюу 54.3 хувь нь эс дэмжсэн байна. Өөрөөр хэлбэл хоёрдугаар хэлэлцүүлэгт оруулж ирсэн олон генерал энэ төсөлд хэвээрээ үлдлээ шүү. 
Эрүүгийн хууль нэмэлт, өөрчлөлт оруулах тухай хуулийн төслийн талаар. Хорийг чинь хураагаагүй билүү. За хорь байна. 
289 дүгээр зүйлийн 289.1.5 дахь заалтын “бага цолтойгоос бусад” гэснийг, мөн зүйлийн 289.3 дахь хэсгийн “дахин нэг жилээр” гэснийг тус тус хасъя гэсэн байна. Дэмжих санал хураалт. 
Аан…? Хорь дээр үү? Хорь дээр Ж.Энхбаяр гишүүн. 
Ж.Энхбаяр: - Энэ албан хаагчийн алба хаах. Үүнтэй холбоотойгоор цолын асуудал байгаа юм л даа. Энд ахиад Цэргийн албан хаагчийн тэтгэвэр, тэтгэмжийн тухай хуульд заасны дагуу зохицуулалт орж ирж байгаа юм. 
Цэргийн албан хаагчийн тэтгэмж, тэтгэмжийн хууль дээр зохицуулсан зохицуулалт энэ хоёрыг, энэ томьёоллыг нэг мөр болгомоор байна. Би Хууль зүйн яамнаас асуумаар байна. Яагаад хуулийг ингэж өөр өөрөөр томьёолж байгаа юм. Төрийн бодлого гарсан шүү дээ. Төрийн цэргийн байгууллага гэж. Зэвсэгт хүчин, хилийн цэрэг, онцгой байдлын байгууллага орно. Энэ цэргийн алба, цэргийн эрх зүй, цэргийн цол тэмдэг мөрдөнө. 
Би асуудаг нь тэр шүү дээ. Энэ байгууллага ямар байгууллага вэ. Хууль сахиулах байгууллага. Цэргийн байгууллага биш. Яагаад төрийн бодлогыг та нар завхруулах ажлыг Хууль зүйн яам өөрөө хийж байгаа юм. Шүүхийн шийдвэр гүйцэтгэх байгууллагад 4 генералаар юугаа хийх юм. Энэ чинь шат шатны сургууль төгсөж байж, мэргэшиж байж. Цаанаа хүний амь нас. Энэ чинь түүхээр баталгаажсан цэргийн дээд цол шүү дээ. Сонгууль сонгуулиар өөрчлөгддөг. Эрх зүйн тогтвортой нь хангагдаагүй энэ салбар. Бороон дараахь мөөг шиг энэ олон генералыг төрүүлэх ямар шаардлага байгаа юм. Батлан хамгаалахын сайд энийг дэмжээд суудгийг нь би юу гэж ойлгох юм. 
Б.Бат-Эрдэнэ сайд аа. Би танд хандаж хэлж байна. Та төрийн бодлого, хуулийг хэрэгжүүлэх ёстой мэргэжлийн үг хэлэх ёстой хүн байсаар байтал Шүүхийн шийдвэр гүйцэтгэх газар 4 генералтай байна. Цэргийн дээд цол олгох ёстой гээд сууж байдаг. Яагаад ийм санал өгдөг юм та. 
Улсын Их Хурал төрийн бодлого саяхан баталсан шүү дээ. Энэ салбарыг шинэчлээд дууссан. Энэ Их Хурлын гишүүдийн бүрэн эрхийн асуудал биш. Төрийн бодлогыг бид хэрэгжүүлэх үүрэгтэй. Засгийн газар бодлогыг хэрэгжүүлэх, хуулийг сахин биелүүлэх үүрэгтэй болохоос биш тэрийг завхруулж юм оруулж ирэх ёсгүй. С.Бямбацогт сайд аа. Хууль сахиулах байгууллага ч биш, цэргийн байгууллага ч биш. Нэг ийм заримдаг байгууллага болгож хаяад. Дотор нь уншихаар авах юм байхгүй. Тайлбар тавих, тушаал биелүүлэхгүй байх эрхтэй, иргэний эрх, эрх чөлөөгөө эдэлдэг ийм албан хаагчидтай. Тэгсэн мөртлөө цэргийн цол тэмдэг ашигладаг. 
С.Чинзориг гишүүний хэлдэг тэр нийгмийн асуудал нь хоёр өөр зөрчилтэй. Шүүхийн шийдвэрийнхэн гадаад дотоод сурахаар цалингаа авна. Томилолтоо авдаг. Цэргийн албан хаагчид гадаадад сурах томилолтоо авах эрх байхгүй. Тэрийг нь хасчихсан байдаг. Яагаад хуулийн бодлогыг ингэж өөр өөрөөр хийгээд байгаа юм. Энэ чинь болохгүй шүү дээ та нар. 
Түрүүн сая тэр Прокурорын хууль дээр гадаад тагнуулын үйл ажиллагаанд прокурор хяналтаа тавина гэж оруулж ирлээ. Энэ чинь яаж байж болдог. Эрүүл ухаанд яаж багтдаг юм та нар. Одоо ахиад 4 генерал орж ирдэг нь. Юу хийх гээд байгаа юм. Энэ 4 орлогч дээр цэргийн тангараг өргөөд цэргийн албаар явсан хүн байна уу. Цэргийн сургууль төгссөн хүн байна уу гээд үз дээ та нар. Энэ чинь бас нэг хүний зүрхэнд байдаг эрхэмлэдэг цол байхгүй юу даа. Монголын ард түмэн цэргийн генералаа харж баясдаг юм. Хүндэлдэг юм. Энэ албыг, энэ нэр хүндийг та нар шороотой хутгаж болохгүй шүү дээ. 
Ц.Нямдорж: - За саналаа хэлчихлээ. За Б.Бат-Эрдэнэ гишүүн. Бадмаанямбуугийн Бат-Эрдэнэ.
Б.Бат-Эрдэнэ: - Тэгэхээр би бол тодорхой саналаа Засгийн газрын хурал дээр хэлсэн шүү дээ. Одоо С.Бямбацогт сайд мэдэж байгаа. Би бол энэ хуулийг барьж байгаад энэ хуулиараа бол одоо цэргийн цол, тэмдэг, хувцас форум бүгд бол одоо ингээд тодорхой болгосон. Тийм учраас энэ цэргийн дээд цолыг бол яг одоо нэг ийм ойлголтоор хуулиа дагаж хийх ёстой гээд. Тэгээд түүнийхээ дагуу Засгийн газар шийдвэр гаргаад Цагдаагийн дарга бол цэргийн дээд цолтой болно гэж. Хуучин бол дотоодын цэрэг одоо цагдаа нь хамрагдаж байсан учраас яг тэр зарчмаараа. Одоо ч гэсэн хуулиараа тийм байгаа шүү дээ. Тэгээд ингээд гарчихсан. 
Энд хүрч ирээд Цагдаагийн тухай хууль чинь хэлэлцүүлгийн явц дотор Их Хурал дээр хэлэлцүүлэгдэж байгаад Цагдаагийн гэдэг тодотголтой би түрүүний хэлээд байгаа тэр ялгамжтай дээд цол цагдаагийн генерал гэдэг цолыг бий болгоё гэж байна. 
Тэгэхээр би сая өмнөх санал хураалт дээр асуухдаа би тодорхой хэлсэн шүү дээ. Энэ чинь цагдаагийн гэдэг тодотголтой адилхан шүүхийн шийдвэр гүйцэтгэх албаны генерал гэдэг ийм юм орж ирж байгаа юм биз дээ гэж би тэгж асуусан шүү дээ. 
Тэгэхээр чинь одоо энэ чинь бол. Тэгэхээр яг би энэ талаас нь хэлээд байгаа шүү дээ. Энэ чинь хууль сахиулах байгууллагын тэр албаны онцлогоосоо. Яах вэ манайхан одоо генерал гэдэг нэрэндээ дуртай юм байна л даа. Хуучин цагдааг чинь комиссар гээд хэлэхээр зэрэг комиссар гэдэг чинь болохгүй байна. Заавал одоо цагдаагийн генерал руу шилжүүлье гээд байсан шүү дээ. Тэгэхээр тэрүүгээрээ одоо олгож байгаа юм байна. Би түрүүн маш тодорхой хэлсэн шүү дээ. Манайх бол бригадын генералаа хуульчилсан. Бригадын генералаас эхлээд 4 таван хошуутай генерал хүртэл ингээд энэ цэргийн дээд цолыг чинь ялгасан байгаа шүү. 
Цагдаа бол хошууч генерал хамгийн бага нь ингээд эхэлж байгаа. Яг түүнтэй адилхан шүүхийн шийдвэр албаны одоо ийм генерал гэж оруулж байгаа юм биз дээ гэдэг би тэр ойлголтоор нь одоо асуудалд хандсан шүү гэдгийг би Ж.Энхбаяр даргад хэлье. 
Хоёрдугаарт бол энэ 289 дээр одоо 89.7 дээр жишээлбэл Шүүхийн шийдвэр гүйцэтгэх байгууллагын захиалгаар суралцсан шүүхийн шийдвэр гүйцэтгэх байгууллагын алба хаагч болон бэлтгэх чиг үүрэг бүхий дээд боловсролын сургалтын байгууллагад ажилласан сонсогчоор суралцсан болон цэргийн жинхэнэ алба хаасан хугацааг шүүхийн шийдвэр гүйцэтгэх байгууллагад ажилласан хугацаанд оруулан тооцно гэсэн байгаа байхгүй юу. 
Тэгэхээр чинь зэрэг энэ 289-тэй холбоотой санал хурааж байгаа учраас би энийг яриад байна л даа. Манай Цэргийн албаны сая цэргийн тэтгэвэр, тэтгэмжийн хуульд чинь өөрчлөлт оруулаад гадаадад суралцаж байгаа хүүхдүүд чинь нөгөө ажилласан жил нь тасралтгүй байдаг юмыг таслаад хаячихсан байхгүй юу. Тэгэхээр чинь ингээд ийм ялгамжтай юмнууд тогтоогоод байгаа учраас энэ чинь таарахгүй байна гэж би хэлэх гээд байгаа байхгүй юу. 
Цэргийн албан хаагчид гадаадад суралцаад, одоо цалин бодогдоод, тэтгэлэг бодогдоод тэгээд тэр нь бол ажилласан жил нь тасралгүй байсан юмыг одоо сая 2017 оны төсвийн тодотголоор чинь байхгүй болгоод энэ ажилласан жил нь тасрахаар болчихоод байгаа байхгүй юу. Тэгэхээр ийм ялгамжтай юмнууд хийгээд байхаар чинь зэрэг л таарахгүй байна гэдэг юмыг л би хэлээд байгаа юм л даа. 
Ц.Нямдорж: - За Байнгын хороогоор энэ чинь хоёрдугаар хэлэлцүүлэг явагдаж байна. Байнгын хороон дээр огт яригдаагүй асуудлууд яригдаад эхэллээ. 
Ж.Энхбаяр гишүүний бухимдаж байгаа нь зөв. Тэгэхдээ нэгэнт санал хураагдаад асуудал дуусаж байгаа учраас одоо дараачийн шатандаа асуудлыг яах вэ гэдгээ ярьсан дээрээ. 
Хоёрдугаар саналыг дэмжье гэсэн санал хураалт явуулъя. Хорийг дэмжье. 
Цэргийн хурандаа цол гэж их сайхан цол байдаг юм шүү дээ. Энийг л энэ одоогийн энэ улс тоохоо байлаа. Генерал руу л давхиад байдаг. Тэгээд л тэрийг нь өөхшүүлээд байдаг. Энэ байгууллагад 4 генерал байх ямар ч шаардлага байхгүй гэдгийг би мэдэж байна. Хангалттай. Нэг байхад ихдэсхийгээд таарна за. 
За энэ санал чинь унаж байна. 
За сүүлчийнх. Эрүүгийн хуульд нэмэлт, өөрчлөлт оруулах тухай хуулийн төслийн талаар зарчмын зөрүүтэй нэг санал гаргасан байна. 
Төслийн 3 дугаар зүйлийн “5.7 дугаар зүйлийн 3 дахь хэсгийн “албадлагын арга хэмжээ авсан үеэс хугацааг тоолно.” гэснийг “шүүхийн шийдвэр гүйцэтгэх ажиллагаа үүсгэсэн үеэс эхлэн хугацааг тоолно.” гэж,” гэснийг хасъя гэсэн байна. Дэмжих санал хураалт явуулъя. 
За Байнгын хорооны саналуудаар санал хурааж дуусаж байна. 

25 буюу 54 хувь нь дэмжиж байна энэ саналыг. 

Эрүүгийн хуульд нэмэлт, өөрчлөлт оруулах санал ингээд дэмжигдлээ. Санал хураалт дууслаа. 
Одоо батлах санал хураалт явуулъя. Шүүхийн шийдвэр гүйцэтгэх тухай хуулийн төслийг бүхэлд нь батлах санал хураалт. Гишүүд байгаа биз. Баталъя. 
29 буюу 63.0 хувь нь баталъя гэсэн саналыг дэмжиж байна. 
За хамт орж ирсэн хуулиуд байна. 
Шүүхийн шийдвэр гүйцэтгэх тухай хуулийг хүчингүй болсонд тооцох тухай хуулийг баталъя гэсэн санал хураалт. 
29 буюу 63.0 хувь нь дэмжиж байна. 
Эрүүгийн хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя. 
30 буюу 65.0 хувь нь дэмжиж байна. 
Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах хуулийг батлах санал хураалт. 
32 буюу 69.6 хувь нь энэ саналыг дэмжиж байна. 
Сэжигтэн яллагдагчийг баривчлах, цагдан хорих шийдвэрийг биелүүлэх тухай хуульд нэмэлт оруулах хуулийг баталъя. Санал хураалт. 
32 буюу 71.0 хувь нь энэ саналыг дэмжиж байна. 
Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах хуулийг баталъя гэсэн санал хураалт явуулъя. 
30 буюу 66.7 хувь нь дэмжиж байна. 
Хуулийн этгээдийн улсын бүртгэлийн тухай хуульд нэмэлт оруулах хуулийг баталъя гэсэн санал хураалт явуулъя. 
26 буюу 57.8 хувь нь дэмжиж байна. 
Б.Саранчимэг гишүүний урилгаар Улсын Их Сургуулийн Хууль зүйн сургуулийн оюутнууд Их Хурлын ажилтай танилцаж байна. Та бүхэнд амжилт хүсье. Сурлагын өндөр амжилт хүсье. 
Сайн хуульчид болоорой. Гэхдээ манай зарим гишүүн шиг биш шүү. 
Газрын тухай хуульд өөрчлөлт оруулах тухай хуулийг баталъя гэсэн санал хураалт явуулъя. 
51.1 хувь нь дэмжиж байна.
Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн санал хураалт явуулъя. 
33 буюу 73.0 хувь нь дэмжиж байна. 

Энэ хууль ингээд бүхэлдээ батлагдаж дуусаж байна. Үдээс хойш чуулганы хуралдаан 3 цагаас эхэлнэ. Одоо завсарлаг. Саяны Прокурорын хууль, энэ хуулийн редакцийг үдээс хойш танилцуулах бэлтгэл хангаарай Тамгын газар. Өнөөдөр. Өөр танилцуулах хугацаа байхгүй шүү. 3 цагаас хурал эхэлнэ. Цагтаа орж ирнэ шүү. 01:40-03.25 Ц.Алтан-Од

Ц.Нямдорж: - Одоо тав дахь асуудал ярих юм байна. 

Тав. Монгол Улсын Засгийн газар, Хөдөө аж ахуйг хөгжүүлэх Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг соёрхон батлах тухай хуулийн төсөл /Засгийн газар 2016.06.02-ны өдөр өргөн мэдүүлсэн, соёрхон батлах/

Засгийн газар, Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг соёрхон батлах тухай хуулийн төсөл байна. Хууль санаачлагчийн илтгэлийг Чойжилсүрэн байхгүй хэн танилцуулах юм бэ? Сэргэлэн сайд танилцуулах юм байна. Гишүүд орж ир. Сэргэлэн сайд илтгэлээ тавьж бай. 43 гишүүний бүртгэл байгаа юм байна. Хурдан хуралдаад болж өгвөл цагтаа дуусгахыг бодъё өнөөдөр. Яах юм бэ, үүгээрээ цаашаа явъя. 

П.Сэргэлэн: - Улсын Их Хурлын дарга, Улсын Их Хурлын эрхэм гишүүд ээ,

Та бүхний энэ өдрийн амар амгаланг айлтгая. Монгол Улсын Засгийн газар хөдөө аж ахуйг хөгжүүлэх Олон улсын сангийн санхүүжилтээр “Зах зээл ба бэлчээрийн удирдлагын төсөл”-ийг 2011-2017 оны хооронд хэрэгжүүлсэн бөгөөд төслийн хүрээнд Архангай, Булган, Говь-Алтай, Хөвсгөл, Хэнтий аймгийн сонгогдсон 89 сум хамрагдаж нийт 120 бэлчээрийн малчны бүлэг 455 эмэгтэйчүүд давамгайлсан бүлэгт дэмжлэг үзүүлэн ажилласан. Төслийн үйл ажиллагааг үргэлжлүүлж тогтвортой байдлыг хангах, төслийн үр өгөөжийг дээшлүүлэх үүднээс 9 сая ам.долларын нэмэлт санхүүжилтийг Хөдөө аж ахуйг хөгжүүлэх олон улсын сангаас авахаар төлөвлөөд байна. Зээлийн хүүгийн хэмжээ 1.25, үйлчилгээндээ шимтгэл 0.75 хувь, эргэн төлөгдөх хугацаа 25 жил, үүнээс үндсэн төлбөрөөс чөлөөлөх хугацаа 5 жил юм. Төслийн гол зорилго нь төсөлд хамрагдсан аймаг сумдад нэмэн өртгийн сүлжээг бий болгох замаар ядуу иргэд болон малчдын амьжиргааг сайжруулж, ядуурлыг бууруулахад оршино. Төсөл 2021 он хүртэл 5 жил хэрэгжинэ. Нэмэлт санхүүжилтийн хэлэлцээр нь Монгол Улсын олон улсын гэрээний тухай хуулийн 8 дугаар зүйлийн 8.1.2-т заасны дагуу гадаад улс олон улсын байгууллага гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаархи олон улсын гэрээ тул Монгол Улсын Их Хурлаар соёрхон батлуулах шаардлагатай юм. 

Иймд нэмэлт санхүүжилтийн хэлэлцээр соёрхон батлах тухай хуулийн төслийг хэлэлцэн шийдвэрлэж өгнө үү. 

Анхаарал тавьсанд баярлалаа. 

Ц.Нямдорж: - Баярлалаа. Содбилэг гишүүн Байнгын хорооны дүгнэлтийг танилцуулна. Индэрт урьж байна. 

О.Содбилэг: - Улсын Их Хурлын дэд дарга, эрхэм гишүүд ээ,

Аюулгүй байдал, гадаад бодлогын байнгын хорооны 2017 оны 02 дугаар сарын 08-ны өдрийн хуралдаанаар урьдчилан зөвшилцсөн Монгол Улсын Засгийн газар, Хөдөө аж ахуйг хөгжүүлэх Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг соёрхон батлах тухай хуулийн төслийг Монгол Улсын Засгийн газар 2017 оны 6 дугаар сарын 02-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2017 оны 6 дугаар сарын 07-ны өдрийн хуралдаанаараа хэлэлцлээ. 

Төслийг хэлэлцэх үед Улсын Их Хурлын гишүүн Нямаагийн Энхболд зээлийг эдийн засгийн үр ашигтай, хөдөө аж ахуйн үйл ажиллагаа эрхэлдэг хоршоодтой хамтран хэрэгжүүлэх төсөл хөтөлбөрт зарцуулах, Улсын Их Хурлын гишүүн Ж.Энхбаяр хүнсний аюулгүй байдлыг хангах үүднээс олон салбарт бус нэг салбарын үйл ажиллагааг сайжруулах зорилт тавьж ажиллах, тухайлбал, мах сүүний чиглэлийн үйлдвэрлэл, үхэр сүргийг үржүүлэх бодлогоор дотоод зах зээлээ мах сүүгээр хангах, мөн хөдөө аж ахуй, хөнгөн үйлдвэрлэлийн бааз суурийг сайжруулах, хөдөө аж ахуйн салбарын их дээд сургууль, хүрээлэн, мал эмнэлгүүдийн боловсон хүчин бэлтгэх асуудал болон салбар хоорондын уялдаа холбоог хангах төсөл хөтөлбөрийг хэрэгжүүлэхэд Засгийн газар анхаарах гэсэн саналыг тус тус гаргалаа.

Хуулийн төслийг Байнгын хорооны хуралдаанд оролцсон гишүүдийн олонхи дэмжиж, соёрхон батлах нь зүйтэй гэж үзлээ. 

Улсын Их Хурлын эрхэм гишүүд ээ,

Монгол Улсын Засгийн газар, Хөдөө аж ахуйг хөгжүүлэх Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг соёрхон батлах тухай хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг соёрхон баталж өгөхийг та бүхнээс хүсье. 

Анхаарал тавьсанд баярлалаа. 

Ц.Нямдорж: - Баярлалаа. Асуулт асууж, үг хэлэх гишүүн байна уу? Байхгүй юу. Тэрбишдагва гишүүн, Баттөмөр гишүүн гээд хоёр гишүүн байна. Тэрбишдагва гишүүн.

Д.Тэрбишдагва: - Энэ төсөл өөрөө муугүй төсөл байгаа юм. Нэлээн хэдэн үе шаттайгаар яваад хэрэгжиж байгаа төсөл. Нэг асуулт байна. Өмнөх төслүүдээсээ зээлийн хүүгийн хэмжээ нь жаахан нэмэгдсэн юм шиг байх юм. Тийм байгаа юу эсвэл сайн хэрэгжсэн төслүүдийг зээлийнх нь хүүг бууруулах л баймаар юм. Ямар нэгэн нөхцөлтэй байна уу эсвэл би буруу хараад өмнө нь хэрэгжүүлсэн юмнаасаа зээлийн хүү нэмэгдсэн юм шиг харагдаад байх юм.  Хөдөө аж ахуйг хөгжүүлэх Олон улсын сангийн үйл ажиллагаа дэлхийн хүнс хөдөө аж ахуйн байгууллага гээд ийм чухал байгууллагуудаа Хүнс, хөдөө аж ахуй, хөнгөн үйлдвэрийн яам хамтарч нэлээн сайн ажиллаад эхлээд төсөл хөтөлбөрөө хэрэгжүүлээд зөв хэрэгжүүлэхэд явахаар ингээд төсөл хөтөлбөрийн үр дүн гараад явдаг л даа. Тийм учраас төсөл хөтөлбөр жилд илүү сайжраад байгаа юм. 

Сая Сэргэлэн сайд Италид очоод энэ төслөө нэлээн сайжруулаад ирсэн гэж ингэж бодож байгаа л даа. Ийм төслүүдийг нэг эхэлсэн төслүүдийг сайжруулаад яваад баймаар байна. Төсөл хөтөлбөрүүд эхлээд ирэхдээ олон улсын зөвлөхүүд хамаг хөрөнгө мөнгийг нь буцаагаад авдаг, зөвлөж байгаа хүмүүс өндөр цалинтай байна гэсэн бол сүүлийн үеийн төслүүд дээр мэргэшсэн манай менежерүүд бий болоод байгаад баярлаж байгаа юм. Хөдөө аж ахуйг хөгжүүлэх олон улсын төсөл дээр гадаадын зөвлөхүүд гэж бараг байдаггүй. Манай мэргэшсэн нэлээн сайн боловсон хүчнүүд ажиллаж байгаа. Эдгээр бэлтгэгдсэн зөв боловсон хүчнийг дэмжиж явах ёстой. Сангийн яам үүн дээр нэлээн сайн анхаараарай гэж бид бас  хамтарч ажиллаж байгаа. Гадаадын зээл тусламжтай холбоотой асуудлыг Эдийн засгийн байнгын хороо материалыг нь аваад бид нар анализ дүгнэлт хийж байгаа л даа. Зарим төслүүд давхардсан. Зарим  нэг төслүүд нь маш үр дүнтэй явж байгаа гээд ялгаж салгахгүй бол болохгүй байгаа ийм нэг тал байгаа юм. 

Тэгэхээр би энэ төслийн миний хувьд дэмжиж байна. Дахиад хэлж байхад Сангийн яам манай зээлийн хэлэлцээрийн асуудал дээр нэг эхэлчихсэн асуудлуудаа яг ингээд системтэйгээр үргэлжлүүлээд яваад байх юм бол эхнийх нь үр дүн гараад дараагийнх нь үр дүн гараад нөгөө олон улсын байгууллага ч хамтарч ажиллахдаа сайн байдаг, энд байгаа манай мэргэшсэн боловсон хүчнүүд ч гэсэн ажиллахдаа сайн байдаг. Ийм учраас энэ төслийг зарчмын хувьд дэмжиж байна. Би ганцхан асуулт асуусан тэрийг хариулаад өгөхгүй юу. Хүү өндөрссөн юм шиг харагдаад байна. 

Ц.Нямдорж: - Би ажлын хэсгийг танилцуулъя. Сэргэлэн сайд байна, Доржсэмбэд Сангийн яамны Хөгжлийн санхүүжилтийн газрын дарга байна, Сүх-Очир мөн яамны Санхүүгийн бодлогын газрын Өрийн удирдлагын хэлтсийн дарга байна, Өлзийсайхан Сангийн яамны Зээл, тусламжийн бодлогын хэлтсийн дарга байна, Чой-Иш Мал аж ахуйн бодлогын хэрэгжилтийг зохицуулах газрын дарга байна, Занданбал Хөдөө аж ахуйн яамны Гадаад хамтын ажиллагааны хэлтсийн дарга. Асуултад хариул. Хүү хэд байгаад хэд болж байгаа юм бэ? Сэргэлэн сайд.

П.Сэргэлэн: - Тэрбишдагва гишүүний асуултад хариулъя. Өмнө нь явж ирсэн төслүүд 0.75 хувь гэдэг байсан. Энэ удаа бол 1.25 болсон. Энэ нь Монгол Улсын амьжиргааны төвшин тодорхой хэмжээгээр дээшилж, өмнө нь бага орлоготой байсан бол одоо бага дунд орлоготой гэдэг ангилал уруу орсонтой холбоотой энэ зээлийн хүү дээр жаахан нэмэгдэл нэмсэн гэж Хөдөө аж ахуйг хөгжүүлэх Олон улсын сангаас бидэнд мэдээлсэн. 

Таны хэлсэн мэргэжилтэй боловсон хүчнүүдийн тогтвор суурьшилтай ажиллуулж, цаашид бодлого чиглэлийг нь үргэлжлүүлэх чиглэл дээр яам тантай санал нэг байгаа. 

Ц.Нямдорж: - Баттөмөр гишүүн асууя. Тэрбишдагва гишүүн тодруулъя гэж байна. 

Д.Тэрбишдагва: - Гаднаас мөнгө авбал болно гэж ойлгоод байх шиг байна. Чойжилсүрэн сайд ч гэсэн Олон улсын валютын сантай холбоотой үед ч хэлж байсан. Авах чинь чухал л даа. Авсан мөнгө чинь эргээд зээл шүү дээ. Эргээд бид төлнө. Ийм учраас гэрээ хэлэлцээрийн явцад ингээд үндсэн төлбөрөөс чөлөөлөгдөх хугацаа 5 жил гэж байгаа. Зарим хөтөлбөрүүд чинь 10 жилээр үндсэн төлбөрөөс чөлөөлөгдөж байгаа шүү дээ. Та нар гэрээ хэлэлцээр хийхдээ үндсэн чиглэлийн хугацааг нь жаахан багасгах, хүүгийнхээ асуудлыг бид нар чинь Олон улсын валютын санд зээлжих зэрэглэл чинь буураад байгаа бид болохоо больж байгаа шүү. Өмнөхөөсөө буурсан шүү. Тийм учраас үүнийгээ жаахан бууруулахгүй юм уу гэсэн ярьдаг юм уу? Ингэж ярьж гадныхантай нэлээн хатуу ярьж л болдог л доо. Олон улсын валютын сан бид нарын зээлжих зэрэглэлийг бууруулаад дараагийн хөтөлбөрийнхөө үе шатанд оруулсан биз дээ. Тэгэхээр бидний чадавх их..

Ц.Нямдорж: - Тодруулах юм уу Сэргэлэн.

П.Сэргэлэн: - Энэ зээлийн хэлэлцээр дээр бид нэлээн ярилцсан. Хүүг яагаад нэмэв, хүүг нэмэхгүй байх талаас нь бид санал тавьсан. Энэ хоёр гурван зүйлийг учир холбогдол байгаа түрүүний миний нэг хэлсэн шалтгаан. Дээр нь манай улсын зээлжих зэрэглэл буурсантай холбоотой ч байж магадгүй. Дээр нь бид НҮБ-ын Хүнс, хөдөө аж ахуйн олон улсын сантай давхар нэг зүйл ярьсан. Энэ нь буцалтгүй тусламжаар 2 сая доллар Монгол Улсад өгөх асуудал бас ярьсан. Дээр нь энэ төсөл анх ирэхдээ хөрөнгө оруулалтдаа 6 сая доллар, төслийн менежментдээ 3 сая доллар гэж ирсэн байсан. Бид сая нэмэлт хэлэлцээр хийж байгаад Монгол Улсад үлдэх өгөөж хөрөнгө оруулалтдаа 8 сая доллар, төслийн менежментдээ 1 сая доллар болгож  хэлэлцээрээ амжилттай болгосон. Дээр нь 2 сая долларын буцалтгүй тусламж яригдаж байгаа ийм төсөл байгаа юм. 

Ц.Нямдорж: - Баттөмөр гишүүн.

Б.Баттөмөр: - Энэ заал бол ингээд харахаар бага хүүтэй, урт хугацаатай Монголд өнөөдөр хэрэгтэй зээл л дээ. Яг урд талд нь хэрэгжсэн зээл байна л даа. Үүний үр дүн яах вэ 465 эмэгтэйчүүд, 89 сум гээд яг бодит тоогоороо Монголын эдийн засагт ямар үр өгөөж өгөв гэсэн ийм юм байдаг уу гэсэн ийм асуулт байна. Зарим асуултууд Тэрбишдагва гишүүний асуулттай давхцаж байна. Ер нь хөдөө аж ахуйд олгож байгаа зээл тусламж гээд үзэхээр ардчилал зах зээлийн нийгэмд шилжсэн 30-аад жилийн хугацаанд маш их хэмжээний зээл авсан байдаг юм. Тэр авсан зээлийн үр өгөөж, яг өнөөдөр юу байна вэ? Ер нь үр тариагаар дотоодоо хангаж байна. Надад байж байгаа мэдээллээр бол махны импорт жил болгон багасаад гаднаас авч байгаа махны хэмжээ бол нэмэгдээд байгаа. Улаанбаатарт байгаа томоохон зочид буудал хоолны газрууд гаднаас мах импортолдог. Ингээд таагүй тоонууд их байгаад байна л даа. Тэгэхээр энэ чиглэлээр 2020 он хүртэл Засгийн газрын мөрийн хөтөлбөрт хөдөө аж ахуйг хөгжүүлэх чиглэлээр том зорилтууд тавигдсан байгаа. Нэгэнт зээл тусламжийн асуудал ярьж байгаа учраас одоо хэрэгжиж байгаа хөдөө аж ахуйд хэрэгжиж байгаа хэчнээн зээл байна вэ, хэчнээн сая долларын хэчнээн нэрийн зээл байна вэ? Энэ 4 жилийн хугацаанд 2020 он хүртэл хэрэгжиж дуусах өр өгөөжтэй өөрөөр хэлбэл, Монголын эдийн засагт үр өгөөжөө хэчнээн зээл, ямар юмнууд байна вэ? Үүнийг хэлж өгөөч гэсэн ийм асуулт байна. 

Гурав дахь асуудал юу вэ гэхээр бэлчээртэй холбоотой зориулалт дотор орчин үеийн шинжлэх ухаан, технологийн ололт Монголд нэвтрэх чиглэлээр энэ зээлээр дамжиж орж ирэх тийм нутагшуулах технологи байна уу гэсэн ийм асуултууд байна. 

Ц.Нямдорж: - Хариулъя Сэргэлэн. 

П.Сэргэлэн: - Баттөмөр гишүүний асуултад хариулъя. Энэ төслийн үр өгөөжийн талаар ярихад энэ төсөл хэрэгжиж дууссан таван аймгийн 15 суманд малчдын бүлэг, эмэгтэйчүүдийн бүлэгт шууд дэмжлэг үзүүлж ажилласан. Мөн энэ дэмжлэгээс гадна бас тодорхой тооны хоршоодод бас зээл олгох үйл ажиллагаа явуулсан. Энэ хэмжээгээрээ нэлээдгүй олон ажлын байр олон хүмүүсийг орлоготой, ажилтай байх талд нэлээн анхаарсан. Манай НҮБ-ын Хүнс хөдөө аж ахуйн байгууллага өөрөө мэргэжлийн байгууллага учраас нэлээд сайн судалгаа хийж яг тэр зорилтот бүлэгтэй хүрч ажиллаж чадсан. Үүнийг олон улсад болсон хурал дээрээ нэлээн үр дүнтэй явж байгаа. Манай яам дээр төслийн үр өгөөжийн талаар бид уулзалт ярилцлагууд хийхэд үүн дээр үр дүнтэй төсөл болсон. Тэгээд төсөл хөтөлбөрүүдээ үргэлжлүүлэх нь зүйтэй гэдэг байдлаар гарсан. Цаашдаа бид төслийн үр өгөөж, хөрөнгө оруулалтын үр ашгийг сайжруулах чиглэл дээр нэлээн бодлого барьж ажиллана гэж бодож байгаа. 

Одоо төсөл маань дахиад шинээр эхэлж байгаа учраас энэ төсөл дээр ажиллаж байгаа удирдлага менежерүүддээ бас шууд үр дүнгийн гэрээ байгуулж тодорхой чиглэл дээр Монгол Улсад тодорхой үр дүн авчрах төслүүдийг санхүүжүүлэх зорилго тавьж ажиллаж байгаа. Тэгээд өнөөдөр Их Хурлаар энэ гэрээ маань соёрхон батлагдсаны дараа бид яамнаас ажлын хэсэг гарч энд ажиллаж бодлогын зорилттой ийм дэмжлэгийг санхүүжүүлнэ гэж ингэж тооцоолж байгаа. Манай яамны хөдөө аж ахуйн чиглэлээр үндсэндээ 6 хөтөлбөр явж байгаа. 

Монгол нөгөө хөтөлбөр энэ Швейцарийн хөгжлийн агентлаг, Хөдөө аж ахуйн маркетинг төсөл, 2017 онд бас дуусаж байгаа. Зах зээл ба бэлчээрийн удирдлагын хөгжлийн төсөл энэ жил дуусаад эхэлж байгаа. Хувийн хэвшлийн оролцоотой мал аж ахуйн гаралтай бүтээгдэхүүн болон хүнсний ногооны үйлдвэрлэлийн сүлжээг хөгжүүлэх төсөл 2019 онд болно. Энэ европын холбооноос хэрэгжүүлж байгаа төсөл байгаа. Монгол Улс дахь хөдөө аж ахуйн тогтвортой хөгжил-2 төсөл Герман Улсын Засгийн газар 2018 онд дуусна. Хөдөө аж ахуйн хөдөөгийн хөгжлийн төслийн нэмэлт санхүүжилт төсөл байгаа. Энэ Азийн хөгжлийн банкнаас 50 сая долларын зээл энэ 2016-2020 онд хэрэгжээд дуусах ийм зургаан төсөл хөтөлбөр явж байгаа юм. 

Ц.Нямдорж: - Асуулт асууж хариултаа авлаа. Одоо батална даа. Дэмжиж байгаа гээд хэлчихлээ шүү дээ. Санал хураалт. 

Байнгын хорооны саналаар Монгол Улсын Засгийн газар, Хөдөө аж ахуйг хөгжүүлэх Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг соёрхон батлах хуулийн төслийг баталъя. Үгээ кнопоороо дамжуулаад хэлчих яршиг. Тэгье дараагийнх дээр ярь. Жаахан цагаа хурдлахгүй бол өнөөдөр шахаад байна гишүүдээ хөдөө гадаа томилолт авч яваад ирц төвөгтэй байна. Би дараагийн асуудал дээр нь үг өгье.

31 гишүүн зөвшөөрч, 68.9 хувийн саналаар энэ хэлэлцээрийг соёрхон баталж байна. 

Тогтоолын төсөл хууль танилцуулъя. Нэмэлт санхүүжилтийн хэлэлцээр соёрхон батлах тухай 6 дугаар сарын 09. 

1 дүгээр зүйл. Монгол Улсын Засгийн газар, Хөдөө аж ахуйг хөгжүүлэх Олон улсын сангийн хооронд байгуулсан “Зах зээл ба бэлчээрийн удирдлагын хөгжил” төслийн Нэмэлт санхүүжилтийн хэлэлцээрийг Монгол Улсын Засгийн газрын өргөн мэдүүлснээр соёрхон баталсугай. Үүн дээр редакцийн саналтай гишүүн байна уу? Байхгүй байна редакц сонслоо шүү. 

Дараагийн асуудал. 

Зургаа. Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын хөнгөлөлттэй зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төсөл /Засгийн газар 2016.06.02-ны өдөр өргөн мэдүүлсэн, соёрхон батлах/

Хуулийн төслийг хэлэлцье. Илтгэлийг Бямбацогт сайд танилцуулна. Бямбацогт сайдыг индэрт урьж байна.

С.Бямбацогт: - Улсын Их Хурлын дэд дарга, эрхэм гишүүд ээ, та бүхний энэ өдрийн амгаланг айлтгая. 

Бүгд Найрамдах Хятад Ард Улсын дарга Си Зиньпин 2014 онд Монгол Улсад төрийн айлчлал хийхдээ ойлгохоор тохирсон 1 тэрбум ам.долларын хөнгөлөлттэй зээлийн ерөнхий хэлэлцээрийг Монгол Улсын Засгийн газар, Бүгд Найрамдах Хятад Ард Улсын Экспорт-Импортбанк хооронд 2015 оны 11 дүгээр сарын 10-нд байгуулж, 2015 оны 11 дүгээр сарын 26-ны өдөр Монгол Улсын Их Хурал соёрхон баталсан билээ. 

Зээлийн ерөнхий хэлэлцээрийн хүрээнд хэрэгжүүлэх төсөл тус бүрийн 85 хувийг  Бүгд Найрамдах Хятад Ард Улсын Засгийн газар, 15 хувийг Монгол Улсын Засгийн газар санхүүжүүлнэ гэснийг өөрчлөн  Бүгд Найрамдах Хятад Ард Улсын Засгийн газар санхүүжүүлэх хэмжээг 95 хувь болгон нэмэгдүүлэхээр  тохиролцсон. Энэ хүрээнд зээлийн ерөнхий хэлэлцээрт оруулах нэмэлт, өөрчлөлтийг Монгол Улсын Засгийн газрын хуралдаан Улсын Их Хурлын холбогдох Байнгын хороодтой зөвшилцөн Ерөнхий сайдын 2017 оны 81 дүгээр захирамжид үндэслэн 2017 оны 5 дугаар сарын 04-ний гарын үсэг зурж байгуулсан. 

Олон улсын гэрээний тухай Монгол Улсын хуулийн дагуу Монгол Улсын Засгийн газар, Бүгд Найрамдах Хятад Ард Улсын Экспорт-Импортбанк хоорондын зээлийн ерөнхий хэлэлцээрийн нэмэлт, өөрчлөлтийг Улсын Их Хурлын нэгдсэн чуулганаар соёрхон батлуулах шаардлагатай тул холбогдох хуулийн төслийг боловсруулаад байна.

Иймд хэлэлцэх асуудлыг шийдвэрлэж өгнө үү. Анхаарал тавьсанд баярлалаа. 

Ц.Нямдорж: - Баярлалаа. Байнгын хорооны дүгнэлтийг Содбилэг гишүүн танилцуулна. Гадаад бодлогын байнгын хороо.

О.Содбилэг: - Улсын Их Хурлын дэд дарга, эрхэм гишүүд ээ,

Аюулгүй байдал, гадаад бодлогын байнгын хорооны 2017 оны 5 дугаар сарын 03-ны өдрийн хуралдаанаар урьдчилан зөвшилцсөн Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын 1 тэрбум ам.долларын зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төслийг Монгол Улсын Засгийн газраас 2017 оны 6 дугаар сарын 02-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2017 оны 6 дугаар сарын 07-ны өдрийн хуралдаанаараа хэлэлцлээ. 

Хуулийн төслийг хэлэлцэх үед Улсын Их Хурлын гишүүн Болд, Ж.Энхбаяр нар зээлийн хүрээнд хэрэгжүүлэх махны 12 үйлдвэр барих төслийн санхүүжилтийг малын үйлдвэр угсааг сайжруулах, малыг эрүүлжүүлэх төсөлд зарцуулах, цаашид гадаад улс олон улсын байгууллагуудаас авах зээл тусламжийн асуудлыг шийдвэрлэхэд тодорхой шалгуур үзүүлэлтүүдэд бий болгох, уг шалгуур үзүүлэлтүүдийг хангасан зээл тусламжийг Байнгын хорооны хуралдаанаар хэлэлцэн шийдвэрлэж байх, Улсын Их Хурлын гишүүн Лүндээжанцан, Б.Энх-Амгалан нар зээлийн санхүүжилтийн хүрээнд хэрэгжүүлэх төслүүдийг Засгийн газрын түвшинд дахин хэлэлцэхдээ тодорхой нэг салбарын асуудлыг цогцоор нь шийдвэрлэх, эргэн төлөгдөх үр ашигтай ажлын байр нэмэгдүүлэх төсөл хөтөлбөрт ашиглах талаар анхаарах нь зүйтэй гэсэн саналуудыг гаргасан болно. 

 Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын 1 тэрбум ам.долларын зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төслийг Байнгын хорооны хуралдаанд оролцсон гишүүдийн олонхи нь дэмжиж, соёрхон батлах нь зүйтэй гэж үзсэн болно.

Улсын Их Хурлын дэд дарга, эрхэм гишүүд ээ,

Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын 1 тэрбум ам.долларын зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг соёрхон баталж өгөхийг та бүхнээс хүсье.

Анхаарал тавьсанд баярлалаа. 

Ц.Нямдорж: - Үүнтэй холбогдуулж асуулт асууж, үг хэлэх гишүүд нэрсээ өгье. Эрдэнэбат, Болд, Баттөмөр гишүүнээр тасалъя. Эрдэнэбат гишүүн.

Д.Эрдэнэбат: - Сангийн яамнаас хүн байхгүй юм уу? Хэн байгаа юм бэ? Их Хурал сүүлийн үед эрчимтэй соёрхон батлаад байна гэрээнүүдийг. Хамгийн гол нь батлагдаж байгаа гэрээнүүд өөрөө нөхцөлтэй зээлүүд гэдгийг бид нар мартаад байна даа. Энэ нэг улсаас хэт их хэмжээний мөнгө зээлэх нь өөрөө нэг талаасаа хүү багатай харагдаж байгаа боловч өөрийнхөө технологийг шахах, өөрийнхөө ажилчдыг шахах, өөрийнхөө төслийг шахах хэлбэр рүү явдаг юм л даа. Яг л ингэж явж байгаа. Солонгосынх ч тийм байсан, сая Энэтхэгийн 1 тэрбумыг батлахдаа нефть боловсруулах үйлдвэр байгуулна гээд ямар ч төсөлгүй харанхуй баталсан байхгүй юу. 1 тэрбум доллар гэдэг чинь бага мөнгө биш шүү дээ. Бид нар дэндүү хөнгөхөн ийм байдлаар мөнгө батлаад байдаг нь зөв үү буруу гэдэг дээр би эргэлзэж байгаа. 

Хятадын ерөнхий хэлэлцээр ерөнхий байдлаар Монголын талын  нөхцөлийг хөнгөлж орж ирсэн боловч цаанаа ямар төсөл хэрэгжих нь ойлгомжгүй байгаа юм. Миний харж байгаагаар энэ хараат бөгөөд нөхцөлтэй зээл гэж ингэж харж байгаа юм. Хэдийгээр өнөөдөр хүү бага харагдаж боловч 2 хувийн хүүтэй харагдаж байгаа боловч цаанаа төслийн өртөг асар үнэтэй орж ирнэ. Хятадууд өөрсдийнхөө технологийг заавал аваач гэдэг тулгалт хийнэ, ажилчдыг ажиллах хүчийг авах хүсэлт гаргана гэх мэтээр хүндрэл учирна. Тийм учраас үүнийг яаж зохицуулах талаар цаашдаа ерөнхий хэлэлцээр гадна ямар нөхцөлүүд байгаа юм бэ гэдгийг нь надад хэлж өгөөч. 

Дараагийн нэг асуудал байна. Ардчилсан намын үед та нар 2.7 тэрбум долларыг авлаа гээд баахан өр нэмлээ гэсэн. Яг өнөөдрийн байдлаар Ардын намын авсан өр 1 жилийн хугацаанд 1.1 тэрбум доллар болчихсон байгаа. Одоо энэ нэмэгдээд нийтдээ миний мэдэж байгаагаар 4 гаруй тэрбум долларын өр шинээр тавьж байна1 жил хүрэхгүй хугацаанд. Энэ өрийн асуудлыг цаашдаа бид нар яаж шийдэх дээр гарцаа харж байгаа юм бэ гэдгийг би та бүхнээс хүсмээр байна. Азийн хөгжлийн банкнаас дахиад зээл авна гэж байгаа. Азийн хөгжлийн банкнаас хэчнээнийг авах гээд байгаа юм бэ? Үүнийг надад тоо хэлж өгөөч гэж. Би яг үнэн тоог нь цэг таслалтай нь хэлж өгье.

2012-2016 онд Ардчилсан намын Засгийн газрын өр гэж та нарын яриад байсан зээл 2 сая 775749 америк доллар. Ардын намын нэг жилийн дотор авсан өр буюу зээл 1 тэрбум 58784 америк доллар болсон байна. Тэгэхээр аливаа нэгэн асуудлыг бид нар ярихдаа зөв талаас нь ярихгүй бол болохгүй. Нийгэмд буруу ойлголт өгч болохгүй гэж би харж байгаа юм. Өрийн таазыг 45 байсныг 105 болгосны ач холбогдол нь юундаа байгаа юм бэ гэдгээ бид нар аль аль талдаа бодохгүй бол энэ өрийн чинь хэмжээ Ардчилсан намын өрийн хэмжээнээс 3 дахин их болоод явчихлаа шүү гэдгийг би эрх баригчдад энэ дашрамд сануулъя гэж бодож байна. Баярлалаа. 

Ц.Нямдорж: - Би ажлын хэсэг танилцуулъя дараа нь хариулъя. Засгийн газрын зарим сайд байна Сэргэлэн, Сангийн дэд сайд Булгантуяа, Сангийн яамны Хөгжлийн санхүүжилтийн газрын дарга Доржсэмбэд, мөн яамны Өрийн удирдлагын хэлтсийн дарга Сүх-Очир, Сугар Эрчим хүчний яамны Хөрөнгө оруулалтын үйлдвэрийн хэлтсийн дарга, мөн яамны Зээл, тусламжийн хэлтсийн ахлах мэргэжилтэн Аясгалан, мөн яамны хэлтсийн мэргэжилтэн Өлзийсайхан, Энхцацрал мөн хэлтсийн гэрээт ажилтан, Эрчим хүчний яамны Бодлого, төлөвлөлтийн газрын дарга Чимэддорж гэсэн ийм хүмүүс ажлын хэсэгт байна. Булгантуяа сайд.

Х.Булгантуяа: - Өрийн хувьд 2015 оны 12 дугаар сарын 31-ний байдлаар Засгийн газрын нийт өр бол 14 их наяд 424.7 байсан. Энэ нэмэгдсэн нь үнэн. Үүн дээр гол нөлөөлсөн юм гэвэл долларын ханш нэлээдгүй орж ирж байгаа. Энэ бол Монгол төгрөгөөр илэрхийлсэн ханш байгаа. Хоёрдугаарт, өнөөдрийн авч байгаа зээлүүдийн хувьд өмнөх Засгийн газрын авч байсан зээлүүд commercial ханшаар буюу зах зээлийн ханшаар авч байсан. Энэ бол  хамгийн сүүлийн бонд гэж байхад 10 гаруй хувийн хүүтэй байсан бол энэ удаагийн хөгжлийн санхүүжилт онцгой нөхцөлтэй 2 хувиас доош 0.25, зарим  нь 0 хувийн хүүтэй, 1 гаруй хувийн хүүтэй гэсэн иймэрхүү нөхцөлөөр бид нар энэ зээлүүдийг авч байгаа юм. 

Хугацааны хувьд мөн 15-20 гаруй жилийн хугацаатай 5-8 жил нь 10 хүртэл жил нь үндсэн төлбөрөөс чөлөөлөгдсөн ийм байдалтай зээлүүд байж байгаа. 

Ц.Нямдорж: - Азийн хөгжлийн банкнаас. 

Х.Булгантуяа: - Азийн хөгжлийн банкнаас Олон улсын валютын сантай тохирсон нь 850 сая доллар байж байгаа. Үүн дээр нарийн төслүүдийг нь одоогоор тохироогүй байж байгаа. 

Ц.Нямдорж: - Тодруулъя. 

Д.Эрдэнэбат: - Би өр тавьж байгаа юм дээрээ анхаараарай гээд байгаа юм. Одоо Хятадаас авах Эксим банкны зээл би хэлж байна шүү дээ, хямдхан хүүтэй харагдаж боловч орж ирж байгаа хийх гэж байгаа бүтээн байгуулалт, дэд бүтэц үйлдвэрүүдийн төслийнх нь өртөг нь 2 дахин үржигддэг юм. Энэ бол яах аргагүй нотлогдсон зүйл. Зам тавихад гэхэд манайд дотоодын компаниуд хоёр дахин хямд өртгөөр тавьж байхад хятадын энэ зээлээр орж ирээд байгаа юм хоёр дахин өндөр өртөгтэй болоод хэлэлцээ унаж байсан түүх байсан юм. Ийм юм авах уу, үгүй юу гэдэг дээр надад хариулт өгөөч гэж хүсэж байгаа юм. Түүнээс биш жижиг хувьтай гэдгээр бид өөрсдийгөө хуурч болохгүй. 

Ц.Нямдорж: - Хариулъя Булгантуяа.

Х.Булгантуяа: - Эрдэнэбат гишүүнийхийг сая санал байлаа гэж би ойлгоё, ойлголоо. Энэ төслүүдийн санхүүжилт, дүн нь эцэслэгдэж тохирогдоогүй байна. Үүн дээр би анхааръя салбарын яамдтай. 

Ц.Нямдорж: - Болд гишүүн, үг хэлэх санал хоёр хамтдаа явж байгаа шүү. Болд гишүүн.

Л.Болд: - Баярлалаа. Тэгэхээр Эрдэнэбат гишүүний яриад байгаа гол асуудлыг та нар ойлгох хэрэгтэй байна л даа. Өмнөх засгийн үед, өмнөх Их Хурлын үед маш их өр тавьсан. Монгол Улс өрөнд умбасан гээд өрийг хүн амдаа хуваагаад та нар дийлдэшгүй их өртэй болсон шүү гээд ард түмнээ айлгасан. Тэгээд сонгуульд амжилт гаргасан. Одоо түүнээс хойш бол 180 градус эргэчихсэн. Өдөр болгон өр зээл ярьж байгаа л даа. Хятадын тэрбум, Энэтхэгийн тэрбум гээд үүний дараа хэд хэдэн юм орж ирнэ, хэдэн зуун саяар нь 800 сая, 600 сая гээд ийм хоёр нүүртэй баймааргүй байна. Өмнөхөө ч зөвийг нь хэлчих, өөрсдийнхөө бодлогоо илэрхийлчих энэ нь дээр. Нэг гол асуудал үүнийг хэлмээр байгаа юм.

Хоёрт, өмнө нь тодорхой Засгийн газар өөрөө мэдээд, өөрийнхөө бодлогоор Монгол Улсын Их Хурал, Монгол Улсын төр засаг өөрийнхөө бодлогоор төслүүдээ хэрэгжүүлээд санхүүжүүлээд явах ийм санхүүжилт байна. Хөнгөлөлттэй зээл гэдгийн цаана үнэхээр цаад талаасаа олон давхар хараа хяналт нөхцөл шаардлага хязгаарлалт орж ирдэг. Үүнийгээ зөв зохицуулаасай гэдгийг анхааруулаад байна шүү дээ. Энэ бол зүгээр аваад байх амархан. Гэхдээ үүний цаана эргээд та бидний эдийн засгийн тусгаар тогтнолын томоохон асуудлууд зайлшгүйгээрээ босож ирж байгаа юм. Яг хятадын зээлийн хувьд Байнгын хороон дээр бид яриад мэдээлэл авахад үндсэндээ цаашдаа яаж хэрэгжих нь ойлгомжгүй л байдал уруу орж байгаа юм байна лээ л дээ. Аль 2014 онд Си Зиньпин даргын айлчлалаар намайг Гадаад харилцааны сайд байхад анх зарлагдаад олон жил сараар хэлэлцээр хийгдээд 2015 онд бүх юм шийдэгдээд ингээд 2016 оноос ажил хэрэг болох байсан чинь шинэ засаг гарч ирсэн гээд бид нар энэ дотроо Хятадын талаас санхүүжүүлэх 850 сая доллар байсан бол 950 сая доллар болгоно. Өөрөөр хэлбэл, энэ зээлээ дахиад 100 сая доллараар нэмж байгаа юм. 

Тэгээд одоо дахиад бүх нөхцөл, шаардлагуудаа дахиад өөрчилнө. Үүний зэрэгцээ хамгийн эмзэг нь юу вэ гэхээр өмнө нь тохирсон байсан энэ зээлээр хэрэгжүүлэхээр байсан 7, 8 төслүүдээ үндсэндээ бүгдийг нь болиулчихсан. Ингээд нэг тал дээрээ Их Хурлаар шийдчихсэн асуудлаар дахиад Засгийн газар дээр өөр шийдвэр гаргаж байгаа юм. Энэ тогтворгүй байдал чинь өнөөдөр Монгол Улсын зээл тусламжийн хөрөнгө оруулалтын бодлогыг маш мухардалд оруулж байгаа шүү дээ. Анхнаасаа бид олон засаг сольдог үед Ху Жин Тао даргын үед зээл амлагдаж байсан 300 билүү 500 билүү. Тэр хоёрын аль нэг нь. Тэгээд бараг 10, 20 жил засаг болгон өөрийнхөө юмыг шургуулсаар байгаад сүүлдээ маш их цаг алдсан шүү дээ. Одоо түүний араар орж байгаа юм. Одоо та нар болохоор үүнийг 2018 оны төсвийн хүрээний мэдэгдэл, бичиг баримтдаа тусгасан гээд байгаа юм. 2018 онд энэ орж ирэх ямар бололцоо байхгүй. Одоо бол та нар асуудлаа шийдээгүй байгаа, төслүүдээ шийдээгүй байгаа. Энэ тэрбумын бараг 800, 900 нь тодорхойгүй байдалд орчихсон. 80-90 хувь нь ийм нөхцөлд дараагийн Их Хурал, дараа дараагийн Засгийн газрын асуудлууд энэ зээлийн хүрээнд шийдэгдэх болж байгаа юм. Тэр үед нь дахиад та нар шийдэж арай гэж зөвшөөрүүлээд арай гэж урагшлуулах гэж байтал тэр болтол сонгууль болоод ингээд та бидний яриад байгаа олон асуудал шийдэгдэхгүй чигээрээ үлдэх гээд байгаа юм л даа. Үүн дээр би Засгийн газар дээр ямар санал тавьж байна вэ гэхээр ерөөсөө та нар хууль оруулж..

Ц.Нямдорж: - Болд гишүүний 1 минутыг өгчих.

Л.Болд: - Ерөөсөө Их Хурал дээр шийдчихсэн бол тэр төрийн шийдвэр. Хэрэгжүүлэх үүргээ Засгийн газар биелүүлье. Тэгэхээр өөр Засгийн газар гарлаа гэнгүүт өмнөх Их Хурлын хийсэн бүх юм хүчингүй гээд л дахиад түүнтэй нь оролдоод өмнөх нь ч хэрэгждэггүй, өөрсөд нь ч юм байдаггүй. Та нар энэ зээлээр бүх юм шийдэгдсэн байхад үүнийг нь цааш нь явуулаад 100 сая доллар дахиж нэмж хэрэгтэй байгаа бол тэрийгээ тусад нь хөөцөлд, тусад нь тэр талаараа хэлэлцээр явуул л даа. 

Дээрээс нь энэ Монгол Улсад хэрэгтэй гээд төслүүд тогтсон бол тэр төслүүдийг нь үр ашигтай зөв хэрэгжүүлэх тал дээр анхаар л даа. Ерөөсөө Их Хурал дээр шийдчихсэн төслүүдийг зөвхөн Их Хурал эхэлж өөрчлүүлж байгаад дараа нь та нар Засгийн газар дээрээ асуудал ярьдаг. Өнөөдөр бүх юмаа өөрчлөөд өнөөдөр Их Хурлын дахиад энэ бүх юмаа өөрчлөх асуудлыг Их Хурлаар өөрөөр нь, өөрийнх нь шийдвэрээр нь будилаантуулах ийм зам руу оруулж байгаа юм. Энэ чинь өөрөө Монголын төрийн ажил ерөөсөө явдаггүй, гацдаг, хөгжил нь урагшилдаггүй нөхцөл чинь үүнтэй шууд холбоотой байна шүү дээ. Ийм хууль эрх зүйн зохицуулалтыг яаралтай хийх.

Ц.Нямдорж: - Би зочин танилцуулъя. Болдын Жавхлан гишүүний урилгаар 1991 онд Улаангом сумын 1 дүгээр дунд сургууль төгссөн төгсөгчид чуулганы ажиллагаатай танилцаж байна. Та бүхэнд эрүүл энх, аз жаргал, сайн сайхныг хүсье. 

Түрүүн Хяргасын 1987 оныхон орж ирээд гишүүдийг Хяргас нуурын хөвөөнд амар гээд урьчихсан шүү дээ. Та нар Увс нуурын хөвөөнд урьчих яадаг юм бэ, очно л биз. Машинаараа яваад оч та нар өөрсдөө бензинээ өөрсдөө даа. Та бүхэнд сайн сайхныг хүсье. Нууртай аймаг чинь ингэдэг байхгүй юу. Манай аймаг чинь хоёр талдаа хоёр сайхан нууртай даа. Очиход сайхан даа. Тэрбишдагва гишүүн.

Д.Тэрбишдагва: - Энэ Сангийн яамныхан надад тайлбарлаж өгөөч. 2004 оноос хойш Хятадын буцалтгүй тусламж зээл авсан санагдаад байх юм. Тэр зээл хэдэн долларын зээл болоод дараа нь ерөөсөө хэрэгжихгүй явсаар байгаад өдий хүрээд үргэлжлээд байна л даа. Тухайлбал, миний сайн мэдэж байгаагаар 2004 онд Эгийн голын цахилгаан станц гэж Хятадын зээл дээр ярьж байсан. 2004 онд ярьж байна. Одоо 13 дахь жилдээ Эгийн голын цахилгаан станц ороод ирлээ л дээ. Тэгэхээр би Ардчилсан намынхаа хоёр нөхрийг гайхаад байгаа юм. Ер нь гадаадын зээл тусламж болонгуут БНХАУ гэнгүүт хоёр хөрш рүүгээ дайраад улс төр хийгээд байдаг. Хятадууд пүү паах гэж яриад байдаг. Хүн юм өгье гээд 2004 онд Лаос, Камбож, Вьетнам гээд баахан улсууд адилхан Хятадууд анх удаа хөнгөлөлттэй зээл өгч эхэлсэн юм л даа. Тэр улсууд өнөөдөр 4-5 эргүүлээд зарим нь цахилгаан станц бариулаад хоёр гурван цахилгаан станц бариад эргүүлчихсэн байгаад байдаг. Бид 2004 оноос хойш Хятадын зээл ороод ирэнгүүт л хятадынх болохгүй гэж хэлмээр байгаад одоо нөгөө Эгийн голын цахилгаан станц чинь дахиад ороод ирчихсэн байгаа юм. Ингэж бид юмаа эргүүлж чадахгүй, хөгжлийг гацаагч нар болоод байгаа юм. Одоо ахиад хүнд байгаа үед миллиард долларын зээл орж ирээд аятайхан бүтээн байгуулалт хийе гэнгүүт нь дахиад болохгүй юм шиг яриад байна л даа. Болох болохгүй, хийж чадах чадахгүй бид өөрсдөө нөхцөлөө тавьж гэрээ хэлэлцээр хийдэг болохоос биш өгөх гэж байгаа хүмүүсээ муулаад эхлэхээр энэ ер нь юу болох вэ? Ингэж л байгаа юм даа. 

Тэгэхээр энэ тухайлбал 2015 оны 26-ны өдөр Улсын Их Хурлаар соёрхон баталж, өнөөдөр 2017 он бас л хэрэгжээгүй яваад байгаа юм. Тэгэхээр би та нар 2004 оноос Хятад хэдэн удаа хэчнээн зуун сая доллар, миллиард доллар амлаад бид өнөөдрийг хүртэл 13 жил ерөөсөө ашиглаж чадаагүй. Хөрштэйгөө улс төр хийгээд хөршөө муулаад яваад байгаа юм. Бусад хятадтай хөрш улс орнууд чинь үүнийг аваад хэд дахин эргүүлээд үр ашиг гаргалаа шүү дээ. Тэгээд одоо 12 махны үйлдвэр аль хэзээний ярьж байсан. 2008 онд махны үйлдвэр яриад жижиг оврын трактор болоод махны үйлдвэр болсон. Энэ махны үйлдвэр чинь одоо бид чинь үйлдвэрийн аргаар боловсруулах махны үйлдвэрүүдийнхээ ашиглалтынхаа 5 хувийг ашиглаж чадахгүй байж ахиад 12 махны үйлдвэр ороод ирж байна л даа. Уг нь зүй нь бол үүнийг оруулж ирэхдээ шинээр байгуулагдсан Засгийн газар үүнийгээ яг тодорхой юм оруулж ирэхгүй бол энэ чинь бид нарыг төөрөгдүүлээд байна. 

Ийм юмыг шинэчилж хийнэ, өмнөх зөв хийж байснаа үргэлжлүүлэхгүй бол Засгийн газар ороод ирээд өмнөхөө бүгдийг нь пүү паа гээд нөгөө хятадууд  хайгаад монголчууд мөн гайхамшигтай ард түмэн.  Нөгөөдөх амлаад байдаг өгье гээд байдаг авна гээд дараагийнх нь юм орж ирэнгүүт өмнөх нь буруу гэж явсаар байгаад бид ерөөсөө гадаадын зээл тусламжийг үр ашигтай ашиглаж чадахгүй байна залуучуудаа, Сангийн яамныхан, шинэ Засгийн газрынхан.

Тийм учраас би үүн дээр ингээд сая миллиард доллар Мандалговь юуны цахилгаан станцын сүлжээ гэнэ үү, тийм юмнууд орж  ирж байна лээ. Үүнийгээ бид ойлгомжтой төсөл орж ирэхгүй бол үүнийг чинь хараад болохгүй гэж яриад байгаа юм. Одоо та нар шинэ хэлэлцээр хийх учраас энэ чинь биш шүү гэж хэлэхгүй бол бид махны үйлдвэрийг яриад эхлэх нь л дээ. Ийм учраас би дахин хэлж байхад 2004 оноос хэрвээ бид авч чадаад эргүүлээд байсан бол хэчнээн миллиард долларыг Бүгд Найрамдах..

Ц.Нямдорж: - Тэрбишдагва гишүүнд 1 минутыг нь өгчих. 

Д.Тэрбишдагва: - Бүгд Найрамдах Хятад Ард Улсаас аваад эргүүлээд үйл ажиллагаа явуулаад ажлын байр бий болгоод экспортод дэмжлэг үзүүлээд ингээд явчих байсан. Ерөөсөө бусад улсууд гадаадын зээл тусламж болно гээд байхад манайхан болохгүй гээд гадаад харилцааны асуудал эрхэлж байсан Болд сайд өөрөө Хөдөө аж ахуй, хөнгөн үйлдвэрийн сайд байсан Эрдэнэбат ингэж яриад байгаа нь улс төржинө гэхэд та нар битгий хачин улс төржилт хийж бай. Бидэнд мөнгө хэрэгтэй байна. Бидэнд үйл ажиллагаа явуулах хэрэгтэй байна, бидэнд ажлын байр хэрэгтэй байна, бидэнд орлого хэрэгтэй байна. Үүнийгээ эргүүлье л дээ. Ашиглая л даа. Улс орондоо хэрэгтэй зүйл хийе л дээ. Тийм учраас энэ асуултад хариулж өгөөч Сангийн яамныхан. 

Ц.Нямдорж: - Сумъяабазар гишүүний урилгаар Сонгинохайрхан дүүргийн 21 дүгээр хорооны иргэд Их Хурлын ажилтай танилцаж байна. Та бүхэнд эрүүл энх, аз жаргал, сайн сайхныг хүсье. 

Булгантуяа Тэрбишдагва гишүүний асуултад хариулъя. 

Х.Булгантуяа: - Тэрбишдагва гишүүний асуултад хариулъя. 2004 оноос яригдаад 2005 онд гэрээ нь байгуулагдаад, 2008 оноос орж ирсэн 300 сая долларын хөнгөлөлттэй зээл байж байгаа. Энэ зээлийн гүйцэтгэл 98 хувьтай байна. Энэ бол орон сууцны хороолол, чөлөөт бүсийн хөгжүүлэлт гэх мэт төсөл хөтөлбөр рүү зарцуулсан байж байгаа. Ер нь бараг дууссан гэсэн үг. 500 сая долларын хөнгөлөлттэй зээл бол 2011 онд гэрээ нь байгуулагдаж орж ирсэн. Одоо 60 хувийн гүйцэтгэлтэй байна. Авто зам, боловсрол, хүнс хөдөө аж ахуй, цахим эрүүл мэнд гэх мэтчилэн эдгээр салбар уруу зарцуулсан байж байгаа. 

Болд гишүүний түрүүний хэлсэн зүйтэй тодруулж хэлэхэд, бид нар гадаад харилцааны хувьд ялангуяа өмнөх Засгийн газрынхаа ярьсан хэлсэн тохиролцсон төсөл хөтөлбөрүүдийг аль болохоор бид нар үргэлжлүүлэхийг хичээж явж байгаа. Гадаад харилцааны тал дээр Монгол Улсын төрийн залгамж халаа явах ёстой гэсэн байрыг бид нар баримталж байгаа. Эдгээр төсөл хөтөлбөрүүд ихэнх нь тэр чигээрээ явах юм. Гачуурт уулзвараас Налайх Чойрын уулзвар хүртэл 20.9 км авто зам энэ ТЭЗҮ нь хийгдчихсэн одоо тусгайлсан гэрээ байгуулагдангуут төсөл нь эхлэхэд бэлэн байгаа. Улаанбаатар Мандалговийн цахилгаан дамжуулах шугам сая тусгайлан төслийнх нь гэрээ нь Ерөнхий сайдыг Хятадад айлчлах үеэр хийгдсэн. Удахгүй ажил нь бүрэн эхлэх гэж байна. Эрдэнэтийн дулааны цахилгаан станц бол өмнөх Засгийн газрын үед ТЭЗҮ нь хийгдээд Хятадын талтай яригдсан. Одоо тусгайлсан гэрээ нь хийгдэхэд ажил нь эхлэхэд бэлэн байна.

Мах боловсруулах үйлдвэрийн Хүнс, хөдөө аж ахуйн яамнаас бид нар үүнийг дахин нэг харж үзэх хэрэгтэй байна гэсэн байр суурьтай байгаа. Өрсөлдөх чадвартай дээд боловсрол гээд энэ төслийг бид нар боловсролын салбар дээр эд нарыг үргэлжлүүлэхээр байж байгаа. Яах вэ, энэ төслийн 1 тэрбум долларын хамгийн том дүнтэй төсөл болох Эгийн голын цахилгаан станц нийт 827.6 сая ам.долларын төсөл байгаа. Та бүхэн мэдэж байгаа байгаль орчны гэдэг энэ асуудлаас болоод ерөнхийдөө гацсан байгаа гэдгийг энэ хамгийн том гүйцэтгэл нь ерөнхийдөө болоод зээлийн хэрэгжилт бас дутуу дулимаг байгаа гэдэг дээр байр суурь нэг байна. Гэхдээ одоо тусгайлсан гэрээнүүд зурагдаад явах юм бол бид нар өмнөх Засгийн газрын хувьд хэлэлцэгдсэн, яригдсан ТЭЗҮ нь бэлэн болчихсон ийм төслүүдийг бид нар үргэлжлүүлээд явах гэж байна. Хамгийн гол нь бид нар зээлийн гэрээнүүдийг бага хүү тавих гол шалтгаан нь гэвэл та бүхэн мэдэж байгаа 3 сард гэхэд 580 сая евро бонд хүлээгдээд ороод ирчихсэн. Удахгүй он гараад эм сан бонд 152.6 сая доллар энэ бол 8.75 хувийн хүүтэй боссон. Удахгүй Чингис бондын 500 сая он гараад төлөгдөх ёстой байж байгаа энэ 5 гаруй хувийн хүүтэй байсан. Эдгээрийг бид нар илүү бага хүүтэй зээлээр урт хугацаатай зээлээр санхүүжүүлэх нь Монгол Улсын өнөөдөр өрийн дарамтад баригдсан төсвийн алдагдал их байгаа цаг үед Монгол Улсын эрх ашигт нийцнэ гэж үзэж оруулж ирж байгаа юм. 

Ц.Нямдорж: - Өндөр дээд хэмжээний айлчлалын үеэр тохирчихсон юмаа Их Хуралд ороод ирэхэд нь шүүмжилдэг юмаа л больчихмоор байгаа юм. Нарантуяа гишүүн, ямар ч учиртай юм бэ.

З.Нарантуяа: -Баярлалаа. Сангийн яамнаас хоёр асуулт тодруулах гэсэн юм. Нэгдүгээрт, яг одоо өнөөдрийн байдлаар манай гадаад дотоод зээл Засгийн газрын хэмжээнд шүү, гадаад дотоод зээлийн дүн, энэ зээлүүдийн хүүд төлж байгаа хүүгийн төлбөрийн дүн 2016 оны 6 дугаар сарын 30-наас хойш өнөөдрийн байдлаар яг хэдэн хувиар нэмэгдэж буурав тодорхой дөрвөн тоо хэлж өгнө үү. 

Надад байгаа мэдээгээр нийт өр маань 2016 оны 6 дугаар сарын 30-нд 24 их наяд 250 тэрбум байсан бол өнөөдөр 24 их наяд 957 тэрбум болоод 700 орчим тэрбумаар нэмэгдсэн байна. Зөвхөн Засгийн газрын гадаад зээл гэхэд 1 тэрбум орчим ам.доллараар нэмэгдсэн байна. Тэгэхээр үүнийг ер нь бид нар өрийн таазаа тавьж өгсөн. Өрийн таазтайгаа энэ чинь таараад байна уу, эсвэл илүү гараад байна уу гэдгийг харахын тулд энэ мэдээллүүд хэрэгтэй байна.

Хоёрдугаарт, нийт өр дотор яг Хятад Ард Улсаас авсан нийт хэдэн тэрбум төгрөгийн зээл байна вэ? Энэ зээл тусламжийг нь ялгаад хэлээд өгөөрэй. Энэ зээл бол манай нийт гадаад өрийн хэдэн хувийг нь эзэлж байна вэ тийм бодит тоо байвал хэлж өгнө үү.

Дээр нь ойрын үед авахаар төлөвлөж байгаа тохирсон дүн хэд байна вэ? Ийм хоёр асуултыг Сангийн яамнаас асууя. Ер нь өнөөдрийн оруулж ирж байгаа зээлийн хэлэлцээрийн нөхцөл зээлийг зарцуулах гэж байгаа салбарыг дэмжиж байгаа. Үүнийг эсэргүүцээгүй. Ялангуяа хөдөө аж ахуйн салбарыг хөгжүүлье. Хөдөө аж ахуйн салбарыг эдийн засгийнхаа нэг гол валютын урсгал орж  ирдэг том салбар болгоё гэж байгаа энэ үед бол үүнийг дэмжиж байгаа. Гэхдээ бид нар яриад байгаа нийт улсынхаа өрийн менежмент дотор уялдуулж үүнийгээ өрийн таазаа дахиж нэмэхгүйгээр дахиж зохицуулахын тулд л энэ зүйлүүдийг бид яриад байгаа юм. Үүн дээр та бүхэн хэлж өгнө үү. Тэгээд үндэсний аюулгүй байдлын үзэл баримтлал гэж байгаа. Тэр дотроос эдийн засгийн аюулгүй байдал гэж бий. Эдийн засгийн аюулгүй байдлаа хангахын тулд нэг улстай хийх худалдааны хэмжээ, нэг улстай тавих зээл өрийн хэмжээ гээд бас тодорхой хязгаарууд байдаг. Энэ хязгаарыг хэтэрсэн давсан тийм юмнууд байна уу? Нууц бол нууцлалын шугамаараа энэ мэдээллээ өгнө үү. Нууц биш бол хэлж өгнө үү гэж асууя.

Хөдөө аж ахуйн сайдаас нэг зүйлийг асууя. Яг энэ гадаад зээл тусламжаас өөр Засгийн газрын дотоодын үнэт цаас гаргаж санхүүжүүлж байгаа ямар нэгэн төсөл хөтөлбөрүүд байна уу? Зөвхөн өнгөрсөн нэг жилийн хугацаанд шинээр Засгийн газраас  нэмж гаргасан тийм төслүүд байна уу? Тэгээд эцэст нь Булгантуяа дэд сайдаас дахиад асуухад, бидэнд дотоодын Засгийн газрын үнэт цаасны хэмжээ өссөн буурсан талаар мэдээллийг бас хэлээд өгнө үү. Ер нь хэчнээн хэмжээний Засгийн газрын үнэт цаас ямар хүүтэйгээр бид нар гаргаад байна, өнгөрсөн жилийнхээсээ хүүгийн төлбөрийн дарамт маань буурч байна уу, үгүй юу гэдгийг мэдэхийн тулд харьцуулж харж байхын тулд энэ мэдээлэл хэрэгтэй байна. Баярлалаа. 

Ц.Нямдорж: - Хариулъя Булгантуяа, дараа нь Сэргэлэн сайд.

Х.Булгантуяа: - Нарантуяа гишүүний асуултад хариулъя. 2016 оны 12  оны дугаар сарын 31-нээр Засгийн газрын нийт өр 22 их наяд 280.1 байсан. Энэ бол 2017 оны надад 3 дугаар сарын 31-ний дүн байгаад байна. Бид нар 2 дугаар улирлыг дүгнэж гаргаж ирээгүй байгаа улирал улирлаар нь дүгнэдэг. Засгийн газрын нийт өр бол 20.9, 21 их наяд болж байна гэсэн үг. Үүн дээр Засгийн газрын үнэт цаас бол 2016 оны 12 дугаар сарын 31-нээр 5 их наяд 380.5 байсан бол 3 дугаар сарын 31-ний байдлаар 6 их наяд 771.8-тай байгаа. Засгийн газрын үнэт цаасны хүү нэлээн буурсан. Хуучин 17, 18 хувьтай байсан бол одоо 13-14 хувьтай болж эхэлж байгаа. Хөрөнгийн бирж дээр арилжаалагдаж байгаа Засгийн газрын үнэт цаасны эрэлт нэлээд нэмэгдсэн гэдгийг хөрөнгөөс биржээс бидэнд мэдээлсэн байж байгаа. 

Ц.Нямдорж: - Би зочин танилцуулъя. Цогзолмаа гишүүний урилгаар Сүхбаатар дүүргийн 17, 18 дугаар хорооны иргэд чуулганы ажилтай танилцаж байна. Та бүхэнд эрүүл энх, аз жаргал, сайн сайхныг хүсье. Сэргэлэн сайд хариул. 

П.Сэргэлэн: - Нарантуяа гишүүний асуултад хариулъя. Тэгэхээр Монгол Улсын Засгийн газраас тусгайлан санхүүжүүлсэн төсөл хөтөлбөр одоогоор байхгүй байгаа. Бид улсын төсөв, төсвийн тодотголоор батлагдсан төсвийнхөө хүрээнд үйл ажиллагаагаа явуулж байгаа. 

Ц.Нямдорж: - Одоо  хэн байна вэ? Энхболд гишүүн. Бямбацогтоо очиж суудал дээрээ суу. Үймүүлээд байх юм. 

Н.Энхболд: - Баярлалаа. Миний цаг яваад байна шүү даргаа. Би ерөнхийдөө энэ зээлүүдийг дэмжиж байгаа. Хоёрхон зүйл хэлье гэж бодсон юм. Бид нар урд хойдох тэр нь их зээл авсан, энэ нь муу, энэ нь сайн гэж ярьж болно л доо. Ярихдаа яагаад тэр ашиггүй байсан бэ гэдэг талаас нь ярина уу гэхээс би сайн санаж байна. Үүний түрүүчийн Их Хурлын үеэр бид нар зээл ерөөсөө авч болохгүй гэж огт ярьж байгаагүй. Зээл авч болно хэмжээ хязгаартай байх ёстой. Авсан зүйлээ зөв юманд зарцуулж байх ёстой. Энэ чинь буруу болоод байна, зээлээ авчихсан, мөнгө нь ороод ирчихсэн юу хийхээ мэдэхгүй түүндээ хүү төлөөд яваад байгаагаас буруу юм  эхэлж байна шүү гэдэг ийм асуудлаар ярьж байсан. 

Товчхон судалгаа саяхан сонины газраас хийж үзсэн байсан байна лээ. Яагаад Их Хурлын нэр хүнд төрийн нэр хүнд ийм байдаг юм бэ, Их Хурлын гишүүдийг яагаад янз бүрээр дуудаад байдаг юм бэ гэхээр өөрсдөө хоорондоо бие биеэ муулж суудаг юм байна лээ шүү дээ гэж бараг 50 хувь нь хариулсан байгаа юм. Тэгэхээр бид нар Монгол төрийн Улсын Их Хурлын асуудлаа бодоод ядаж бие биедээ шүүмжлэлтэй хандахтай ч гэсэн хүндлэлтэй хандаж баймаар байна гэдгийг нэгдүгээрт хэлэх гэсэн юм.

Хоёрдугаарт, хөдөө аж ахуйн холбогдолтой зээлүүдийн талаар ийм бодлого бариач гэж би Хөдөө аж ахуйн яам Сэргэлэн сайдад хэлэх гэж байгаа юм. 2004, 2005 оны үеэс эхлээд Монголын төрөөс хөдөө аж ахуйг хөгжүүлэх талаар гаргаж байсан бүх шийдвэр дотор бэлчээрийн даац малын тоо толгойн өсөлт, ашиг шимийн нэмэгдүүлэхтэй холбогдуулаад үйлдвэрлэлийг аль болохоор зохион байгуулалттай бүтцүүдээр түүний дотор малчдын бүлэг хоршоодоор дамжуулж хийж бай, худалдаа борлуулалт үйл ажиллагааг нь ингэж зохицуулж байя гэсэн ийм бодлогын үндсэн дээр бүх бодлого гарч байсан. Бүгдэд нь хоршоо гэдэг үг байгаа. Малчдын бүлгийн тухай үг байгаа. Харамсалтай нь Засгийн газар солигдохоор өмнө нь явж байсан бодлогууд нь өөрчлөгдөөд ингээд уламжлалт залгамж чанараа алдаад тэр нь хэрэгждэггүй. 2008-2012 онд хоршооны асуудал нэлээн идэвхтэй яваад Засгийн газраас хоршооны жил болгоод гайгүй 100 гаруй хоршоог тодорхой дэмжээд хөл дээрээ зогсож эхэлж байсан. 2012-2016 онд ялангуяа малын түүхий эдэд олгож байсан урамшууллын системийг өөр замаар дамжуулах гэж бодлого явсан учраас тэр үйл явц үнэндээ зогсоод бас ийм зогсонги байдалд орчихсон байж байгаа. Тэгэхээр одоо хөдөө аж ахуйн чиглэлээр авч байгаа зээлүүдийг аль болохоор хариуцлага хүлээх чадвартай хоршоо малчдын бүлэг, хуулийн этгээдээр дамжуулж хэрэгжүүлж байх ёстой. Үүнийг би хурлын протоколд зориуд тэмдэглүүлээд энэ зээлийн хэрэгжилтийн явц дээр анхаарал тавьж ажиллана. 

Тэгэхгүй бол зүгээр хүмүүст тараагаад өгдөг. Нөгөөдөх нь тараагаад хэрэглээд дуусдаг. Малчид аваад хэрэглээд дуусдаг. Тодорхой хэмжээгээр тухайн үед нь хэрэг болдог байх. Урт хугацаандаа бид нарын амжилт тогтвортой нөлөө болж байгаа юм байхгүй өнгөрөөд байгаа юм. Тэгээд тэр зүйлийг нь төсвөөс төлж байгаа юм. Авсан малчид хоршооныхон бараг төлөхгүй байгаа шүү дээ. Энэ байдлыг би онцгой анхаарч үзээч гэж. Дахиад сануулахад Монгол мал хөтөлбөр, хөдөө аж ахуйг хөгжүүлэх талаар төрөөс баримтлах бодлого, хөдөө аж ахуйн гаралтай түүхий эд бүтээгдэхүүний урамшуулал, биржийн асуудлыг дандаа ийм зохион байгуулалттай хариуцлага хүлээх чадвартай бүтцүүдээр дамжуулж хэрэгжүүлнэ гэсэн төрийн шийдвэртэй шүү. Тэр тусмаа эргүүлж буцааж төлөх мөнгөний асуудлыг мөн ийм байгууллагуудаар дамжуулж хийгээрэй. Анхнаасаа нарийвчилсан гэрээ хийгээд хэнээр юу хийлгэх вэ гэдгээ ярихдаа энэ бодлогыг хатуу баримтлах..

Ц.Нямдорж: - Санал байна. Аюурсайхан гишүүн асуулт. Гишүүд одоо орж ир. Санал хураалаа шүү. 

Т.Аюурсайхан: - Улсын Их Хурал олон улсын гэрээг соёрхон баталдаг, хүчингүй болгодог, хүчингүй болгодог эрх нь Олон улсын гэрээний тухай хууль дээр байсан л даа. 2017 оны 01 дүгээр сарын 13 байх Үндсэн хуулийн 25 жилийн ойн босгон дээр энэ Үндсэн хуульд заасан эрхийг нь олон улсын гэрээг шинэчлэх, шинэчлэн найруулах үндэслэлээр хасаад хаясан байсан. Тэгээд энд гишүүд нэлээн дуу хоолойгоо гаргаж үүнийг эргэж оруулж Үндсэн хуульд заасан Улсын Их Хурлын бүрэн эрхийг органик хуульд тусгуулахын төлөө ажилласны хүчинд эргээд Олон улсын гэрээний тухай хуульд Засгийн газраас Улсын Их Хурал олон улсын гэрээг соёрхон баталдаг, хүчингүй болгодог заалтыг оруулж ирсэн байгаа. Үүнийхээ үр дүнд бид олон улсын гэрээг соёрхон батлах асуудлыг хэлэлцэж байна гэж миний хувьд ойлгож байна. Энэ зээлийн ерөнхий хэлэлцээрийн нэмэлт өөрчлөлтийг соёрхон батлах энэ асуудлыг өнөөдөр баталснаар гацсан байгаа төслүүд цаашаа хэрэгжих боломж нь бүрдэж байгаа гэж ойлгож байгаа. Энэ БНХАУ-ын талаас уг хөтөлбөрийн хүрээнд хэрэгжих төслүүдийн нийт төсөвт өртгийн 85 хувийг нь гаргах хэлэлцээр байсныг нь 95 хувийг нь БНХАУ-аас санхүүжилтийг нь гаргах ийм зохицуулалт өөрчлөлтийг хийж байгаа гэж ойлгож байгаа. Ингэснээр зогссон байгаа хөтөлбөрүүд цаашаагаа хэрэгжиж биелэгдэх ийм нөхцөл нь бүрдэх юм гэж ойлгож байгаа. 

Нэгдүгээр асуулт бол хөтөлбөрүүд нь тодорхой болсон байна л даа. Үүний өртгүүдийг нь тодорхойлсон байгаа. Энэ өртгүүдийг нь ямар байдлаар яаж гаргасан бэ? Өртгийг нь хөөсрүүлэхгүй байх тал дээр бодитоор нь тооцох энэ тал дээр нь яаж анхаарсан бэ? Ямар зарчмаар хэн өртгийг нь гаргасан бэ?

Хоёрдугаарт өртгүүдээ хэрэгжүүлэхэд төсөвт нь өртгийг нь бодитоор нь барих, чанар дээр нь анхаарах эргээд энэ мөнгийг 20 жилийн хугацаатай юм байна лээ. 2 хувийн хүүтэй, эхний 7 жил үндсэн хүүгийн төлбөрөөс чөлөөлөгдөнө. 7 жилийн дараа хүүгээ төлөөд эхэлнэ, 20 жилийн дараа үндсэн зээлээ төлнө. Тэгэхээр үүнийг нь заавал эдийн засгийн үр өгөөж байх ёстой. Эдийн засгийн үр өгөөж байлгах тал дээр нь яаж үр өгөөжийн тооцоо судалгаагаа хэн хаана яаж хийсэн, үүний үр дүн нь ямар байна вэ? 

Гуравдугаар асуудал нь ажлын хүрээнд Гачууртын уулзвараас Налайх Чойрын уулзвар хүртэл 20.9 км авто замыг шинэчлэх асуудал энэ ажил явагдана. Өнөөдөр энэ хэлэлцээрийг батлах юм бол энэ ажил хэрэгжинэ. Энэ утгаар нь миний хувьд Налайхчуудынхаа төлөө зөвхөн Налайх чинь энэ чинь зүүн бүсэд зорчиж байгаа маш их хөл хөдөлгөөн ихэссэн, авто замын нөхцөл байдал маш хүнд аваар осол их гардаг, тэнд ажил эрхэлж байгаа хүмүүс ажлын байрны хомсоос шалтгаалж Улаанбаатар хотдоо ажил хөдөлмөр эрхэлдэг, аялал жуулчлалын бүс тийшээ байдаг. Зүүн бүс жишээлбэл, манай хэсэг гишүүд Хэнтий аймгаас аялал жуулчлалын бүс болгох гээд ажиллаж байна. Тэрэлжид маш том аялал жуулчлалын бүс байдаг. Хүн болгон тийшээ явахад зам үнэндээ хүнд. Тийм учраас энэ зам хэзээ эхлэх вэ? Энэ ондоо баталгаатай эхлэх үү? Хэзээ дуусах вэ гэдэг энэ асуудал дээр хариулж өгнө үү?

Ц.Нямдорж: - Сангийн яам, өөр хариулах хүн байвал хариул. Эрчим хүчний яам.

Д.Чимэддорж: - Эрчим хүчний яам Бодлого, төлөвлөлтийн газрын дарга Чимэддорж байна. Аюурсайхан гишүүний асуултад хариулъя. Үүн дээр байгаа эрчим хүчний хоёр төсөл байгаа Эрдэнэтийн дулааны цахилгаан станц, Улаанбаатар Мандалговийн 330 киловольтын кабинеттай  220 киловольтын шугам барих гэсэн энэ хоёр. Төсөв нь бол ТЭЗҮ нь тооцоологдож гарч ирсэн. Тэнд урьдчилсан ТЭЗҮ дээр бүх төсөв тооцоо гарчихсан тэгж гарсан юм.

Ц.Нямдорж: - Налайхын зам дээр хэн хариулах юм бэ? Хариул.

Х.Булгантуяа: - Энэ төслийн хувьд Аюурсайхан гишүүний хэлж байгаа үнэн. Энэ бол 1963, 1965 онд баригдаж ашиглалтад орсон. Одоо 50-аас дээш жил болчихсон байж байгаа. Зүүн тийшээ авто замын хөдөлгөөн эрс нэмэгдсэнтэй холбогдуулан энэ төслийг өмнөх Засгийн газрын үеэс ч гэсэн дэмжиж ажиллаж байна лээ. ТЭЗҮ нь бүх юмнууд нь хийгдсэн. Одоо ерөнхий хэлэлцээр байгуулагдаад бид нар тусгайлсан гэрээг цаг алдахгүйгээр байгуулаад энэ ажлыг эхлүүлэхэд бэлэн болчихсон байж байгаа.

Ц.Нямдорж: - Энэ жил эхэлж амжих уу гээд байна шүү дээ. 

Х.Булгантуяа: - Бид тусгайлсан гэрээг Хятадын талтай тохиролцох ёстой байж байгаа. Тэгэхээр хүсэлтээ уламжилсан байгаа энэ жилдээ бид нар тусгайлсан гэрээгээ байгуулаад ажлаа эхэлмээр байна. 

Ц.Нямдорж: - Ж.Бат-Эрдэнэ гишүүн асуултаа асууя, дараа нь Баттөмөр гишүүн.

Ж.Бат-Эрдэнэ: - Нэг үг байдаг л даа. Деньги не пахнут гэж монголоор мөнгөнд үнэр байхгүй гэж. Энэ үнэхээр хаанаас орж ирж байгаа юм бэ, урдаас орж ирж байгаа юм уу, хойноос орж ирж байгаа үгүй ялгаа байхгүй л дээ. Чухал энэ мөнгө ямар хэмжээтэй байна, ямар хүүтэй байна, ашигтай байна уу, тэгээд хэрхэн ашиглах вэ гэдэг дээр л хамгийн гол нь ач холбогдол нь байх ёстой гэж бодож байгаа юм. Тэгэхээр Сангийн яамнаас дахиад сайн тодруулмаар байна. Яг сая Содбилэг гишүүнийх дээр бол тодорхойлолт нь гарсангүй шүү дээ. Ямар зээлд хэдэн төгрөг гарч байгаа билээ, энэ нь хэзээ шийдэгдэх юм бэ? Энэ зээл орж ирээд гүйцэтгэх хугацаа цаанаасаа мэдээж зээл өгч байгаа олгож байгаа байгууллагын тоног төхөөрөмж байдаг, олгож байгаа байгууллагын аж ахуй нэгжүүд хүрч ирж  ажиллаж байдаг. Үүн дээр тодруулга хийгээд өгөөч. Үүнийг сонирхож байгаа байгууллага, хүмүүс ард иргэд нэлээн байгаа байх гэж.

Хоёрдугаарт, 12 үйлдвэрийн асуудал яригдлаа. Энэ 12 махны үйлдвэр хаана баригдах юм бэ? Булганд байна уу, тэнд нэг ч махны үйлдвэр байхгүй байгаа шүү дээ. Мэдэж байгаа юу? 

Нөгөөтэйгөөр зээлээ бид нар импортыг нөхөх хэмжээний ийм үйлдвэрлэл, эргэн нөхөгдөх ийм үйлдвэрлэлүүд оруулах шаардлагатай байгаа юм даа. Гаднаас валютын олж байдаг, эдийн засгийн үр ашиг өгч байдаг буцаад хэдэн жилийн дараа тодорхой хугацааны дараа энэ өөртөө ашиг болоод энд үлдэж байдаг ашгаараа өрөө мөнгөө төлж байдаг ийм л үйлдвэрлэлийг хийхгүй бол бид нар нэг юм руу хийгээд хаядаг. Тэгээд нөгөөдөх нь Монгол Улсын төсөв дээр дарамт болоод үлддэг ийм зүйл рүү орох гээд байгаа. Тийм болохоор үүн дээр тодорхой бодлогууддаа тайлбар хэлж өгөөч гэж хүсэж байна. Баярлалаа. 

Ц.Нямдорж: - Хариулъя хэн хариулах уу? Булгантуяа.

Х.Булгантуяа: - Бат-Эрдэнэ гишүүний асуултад хариулъя. Зээлийн нөхцөл нь 65 хувь нь Хятадын үүсэлтэй бараа бүтээгдэхүүн байхаар байгаа. Бид нар гол үүн дээр анхаарсан юмнууд нь ялангуяа эдийн засгийн үр өгөөжтэй төсөл хөтөлбөрүүд рүү оруулахад илүү чиглэгдсэн байж байгаа. Зүүн тийшээ явж байгаа Гачуурт, Налайх, Чойрын уулзвар гэхэд ийшээ ялангуяа аялал жуулчлалын нэлээн том бүс нутаг, худалдаа үйлчилгээний том бүс нутаг гэдэг байдлаар Улаанбаатар Мандалговийн шугам бол өндөр хүчдэл дамжуулах боломжтой цахилгаан дамжуулах агаарын шугам энэ бол Оюу толгой, Тавантолгой, Цагаан суварга гэсэн томоохон орд газруудыг эрчим хүчний хэрэглээг дотоодын эх үүсвэрээр хангахаас гадна Тавантолгойн цахилгаан станц ашиглалтад орсон нөхцөлд хоёр талын эх үүсвэртэй систем хоорондыг холбосон агаарын шугам барихаар бид нар төлөвлөж байгаа. Эрдэнэтийн дулааны цахилгаан станц мөн адилхан эрчим хүчний төслүүд баригдаж дууссан дагуудаа эдийн засгийн үр өгөөжтэй үүднээс оруулж ирсэн байж байгаа. Үүн дээр нийгмийн чанартай гэх юм бол арай үнийн дүн багатай боловсролын салбарын хоёр төсөл байгаа. Өрсөлдөх чадвартай дээд боловсрол гээд 25 сая доллар, нөгөөдөх нь 23.5 сая долларын мэргэжлийн сургалт үйлдвэрлэлийн төвүүдийн ийм төсөл орж ирсэн байж байгаа. Түрүүн хэлсэнчлэн хамгийн том дүн нь түрүүн яригдаж байсан Эгийн голын цахилгаан станц байсан. 

Ц.Нямдорж: - Ж.Бат-Эрдэнэ гишүүн тодруулъя.

Ж.Бат-Эрдэнэ: - Махны үйлдвэрийнхээ асуудлыг хэлж өгөөч. Өөр цаг хугацааны баримжааг нь мэдмээр байна. 

Ц.Нямдорж: - Хариулъя. Сэргэлэн сайд хариулах юм байна уу? 

П.Сэргэлэн: - Бат-Эрдэнэ гишүүний асуултад хариулъя. Энэ 12 махны үйлдвэр өмнө нь яригдаж байсан төслүүд. Энэ удаа Засгийн газраас болон яамнаас энэ 12 махны үйлдвэрийг авъя гэдэг саналыг тавиагүй. Манай улсад махны  үйлдвэрүүд олон бий. Дээр нь манай бүх аймгууд л үндсэндээ махны үйлдвэр барья гэдэг санал ирүүлдэг. Махны үйлдвэрийн хувьд Засгийн газар яамнаас ямар бодлого баримталж байгаа вэ гэхээр ер нь гаднын хөрөнгө оруулалтыг татаад хөрөнгө оруулаад тэгээд махаа өөрсдөө экспортод гаргадаг энэ чиглэл рүү бодлого нэлээн баримталж ажиллаж байгаа. Хоёр хөршдөө энэ чиглэлээр ажиллаж байгаа. Бид нар үйлдвэржилт 21:100 гэж үндэсний хөтөлбөр боловсрогдоод дуусаж байгаа. Энэ хөтөлбөрийн хүрээнд аймаг орон нутгийн удирдлагуудтайгаа уулзаж яриад зах зээл, эрэлт хэрэгцээ, боловсон хүчин, хүний нөөцийг нь харж байгаад энэ үйлдвэрүүдийг сонгоно. Одоогоор Булган аймагт төлөвлөгдсөн зүйл байхгүй байгаа.

Ц.Нямдорж: - Сэргэлэн Булган аймаг байна уу, үгүй юу гэдгийг нь хэлээд өгчих л дөө. Одоохондоо байхгүй бол одоохондоо байхгүй гээд хэлчих, тэгээд тойруулаад зугтаад байх юм ямар зовлонтой юм бэ. Баттөмөр гишүүн.

Б.Баттөмөр: - Энэ Хятадын зээлийг дэмжиж байгаа. Тэгэхээр гаднаас зээл авахдаа бид нар гурван зүйл анхаарах ёстой. Манай гишүүд ярьж байна л даа. Энэ хамгийн нэгдүгээрт үр ашгийн асуудал байгаа юм. Зөв, эдийн засгийн өсөлт бий болдог, Монгол Улсын хөгжил бодитой хувь нэмэр оруулдаг ийм салбарт зээлийг зарах ёстой. Нэгдүгээрт зөв зүйлдээ зарах. Хоёрдугаарт, өрийн менежмент гээд ярьж байгаа үүнийг анхаарах ёстой. Өр ямар хэмжээнд байгаа юм бэ, ямар менежмент хийх вэ?

Гуравдугаарт, тэр зээл өгч байгаа газрууд ихэвчлэн өөрсдийнхөө компанийг оруулдаг. Сая Эрдэнэбат гишүүний хэлж байгаатай санал нэг байгаа юм зүйтэй. Өөрсдөө хийдэг компаниуд хийдэг өртгөөс нэг дахин илүү өртөгтэй бол явчихдаг. Ийм гурван зүйлд анхаарах ёстой юм. Бид нар ардчилал зах зээлийн нийгэмд шилжсэн 25 жилийн хугацаанд маш их хэмжээний зээл авсан. Үнэхээр харамсалтай үр дүнг нь тооцоод үзэхээр харамсалтай дүн  гардаг юм байна лээ. Тийм учраас зээлийн үр ашгийг биелүүлэх, үр ашгийг хангах чиглэлд онцгой анхаарч ажиллах ёстой гэж бодож байгаа юм. 

Долоо найман төсөл байгаа юм л даа. Үүнийг аваад үзэхээр яг миний хувьд Эгийн голын усан цахилгаан станцаас бусад төслийг хүлээн зөвшөөрмөөргүй байгаа юм. Яах вэ сая энд ярьж байгаагаар эрчим хүчний хоёр төсөл Налайх Чойрын замын уулзварын зам дэмжигдээд явж байгаа юм байна л даа. Яг өнөөдөр эдийн засгийн утгаар нь аваад үзэхээр өөр зүйлд зарцуулсан бол маш их хэрэгтэй байлаа. Харамсалтай байна л даа. Энэ БНХАУ ядуурлуудыг бууруулах чиглэлээр дэлхийд нэг номер гэж явж байгаа. Дэлхийн банктай хамтраад дэлхийд Ази, Африкт 600 сая хүний ажлын байр бий болгожээ. Үүнийг Дэлхийн банкны захирал өөрөө мэдээлсэн байгаа шүү дээ. Дэлхийн ядуурлуудыг бууруулахад Хятадын оролцоогүйгээр бууруулна гэж байхгүй гэдгийг дэлхийд зарласан байна шүү дээ. Тэгэхээр бид нар Эгийн голын усан цахилгаан станц гэдэг маань цаашдаа хэр зэрэг бодитой байх юм бол доо. 700 гаруй сая долларын асуудлыг Эгийн голын усан цахилгаан баригдахгүй гэх юм бол үүнийг ядуурлыг бууруулах чиглэлд нь зарцуулбал яасан юм бэ? Ард иргэдийн ядуурлууд бууруулах чиглэлийн асуудал Монголын төрийн энэ дотор сууж байгаа 76 хүний байнга анхаарал нь байх ёстой асуудал нь шүү дээ. Тухайлбал, энэ бидний эргэн тойронд бидэнтэй элэг нэг 40 гаруй сая ард түмэн байна шүү дээ. Оросын Буриад, Харкас, Тува, Өвөр Монгол ингээд үзэхээр 40 гаруй сая ард иргэд маань Монголд үйлдвэрлэсэн барааг их сонирхдог. 

Тэгэхээр Хятадын зээлийг энэ чиглэлд үйлдвэрлэлийг дэмжих, тэр иргэдэд Монголын барааг хүргэх чиглэлийн юм байж болох уу, болохгүй юу. Үүнийг бас судалж үзэхэд болмоор зүйл шиг санагдаад байдаг юм. Дараагийн асуудал бид нарын зэс хайлуулах үйлдвэр, хийн газны үйлдвэр, төмөр зам гээд том барилга төмрийн хүдрийг хайлуулах үйлдвэр гээд бид нарын олон жил ярьсан энэ үйлдвэрүүд байж байгаа шүү дээ. Энэ болгонд зарцуулж болох уу гээд. Монголд  жил болгон гарч ирж байгаа энэ ноолуурыг эцсийн бүтээгдэхүүн болгоод Эрдэнэтийн зэсийг тэр эцсийн бүтээгдэхүүний урд талын бэлдэц болгоход Монгол улс хөгжингүй улсуудын хэмжээнд нэг хүнд ногдох ДНБ-ээр хэмжээгээр хүрч байна гэсэн судалгаа байж байгаа шүү дээ. Хөдөө аж ахуй хөгжүүлэх чиглэлд энэ төслийг зарвал яасан юм бэ? Эрчимжсэн мал аж ахуй, эрчимжсэн газар тариалан..

Ц.Нямдорж: - Баттөмөр гишүүний нэг минутыг өгчих.

Б.Баттөмөр: - Эрчимжсэн газар тариалан, тэгээд цаашдаа гахай, тахиа, загас, Монгол хүний хүнсний хэрэглээ чинь нэр төрөл нь жижигхэн шүү дээ. Гадныхантай адилхан улаан хар икра иднэ гэхгүй. Далайн бүтээгдэхүүн иднэ гэхгүй. Энэ хүнсний бүтээгдэхүүн, хөдөө аж ахуйн бүтээгдэхүүнийг хангах чиглэлд энэ зээлийг ашиглаж болохгүй юм уу? Маш олон зүйл байна шүү дээ. Тэгээд зээл орж ирэхээр зам барина, эсвэл тэнд тийм юм хийнэ. Хятадаас зээл авч өрсөлдөх чадвартай Монгол гэж төсөл хэрэгжүүлээд яах вэ дээ. 30 гаруй жил бид нар гаднаас зээл авч зөндөө сурч, ийш тийшээ явлаа шүү дээ. Үр дүн өнөөдөр алга байна шүү дээ. Ийм учраас би юу гэж хэлэх гэж байна вэ гэхээр энэ зээлийн үр дүнд анхааръя. Бид буцаад төлнө. Үүн дээр төслийг хэрэгжүүлж байгаа хүмүүс төсөлд оролцож байгаа хүмүүс, тооцоо хийж байгаа хүмүүс үүн дээр онцгой анхаарах шаардлагатай гэж ингэж бодож байна. 

Ц.Нямдорж: - Баттөмөр гишүүн санал хэлчихлээ тийм ээ. Ингээд гишүүд асуултаа асуучихлаа. Саналаа хэлчихлээ. Одоо санал хураалт явуулъя. Үүдэнд гишүүд байвал орж ир. 

Байнгын хорооны саналаар Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хоорондын хөнгөлөлттэй зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төслийг баталъя гэсэн санал хураалт явуулъя. Санал хураалт.

40 буюу 80 хувийн саналаар соёрхон баталж байна. 

Хуулиа өгчих би уншаад редакцийг нь сонсъё. 

Хууль зээлийн ерөнхий хэлэлцээрийн нэмэлт, өөрчлөлтийг соёрхон батлах тухай

1 дүгээр зүйл. Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хооронд 1 тэрбум долларын зээлийн ерөнхий хэлэлцээрийн нэмэлт, өөрчлөлтийг Монгол Улсын Засгийн газрын өргөн мэдүүлснээр соёрхон баталсугай. 

Ийм хууль байна. Редакцийн санал байгаа юу? 1 тэрбум гэдгийг чинь заавал тавих ёстой юм уу?  Монгол Улсын Засгийн газар, Бүгд Найрамдах Хятад Ард Улсын Экспорт-Импорт банк хооронд байгуулсан зээлийн ерөнхий хэлэлцээрт нэмэлт, өөрчлөлт оруулах хуулийг соёрхон баталсугай гэсэн юм баймаар юм. Заавал 1 тэрбум чинь байх ёстой юм уу? Байнгын хороо Энхбаяраа? Энэ хууль чинь зөв бичигдсэн юм байна уу, үгүй юу. Жадамбаагийн Энхбаяр гишүүнээ юм асууж байна Байнгын хорооноос чинь. Аюулгүй байдлын байнгын хорооноос хаана явж байна вэ та. Ийм юм асуугаад байна. Зээлийн хэлэлцээрийн нэмэлт, өөрчлөлтийг соёрхон батлах хууль сая би уншсан юм. Тэр хууль дотор чинь ийм үг явж байна. 1 тэрбум ам.долларын зээлийн ерөнхий хэлэлцээрт өөрчлөлт оруулах юмыг батал гэсэн юм байна л даа. 1 тэрбум гэдэг нь байх ёстой юм уу, үгүй юу гэдгийг асуугаад байна л даа. 

Ж.Энхбаяр: - Байлгүй яах вэ, тэр тоо нь орж ирж байж ..

Ц.Нямдорж: - Энэ чинь бусад зээлд тоо орохгүй байгаа шүү дээ. Баталж байгаа хуульдаа танилцуулга дотроо байж байгаа. Энд баталж байгаа хууль дотроо 1 тэрбум долларын хэлэлцээрт нэмэлт, өөрчлөлт оруулах хэмжээг нь тавьчихсан байна шүү дээ. 

Ж.Энхбаяр: - Хятадын Засгийн газартай тохирсон хэмжээ нь өөрөө 1 тэрбум. Тэгэхээр тэр хүрээндээ оруулж ирсэн юм. 

Ц.Нямдорж: - Асуултыг ерөөсөө ойлгохгүй байна. Өмнө нь хэзээ ч ийм юм батлахдаа хэмжээг нь баталж байгаагүй. 

Ж.Энхбаяр: - Нямдорж даргаа, энэ БНХАУ-ын Экспорт-Импорт банк Монгол Улсын Засгийн газрыг төлөөлж Сангийн яам хооронд зээлийн ерөнхий хэлэлцээрээ хийчихсэн. Зээлийнхээ ерөнхий хэлэлцээр дээрээ 1 тэрбум ам.долларын хөнгөлөлттэй зээлийг ашиглах тухай гээд хийчихсэн байхгүй юу анхны гэрээн дээрээ. Тэр дээр үндэслээд үүн дээр нэмэлт, өөрчлөлт оруулаад нөгөө хувийг нь 95 хувь болгох асуудал, манай Засгийн газар хүсэлт тавиад зарим хөтөлбөрүүдийг бид өөрчилье. Нэг удаа өөрчилье гэдгээ яриад тэр хүрээнд Эгийн голынхоо усан цахилгаан станцуудын асуудлуудыг тойрч ярина гээд ингэж тохиролцсон юм байна гэдгийг Байнгын хороон дээр мэдээлсэн. 

Ц.Нямдорж: - Би шал өөр юм асуугаад байна л даа. Цаашдаа энэ зээлийн хэлэлцээрийг соёрхон батлах юманд хууль дотор хэмжээг нь бичээд байх юм уу? Засгийн газар Японы Засгийн газраас 850 саяыг авна гээд хэлэлцээр маягийн юм хийчихсэн байгаа шүү дээ. Тэр ороод ирвэл 850 сая ам.долларын хэлэлцээрийг соёрхон баталсугай гэж хууль батлах юм уу? Ийм юм хийчих гээд байна шүү дээ. 

Ж.Энхбаяр: - Нямдорж даргаа нөгөө төсвийн тусгай шаардлага дотор бид нар өрийн босгын асуудлыг Аюулгүй байдлын байнгын хороогоор энэ бүх зээлийн хэлэлцээрийг эцэслэн ороод байгаа нь гол тавьж байгаа шалгуур тэр. Нөгөө ДНБ-нд харьцах зээлийн хэмжээгээ барьж байна уу, барихгүй байна уу? Энэ нь жил жилийнхээ төсөв мөнгөнд сууж байна уу гэдгийг нь бид нар шалгаад ерөнхий тавьсан лимит дотор байна гэвэл баталж өгөөд явуулж байгаа юм. Тэр лимитээ барихын тулд заавал зээлийн тоо нь орж ирж байж тухайн жил ирэх жил хэдэн жил дагуулж энэ зээлийг ашиглах юм бэ, тэр нь яаж төсөв мөнгөний бодлогодоо суух юм бэ гэдгийг нь нийцүүлээд яваад байгаа юм. Тоо тавьж өгөхгүй бол тоотой юм орж ирэхгүй бол эд нар чинь нөгөө ДНБ-нд харьцах зээлийн босго чинь даваад хэтэрдэг тийм аюултай байдал руу орно. Тэрийг нь сэргийлэх үүднээс заавал тоогоор хязгаарлаж байгаа шүү дээ.

Ц.Нямдорж: - Мэдэхгүй Засгийн газар цаашдаа тоог нь энэ хууль дээр тавьдгийн зөв бурууг яриарай. Ерөнхий хэлэлцээр дотроо байж байдаг шүү дээ. Анх удаа ийм юм хийж байгаа биш. Энэ чинь буруу болоод байна. Байнгын хороо үүнийгээ яах юм бэ? Янз янзын тайлбар хэлээд байх юм. Буруу юм бичиж оруулж ирээд байна. Ямар ч байсан би үүнийг ингээд уншлаа шүү. Хэмжээ нь тэр хэлэлцээр дотор байж байгаа шүү дээ. Хүү нь, хэмжээ, хугацаа элдэв юм чинь хэлэлцээр дотроо байж байгаа шүү дээ. Хэлэлцээрийг нь баталдаг шүү дээ. Хэзээ хэмжээг нь баталж байсан юм бэ? Хэлэлцээр дотор чинь байж байгаа шүү дээ. Яг одоо ингээд сонссон гэхэд хаашаа юм бэ. Байнгын хороон дээрээ та нар гадаад яамыг оруулж байгаад Засгийн газрынхантай зөвлөлдөөд эцэслээд томьёоллынхоо саналыг хэлээд өгөөч редакцийн үед. Сая санал хураачихсан тийм ээ. Хураагаад баталлаа. Дуусгая. Булгантуяа сайдаа, Засгийн газар, эртээд яг иймэрхүү асуудал яригдаж байхад зээл холбоотой гурван танилцуулга Их Хурлын гишүүдэд өг гэсэн юм. Нэгдүгээрт, Эгийн голын усан станцын юманд хэдийг зараад юу болоод байгаа юм бэ энэ танилцуулга. Хоёрдугаарт, энэ төмөр зам дээр 250 гэнэ үү,  хэд гэнэ үү юу болоод байгаа юм бэ үүний танилцуулга. Гуравдугаарт, Эрдэнэс MGL гэдэг компанийн асуудал энэ ямар учиртай компани яаж амьдраад байгаа юм бэ, энэ компанийн тухай танилцуулга өг гэсэн гурван асуудлаар Их Хурлын гишүүд танилцуулга хүссэн юм. Энэ танилцуулгыг Засгийн газар ирэх 7 хоногт өг. Өг гэдэг асуудал яригдаад 14 хонож байна. Ийм байж болохгүй. Одоо ойлгосон уу? Тамгын газар үүнийг бүртгэж ав Амгалан. Тэгээд гурван асуудлаар танилцуулгыг нь аваад үзүүл. 

Дараагийнхаа асуудалдаа оръё. Монгол Улсын Засгийн газар, Бүгд Найрамдах Польш Ард Улсын Засгийн газар хоорондын нөхцөлт зээлийн ерөнхий хэлэлцээрийг соёрхон батлах тухай хуулийн төслийг хэлэлцэнэ.

Долоо. Монгол Улсын Засгийн газар, Бүгд Найрамдах Польш Ард Улсын Засгийн газар хоорондын нөхцөлт зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төсөл /Засгийн газар 2016.06.02-ны өдөр өргөн мэдүүлсэн, соёрхон батлах/

Илтгэлийг Бямбацогт сайд тавина. Дараа нь Байнгын хорооны дүгнэлтийг Содбилэг гишүүн.

С.Бямбацогт: - Улсын Их Хурлын дэд дарга, эрхэм гишүүд ээ,

Монгол Улсын Засгийн газар, Бүгд Найрамдах Польш Ард Улсын Засгийн газар хооронд 50 сая еврогийн нөхцөлт зээлийн ерөнхий хэлэлцээр байгуулахаар хэлэлцээрийн төслийг Улсын Их Хурлаас холбогдох Байнгын хороодтой зөвшилцөн 2017 оны 5 дугаар сарын 09-ний өдөр гарын үсэг зурж баталгаажуулаад байна. 


Энэхүү зээлийн хүү жилийн 1.15 хувь, хугацаа 28 жил, үндсэн төлбөрөөс чөлөөлөх хугацаа 5 жил, хөнгөлөлттэй зээлээр дэд бүтэц, хөдөө аж ахуй, боловсрол, байгаль орчныг хамгаалах салбарын төслүүдийг 100 хувь зээлийн хөрөнгөөр санхүүжүүлэх бөгөөд төслийн хүрээнд нийлүүлэх бараа ажил үйлчилгээ  нь 60 хувь  нь Польш Улсын гарал үүсэлтэй байх, мөн Польш Улсад бүртгэлтэй аж ахуй  нэгжийг төслийг гүйцэтгэх шаардлагатай. Энэхүү хэлэлцээр нь Олон улсын гэрээний тухай хуулийн 8 дугаар зүйлийн 8.1.2-т заасан гадаад улс олон улсын байгууллага, гадаад улсын болон олон улсын банк, санхүүгийн байгууллагаас авах зээлийн ерөнхий нөхцөлийн талаархи гэрээ тул Улсын Их Хурлын нэгдсэн чуулганаар соёрхон батлуулахаар хуулийн төслийг боловсруулаад байна. 

Иймд зээлийн ерөнхий хэлэлцээрийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 

Ц.Нямдорж: - Содбилэг гишүүнийг индэрт урьж байна. Байнгын хорооны танилцуулга. 

О.Содбилэг: - Улсын Их Хурлын дэд дарга, эрхэм гишүүд ээ, 

Аюулгүй байдал, гадаад бодлогын байнгын хорооны 2017 оны 02 дугаар сарын 08-ны өдрийн хуралдаанаар урьдчилан зөвшилцсөн Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийг соёрхон батлах тухай хуулийн төслийг Монгол Улсын Засгийн газраас 2017 оны 06 дугаар сарын 02-ны өдөр өргөн мэдүүлснийг тус байнгын хороо 2017 оны 06 дугаар сарын 07-ны өдрийн хуралдаанаараа хэлэлцлээ.

Хуулийн төслийг хэлэлцэх үед Улсын Их Хурлын гишүүн Ж.Энхбаяр хэлэлцээрийн хүрээнд авах зээлийг зөвхөн хөдөө аж ахуйн салбарт ашиглаж, боловсон хүчнийг бэхжүүлэх, хөдөө аж ахуйн паркийг шинэчлэх гэх зэрэг салбарын асуудлыг цогцоор нь шийдэхэд зарцуулах, мөн батлан хамгаалахын салбарт хээрийн эмнэлгийн мэргэшсэн тусламж, үйлчилгээ өндөр хөгжсөн Бүгд Найрамдах Польш Улсын туршлагыг Монгол Улсад нэвтрүүлэх чиглэлээр судалж ажиллах, Улсын Их Хурлын гишүүн Лүндээжанцан, Б.Энх-Амгалан нар зээлийг нэг салбарын тэргүүлэх чиглэлийн тулгамдсан асуудлыг цогцоор нь шийдэхэд ашиглах нь зүйтэй гэсэн саналыг дэмжиж байгаагаа илэрхийлээд зээлийг эдийн засгийн бодит үр ашиг өгөх төсөл, хөтөлбөрт зарцуулах талаар Засгийн газар анхаарч ажиллах шаардлагатай гэсэн саналуудыг тус тус гаргалаа.


Хуулийн төслийг Байнгын хорооны хуралдаанд оролцсон гишүүдийн олонхи дэмжиж, соёрхон батлах нь зүйтэй гэж үзлээ.


Улсын Их Хурлын гишүүд ээ, 


Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийг соёрхон батлах тухай хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг соёрхон баталж өгөхийг хүсье. 
Анхаарал тавьсанд баярлалаа.

Ц.Нямдорж: - Илтгэл Байнгын хорооны дүгнэлтээс асуулт асуух, үг хэлэх гишүүн байна уу? Байхгүй байна уу? Тэрбишдагва, Баделхан, Даваасүрэн гишүүнээр тасаллаа. Баттөмөр. Тэрбишдагва гишүүн.

Д.Тэрбишдагва: - Би Засгийн газарт хичээнгүйлэн захихад орж ирж байгаа төсөл хөтөлбөрүүдийг үтэр түргэн гэдэг шиг маш яаралтай, хурдан авах хэрэгтэй байна. Энэ бол 95 хувь нь байж байснаа 100 хувь Польшийн тал гаргаж байгаа юм байна. Хүү нөхцөл их сайн юм байна. Тийм учраас хугацааны асуудлууд дээр ингээд харж байхад түрүүн Хятадын зээл дээр 7 жилийн хугацаанд үндсэн төлбөрөөс чөлөөлөгдсөн бол энэ бол үндсэн төлбөрөөс 5 жил чөлөөлөгдөнө гэ байгаа юм л даа. Тэгэхээр хэдий чинээ хурдан аваад төдий чинээ үр ашигтай байх юм бол нөгөө төлбөрөөс чөлөөлөгдөх хугацаанд нь үр ашиг гаргахаар тийм боломжууд байгаа юм. Одоо түрүүн хар л даа. 2011 онд, 2005 онд хэрэгжүүлж ирсэн төсөл өнөөдөр 2017 онд 12 жилийн дараа 98 хувьтай гэж байгаа юм. Уг нь 2005 оны төслийг болдогсон бол 3 жилийн дотор хурдан эргүүлээд энэ хооронд хэд эргүүлчих ёстой. 

2011 оны төсөл өнөөдөр 6 жилийн дараа гэхэд 60 хувьтай явж байна шүү дээ. Миллиард долларыг чинь Хятадын төсөлд би үүнтэй холбож ярьж байна. Хятадын төслийг аль болохоор хурдан эргүүлээд 7 жилийнхээ хугацаанд болж өгвөл үндсэн төлбөрөөс нь чөлөөлөхөд энэ хугацаанд нь үр ашигтай болоод байх юм бол төдий чинээ Монгол Улсад ашигтай шүү дээ. Тийм учраас үүн дээр улс төржиж янз янзын юм ярилгүйгээр ерөөсөө хурдан түргэн, аль болохоор хурдан эргэцтэй ингэж л явуулах шаардлагатай гэж бодож байна. Тийм учраас энэ төслийг дэмжиж байна. Харин Засгийн газар маань үүн дээр зуны цагаар наадам гэлгүйгээр иймэрхүү зээл тусламжийнхаа юм дээр тун ч их хичээнгүй ажиллаарай гэж захимаар байна даа. Баярлалаа. 

Ц.Нямдорж: - Санал байна. Баделхан гишүүн.

Х.Баделхан: - Баярлалаа. Би ч гэсэн зарим гишүүний хэлж байгаа саналтай санал нэг байна л даа. Ер нь бидний авч байгаа зээл бол урт хугацаатай хүү бага ч гэсэн тодорхой нөхцөлөөр бидэнд нөхцөл тулгаж байгаа. Өртөг өндөр байгаа. Тухайлбал, энэ гэрээг 2010 онд Монгол Улсын Ерөнхийлөгч Польш Улсад очиход тохирсон гэрээ юм байна. 2014 онд нөхцөлийг нь тохирсон юм байна. Өнөөдөр 3 жилийн дараа бид нар 2017 онд сайжруулсан нөхцөлийг нь дахиад яриад сууж байна шүү дээ. Тэгээд 2014 онд нөхцөлийг нь тохирсон байхад яагаад өнөөдөр хүртэл  хэрэгжээгүй юм бэ гэсэн нэг асуулт байна. 

Хоёр дахь 2014 оноос хойш нөхцөлийг нь бас сайжруулсан байна. 25 жилийг нь 28 жил болгож сонгосон байна. 95 хувийг нь Польшийн тал төлдгийг нь 100 хувь болгож төлсөн байна. Гэхдээ энэ гэрээний нөхцөл нь бас нэлээн хүнд байна. Төслийг Польшийн бүртгэлтэй аж ахуй нэгж гүйцэтгэнэ гэсэн байна. Тэгэхээр манай улсад бүртгэлтэй Польшийн аж ахуй нэгж байгаа юм уу нэг. 

Хоёр дахь нь бол Монгол Улсад нийлүүлэх барааны 60 хувийг Польшийн гарал үүсэлтэй гэсэн байна. Яг энэ нөхцөлийг хангаад Польшид бүртгэлтэй аж ахуй нэгжээр хэрэгжүүлээд энэ төсөл үр дүнтэй болох ТЭЗҮ байна уу? Энэ төслийг чухам юун дээр хэрэгжүүлээд ямар үр дүнд хүрэх талаар төлөвлөж байгаа төслөө бас тодорхой хэлж өгөхийг хүсье. Анхаарал тавьсанд баярлалаа.

Ц.Нямдорж: - Юунд зарах гэж байгаа юм бэ хариулт хэлье Булгантуяа. 

Х.Булгантуяа: - Польшийн хөнгөлөлттэй зээлийг ямархуу байдлаар зарцуулах талаар салбарын яамдаас бол санал авч байгаа. Гэхдээ бид нар Байнгын хороо ч гэсэн үүн дээр санал нэгдээд ерөнхийдөө олон салбарт биш хүнс, хөдөө аж ахуйн чиглэл рүү түлхүү зарцуулъя гэдэг ийм байр суурийг барьж байна. Үүн дээр тракторын үйлдвэр байгуулах, хүнс хөдөө аж ахуйн ногооны агуулах барих гэдэг юм уу иймэрхүү чиглэлээр зарцуулах нь илүү зүйтэй юм байна гэсэн саналыг бид нар одоо Польшийн талтай ярьж байна. Ерөнхий гэрээ байгуулагдсаны дараагаар төсөл хөтөлбөрийг тусгайлан ярьж тусгайлан гэрээ дагаж байгуулагдана гэсэн үг. 

Ц.Нямдорж: - Мартсанаас Сэргэлэн сайд нөгөө Био комбинатын Унгарын юм юу болсон бэ? Тэрийг гишүүдэд хэлээд байх мартсан байна. 

П.Сэргэлэн: - Био комбинатын асуудлаар Унгарт очиж уулзсан. Гадаад  харилцааны сайд, хөдөө аж ахуйн сайдтай нь уулзсан. 25 сая долларын төсөл байгаа. Энэ бол Засгийн газрынхаа түвшинд дэмжигдсэн. Сая судалгааны хоёр баг ирж ажилласан. Эхний баг нэлээн амжилттай сайн ажилласан. Хоёр дахь баг нь ажиллахдаа арай өөр зүйл ярьсан. Бид Био комбинатаа иж бүрнээр нь барилга байшинтай нь засварлаад тоног төхөөрөмжтэй нь авъя гэдэг байдлаар хандсан. Саяын сүүлд ирсэн төслийн баг нь болохоор барилгын баг нь ирчихсэн мөртлөө бид нар засвар хийгээд дотор нь тоног төхөөрөмжийг нь тавиад өгье гэдэг санал тавьсан. Тэгээд би Унгарын Засгийн газар, Унгар Улсын Элчин сайдын яам шийдтэй хариу өг. Бид заавал байшингаа бариулж шинээр, өнөөдөр үндсэндээ 40, 50 жил болчихсон байшин хуучирчихсан. Байшингаа бариулъя, тоног төхөөрөмжтэйгөө төслөө гүйцэтгүүлж авъя гэдэг тэр саналаа тохирсон. Энэ ажлаа үргэлжлүүлье гэдэг саналаа хэлсэн. Хариугаа одоо ирүүлээгүй байгаа. 

Ц.Нямдорж: - Үндсэн ажил нь эхлээгүй байгаа юм байна тийм ээ? 

П.Сэргэлэн: - Эхлээгүй байгаа ТЭЗҮ хийгдээд явж байгаа. 

Ц.Нямдорж: - Эрдэнэбат гишүүн.

Д.Эрдэнэбат: - Энэ зээлийг дэмжиж байгаа. Энэ бол хамгийн хөнгөлөлттэй нөхцөлтэй зээл. Тэгэхдээ нэг юм тодруулах хэрэгтэй байна. Энэ зээлийн нөхцөл дээр ийм юм байгаа. Зөвхөн Польшийн экспортод нийлүүлэх бараа бүтээгдэхүүнийг авна шүү гэсэн ийм онцгой нөхцөл байгаад байгаа юм. Яг Польшоос хөдөө аж ахуйн чиглэлээр гэвэл яг юу авах юм бэ гэдгийг нь тохирох гэж байгаа юм. Өөрөөр хэлбэл, Польшийн технологи орж ирнэ гэсэн үг тийм үү? Тэгэх юм бол бид нар эдийн засгийн харилцан ашигтай байх нөхцөлөө бодоод Польшид бид нар юу экспортолж болох юм бэ гэдгийн хамтын ажиллагааны юм дээр юм хийх хэрэгтэй гэж харж байгаа юм. Би үүнийг ерөнхийдөө хөдөө аж ахуйн чиглэлтэй байх нь зөв гэж харж байгаа юм. Тэгэхдээ хэт тэр лүү туйлшрахгүйгээр ямар ч байсан бид нарын эдийн засгийн хамтын ашигтай нөхцөл рүү хамтарсан хэлбэрийн юм уруу оруулахаар эрмэлзэх нь зөв болов уу гэж би саналаа та бүхэнд хэлэх гэсэн юм. Онцгой чухал зүйл. Яагаад вэ гэхээр бид нар чинь дотоодын хөдөө аж ахуйн үйлдвэрлэлийг дэмжье гээд хэчнээн том юм үйлдвэр байгуулаад буцаагаад экспортолж чадахгүй бол бидний юм ямар ч үр ашиггүй болж хувирна. Дотооддоо угаасаа энэ чинь шингэхгүй шүү дээ. Тэгэхээр эн тал дээр би та бүхнийг онцгой анхаараарай гэж хэлмээр байна. Бид нар ер нь гадаадаас зээл тусламж авахдаа ихэнх нь дэд бүтэц рүү аваад өөрөөр хэлбэл, эдийн засгийн үр өгөөжийг алс даа өгөх ийм зээл рүү ордог. Гадныхан ч гэсэн манай дэд бүтэц, эрчим хүч, уул уурхай руу хөрөнгө оруулалт оруулах сонирхолтой байдаг юм. Яг аж үйлдвэрийн чиглэл болохоор бүгдээрээ тормосоо татчихдаг л даа. Энэ бол юу үнэн бэ гэхээр тэр үнэн байгаа. Тийм учраас үүн дээрээ та нарыг онцгой анхаараарай гэж би нэгдүгээрт хэлмээр байна. 

Хоёрдугаарт, тэр Сэргэлэн сайд сая ярилаа. Малын махны үйлдвэрийн тухай би ганцхан юмыг хэлэх гээд байгаа юм. Та нар махны үйлдвэр барих юм бол урд хойд хоёр бүсдээ ОХУ, БНХАУ хоёртой хамтарсан үйлдвэр байгуулахгүй бол махны экспорт явахгүй. Ердөөсөө явахгүй. Жишээлбэл, Сэлэнгэ юм уу, Булган юм уу, Орхонд манай аймагт махны үйлдвэр байх шаардлагатай гээд бариад тэрийгээ борлуулж чадахгүй бол мянган махны үйлдвэр байгаад хэрэггүй шүү дээ. Тийм учраас төрийн нэгдсэн бодлогоороо бид нарыг үүнийг хийгээч гэж хүсэж байгаа юм. Тийм учраас 12 гэдэг тоонд баригдах хэрэггүй. Хятадууд энэ зээлээр оруулж ирлээ хэчнээн хэмжээний мах авах юм бэ түүнд нь таарсан үйлдвэрийг хэдүүлээ хамтраад барья гэдэг нөхцөлийг хатуу тавих хэрэгтэй.

ОХУ-тай мөн адилхан тэрийг тавих хэрэгтэй шүү дээ. Ингэж байж манай 70 сая малын борлуулалтад яг зүй ёсоороо явна. Түүнээс биш би танд ганцхан юм хэлье. Сангийн яаманд ч гэсэн хэлье. Энд тэндхийн манай гишүүдийн аймаг дээр үйлдвэр барих сонирхол дээр битгий хөтлөгдөөрэй гэж би та бүхэнд хэлмээр байна. Баярлалаа. 

Ц.Нямдорж: - Санал хэллээ. Цэрэнбат гишүүн.

Н.Цэрэнбат: - Нэгдүгээрт, зээлийн гэрээний маань нөхцөл маань 60 хувь нь Польшийн гарал үүсэлтэй байна гээд  ингээд татвараа нэмээд явчих юм бол энэ чинь 30 гаруй сая нь Польшоос худалдан авалт болоод байгаа юм. Бид 28 жилийн хугацаатай авч байгаа юм. Зарцуулах салбар маань 4  гэдэг дээр тоо тавьсан нь дээр байх. Аманд ч үгүй, хамарт ч үгүй хөдөө аж ахуй, дэд бүтэц, боловсрол, байгаль орчин гэж байх юм уу. Саяын гишүүдийн хэлээд байгаа үр ашгаа нөхөх, үндсэн зээлээс чөлөөлөгдөх хугацаандаа ашиг аваад хөрөнгө оруулалтаа нөхөөд эхлэх нэг юм уу хоёр томоохон төсөлд үүнийг зарцуулахгүй бол дэмий байх. Тэгээд тараагаад байдаг. Сүүлийн хэдэн жил Монгол Улсын эдийн засгаа хөгжүүлж, экспортоо дэмжих нөхцөлтэй гадаад улсуудын бараа бүтээгдэхүүний үлдэж байгаа 20, 30 хувьд нь манайд хэрэгтэй юм даа гэж тооцож авсан өчнөөн үйлдвэрийн тоног төхөөрөмж Монголоор нэг байна шүү дээ. Үүн дээр тодорхой тоог нь бид тавьж өгөх ёстой. Яг үнэхээр хөдөө аж ахуй мөн юм уу, яг үнэндээ хөдөө аж ахуйд Польшоос хийхээр сая гишүүдийн хэлээд байгаа европ уруу экспортлох нөхцөлөө баталгаагаа тэд нар өгөх юм уу, өгөхгүй юм уу? Үгүй юм бол бид нар заавал ингэж шахаанд орж хэдхэн жилийн дараа ашигладаггүй тэгсэн мөртлөө ард түмний татвараар буцаан төлөгддөг хөрөнгө оруулалтуудыг хиймээргүй байгаа юм. Үүн дээр энэ 4 салбарыг хэдэн хувь гэж хувилсан хуваалтын төслийн тоо хэмжээ байна уу, нэг бол дахиж хуралдаад энэ 4 төрлөөсөө сонгох юм уу гэдэг дээр тодруулга авмаар байна. 

Ц.Нямдорж: - Хариулъя. 

Х.Булгантуяа: - Цэрэнбат гишүүний асуултад хариулъя. Одоо бид нар зээлийн зориулалтыг нэлээн ерөнхий байдлаар тавьчихсан байж байгаа юм. Ерөнхий хэлэлцээр батлагдсаны дараагаар байгуулагдсаны дараагаар бид нар үүнийг төслүүдийг нь нэлээн нарийвчилж Польшийн талтай ярина гэсэн үг. Ер ньб бид нар хүнс, хөдөө аж ахуй гэж ярьж байгаа нь Польш энэ чиглэлээр техник тоног төхөөрөмж бас онцгой байдлын гал унтраах техник тоног төхөөрөмж гэдэг юм уу ийм хүнд механизмыг үйлдвэрлэл дээрээ нэлээн сайн юм байна лээ. Нэгэнт 60 орчим хувь нь Польшийн гаралтай бараа үйлчилгээ байх ёстой учраас ийм чиглэлээр байвал зүгээр болов уу гэж би бодож байгаа юм. Дээрээс нь нэмээд энэ бол худалдан авалт учраас зам барих, том үйлдвэр барих..

Ц.Нямдорж: - Микрофоныг нь өгчих би яачихлаа. 

Х.Булгантуяа: - Худалдан авалт учраас энэ хэрэгжилтийн хугацаанууд богино байна гэж үзэж байгаа юм. Тэгэхээр үр өгөөжөө илүү өгөх, манай хүнс, хөдөө аж ахуйн салбарт бол хөгжлийн санхүүжилтээ гурав дөрвөн төсөл явж байсан бол бараг бүгдээрээ өнгөрсөн оны сүүлээр энэ оноор ерөнхийдөө дуусаж байгаа юм. Энэ удаагийн өнөөдөр та бүхэнд түрүүн оруулсан Хятадын зээл, энэ зээлээс гээд дараагийн зээлээс ч гэсэн бид нар хүнс хөдөө аж ахуйн салбарыг эдийн засгийг төрөлжүүлнэ гэж байгаа бол энэ салбар руу нэлээн ахиухан хөрөнгө оруулалтыг хийе. Тэр тусмаа тоног төхөөрөмжийг нь өөрсдөө монголдоо тодорхой хэмжээгээр үйлдвэрлэдэг, Монголынхоо аж ахуй нэгжид, иргэдэд нийлүүлдэг ийм байдлаар энэ зээлийг санхүүжүүлбэл зүгээр юм болов уу гэдэг байдлаар одоогийн түвшинд ерөнхий байдлаар ярьж байгаа. 

Ц.Нямдорж: - Болорчулуун гишүүн асууя.

Х.Болорчулуун: - Бид сүүлийн үед нэлээн зээлийн асуудлыг Их Хурлаар ярьж байна л даа. Зээл болгон үр ашигтай байх тал дээр бид анхаарч ажиллах ёстой. Түүнээс өгөөд байвал зээл болгоныг ус шингээж байгаа элс шиг үр ашиг нь хамаагүй байдлаар авч болохгүй л дээ. Ялангуяа гадаад орнуудад зээл өгөхдөө бэлэн  мөнгөөр өгөхийг чухалчилдаггүй. Өөрсдийн бараа бүтээгдэхүүн, тоног төхөөрөмжийг нийлүүлэх, шахах байдлаар зээл өгөхийг эрмэлздэг. Тухайн улс орноосоо худалдаж авахыг шаарддаг. Үүний нэг хэлбэр нь Польш Улсаас авч байгаа 50 сая еврогийн зээл байна л даа. 60  хувь нь зөвхөн Польшийн тоног төхөөрөмж бараа материалыг авах юм байна. Тэгэхдээ үүн дээр цаашдаа гэрээ хэлцэл хийнэ үүний дагуу нарийвчилж. Зөвхөн зах зээлийн үнийг баримталж авна гэдгийг бид сайн тохирох ёстой шүү. Тэгэхгүйгээр хэдийгээр жилийн 0.15 ч гэлээ  нөгөө үнийн дүнд нь бага хүү шингээд ингээд ашиггүй байдлаар зээлийн хэлэлцээр хийгдэх үү, үүн дээр сайн анхаараарай гэж Сангийн яам холбогдох салбаруудад хэлмээр байна. 

Хөдөө аж ахуй, боловсрол, дэд бүтэц, байгаль орчныг хамгаалах чиглэлээр зээл өгнө гэж байна. Ийм олон салбарт бол 50 сая еврог зарцуулах хэрэггүй л дээ. Хөдөө аж ахуйд зарцуулах хэрэгтэй гэж бодож байна. Одоо хөдөө орон нутагт хүн амьдрах аргагүй болоод байна шүү дээ. Үүнийг хөдөө орон нутгаас сонгогдсон гишүүд мэдэж байгаа. Жилдээ 20-30 мянган хүн Улаанбаатар нийслэлд нүүж ирж байна. Тэнд ажлын байр байхгүй байна. Хөдөө аж ахуй руугаа мөнгө оруулснаараа бид хөдөө орон нутагт, сум аймагт хүн амьдрах нөхцөлийг тодорхой хэмжээнд ч гэсэн дээшлүүлнэ. Үүн дээр анхаарч ажиллаасай гэж хэлмээр байна. Баярлалаа. 

Ц.Нямдорж: - Дамба-Очир гишүүн асууя.

Д.Дамба-Очир: - Баярлалаа. Энэ жилийн 0.15 хувийн хүүтэй 28 жилийн 5 жилдээ төлбөр төлөхөөргүй ийм зээл байгаа юм. 100 хувь Польшийн тал гаргаж байгаа. Өөрөөр хэлбэл манай төсөвт суусан юм байхгүй байгаад байгаа юм. Ер нь сүүлийн үед бид нар мөнгөгүйгээр юу ч хийхгүй, ямар ч бүтээн байгуулалтын ажлууд хийгдэхгүй. Урт хугацааны богино хүүтэй зээлүүдийг авах нь зүйтэй байх гэж би бодож байгаа юм. Энэ зээл бол Европын холбооны зээл байгаа юм. Польшоор дамжиж орж ирж байгаа болохоос энэ зээл бол ашгийн зээл биш юм. Ашигтай салбарт ажиллахад өгдөг зээл биш. Энэ бол нийгмийн салбар болохгүй байгаа хүнд байгаа нөхцөлүүд нь ашиг харахааргүй тийм салбарууд дээр нь л өгч байгаа зээл. Энэ зээл дотор зөвлөх үйлчилгээ бусад зөвлөж зардлуудаа оруулсан юм байхгүй байгаа. 

60 хувь нь Польшийн тоног төхөөрөмж орж ирж байгаа үлдсэн 40 хувь дээр нь Монголын компаниуд барилгын байдаг юм уу, өөр бусад юмнууд нь тэр мөнгө дээр оруулдаг юм уу ийм үйлчилгээ үзүүлэх боломжтой байгаа юм. Ийм зээл явж байгаа юм. Энэ зээлтэй холбоотойгоор Засгийн газрын хурлаараа орж ирж тодорхой ямар салбар дээр авахаа дахиж ярих юм байна лээ. Гэхдээ одоогийн төсөөлж байгаагаар Польшийн тал хөдөө аж ахуйн чиглэлээр нэлээн сайн туршлагатай юм байна. Трактор нь байдаг юм уу, хүнсний ногооны зоорь тэгээд аймгуудын цэвэр усны цэвэрлэх төхөөрөмжүүд нь сайн юм байна лээ. Тэр талын юмнууд одоохондоо яригдаж байгаа юм байна гэж би ойлгож байгаа. 

Польшийн энэ зээл олон жил яригдаж байгаа зээл юм. Би Польш Монголын парламентын бүлгийн дарга сүүлийн хагас жил хэр хийж байгаа учраас үүнийг түргэн явуулах гээд үзээд байгаа юм. Тэгвэл бас Польш Монголын улс орны хоорондох ядаж эдийн засгийн эргэлтэд нь хүртэл  нэмэр болох юм болов уу гэж бодож байгаа юм. Түүнээс биш та хэдийн ярьж байгаа 2010 онд шийдсэн, 2014 онд дахиад нөхцөлийг нь ярьсан. Саяхан бас  нөхцөлийг нь сайжруулсан гээд. Тэгээд энэ жил дахиад хэзээд нь тендер зарлах юм бэ, хэзээд Сангийн яам Компаниудаа шалгаруулах юм бэ, энэ жил 6 сар болж байна гээд ингээд энэ жилдээ багтах юм уу гээд ийм л ярианууд болох юм шиг байна лээ. Тийм учраас Сангийн яам ч гэсэн үүн дээр хариуцлагатай аль аль талаасаа хандахгүй бол болохгүй юм байна гэж бодож байгаа юм. Үүнийг би авах тал дээр нь дэмжиж байгаа юм. Баярлалаа. 

Ц.Нямдорж: - Даваасүрэн гишүүн асуултаа асууя.

Ц.Даваасүрэн: - Хөдөө аж ахуйн чиглэлийн энэ зээлүүдийг бид бас дэмжих ёстой л доо. Яагаад вэ гэхээр манай мөрийн хөтөлбөр чинь Монгол мал хөтөлбөр, сүү хөтөлбөр гээд ингээд ялангуяа малчид сонголтоо хийхдээ энэ улс төрийн хүчин бол Монгол мал хөтөлбөрийг анх гаргаж ирсэн. Малчдын талаар төрөөс баримтлах бодлогын баримт бичгийг гаргаж ирсэн. Ер нь цаашдаа үүнийгээ хийчих юм байна гэж өнгөрсөн 4 жилтэй харьцуулаад ийм сонголтыг хийсэн гэж би ингэж бодож байгаа юм. Тийм учраас бид нар хэдийгээр дотоод эх үүсвэр муу байгаа ч гэсэн гадны хөнгөлөлттэй нөхцөлтэй гранд элемент нь 25 хувиас дээш ийм зээлүүдийг урт хугацаанд төлөх ийм зээлүүдийг ашиглах нь зөв байх. Зээлийн хувьд юунд зарцуулах вэ гэдэг нь хамгийн гол. 

Түүнээс зээл авдаггүй улс орон бизнес гэж юу байх вэ. Харин эргээд бид нар авсан зээлээ баахан импортын бүтээгдэхүүн худалдаж аваад валютын нөөцөө гөвдөг ч юм уу тиймэрхүү маяг руу оруулах юм бол буруу л даа. Сая Эрдэнэбат, Цэрэнбат гишүүн яриад байна шүү дээ. Ер нь гол нь тодорхой зүйлдээ эргээд төлөх чиглэл рүү гэж. Экспортыг дэмжих юм уу, эсвэл импортыг орлох бүтээгдэхүүний байдаг юм уу, тодорхой эдийн засгаа дэмжсэн ийм чиглэлүүд рүү бид мөнгийг нь буцаагаад хийх юм бол зээлээ эргээд төлнө. Тэгэхгүй тэр сая зарим гишүүн хэлээд байна шүү дээ, гишүүдийн сонирхол юм уу бизнесийн нөлөөлөлд битгий автаарай гэж. Тэгээд явахаар нөгөө зээл нь гадагшаа импортод угаагдаад алга болж байгаа юм.

Тийм учраас экспортыг дэмжсэн, импортыг орлох бүтээгдэхүүний үйлдвэрлэл хийх энэ чиглэл рүү хөдөө аж ахуйд хамгийн том боломж байгаа. Бид нар хамгийн органик мал аж ахуйтай ийм улс байгаа шүү дээ. Ийм бэлчээрийн мал аж ахуй дэлхийд хаана ч байхгүй. Өргөн хэмжээгээр ийм олон саяараа. Үүнийгээ бид нар бүгдээрээ тал талаасаа дэмжээд сэтгэл гаргаад зүтгэвэл экспортын нэлээн том эх үүсвэр үүн дээр байна. Мал их өссөн байна. Харамсалтай нь бид үүнийгээ сурталчилгаа хийх, бүтээгдэхүүн болгох ийм юмандаа их муу юм. Зарим орнууд жишээлбэл, Скандиновын хойгийн орнууд бол бугын махаар хийсэн хиам гээд тэрийгээ сурталчлаад сав баглаа маркетинг нь хүртэл өөр. Бид нар 60 сая малдаа ерөөсөө тэгэхгүй байна шүү дээ. Латин Америкийн Аргентин, Бразил бол онгоцны үйлчлэгчээсээ авхуулаад манайд буугаад мах идээрэй, манай мах гайхамшигтай мах гээд ингээд. Бүгдээрээ хөдөө аж ахуй руугаа тал талаасаа дэмжээд өгвөл бидэнд асар том мөнгө энд байгаа. Хөдөө  аж ахуй бол хүн өлсөж байсан ч, хямарч байсан ч  иддэг учраас хямрахгүй ийм салбар л даа. Тэр тал руугаа бид нар нэлээн дорвитой, энэ бол нэг их мөнгө биш шүү дээ. Үүнээс илүү их мөнгийг хийж өгч, эргэлтэд оруулж чадах юм бол өнөөдөр тэр малчдын эргэлтэд орохгүй байгаа малыг бид нар экспортын гол эх үүсвэр болгож эргэлтэд оруулах ийм боломж байгаа юм. Тийм учраас би хөдөө аж ахуйн чиглэлийн зээлүүдийг бол дэмжиж байна. Гэхдээ харин энэ зээлийнхээ төслүүд дээр сайн анхаараарай. Бодлого гаргаагаарай. Юунаасаа эхлэх юм бэ? 

Эрүүлжүүлэхээсээ эхлэх юм уу, эсвэл шинэ сайн үйлдвэрийн гэх юм уу, аль чиглэлээсээ эхлэх юм бэ, махны үйлдвэрээс эхлэх юм уу гээд үүнийгээ ингээд дэс дараатай бодлоготой ер нь ингээд малчдын талаар төрөөс баримтлах бодлогын баримт бичгээ дахиад шинэчилсэн update ч хийсэн ч яах вэ дээ. Ер нь бид нар бодлогоо нарийвчлаад тодорхой болгоод мөнгөө эхлээд аль руугаа хийх вэ гэдгээ оновчтой болгох өгөх нь зөв байх гэж ингэж бодож байна. Тийм учраас би энэ зээлийг дэмжиж байна. Тооцоо судалгаагаа Сангийн яам сайн хийгээд явах юм бол ийм урт хугацаатай хөнгөлөлттэй нөхцөлтэй зээлүүд дарамт..

Ц.Нямдорж: - Баттөмөр гишүүн. 

Б.Баттөмөр: - Зээлийг дэмжиж байгаа. Ялангуяа үр ашигтай зүйлд зарцуулах Даваасүрэн, Болорчулууны гишүүний ярьж байгаатай санал нэг байгаа. Аливаа зээлийг авахдаа тодорхой төсөлд оруулаад тэр оруулсан төслийнхөө үр ашгаар буцаж төлүүлдэг тийм л зарчим руу шилжих ёстой. Түүнээс биш үүнийг боловсролд заръя гээд дараа нь төлнө гэсэн бүрхэг байдлаар юмыг төлөвлөж болохгүй гэдгийг хэлэх гэж байгаа юм. 

Би зээлийн үр ашгийн талаар хэд хэдэн санаа хэлэх гээд байна л даа. Эдийн засгийн харилцан туслах зөвлөл гэж байх үед Монгол Улстай маш сайн хамтарч ажиллаж байсан улс бол Польш. Тэгэхээр Польшийн тусламжтайгаар байгуулагдсан олон үйлдвэр аж ахуйн газрууд байдаг. Манай Дарханд бол силикатын үйлдвэр байдаг. Хувьчлагдаад явчихсан байгаа. Тодорхой эзэд нь байгаа байх. Миний мэдэхийн Улаанбаатар хотын мод боловсруулах үйлдвэр гээд байдаг. Энэ үйлдвэрүүдэд өөрөөр хэлбэл, тухайн үед байгуулсан үйлдвэрүүдийг хувьчилж авсан авсан эзэдтэй нь энэ төслийг хамтарч хэрэгжүүлж үр  ашгийг нь дээшлүүлье. 21 дүгээр зууны Польшийн технологийг Монголд авчирч өмнө нь хэрэгжүүлсэн төслүүдээ үр ашигтай явуулъя гэдэг ийм санал байж болох байгаа юм. Үүнийг би Сэргэлэн сайдад хандаж хэлж байгаа юм. Социализмын үед явагдаж байсан төслүүдийг сайн судалж үзээд Польштой хамтарсан, үүн дээрээ зээлийг ашиглаад бүтээгдэхүүнээ экспортод гаргах ийм чиглэлийн юмыг Польштой хамтарч хэрэгжүүлэх боломж байгаа гэж үзэж байгаа юм.

Монголын түүхий эдийг ашиглаад Польштой хамтарсан үйлдвэрлэлүүдийг байгуулаад бүтээгдэхүүнээ Польшид экспортлох боломжийг судалж үзэхэд гэмгүй. Дараа нь энэ үр ашигтай байж болох яг тодорхой төслүүд дээр Сэлэнгэ юм уу, Дарханд ч юм уу газар тариалангийн районд тодорхой үлгэр жишээ цогцолборуудыг байгуулах асуудал, хөдөө аж ахуйн цогцолборуудыг Польштой хамтраад нэг цогцолбор байгуулаад, Хятад, Оростой  хамтраад  ингээд хөдөө аж ахуйн цогцолборуудыг байгуулъя. Энэ дотор нь эрчимжсэн мал аж ахуй, газар тариалан, гахай, тахианы аж ахуйнууд нь байдаг. Зоорийн аж ахуйнууд нь байдаг ийм хөдөө аж ахуйн төсөлд бас зарцуулж болох юм гэсэн ийм санал байгаа юм. Үүнийг НҮБ-ын гаргасан мэдээллээр бол 2050 он гэхэд энэ бүс нутгийн нэлээн олон улс Монголоос түүхий эд, хүнсний бүтээгдэхүүний хараат болж магадгүй гэсэн ийм судалгаа байдаг юм байна лээ. Тэгэхээр манай хөдөө аж ахуйн анхдагч салбар. Тэгэхээр энэ хөдөө аж ахуйдаа зориулж энэ төслийг хэрэгжүүлэх юм бол Монголын эдийн засагт алсдаа үр ашигтай байж болно гэж ингэж үзэж байгаа юм. 

Ц.Нямдорж: - Гишүүд саналаа хэлж, асуултаа асуулаа. Одоо батлах ажилдаа оръё гишүүдээ. 

Байнгын хорооны саналаар Монгол Улсын Засгийн газар, Бүгд Найрамдах Польш Ард Улсын Засгийн газар хоорондын нөхцөлт зээлийн ерөнхий хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. Батлах санал хураалт. 

39 буюу 84.8 хувийн саналаар зээлийн хэлэлцээрийг соёрхон баталж байна. Сангийн яамдын  нөхөд Засгийн газар гишүүдийн саналыг нэлээн сайн сонслоо тийм ээ? Цаашдаа тэрийг нь анхаарч ажиллана биз дээ. 

Дараагийн асуудалд оръё. Редакц байгаа юм байна. Нөхцөлт зээлийн ерөнхий хэлэлцээр соёрхон батлах тухай 6 дугаар сарын 09 хууль.

1.Монгол Улсын Засгийн газар, Бүгд Найрамдах Польш Ард Улсын Засгийн газар хоорондын нөхцөлт зээлийн ерөнхий хэлэлцээрийг Монгол Улсын Засгийн газар өргөн мэдүүлснээр соёрхон баталсугай. Ийм эцсийн найруулга байна санал байна уу гишүүдэд? Байхгүй байна. Түрүүчийн Хятадын зээлийг 1 тэрбум төгрөгийг нь хасаад уншчих уу? Хасахгүй юу? 1 тэрбум төгрөгтэй хуулийг би уншсан шүү. Үүнийг гишүүд сонслоо тийм ээ? 
 

Найм дахь асуудалд оръё. Олон улсын гэрээний тухай хууль нэмэлт, өөрчлөлт оруулах хуулийн анхны хэлэлцүүлэг байна.

Найм. Олон улсын гэрээний тухай хууль /шинэчилсэн найруулга/-д нэмэлт, өөрчлөлт оруулах тухай хуулийн төсөл /Засгийн газар 2017.05.25-ны өдөр өргөн мэдүүлсэн, анхны хэлэлцүүлэг/


Содбилэг гишүүн Байнгын хорооны санал, дүгнэлтийг анхны хэлэлцүүлэг.


О.Содбилэг: - Улсын Их Хурлын дэд дарга, эрхэм гишүүд ээ,


Монгол Улсын Засгийн газраас 2017 оны 5 дугаар сарын 25-ны өдөр Улсын Их Хуралд өргөн мэдүүлсэн Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Улсын Их Хурал 2017 оны 6 дугаар сарын 02-ны өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.


Аюулгүй байдал, гадаад бодлогын байнгын хороо 2017 оны 6 дугаар сарын 07-ны өдрийн хуралдаанаараа Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн анхны хэлэлцүүлгийг явуулахад Улсын Их Хурлын гишүүдээс зарчмын зөрүүтэй санал гаргаагүй болно. 


Улсын Их Хурлын гишүүн Лүндээжанцан хуулийн төслийг анхны хэлэлцүүлгээр нь батлах горимын санал гаргасныг Байнгын хорооны гишүүд санал нэгтэй дэмжсэн болно. 


Улсын Их Хурлын дэд дарга, эрхэм гишүүд ээ,


Олон улсын гэрээний тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаархи Аюулгүй байдал, гадаад бодлогын байнгын  хорооны санал, дүгнэлтийг хэлэлцэн шийдвэрлэж, хуулийн төслийг баталж өгөхийг та бүхнээс хүсье. 


Анхаарал тавьсанд баярлалаа. 


Ц.Нямдорж: - Чинзориг, Тогтохсүрэн та нар суудалдаа очоод суучих. Наад хавьд чинь өнөөдөр зөгийнд хатгуулчихсан юм шиг үймүүлээд амраахгүй байна шүү дээ. Байнгын хорооны санал, дүгнэлттэй холбогдуулан асуулт асуух гишүүн байна уу? Алга байна. Даваасүрэн гишүүн байгаа юм байна.

Ц.Даваасүрэн: - Энэ чинь хоёр хуулийн төсөл байгаа тийм ээ? Нэг нь олон улсын гэрээ, нөгөөдөх нь хууль хүчингүй болгох тухай билүү? Би тэгээд хууль хүчингүй болгох тухай хуультай холбогдолтой юм тодруулъя. Дараа нь явах юм уу, нэгмөсөн биш юм уу? Тэгвэл тэр дээр нь асууя даа. Татъя. 

Ц.Нямдорж: - Өөр гишүүн байхгүй тийм ээ? Одоо горимын санал байгаа юм байна анхны хэлэлцүүлгээр нь баталъя гэсэн. Тэр горимын саналыг дэмждэг билүү? Дэмжих санал хураалт явуулъя. Анхны хэлэлцүүлгээр нь батлах горимын саналыг дэмжих санал хураалт.

35 буюу 79 хувь нь дэмжиж байна. 

Горимын санал дэмжигдсэн учраас санал хураалт явуулъя. 

Олон улсын гэрээний тухай хуульд өөрчлөлт оруулах тухай шинэчилсэн найруулга хуулийг баталъя гэсэн санал хураалт явуулъя. Батлах санал хураалт анхны хэлэлцүүлэг. 

38 буюу 84.4 хувь нь дэмжсэн. Энэ нэмэлт, өөрчлөлт батлагдаж байна. 

Хоёрдугаар  хэлэлцүүлгийн танилцуулгыг бас хийх үү? Шууд явах юм уу? Энэ хууль чинь та нарт тарчихсан шүү дээ Олон улсын гэрээний тухай хуульд нэмэлт, өөрчлөлт оруулах редакцийн санал асууж болж байна уу? Үүн дээр байгаа юу? Байхгүй юу? Сонссонд тооцох уу? Тэгье. Редакц сонсчихлоо. 

Дараагийн асуудал. 

Ес. Олон улсын гэрээний тухай хууль хүчингүй болсонд тооцох тухай хуулийн төсөл  /Засгийн газар 2017.05.25-ны өдөр өргөн мэдүүлсэн, анхны хэлэлцүүлэг/

Содбилэг гишүүн танилцуулна Байнгын хорооны дүгнэлтийг.

О.Содбилэг: - Улсын Их Хурлын дэд дарга, эрхэм гишүүд ээ,

Монгол Улсын Засгийн газраас 2017 оны 5 дугаар сарын 25-ны өдөр Улсын Их Хуралд өргөн мэдүүлсэн Олон улсын гэрээний тухай хууль хүчингүй болсонд тооцох тухай хуулийн төслийг хэлэлцэх эсэх асуудлыг Улсын Их Хурал 2017 оны 6 дугаар сарын 02-ны өдрийн нэгдсэн чуулганы хуралдаанаараа хэлэлцэж, анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Аюулгүй байдал, гадаад бодлогын байнгын хороо 2017 оны 6 дугаар сарын 07-ны өдрийн хуралдаанаар Олон улсын гэрээний тухай хууль хүчингүй болсонд тооцох тухай хуулийн төслийн анхны хэлэлцүүлгийг явуулахад Улсын Их Хурлын гишүүдээс зарчмын зөрүүтэй санал гараагүй болно.

Улсын Их Хурлын гишүүн Нямаагийн Энхболд хуулийн төслийг анхны хэлэлцүүлгээр нь батлах горимын санал гаргасныг Байнгын хорооны гишүүд санал нэгтэй дэмжсэн болно.

Улсын Их Хурлын дэд дарга, эрхэм гишүүд ээ,

Олон улсын гэрээний тухай хууль хүчингүй болсонд тооцох тухай хуулийн төслийн анхны хэлэлцүүлгийг явуулсан талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж, хуулийн төслийг баталж өгөхийг та бүхнээс хүсье.

Анхаарал тавьсанд баярлалаа.

Ц.Нямдорж: - Ажлын хэсгийг танилцуулъя дэд сайд Батцэцэг, газрын дарга Анхбаяр, газрын дарга Төмөр, атташе Золзаяа гэсэн хүмүүс ирсэн байна. 

Байнгын хорооноос асуулт асуух гишүүн байна уу? Алга уу? Даваасүрэн гишүүн байсан, Болд гишүүн. Даваасүрэн гишүүнийг нэмээд Болд гишүүн асуултаа асуучих. 

Л.Болд: - Олон улсын гэрээний хуулийг бид нар маргаж сүүлдээ хуультай ч юм шиг, хуульгүй ч юм шиг эсвэл  хоёр хуультай юм шиг ингээд нөхцөл байдал үүсгээд одоо засагдах шат руугаа орж байна л даа. Тэгээд энэ хооронд хуулиа нэгмөсөн ойлголт өгмөөр байна. Яг үнэхээр хоёр хуультай байв уу, эсвэл хуульгүй байв уу? Энэ хооронд мэдээж хэрэг амьдрал, төрийн ажил үргэлжилж байсан байгаа. Тэр хоорондын хуулийн ийм өвөрмөц нөхцөл байдал ямар асуудлуудад нөлөөлөв, ямархуу хүндрэл үүсэв, ямар гэрээ хэлэлцээрүүдэд нөлөөлөв энэ талаар тодруулга авах гэсэн юм. 

Ц.Нямдорж: - Батцэцэг сайд хариулъя. Энхболд дарга хариулах юм уу? Тийм байна, Энхболд дарга хариулчих.

Н.Энхболд: - Энэ  хооронд тийм хоёр хуультай юм шиг явж ирсэн үнэн. Гэхдээ энэ хугацаанд Улсын Их Хурлаас соёрхон баталсан олон улсын гэрээг хүчингүй болгох үйлчлэлийг зогсоох тухай асуудал гараагүй. Хэрэглээ дээр нь зөрчил үүсээгүй гэдгийг хэлэх байх. 

Ц.Нямдорж: - Даваасүрэн гишүүн.

Ц.Даваасүрэн: - Би нэг зүйл хэлэх гэсэн юм. Одоо энэ хэлэлцэж байгаа хууль байна шүү дээ, энэ хэлэлцэж байгаа хуулийг баталсан ч хүчингүй болно, батлахгүй байсан ч хүчингүй болно ийм хуулийн заалттай юм. Сонин байгаа биз дээ. Энэ хуулиа өөрчлөх хэрэгтэй. Хууль тогтоомжийн тухай хууль гээд сая хорин хэдхэн хоногийн өмнө нэг хууль баталсан байгаа. Тэр дээр тийм заалт байж байгаа. Хуулийн төсөл хүчингүй болгон тухай хуулийн төсөл гэж юм орж ирнэ. Тэрийг баталсан ч хүчингүй болно, батлахгүй байсан ч хүчингүй болно гэдэг тийм агуулгатай байж болохгүй. Ийм муухай юмаа өөрчлөх хэрэгтэй шүү бид нар тийм юм баталчихсан. Тэгээд одоо бид нар батлахгүй байсан ч хүчингүй болно санаа зоволтгүй энэ бол тийм сонин хууль байгаа юм. 

Ц.Нямдорж: - Гишүүд асуулт асуугаад хариулт авчихлаа. Саналаа ерөнхийд нь хэлчихлээ. Одоо санал хураалтад орох уу? 9 дүгээр асуудал тийм ээ? Байнгын хорооны саналаар энэ анхны хэлэлцүүлгээр нь баталъя гэсэн санал хураалт явуулъя. Горимын саналаар дэмжих. 
          36 буюу 78.3 хувь нь анхны хэлэлцүүлгээр нь баталъя гэж байна. 

Одоо баталъя гэсэн санал хураалт явуулъя. 

Олон улсын гэрээний тухай хуулийг хүчингүй болгох хуучин хуулийг санал хураалт.

37 буюу 80.4 хувь нь хүчингүй болгох Байнгын хорооны саналыг дэмжиж байна. Хууль хүчингүй болж байна. 

Би уншиж танилцуулъя. Тэгээд эцсийн найруулгыг сонссонд тооцъё гэж байна. Олон улсын гэрээний тухай хууль хүчингүй болсонд тооцох тухай 

1 дүгээр зүйл. 1993 оны 12 дугаар сарын 28-ны өдөр баталсан Олон улсын гэрээний тухай хууль хүчингүй болгонд тооцсугай. Нэг заалттай юм уу тийм ээ? Энхбаяр даргаа нэг заалттай юм уу? Үүнийг чинь хэзээнээс мөрдөж эхлэх юм бэ? Хугацааг нь яах юм бэ? Тэр дээр Байнгын хороо Энхболд дарга юм байгаа юу? Ердийн журмаар гэхээр наадах чинь сонин юм байна шүү. Энэ чинь шинэ хууль мөрдөгдөөд эхэлчихсэн шүү дээ. Тэр өдрөө хүчингүй болох ёстой хууль шүү дээ. Одоо хожуу хүчингүй болгож байна шүү дээ. Тэгэхээр үүнийг яах ёстой юм бэ? Тайлбар байна уу яам, Тамгын газарт? Энхболд дарга. Энхболд даргын микрофоныг өгчих.

Н.Энхболд: - Батлагдсан хууль нь батлагдсан цагаасаа эхлээд мөрдөөд эхэлчихсэн байж байгаа. Ер нь яг одоо практик дээр тэр үеэсээ хуучин хүчингүй болчихсон гэсэн үг л дээ. Тэгэхдээ ямар тэр үеэр нь тавилтай биш. Өнөөдрөөр нь тавиад энэ хууль нь албан ёсоор өнөөдөр хууль нь хүчингүй болж байгаа. Түрүүн би хэлсэн энэ хооронд шинэ, хуучин хуулийн хооронд зөрчилдсөн хуучин хуулийн заалт хэрэглэх ийм тохиолдол гараагүй учраас би болох болов уу гэж бодож байна. Тэгээд өнөөдөр батлагдсан өдрөөсөө мөрдөгдөөд явна л  даа. 

Ц.Нямдорж: - Мэдэхгүй батлагдсан өдрөөс гэж байна шүү. Явдалтай юм болж байна. Редакц сонслоо. Дууслаа. 

Байхгүй байгаад байгаа юм. Сонин практик бий болоод байгаа юм. Одоо наана чинь энэ хуулийг дагасан хуралдаад дууссан учраас би зүгээр санаа хэлж байна шүү Энхболд даргаа. Энэ хуулиудыг дагасан маргаан үүслээ гэж бодоход алинаар нь явах вэ? Яг энэ хайчин дотор алинаар нь явах вэ гэдэг эрх зүйн нэг юм цаашдаа үүснэ дээ. Тэрийг гадаад яам, Засгийн газар бодсон дээр байх. 

Хуулийн редакцууд сонсоод Батнасан гишүүнтэй сүүлийн хуулийн төсөл байдаг. Санал байхгүй юу? 2 ч байна Хөгжлийн бэрхшээлтэй хуулийн асуудлаар. 

Прокурорын тухай хуулийн шинэчилсэн найруулгын төсөл байна. Редакцийн санал хэлэх гэж байна. Асуух гэж байна, санал байгаа юу? Баасанхүү гишүүн, дараа нь Энхбаяр гишүүн. Баасанхүү гишүүн.

О.Баасанхүү: - Баярлалаа. Эх орноосоо урвах заалтыг арайхийгээд зохицууллаа гэсэн чинь тооноор гарахаараа хаалгаар өшиглөөд гаргахаар тооноор ороод ирлээ гэдэг шиг дахиад үндэсний аюулгүй байдал, тусгаар тогтнолд аюул учруулах байж болзошгүй заалт ороод ирээд байна л даа. Өөрөөр хэлбэл, Аюулгүй байдал, гадаад бодлогын байнгын хорооны дарга ч гэсэн хэлж байна. Гүйцэтгэх ажлын прокурорын хяналт дээр өнөөдөр прокурор мэдээж хяналт тавьж болно. Гэхдээ Үндсэн хууль дээр юу гэж байдаг вэ гэхээр хэрэг бүртгэлт, мөрдөн байцаалтад л хяналт тавина гэж байгаа юм. Гүйцэтгэх ажилд хяналт тавина гэсэн үг биш. Тэгэхээр тухайн тусгай албадын тусгайлсан үйл ажиллагаа дээр шууд хяналт тавина гэсэн ойлголт энд ороод ирсэн байна л даа. Тэгэхээр үүнийг редакциар засах боломж байна уу? Үүнийг хэрвээ боломжтой бол засаач. Үгүй бол 1 дэх өдрөөс дахиад л энэ асуудлаар ярихаас өөр аргагүй болоод байна. Ер нь далдын хүч яваад байна уу? Би айгаад байх юм энэ Монгол төрд чинь. Юу болоод байна вэ? Яагаад вэ гэхээр хэрэг бүртгэлт, мөрдөн байцаалтад прокурор хяналт тавьж байгаа гэдэг утгаараа хэрэг бүртгэлтийн явцад эсвэл мөрдөн байцаалтын явцад хийгдэж байгаа гүйцэтгэх ажилд хяналт тавьж болно.

Түүнээс биш тухайн байгууллагын тусгай  албадын чиг үүргийнхээ дагуу хийгдэж байгаа гүйцэтгэх ажлын тусгай чиг үүрэг дээр прокурор хяналт тавина гэдэг чинь юу гэсэн үг юм бэ? Энэ чинь хоёр өөр юм яваад байгаа байхгүй юу. Тэгвэл тагнуулын байгууллагаа больё л доо. Зүгээр хэрэг бүртгэлт, мөрдөн байцаалтын байгууллага шиг болгоод тэдний хийж байгаа бүх юманд нь хяналт тавья гэж байгаа юм.  Тэгэхээр нууц далд байгууллагын сүнс шиг олдохгүй байна гэдэг ч үг байдаг л даа. Түүн шиг өнөөдөр яагаад ийм юм гэнэт ороод ирэв? Энэ их харамсалтай юм болоод байна. Тийм учраас үүнийг анхаараач гэж хэлэх гэсэн юм. Баярлалаа. 

Ц.Нямдорж: - Яг ямар заалтыг  нь яаж редакц хийх тухай санал байгаа юм байна. Энхбаяр гишүүнийг сонсъё. Дараа нь Тамгын газар тайлбараа хэл. Байнгын хороо тайлбар хэлээрэй.

Ж.Энхбаяр: - Холбогдох байгууллагуудаас нь тодрууллаа. Ямар нэгэн санаа бодол байхгүй, ер нь гүйцэтгэх ажил үүн дотроо гадаад тагнуулын ажиллагаанд прокурорын хяналт тавих ажил байхгүй. Гол нь хэргийн учир нь тагнуулын байгууллага саналаа өгөхдөө л найруулгын алдаа хийж өгөөд түүндээ өөрсдөө ороогдож байгаа нөхөд л дөө. Тэгэхээр прокурорын хяналтад тагнуулын байгууллагын гэсэн үгийн тагнуулын байгууллагыг нь гэдгийг нь бусад төрлийн гэдгийн дараа тагнуулын байгууллагын доош нь мөр буулгаад хийхэд л утга нь зөв болоод гарч байгаа юм. Прокурорын хяналтад Гүйцэтгэх ажлын тухай хуулийн 23 дугаар зүйлд заасан ажиллагаанаас бусад төрлийн тагнуулын байгууллагын гүйцэтгэх ажиллагаа, гүйцэтгэх ажлын нэгдсэн тоо бүртгэл гээд явчихвал болчихоор байгаа юмыг тагнуулын байгууллага гэдгээ толгойд нь хийж байгаад л нийт тагнуулын байгууллагынхаа гүйцэтгэх ажлынхаа хяналтад авах юм руу оруулаад будилчихсан юм байна л даа. 25.5 байгаа юм найруулгын асуудал байгаа юм, найруулга гэж ойлгогдсон. Гүйцэтгэх ажилд тавих прокурорын хяналтад тагнуулын байгууллага гэдгийг нь авч хаяад тэр тагнуулын байгууллага гэдгийг нь бусад төрлийн гэдгийн дараа нь хойд талын хэсэгт нь оруулахад болохоор байна. Найруулгын алдаа гээд буруу хэрэглэсэнтэй холбоотойгоор бодлогын том зүйл гарч байгаа юм шиг буруу ойлгогдоод улс төр болох гээд байгаа юм. Найруулгаар засаад явахад болохоор байна даргаа. 

Ц.Нямдорж: - Тамгын газар хэл. 


Д.Амгалан: - Энэ Прокурорын тухай хуулийн 25 дугаар зүйлийн 5 дахь хэсгийн заалт байгаа. Үүн дээр Байнгын хороо болон нэгдсэн хуралдаанаар ямар нэгэн зарчмын зөрүүтэй санал гаргаж хураагаагүй. Засгийн газраас өргөн мэдүүлсэн энэ хэлбэрээрээ байж байгаа, огт хөндөөгүй ийм хэсэг байгаа. 

Ц.Нямдорж: - Наад хуулийн төсөл чинь Хууль зүйн байнгын хороон дээр хэлэлцэж байхад Тагнуулын дарга чинь бүгд л гүйлдэж явсан шүү дээ. Юугаа хийж байсан юм бэ? Одоо Тамгын газар юу ч хөдөлгөж болохгүй хэлчихэв ээ, санал хураалт явагдаагүй учраас юу ч хөдөлгөж болохгүй гээд хэлчихлээ шүү дээ. Наадах чинь аюул болно. Наадах чинь ямар албан ёсны хурал дээр санал хураагдаагүй учраас энэ цайны хойно суудаг ярианы хэлбэрийн энэ асуудлыг ярьж болохгүй л дээ. 

Д.Амгалан: - Энэ огт  хөндөгдөөгүй агуулгын өөрчлөлт гэж Улсын Их Хурал үзэж байгаа бол үүн дээр ямар нэгэн байдлаар редакцийн засвар хийх боломжгүй. 

Ц.Нямдорж: - Тамгын газар засвар хийх боломжгүй гэж байна. Асуудал байгаа бол хууль санаачилж өөрчлөлт оруулдаг хэлбэрээрээ явъя. Редакцийн өөр санал байна уу? Тамгын газар болохгүй гэж үзэж байгаа учраас бид яаж ч чадахгүй байна. Сонслоо.

Дагалдсан хуулиуд байна. Прокурорын байгууллагын тухай хууль хүчингүй болсонд тооцох тухай хуулийн эцсийн найруулга байна. Саналтай гишүүн байна уу? Алга байна сонслоо. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн эцсийн найруулга байна. Санал байна уу? Алга байна.

Хоёр дахь хууль байна. Өнөөдөр баталсан. Шүүхийн шийдвэр гүйцэтгэх тухай хуулийн эцсийн найруулгыг та бүхэнд танилцуулж байна. Санал байгаа юу? Шийдвэр гүйцэтгэх хууль байхгүй байна. Хамт өргөн мэдүүлсэн Эрүүгийн хуульд нэмэлт, өөрчлөлт оруулах хуулийн эцсийн найруулга. Санал алга. Иргэний хэрэг шүүхэд хянан шийдвэр хуульд өөрчлөлт оруулах хуулийн эцсийн найруулга санал алга. Сэжигтэн яллагдагчийг баривчлах, цагдан хорих шийдвэрийг биелүүлэх тухай хуульд нэмэлт, өөрчлөлт оруулах тухай хуулийн эцсийн найруулга санал байна уу? Алга байна. Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд өөрчлөлт оруулах тухай хуулийн эцсийн найруулга санал алга уу? Алга байна. Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн эцсийн найруулга байна. Санал байна уу? Алга. Газрын тухай хуульд нэмэлт, өөрчлөлт оруулах хуулийн эцсийн найруулга. Санал байхгүй байна. Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн эцсийн найруулга байна. Санал байна уу? Байхгүй байна. Энэ хуулиудын эцсийн найруулгыг сонслоо. 

Одоо 5 хагас болж байна. 

Арав. Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Улсын Их Хурлын гишүүн Ц.Цогзолмаа нарын 7 гишүүн 2017.04.11-ний өдөр өргөн мэдүүлсэн, эцсийн хэлэлцүүлэг/

Цогзолмаа гишүүн Байнгын хорооны санал, дүгнэлтийг танилцуулах юм байна. Индэрт урьж байна. 

Ц.Цогзолмаа: - Улсын Их Хурлын дэд дарга, эрхэм гишүүд ээ,

Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг Улсын Их Хурал 2017 оны 6 дугаар сарын 02-ны өдрийн нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Нийгмийн бодлого, боловсрол, соёл, шинжлэх ухааны байнгын хороо 2017 оны 6 дугаар сарын 06-ны өдрийн хуралдаанаараа тус тогтоолын төслийн эцсийн хэлэлцүүлгийг явуулж нэгдсэн хуралдааны анхны хэлэлцүүлгээр олонхийн дэмжлэг авсан саналуудыг тогтоолын төслийн холбогдох заалтад нэмж тусгаснаас гадна хууль зүйн техникийн талаас нь хянан үзэж, үг хэллэг, найруулгын шинжтэй засвар өөрчлөлтийг хийж, тогтоолын төслийн эцсийн хувилбарын төслийг бэлтгэлээ. 

Нэгдсэн хуралдаанаараа анхны хэлэлцүүлэг явуулах үед төслийн зарим зүйл заалтыг гүйцээн боловсруулах чиглэл хуралдаан даргалагчаас өгсөн тул Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1 дэх заалтад заасны дагуу 2 саналын томьёоллыг бэлтгэн санал хураалт явууллаа. Тогтоолын төслийн эцсийн хувилбарын төсөл, зарчмын зөрүүтэй саналын томьёолол болон төслийг эцсийн хэлэлцүүлэгт бэлтгэсэн Байнгын хорооны танилцуулгыг та бүхэнд хүргэсэн билээ.


Улсын Их Хурлын дэд дарга, эрхэм гишүүд ээ,

Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл, зарчмын зөрүүтэй санал болон эцсийн хэлэлцүүлэгт бэлтгэсэн тухай танилцуулгыг хэлэлцэн шийдвэрлэж, тогтоолыг баталж өгөхийг та бүхнээс хүсье.

Анхаарал хандуулсанд баярлалаа. /үдээс хойшхи 00:00-02:11/ М.Номиндулам

Ц.Нямдорж: Байнгын хорооноос асуух гишүүн байна уу? Байхгүй байна. Санал хэлэх гишүүн байна уу? Байхгүй байна.

2 хураалгах санал ирүүлсэн байна. Одоо санал хураалт явуулъя. 

Байнгын хороо дэмжсэн санал байна. 

1.Төслийн 1 дүгээр зүйлийн 14 дэх дэд заалтын “туслах багшийн орон тоог нэмэгдүүлэх” гэснийг “туслах багш ажиллуулах” гэж өөрчилье гэсэн байна.

Дэмжих санал хураалт.

36 буюу 81.8 хувь нь энэ Байнгын хорооны саналыг дэмжиж байна.

2.Төслийн 2 дугаар зүйлийн 2017 оны “намрын” гэснийг “2018 оны хаврын” гэж өөрчлөх санал байна. 

Энэ саналыг дэмжье гэсэн  санал хураалт.

38 буюу 86.0 хувь нь энэ Байнгын хорооны саналыг дэмжиж байна.

Саяны 2 санал дэмжигдсэн учраас одоо Хөгжлийн бэрхшээлтэй хүний эрхийн тухай хуулийг хэрэгжүүлэх арга хэмжээний тухай Улсын Их Хурлын тогтоолыг бүхэлд нь баталъя гэсэн санал хураалт явуулъя.

37 буюу 84.7 хувийн саналаар энэ тогтоол батлагдаж байна.

Энэ асуудал ингээд дуусаж байна.

Редакцийн саналаа яах юм бэ? Байнгын хороо дараа нь сонсгох юм уу? 

Одоо сүүлчийн асуудал байна. 

Сая Хөгжлийн бэрхшээлтэй хүний эрхийн тухай хуулийг хэрэгжүүлэх арга хэмжээний тухай тогтоол 2 өөрчлөлт оруулаад баталсан.

Одоо би та бүхнээс редакцийн санал байгаа юу? Үгүй юу? Төсөл нь та бүхэнд байгаа. Саяны хоёр саналыг уншиж байгаад хураалгасан.

Одоо редакцийн санал байна уу? Байхгүй бол сонссонд тооцох уу?

За тооцъё.


Арван нэг. Мал, амьтны эрүүл мэндийн тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2016.12.28-ны өдөр өргөн мэдүүлсэн, анхны хэлэлцүүлэг/

Мал амьтны эрүүл мэндийн тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг явуулъя.

Байнгын хорооны санал, дүгнэлт гарсан байна. Содбаатар гишүүн танилцуулна. Байгаль орчин, хүнс, хөдөө аж ахуйн байнгын хороо.

Я.Содбаатар:    Улсын Их Хурлын дарга, эрхэм гишүүд ээ,


Монгол Улсын Засгийн газраас Улсын Их Хуралд 2016 оны 12 дугаар сарын 28-ны өдөр өргөн мэдүүлсэн Мал, амьтны эрүүл мэндийн тухай хуулийн төслийн үзэл баримтлал болон хамт өргөн мэдүүлсэн бусад хуулийн төслүүдийг хэлэлцэх эсэх асуудлыг Улсын Их Хурлын 2017 оны 01 дүгээр сарын 27-ны өдрийн чуулганы нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 

Байнгын хороо төслийн анхны хэлэлцүүлгийг 2017 оны 05 дугаар сарын 30-ны өдрийн хуралдаанаар хэлэлцэх явцад Улсын Их Хурлын гишүүн О.Батнасан, Б.Батзориг нар зарчмын зөрүүтэй саналтай холбогдуулан ажлын хэсгийн ахлагч болон төсөл санаачлагчаас асуулт асууж, хариулт авсан болно.

Байнгын хороо хуулийн төсөлтэй холбогдуулан ажлын хэсэг болон Улсын Их Хурлын гишүүдээс гаргасан зарчмын зөрүүтэй саналуудыг нэг бүрчлэн хэлэлцэж, дараахь чиглэлээр төсөлд өөрчлөлт оруулахыг дэмжлээ. 
· хуулийн үйлчлэх хүрээнд мал эмнэлэг, хорио цээр, хязгаарлалтын хяналт, шалгалттай холбогдон үүсэх харилцааг оруулах;
· хуулийн нэр томьёонд “мал”, “тэжээвэр амьтан” гэсэн тодорхойлолтыг ялгаж, тодорхойлох;
· мал, амьтны шилжилт хөдөлгөөнийг хянах зорилгоор хэрэгжүүлэх арга хэмжээг илүү тодорхой болгох;
· малын эмийн зохистой хэрэглээг мөрдүүлэх эрх зүйн орчныг сайжруулах замаар малын гаралтай бүтээгдэхүүнд тавигдах хүнсний аюулгүй байдлын шаардлагыг хангах;
· мэргэжлийн хяналтын төв байгууллага болон мал эмнэлгийн байгууллагаас хэрэгжүүлэх хяналтын чиг үүргийн зааг ялгааг илүү тодорхой болгох;
· мал эмнэлгийн тогтолцооны анхан шатны байгууллагад шинэ мэргэжилтэн, залуу боловсон хүчин очиж ажиллах хүсэл сонирхолыг нэмэгдүүлэх, хүний нөөцийг чадавхжуулах;

· бусад хуулийн зохицуулалтад хамаарах, төслийн зохицуулалтыг сайжруулах чиглэлээр зарим зүйл, заалтыг хасах;
· төслийн зүйл, хэсэг, заалтыг хассантай холбогдуулан дугааруудыг өөрчлөх;
· хуулийн төслийн болон хамт өргөн мэдүүлсэн хуулийн төслүүдийн үг хэллэг, нэр томьёог жигдлэх, уялдааг хангах, логик дараалалд оруулж, найруулгыг хянах зэрэг болно.

Хуулийн төслийн талаар ажлын хэсгээс бэлтгэсэн зарчмын зөрүүтэй саналын томьёолол нэг бүрээр санал хураалгасныг Байнгын хорооны хуралдаанд оролцсон гишүүдийн олонхи дэмжлээ.

Хуулийн төслийн хамт өргөн мэдүүлсэн Гамшгаас хамгаалах тухай хуульд өөрчлөлт оруулах тухай хуулийн төслийг хэлэлцээд тухайн асуудлаар хууль, Улсын Их Хурлын бусад шийдвэр гаргах шаардлагагүй гэж үзэж, төсөл санаачлагчид нь буцаах саналыг ажлын хэсгээс гаргасныг Байнгын хороонд оролцсон гишүүдийн олонхи дэмжсэн болно.

Мал, амьтны эрүүл мэндийн тухай хуулийн төсөл болон хамт өргөн мэдүүлсэн бусад хуулийн төслүүдийн талаархи Байнгын хорооны санал, дүгнэлтийг зарчмын зөрүүтэй саналын томьёоллын хамт Та бүхэнд тараасан болно.   
          Улсын Их Хурлын эрхэм гишүүд ээ, 

Мал, амьтны эрүүл мэндийн тухай хуулийн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг хийсэн талаархи Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгнө үү.
           Анхаарал тавьсанд баярлалаа.

Ц.Нямдорж: Байнгын хорооны танилцуулгаас асуулт асуух гишүүн байна уу? 

Билэгт, Тэмүүлэн. 

Б.Билэгт:  Мал, амьтны эрүүл мэндийн тухай хууль, энэ хууль бол харин өчигдрийн бид нарын маргаад байсан тэр заалтууд энд зөв гольдригоороо орж ирсэн байгаа гэж бодож байгаа. Яагаад гэвэл энэ хуулийг хэлэлцэх үед манай Засгийн газраас өргөн барьсан хувилбартайгаа ижил болгох ёстой гэж манай  Хөдөө аж ахуйн сайд Сэргэлэн, мөн ажлын хэсгийн  Бат-Эрдэнэ гишүүн энэ хуулиа нэлээн өөрчилж, цэгцэлсэн. Тэгэхээр би энд юу гэж хэлэх гэж байна вэ гэхээр, мал гэдгийгээ зөв гольдригоор нь оруулж ирсэн нь их зөв заалтуудтай болсон гэдгийг нэгдүгээрт хэлэх гэж байна. 

Хоёрдугаарт, ер нь хуулиудад өөрчлөлт оруулж, шинэчлэлт хийхдээ урьд нь хэрэгжүүлэх явцад мэдэгдсэн утга агуулгыг жижиг гэлтгүй засаж сайжруулж, боловсронгуй болгож, баяжуулалт хийж явах ёстой. Гэтэл Мал, амьтны эрүүл мэндийн тухай хууль, Удмын сангийн хууль 1993 онд батлагдаад  2001 онд шинэчлэгдээд, тэгээд түүнээс хойш 16 жил нэмэлт, өөрчлөлт оруулсаар өнөөдөр энэ шинэчлэлийг хүртэл явсан. Гэтэл өчигдөр бид нар Улсын Их Хурлын чуулганаар Малын генетик нөөцийн тухай хуулийн хэлэлцүүлгийг хийх явцад ажлын хэсэг, Улсын Их Хурлын гишүүд дунд тухайн хуулийн гол хамрах субъект болсон мал болон гэршүүлэн үржүүлж байгаа тэжээвэр амьтан гэдэг томьёоллыг хуульд зүйлчлэн заалт оруулах томьёоллоороо нэлээн их маргаан мэтгэлцээн үүссэн. 

Гэхдээ ямар ч хуулийн хэлэлцүүлгийн явцад олон гишүүд өөр өөрийн өнцгөөс үзэл бодлоо илэрхийлж, маргаан мэтгэлцээн их байх тусам тэр заалтууд чамбай болно гэж би үздэг. Малын генетик нөөцийн тухай хуулийн төслийн ажлын хэсгийг ахлан ажиллаж, маш их цаг, өндөр мэдлэг боловсролоо дайчлан ажилласан Тэмүүлэн гишүүн бол орчин үеийн залуучуудын маань сор болсон залуучуудын нэг гэж боддог. Тэгэхээр өнөөдөр боловсролтой, өндөр ёс суртахуунтай, хариуцлагатай гишүүнийхээ боловсрол, мэдлэг чадварыг үгүйсгэх гээгүй өчигдөр, зөвхөн тухайн зүйл, заалтдаа оруулах гэсэн өөрийн итгэл үнэмшлээ л хамгаалах гэсэн юм шүү гэдгийг энэ залуу гишүүнийхээ урмыг хугалахгүйн тулд хэлэх гэж байна. Тэгэхээр залуу, эрч хүчтэй, ёс зүйтэй, хариуцлагатай Тэмүүлэн гишүүндээ амжилт хүсье гэж энд дахин хэлье гэж бодож байна. Урмыг нь хугалахгүйн тулд.

Ер нь Малын генетик нөөцийн тухай хуулийн төслийг хамаарах субъект нь мал, гэрийн тэжээвэр амьтан гэсэн тэс хоёр өөр ойлголтын томьёоллыг хуульд нь эхнээсээ зөв оруулж яваагүйгээсээ болоод мэдээж доторх заалтууд нь утгаа алдсан. Энэ дээр Засгийн газраас өргөн барьсан сайд нь өөрөө миний өргөн барьсан энэ хууль чинь ажлын хэсгийн явцад танигдахгүй болчихжээ гэж байсан. Өчигдөр тэр байдал энэ хуулийг хэлэлцэх явцад харагдаж байсан учраас, ер нь бол энэ зүйл, заалтаа зөв болгоод, бас буцаад татаж аваад зөв болгох талаар бодвол яасан юм бэ  гэж сайдад хэлэх гэж байна. 

Манай Үндсэн хуульд мал сүрэг бол үндэсний баялаг мөн бөгөөд төрийн хамгаалалтад байна гээд заачихсан байгаа. Тэгэхээр тэжээвэр амьтныг мал гээд томьёоллыг нь оруулчих юм бол нөгөө загас жараахай чинь үндэсний баялаг болчих гээд байна гэдгийг бас бодоод энэ . . . /хугацаа дуусав/.





Ц.Нямдорж: Билэгт гишүүний 1 минут.

М.Билэгт: Тэгэхээр Малын генетик нөөцийн тухай хуулиа Засгийн газар буцааж татаж аваад, үүнийг цэгцтэй болговол яасан юм бэ гэдгийг сайдад санал болгож байна. Баярлалаа.

Ц.Нямдорж: Тэмүүлэн гишүүн Байнгын хорооноос асуух асуулт.

Г.Тэмүүлэн: Баярлалаа. Тэгэхээр би Улсын Их Хурлын гишүүддээ хандаж хэлэх гэж байгаа нэг асуудал маань, бид нар өнөөдөр энэ мал аж ахуйн салбарт маань тэр дундаа манай Монгол Улсын маань олон жилийн эдийн засгийн тулгуур салбар болсон энэ салбар цаашид ч ерөнхийдөө гол үндсэн нуруу нь байх энэ салбараа бид шинэ шатанд гаргах зайлшгүй шаардлагатай болчхоод байна. Энэ асуудал дээр бид нар тодорхой бодлогын бөгөөд тогтолцооны эрс шинэчлэлийг хийхгүй юм бол өнөөгийн  өнгөрсөн 20 жилийн  хугацаанд бий болгосон энэ мал аж ахуйн салбар маань ерөнхийдөө “0” цэг дээрээ очоод уналаа. Үүнээс цаашаа бид нар ямар нэг  өөрчлөлт хийхгүй, тодорхой бодлогын шинэчлэл хийхгүй бол энэ салбар маань өөр өөрсдөө зөнгөөрөө явдаг ийм л салбар боллоо.

Бид нар мэдэж байгаа, ер нь 1998-99 онд одоогийн энэ Малын эрүүл мэндийн тухай хуультай холбоотой асуудлаар ярихад сүүлийн бид нар энэ  20 жилийн дотор ямар нэгэн бэлтгэлгүй байхдаа энэ мал эмнэлгийнхээ тогтолцоог үгүй хийчихсэн, 98-99 оны хооронд тодорхой бэлтгэл байхгүй байхдаа, тодорхой бодлого гаргаагүй байхдаа мал эмнэлгийнхээ салбарыг хувьчилчихсан. Одоо төрийн зүгээс бол мал аж ахуйн салбарт тухайн тэр үржил технологи болоод мал эмнэлгийн талаас нь тодорхой хяналт тавьж байгаа. Яг үйл ажиллагаанд нь оролцож байгаа, хийж байгаа тийм зохицуулалт энд ерөөсөө байхгүй шахуу болчихсон ийм байгаа. 

Ерөөсөө мал аж ахуйн салбар гэдэг юм зөнгөөрөө явдаг болсон салбар, та нар бүгд мэдэж байгаа. 61 саятай, 70 сая малтай гээд бүгдээрээ хөөрцөглөөд байдаг. Энэ нэг их баясаад, хөөрөөд байх тийм тоо ч биш. Энд бодлого байхгүй байгаагийн чинь гор нь эндээ байгаад байгаа. Малчид өнөөдөр бид бүгд мэдэж л байгаа. Энэ өөрсдөө малын эмч болсон, мал зүйч болсон, мал нь давжаарч байгаа, ашиг шим нь буурч байгаа. Тоо толгой нь хэмжээ даацгүйгээр ихсэж байдаг, үүнийгээ дагаад тэр бэлчээр байхгүй болдог, бэлчээрийн менежментийн бодлого ч гэж энд байхгүй. Тэгэхээр бид нар энэ хүрээндээ энэ асуудлыг  хөгжүүлэхгүй бол болохгүй ээ. Мэргэжлийн хүмүүсийнхээ үгийг сонсдог байх ёстой, шинжлэх ухааны салбарын оролцоог бид нар энд дэмжих ёстой. Аливаа салбар бол шинжлэх ухааны салбарын оролцоогүйгээр, дэмжлэггүйгээр хөгжинө гэсэн асуудал байхгүй. Үйлдвэрлэлдээ тухайн тэр шинжлэх ухааны технологийн инноваци асуудлыг нэвтрүүлж  байж бид нар тэр ашиг шимийн асуудлыг нэмэгдүүлэх асуудлыг, шинэ үүлдэр, омог бий болгох асуудлыг ярина.

Өнөөдөр Улсын Их Хуралд энд сууж байгаа хүн болгон мэргэжлийн хүмүүс бишээ. Бид нар бүгдийг мэдэхгүй, ард түмэнд таалагдах гээд байх шаардлага ч байхгүй бид нарт. Харин цаашдын энэ улс орныхоо ирээдүйг харж байж, мал аж ахуйн салбар маань яаж явах юм бэ? Тэнд бодлогоо гаргаж явах ёстой гэж харах хэрэгтэй. Өнөөдөр зөвхөн шинжлэх ухааны салбар, хүрээлэнгүүдээс гадна бид нар энэ салбарын дор, энэ хөдөө аж ахуйн боловсон хүчнээ бэлтгэх сургуулиуд ч гэсэн энэ дор байх ёстой. Нэгдсэн цогц бодлогоор бид нар ингэж байж энэ салбарыг хөгжүүлэх асуудлаа ярихгүй бол өнөөдөр бид нарт хөдөө, суманд, аймагт очиход тэнд бодлого байхгүй шүү. Хувийн мал эмнэлгүүдээ, хувийн мал, үржил, технологийн албуудыг тэнд хувийн хэвшил дээр бүгдийг нь тулгуурлаад тавьчихсан, тэд нарыг бодлогоор дэмжиж байгаа юм байхгүй. Нийгмийн баталгааг хангасан зүйл тэнд байхгүй. Өчигдөр бид нар, ер нь дийлэнх нь  100 хувь  бүгдээрээ энэ асуудлууд хувийн хэвшлийн нуруун дээр явж байгаа. Гэтэл ажил олгогч этгээдүүдийн нийгмийн баталгааг нь хангаж байх ёстой, тухайлбал дундын зоонозын  гэдэг юм уу? Мал эмч нарын гэдэг юм уу? Тэд нарын асуудлыг шийдэж байсан нийгмийн баталгааны асуудлыг бид нар өчигдөр хамгийн харамсалтай нь мал зүйч нарынхаа нийгмийн баталгааны асуудлыг байхгүй болгосон. Яг одоо өнөөдөр хэрэгжиж байгаа хууль дээр байгаа асуудлыг бид нар одоо хэлэлцэж байгаа төсөл дээр байхгүй болгочихсон шүү, нэг талаасаа харамсалтай.

Төрийн албаны хуультай холбож ярьж байгаад ярьсан. Гэтэл өнөөдөр энэ салбар хувийн хэвшлийнхний нуруун дээр явж байгаа. Тэгэхээр бид нар аливаа асуудалд тухайн тэр асуудлыг нарийн сайн нягталж байж, судалж байж, хуулиа уншиж байж, мэргэжлийн хүмүүсийнхээ үгийг сонсож байж ярих ёстой. Энэ хууль бол бүтэн 2-З жил хэлэлцэгдсэн асуудал, 2-З жил боловсруулагдсан асуудал, мэргэжлийн салбарынхан энэ дээр бүх үнэтэй санал, зөвлөмжөө өгөөд З жилийн хугацаанд мэргэжлийн судлаач нар, эрдэмтэд энэ дээр өчнөөн тооны олон зууны хэлэлцүүлгүүдийг хийж байж, ингээд эцсийн түвшинд ирсэн ийм асуудал байгаа.

Тэгэхээр бид, гишүүд маань энэ салбарын тухай энэ асуудал дээр та нар маань бас нухацтай, ухаантай хандаарай. Тэгээд энэ асуудал цаашид том тогтолцооны болоод бодлогын өөрчлөлтийг гаргая гэсэн үндсэн дээр хийсэн ийм хоёр өөрчлөлт байгаа шүү гэдгийг та бүхэндээ хэлье. Тэгээд ер нь бид нар мал аж ахуйн салбар маань  өөдөлж дээшилж яваасай, бид нар хөдөө аж ахуйгаа дэмжсэн тогтолцоотой, бодлоготой болцгооё, өндөр ашиг шим бүхий малтай болцгооё, хариуцлагатай малчинтай болцгооё гэсэн ийм л бодлого зорилгын дор нэгдээд явж байгаа. Энэ бүхний төлөө та бүхэн  маань ч бүгдээрээ байгаа. Харин ямар нэг байдлаар ард түмэнд таалагдах өнцгөөс энэ салбарынхаа бодлогын хөгжлийн эсрэг аливаа зүйлийг битгий хийгээсэй гэдгийг та бүхнээсээ хүсэх байна. Баярлалаа.

Ц.Нямдорж:  Энэ чинь ер нь юу болоод явчих ваа? Өчигдөр анхны хэлэлцүүлэг хийгээд хоёрдугаар хэлэлцүүлэгт шилжүүлчихсэн байгаа шүү дээ. Өчигдрийн хуулийн тухайд. Одоо бол энэ өөр хууль хэлэлцэх гэж байна.  Одоо энэ төслийн санал хураалт явуулъя. Тэгээд санал хурааж нэгдүгээр хэлэлцүүлэг хийгдэнэ, Байнгын хороонд нь шилжүүлнэ. Байнгын хороо хоёрдугаар хэлэлцүүлгийн үед сая гишүүдийн ярьж байгаа зүйлийг дахиад нэг сайн судлаад үзье. Тэгэхдээ бас их сүртэй ярьж хэрэггүй шүү дээ. Малын эмч гэдэг юм байхгүй байхад наадах чинь хэдэн мянган жилээр өсөж, үржээд ирсэн мал шүү. Тэр доктор гэдэг юм чинь байгаагүй юм хүн төрөлхтөнд, саяхан бий болсон юм малын. Тэгэхээр бараг л бүх юм устаж байгаа юм шиг гутранги юм яриад байж хэрэггүй л дээ. Сайжруулах ёстой гэдэг дээр санал нэг байна.

Санал хураалт.
 
1.Төслийн 3 дугаар зүйлийн 3.1 дэх хэсгийн “мал эмнэлгийн хорио цээрийн хяналт, шалгалттай холбогдон үүсэх харилцааг зохицуулна” гэснийг “мал эмнэлэг, хорио цээр, хязгаарлалтын хяналт, шалгалттай холбогдон үүсэх харилцаанд үйлчилнэ” гэж өөрчлөх гэсэн байна. Дэмжих санал хураалт явуулъя.

Өчигдөр сайн ярьцгаасан даа.

35 буюу  77.8 хувь нь дэмжсэн байна.

2.Төслийн 3 дугаар зүйлийн 3.4 дэх хэсгийг хасах. Санал хураалт. Байнгын хороо нь дэмжсэн саналууд л яваад байгаа шүү.

39 буюу 88.5 хувь нь саяны саналыг дэмжиж байна.

3.Төслийн 4 дүгээр зүйлийн 4.1.1, 4.1.2, 4.1.14, 4.1.16 дахь заалтыг доор дурдсанаар өөрчлөн найруулах:

“4.1.1.“мал” гэж уламжлагдан маллаж ирсэн таван хошуу малыг;

 4.1.2.”тэжээвэр амьтан” гэж ашиг шимийг нь ашиглах болон бусад хэрэгцээнд зориулан гэршүүлэн үржүүлж байгаа амьтныг;


4.1.14.“малчин” гэж өөрийн өмчлөлийн малыг маллаж үндсэн орлого олдог иргэн, гэрээгээр бусдын малыг маллаж байгаа иргэнийг;

4.1.16.”тэжээлийн нэмэлт" гэж мал, амьтны бие махбодийн үйл ажиллагааг дэмжих, зохицуулах үйлчилгээ бүхий дан болон олон найрлагат бэлдмэлийг.”

Санал хураалт, дэмжье. Хоёр дугаар хэлэлцүүлэг дээр өчигдрийн хууль, өнөөдрийн хууль хоёрыг хооронд нь жаахан уях хэрэгцээ байгаа юм.


31 буюу 73.8 хувь нь дэмжсэн байна.

4.Төслийн 4 дүгээр зүйлийн 4.1.11, 4.1.12 дахь заалтын “магадлал бүхий” гэснийг “нь тогтоогдсон” гэж өөрчлөх.

34 буюу 81.0 хувь нь дэмжсэн байна. Энэ санал дэмжигдэж байна.

5.Төслийн 6 дугаар зүйлийн 6.5 дахь хэсгийг 8 дугаар зүйлд шилжүүлж, дугаарыг 8.1 гэж өөрчлөх.

“8.1.Тархвар зүйн судалгааны хуудасны загвар, судалгаа хийх төлөвлөгөөг мал, амьтны эрүүл мэндийн асуудал хариуцсан төрийн захиргааны байгууллагын дарга батална.”

Дэмжье. Заавал мал амьтны эрүүл мэндийн асуудал хариуцсан гэж бичих ёстой юм уу?  Түүнийг 2 дугаар хэлэлцүүлэг дээрээ анхаараарай.


31 буюу  73.8 хувь нь саяны саналыг дэмжиж байна.

6.Төслийн 6 дугаар зүйлийн 6.6 дахь хэсгийн “малчин, амьтан маллагч, мал, амьтныг өмчлөгч” гэснийг хасаж, “хариуцна” гэсний өмнө “мал, амьтан өмчлөгч” гэж нэмэх.

Дэмжье. Амьтан өмчлөгч гээд байх юм. 

31 буюу 73.8 хувиар дэмжлээ. Тэгээд саяны анхаарах юман дээр анхаараарай.

7.Төслийн 6 дугаар зүйлд доор дурдсан агуулгатай 6.7 дахь хэсэг нэмэх:

“6.7.Мал эмнэлгийн үйлчилгээний нэгж малын халдварт, гоц халдварт шимэгчтэх өвчнөөс урьдчилан сэргийлэх арга хэмжээг өөрсдийн буруугаас хийгээгүй, дутуу, чанаргүй хийсний улмаас бусдад учирсан хохирлыг хариуцна.”

Дэмжье. Шимэгчтэх өвчин гэнэ үү? Найрлагын юм байж магадгүй байна шүү.

33 буюу 78.6 хувийн саналаар санал дэмжигдлээ.


8.Төслийн 7 дугаар зүйлийн 7.2.1 дэх заалтын “байгууламж” гэснийг “цэг” гэж, 7.2.3 дахь заалтын “гамшиг тохиолдсоны улмаас олноор” гэснийг “гамшгийн улмаас” гэж, 7.5.3 дахь заалтын “өвчнөөс эрүүлжсэнийг” гэснийг “өвчингүй, тайван байдлыг” гэж, 7.6 дахь хэсгийн “шийдвэрийн дагуу” гэснийг “хугацаанд” гэж, 7.11.3 дахь заалтын “заасан цэгт шалгуулахгүй байх” гэснийг “хяналтын цэгт шалгуулахгүй өнгөрөх” гэж тус тус өөрчлөх.

Дэмжих санал хураалт явуулъя.

31 буюу 73.8 хувь нь 8 дахь саналыг дэмжиж байна. Миний тормозлоод байгаа хэсгийг та нар 2 дугаар хэлэлцүүлгийн үедээ найрлага, үгийн байршлыг үзээрэй, Гарамжав дарга аа, Тамгын газар анхаарч байгаа биз.

9.Төслийн 7 дугаар зүйлийн 7.3.2, 7.3.3 дахь заалт, 7.4, 7.5 дахь хэсэг, 7.6.5 дахь заалтыг доор дурдсанаар тус тус өөрчлөн найруулах:


“7.3.2.мал, амьтныг уралдаан, тэмцээн, үзэсгэлэн, худалдаанд оролцуулах, хээлтүүлэгт ашиглах, худалдах, төхөөрөх, унах, эдлэх болон бусад зорилгоор сум, дүүргийн нутаг дэвсгэрээс гаргахдаа тухайн шатны хөдөө аж ахуйн тасгийн бүртгэлээс хасуулж, мал эмнэлгийн улсын байцаагчаас мал эмнэлгийн гэрчилгээ авах;


7.3.3. өөр сум, дүүргийн нутаг дэвсгэрээс мал, амьтан шилжүүлэн авчрах бол мал эмнэлгийн тасагт урьдчилан мэдэгдэж, авчирсан даруйдаа үзлэг хийлгэн тухайн сум, дүүргийн хөдөө аж ахуйн тасагт бүртгүүлэх.

7.4.Мал эмнэлгийн гэрчилгээ олгохдоо гэрээт мал эмнэлгийн үйлчилгээний нэгжээс ирүүлсэн тодорхойлолтыг үндэслэн дараахь шаардлагыг хангасан эсэхийг хянана:

7.5.Энэ хуулийн 7.13, 7.14-т заасан хяналтын цэгт ажиллаж байгаа мал эмнэлгийн хяналтын цэгийн улсын байцаагч /цаашид “хяналтын цэгийн улсын байцаагч” гэх/ дараахь тохиолдолд дүгнэлт гаргаж, мал, амьтныг 14 хоногоос доошгүй хугацаанд хорио цээрийн хяналтад авна:


7.6.5.мал, амьтанд халдварт өвчин оношлогдоогүй бол хяналтын цэгийн улсын байцаагч мал эмнэлгийн гэрчилгээ олгож, хорио цээрийн хяналтыг цуцлах;”


Ийм зүйл байна. Чинзориг гишүүн.

С.Чинзориг: Энэ ажлын хэсгээс асуухад энэ иргэддээ хэт их тийм чирэгдэлтэй болчихгүй биз гэж би ойлгоод байх юм. Мал амьтныг уралдаан тэмцээнд оролцуулах, унах, эдлэх зорилгоор тухайн сумын нутаг дэвсгэрээс гаргахдаа заавал тухайн шатны хөдөө аж ахуйн тасгийн бүртгэлээс хасуулна, мал эмнэлгийн улсын байцаагчаас мал эмнэлгийн гэрчилгээ авна гээд, манайхан чинь амьдрал баялаг шүү дээ, сум дамжаад наадамддаг, сум дамжаад уралдаанд явдаг, тэр болгонд л энэ бүртгэлээс хасуулна гээд тухайн шатны тасгаас бүртгэлээс хасуулсан байх гэдэг юм аваад, тэгээд мал эмнэлгийн гэрчилгээ авах нь л дээ, тэгээд маргааш нь буцаж орж ирэхдээ яах вэ? Буцаагаад дахиад бүртгэлд авахуулах уу? Энэ чинь амьдралд хир нийцэж байна вэ? Хэт хөдөлгөөн болгоныг хязгаарлах гэсэн амьдралд хэрэгжихэд хүндрэлтэй юм биш үү? 

Одоо тухайлбал манай Өвөрхангай аймгийн Богд сумынхан чинь Өмнөговийн Булган сум уруу өдөр болгон шахуу давхиж ороод наадамдаж байгаа, өдөр болгон шахуу морь уралдуулж байгаа, өдөр болгон шахуу наадам үзээд тэгээд давхиад ороод ирдэг. Тэгэхээр үүнийг яаж зохицуулах вэ? Хяналт яах вэ? Дэндүү хэрэгжих үндэслэлгүй, иргэддээ дэндүү хүндрэл, чирэгдэл учруулсан заалт орох гээд байгаа юм биш үү? Хөдөлгөөн болгоныг нь хянана, тэр хөдөлгөөнөөр өвчин, халдварт өвчин нь нутаг дэвсгэрт ороод ирж магадгүй, бүгдийг хянана гэж байгаа байх л даа. Манайхан чинь тархай ийм том нутаг дэвсгэртэй, ийм олон сум нэгжтэй оронд хэрэгжих үү? Үгүй юу гэж бодох юм.  Энэ дээр манай ажлын хэсэг юу гэж үзээд ийм юм оруулсан юм болоо?  Сумын нутаг дэвсгэрээс гаргах, гадагшлах болгондоо бүртгэлээс хасуулна, тэгээд гэрчилгээ авна гээд. Тэгээд маргааш нь буцаж орж ирвэл яах вэ? Дахиад бүртгэлд авахуулах, гэрчилгээг нь цуцлах уу? Яах вэ гэсэн маш тийм хүндрэлтэй, хэрэгжих үндэслэл багатай л тийм асуудал байх юм. Тэгээд ажлын хэсэг юу гэж үзэж байна вэ? 

Ц.Нямдорж: Ж.Бат-Эрдэнэ гишүүн хариулъя.

Ж.Бат-Эрдэнэ: Мал амьтны эрүүл мэндийнхээ асуудлыг бид нар нэлээн өндөрт тавьж байгаа. Тэгээд энэ хүрээндээ шилжилт, хөдөлгөөн дээр хяналт тавихгү  бол болохгүй. Энэ бол бас олон улсын өгсөн шаардлага ч тийм шаардлага байж байгаа. Ер нь бид нар цааш цаашдаа эрүүл мэндийн асуудлыг барихын тулд энэ шилжилт хөдөлгөөндөө тодорхой хэмжээний хяналт тавихгүй бол болохгүй болчихож байгаа юм.

Нөгөөтэйгүүр мал төхөөрөх, худалдах жишээ нь Өвөрхангай аймгаас Улаанбаатар уруу худалдах зорилгоор аваад явах тохиолдолд алив тооцчихгүй явъя гээд тийм тохиолдол болбол энэ бүртгэлээс хасуулах асуудал яригдаж байгаа. Уралдаан, тэмцээн, үзэсгэлэн дээр бол тодорхойлолтоо аваад, энэ мал эрүүл гэсэн ийм үндэслэлийг авах ёстой болж байгаа юм. Тэгээд тухайн мал эмнэлэгийн тасаг энэ бүртгэлтэй байгаад тархвар зүйг үзээд, тэгээд тухайн Дорж гэдэг малчны мал бол ийм хэмжээтэй байгаа гэдэг дүгнэлт, гэрчилгээг нь өгөөд явдаг ийм зүйл уруу бид нар орохгүй бол  хэтэрхий их малчдынхаа эрх ашиг гэж байгаад бид нар энэ тархвар зүй талаасаа, ер нь шилжилт хөдөлгөөн талаасаа алдаа гарах гээд байна.

Нөгөөтэйгүүр Монгол Улсын хэмжээнд 4-5 ийм том цэгүүд байж байгаа, улсын хэмжээний бүсчилсэн том цэг байгаа. Энэ цэгүүд дээрээ энэ хяналтуудаа хийх юм. Энэ дээр энэ байцаагч нар ажиллах юм. Түүнээс биш Өвөрхангай, Булган хоёрын хооронд морио ачаад явах тал дээр энэ хүрээнд, тэндээсээ сум, аймгаасаа гарахад нь хяналт тавиад байгаа юм биш шүү. Энэ хяналт бол тэр том цэг дээр одоо жишээ нь Булган дээр нэг байж байгаа, энэ төвийн бүс нэг байж байгаа, тэгээд  5 ийм том бүс байж байгаа, энэ бүсийнхээ хүрээнд энэ хяналтууд явах юм.

Ц.Нямдорж: Тодруулахаар чинь улам тойруулаад хариулах гээд байна шүү дээ. Чинзориг гишүүн тодруул.

С.Чинзориг: Бат-Эрдэнэ гишүүний яриад байгааг би хагас, дутуу ойлгох гээд байгаа л даа. Тэгэхээр эндээс уралдаан тэмцээнд оролцох, унах, эдлэх тохиолдолд сумаас гарахад гээд бүгдийг нь худалдах, төхөөрөх гээд бүгдийг нь нэг дор биччихээр чинь тэгж л ойлгогдоод байна шүү дээ. Тэгээд та ярихдаа бол зөвхөн худалдах юм уу? Төхөөрөх хоёр дээр энэ нь үйлчлэх юмаа гэж яриад байдаг. Энэ дотор чинь уралдаан тэмцээн, үзэсгэлэн, худалдаанд оролцуулах, хээлтүүлэгчээр ашиглах, худалдах, төхөөрөх, унах, эдлэх бусад зорилгоор сумаас гаргахад гээд бүгд орж байгаа юм. Тэгэхээр наадах чинь хэзээ ч хэрэгжихгүй шүү дээ, хэн ч хяналт тавьж чадахгүй.

Ц.Нямдорж: Бат-Эрдэнэ тодруулъя.

Ж.Бат-Эрдэнэ: Бид нар өчигдөр ч ярьж байсан. Энэ бүртгэлийн асуудлыг бид нар ер нь томоор нь авч үзье гэж байгаа шүү дээ, бүртгэлээ бол сайжруулъя. Бүртгэл дээрээ бол тэр тухайн мал ямар өвчинтэй байгаа, ямар голомтоос гарч байгаа, эсхүл эрүүл голомтоос гарч байна уу ийм бүртгэлийн карт, гэрчилгээ, эрүүл мэндийн гэрчилгээг зайлшгүй байлгах шаардлагатай болж байгаа юмаа. Харин үүнийгээ гол нь төрийн захиргааны төв байгууллагаас гарч байгаа энэ журмандаа зохицуулалт хийгээд, аймаг, аймаг дээрээ зохицуулалт хийгээд тодорхойлоод явчихна. Үүнийг тэр болгон, үг, үсгээр нь задлахыг бид нар ярьж л байсан юм. Тэгээд бүтэн заалтаар нь оруулаад энэ чинь өөрөө журам нь зохицуулагдаад, хаанаас хаашаа гарахдаа яах вэ? Хаана ямар цэгүүд дээр шалгагдах вэ гэсэн ийм гол зүйлүүдийг нь л оруулаад явчихаад байгаа юм. 

Ц.Нямдорж: Бат-Эрдэнэ ээ, Чинзориг чамаас маш нарийн хуулийн юм асуугаад, чи ардын үгээр тайлбарлаад байна шүү дээ, чи. Энэ Чинзоригийн асуугаад байгаа чинь зөв асуулт асуугаад байна. Сумаас гарахдаа бүртгэлээс хасуулаад, тэгээд гэрчилгээ авна гэж байгаа юм. Тэгээд биччихсэн байгаа биз дээ. Хар халзан хонийг тэгээд л биччихсэн байгаа юм. Тэгээд гэрчилгээ авна гэж байгаа юм. Тэгээд би нэг л юм хэлээд байгаа юм. Одоо ийм нарийн юм ярихаа больё. Нэгдүгээр хэлэлцүүлэг хийгээд, энэ саналуудыг нь дэмжээд явуулчихъя, хоёрдугаар хэлэлцүүлгийн үед энэ редакци, найруулгын чанартай нарийн юмаа амьдралд нийцүүлэх талаас нь авч үзэхгүй бол энэ осолтой юм хийж байна шүү, та нар. 

Бат-Эрдэнэ тайлбар хийхдээ нэг бөөн юмаа яриад байгаа юм. Бат-Эрдэнэ бол тууврын юм яриад байгаа юм жишээ нь. Бат-Эрдэнэ бөөнөөр нь Улаанбаатар хотод ачиж ирж худалдах малын тухай яриад байгаа юм. Энэ дотор бичилт хийхдээ хар халзан хонийг дүүрээд сумын нутгаас гарахдаа мал эмнэлгийн гэрчилгээ авна гэж хуулин дээрээ биччихээд байгаа юм та нар.

Санал хураалт. Дэмжье, тэгээд хоёрдугаар хэлэлцүүлэгт юмаа янзал. Ер нь хууль гаргах гэж байна гэдгээ энэ ажлын хэсэг ахалж байгаа гишүүд нэг сайн бодох ёстой байгаа юм.

Содбаатар чи тэр Байнгын хорооны дүгнэлт уншсанаараа бүх хариуцлагыг нь хүлээнэ шүү.

32 буюу 74.4 хувь нь энэ саналыг дэмжсэн байна.

10.Төслийн 7 дугаар зүйлийн 7.6.2, 7.6.4, 7.6.7 дахь заалтын “улсын байцаагч” гэсний өмнө “хяналтын цэгийн” гэж, 7.11.2 дахь заалтын “тохиолдолд” гэсний дараа “энэ хуулийн 7.3.1-д заасан бүртгэл” гэж, “мал, амьтныг” гэсний дараа “сум, дүүргийн нутаг дэвсгэрээс гадагш” гэж тус тус нэмэх.

Дэмжих санал хураалт.


31 буюу 72.0 хувь нь саяны саналыг дэмжиж байна.


11.Төслийн 7 дугаар зүйлд доор дурдсан агуулгатай 7.11.4 дэх заалт нэмэх.


“7.11.4.энэ хуулийн 17.2, 18.3-т заасны дагуу хорио цээр, хяналтын дэглэм тогтоосон бүс хооронд мал, амьтан тууварлах, тээвэрлэх.”

Дэмжих. 35 буюу 81.4 хувь нь саяны саналыг дэмжиж байна.

12.Төслийн 8 дугаар зүйлийн 8.1.4 дэх заалтын “мэдээллийг” гэсний өмнө “судалгааны дүнд тулгуурлан сум, дүүргийн тархвар зүйн зураглал гаргах, холбогдох” гэж, 9 дүгээр зүйлийн 9.2 дахь хэсгийн “багтаан” гэсний дараа “энэ хуулийн 28.9-д заасан зөвлөлөөр хэлэлцүүлж” гэж тус тус нэмж, мөн зүйлд доор дурдсан агуулгатай 9.7 дахь хэсэг нэмэх:

“9.7.Дархлаажуулалтын технологийн хяналтыг мал эмнэлгийн улсын байцаагч, үр дүнгийн хяналтыг аймаг, нийслэлийн мал эмнэлгийн лаборатори, шаардлагатай тохиолдолд улсын мал эмнэлгийн лаборатори тус тус хэрэгжүүлнэ.”

Дэмжих санал хураалт. Тархвар зүйн зураглал гэдэг ийм юм байдаг юм байна  тийм ээ? Тархвар зүйн зураг. Дотор нь ямар юм байгаа?


34 буюу 79.1 хувь нь дэмжсэн байна.


13.Төслийн 10 дугаар зүйлийн гарчгийг “Халдварт өвчин гарсан үед мал, амьтныг нүүлгэн шилжүүлэх” гэж өөрчилж, 10.3 дахь хэсгийн “шилжилт хөдөлгөөнийг зохион байгуулах” гэснийг хасах.

Дэмжих санал хураалт явуулъя. 32 буюу 74.4 хувь нь 13 дахь саналыг дэмжиж байна.

14.Төслийн 11 дүгээр зүйлийн гарчгийг “Мал, амьтны халдварт өвчний жагсаалт батлах” гэж өөрчилж, 11.1 дэх хэсгийг доор дурдсанаар өөрчлөн найруулах:

“11.1.Мал, амьтны эрүүл мэндийн асуудал эрхэлсэн төрийн захиргааны төв байгууллагын саналыг үндэслэн Монгол Улсын нутаг дэвсгэрт оношлогдсон мал, амьтны гоц халдварт, халдварт өвчний жагсаалтыг Засгийн газар доор дурдсан ангиллаар батална:


11.1.1.мал, амьтан, тэдгээрийн гаралтай түүхий эд, бүтээгдэхүүний олон улсын худалдаанд хориг саад үүсгэдэг гоц халдварт, халдварт өвчин, хүний амь нас хохирох эрсдэл үүсгэдэг зооноз өвчин;



11.1.2.мал, амьтан, тэдгээрийн гаралтай түүхий эд, бүтээгдэхүүний дотоодын худалдаанд хориг саад үүсгэдэг гоц халдварт, халдварт өвчин, энэ хуулийн 11.1.1-д зааснаас бусад зооноз өвчин;


11.1.3.бусад халдварт өвчин.”

Дэмжих санал хураалт. 32 буюу 76.2 хувь нь саяны саналыг дэмжиж байна. 

15.Төслийн 11 дүгээр зүйлийн 11.3 дахь хэсэг, 12 дугаар зүйлийн 12.3 дахь хэсгийн “бэлэн байдлын төлөвлөгөө болон” гэснийг тус тус хасах.

Хасах санал хураалт. 33 буюу 80.5 хувь нь саяны саналыг дэмжиж байна. 

16.Төслийн 13 дугаар зүйлийн гарчгийн “төлөвлөгөө” гэснийг “төлөвлөгөөг хэрэгжүүлэх” гэж өөрчилж,  доор дурдсан агуулгатай 13.1 дэх хэсэг нэмэх:
“13.1.Мал, амьтны гоц халдварт өвчинтэй тэмцэх бэлэн байдлын улсын төлөвлөгөөг мал, амьтны эрүүл мэндийн асуудал эрхэлсэн Засгийн газрын гишүүн батална.”

Дэмжих санал хураалт. 32 буюу 78.0 хувь нь саяны саналыг дэмжиж байна. 

17.Төслийн 13 дугаар зүйлийн 13.3 дахь хэсгийн “Батлагдсан” гэснийг “Улсын” гэж, “нийцүүлж” гэснийг “тусгайлан заасан бол” гэж тус тус өөрчлөх.

Дэмжих санал хураалт. 31 буюу 75.6 хувь нь саяны саналыг дэмжиж байна. 

18.Төслийн 13 дугаар зүйлийн 13.7 дахь хэсгийн “мөрдөнө” гэснийг “удирдлага болгоно” гэж өөрчилж, 11 дүгээр зүйлд шилжүүлж дугаарыг 11.4 гэж өөрчлөх.

Дэмжих санал хураалт. 31 буюу 77.5 хувь нь саяны саналыг дэмжиж байна. 

19.Төслийн 14 дүгээр зүйлийн гарчгийн “халдварт өвчнийг тандах” гэсний дараа “өвчингүй, тайван байдлыг баталгаажуулах” гэж нэмж, 14.2, 14.3 дахь хэсгийг доор дурдсанаар өөрчлөн найруулах:
“14.2.Мал, амьтны халдварт өвчнийг тандах, үр дүнг мэдээлэх журам, мал эмнэлгийн үйлчилгээний нэгжийг урамшуулах журмыг мал, амьтны эрүүл мэндийн асуудал эрхэлсэн Засгийн газрын гишүүн батална.

14.3.Энэ хуулийн 14.1-д заасан төлөвлөгөөг мал эмнэлгийн сүлжээ лаборатори, мал эмнэлгийн тасаг хамтран хэрэгжүүлнэ.”

Дэмжих санал хураалт. 31 буюу 77.5 хувь нь саяны саналыг дэмжиж байна. 

20.Төслийн 14 дүгээр зүйлийн 14.7 дахь хэсгийн “өвчнөөс эрүүлжсэн” гэснийг “өвчингүй, тайван бүс” гэж өөрчилж, “шилжилт хөдөлгөөний хяналтын талаархи энэ хуульд заасан” гэснийг хасах.

Дэмжих санал хураалт. 33 буюу 80.5 хувь нь саяны саналыг дэмжиж байна. 

21.Төслийн 14 дүгээр зүйлийн 14.8 дахь хэсгийн “байгууллагынхаа цахим хуудаст байршуулна” гэснийг “мал, амьтны эрүүл мэндийн асуудал эрхэлсэн төрийн захиргааны байгууллагад хүргүүлнэ” гэж өөрчлөх.

Санал хураалт. 31 буюу 75.6 хувь нь саяны саналыг дэмжиж байна. 

22.Төслийн 15 дугаар зүйлийн гарчгийн “халдварт өвчнийг оношлох” гэсний дараа “шуурхай хариу арга хэмжээ хэрэгжүүлэх” гэж нэмж, 15.1, 15.2 дахь хэсэг, 15.2.1 дэх заалтыг доор дурдсанаар өөрчлөн найруулах:

“15.1.Мал, амьтанд халдварт өвчний шинж тэмдэг илэрсэн, тодорхой бус шалтгаанаар мал, амьтан хорогдсон тохиолдолд малчин, амьтан маллагч, мал, амьтан өмчлөгч, үзэсгэлэн, худалдаа, уралдаан, тэмцээнд ирсэн мал, амьтныг хариуцаж байгаа болон үхсэн, өвчний сэжиг илэрсэн малд үзлэг хийсэн малын эмч, мал, амьтан бүхий сургалт, эрдэм шинжилгээ, үйлдвэрлэлийн байгууллагын удирдлага гэрээт мал эмнэлгийн үйлчилгээний нэгж, эсхүл мал эмнэлгийн тасагт 12 цагийн дотор мэдэгдэнэ.

15.2.Энэ хуулийн 15.1-д заасан нөхцөл үүссэн үед малчин, амьтан маллагч дараахь үйл ажиллагааг хэрэгжүүлнэ:


15.2.1.шилжилт хөдөлгөөнийг хязгаарлах, ойролцоох малчдад мэдэгдэх;”

Дэмжих санал хураалт. 31 буюу 75.6 хувь нь саяны саналыг дэмжиж байна.  Их урт өгүүлбэр байна. 3-4 мөрнөөс хэтрээд ирэхээрээ л Тамгын газраа юм чинь бишдээд эхэлдэг юм даа.  Хорогдуулах арга хэмжээ авах бололцоо байна уу? Үгүй юу энэ баахан цувуулчихсэн юмыг чинь.

23.Төслийн 15 дугаар зүйлийн 15.3.3 дахь заалтын “аймаг, нийслэлийн мал эмнэлгийн лабораторид” гэснийг “мал эмнэлгийн тасагт” гэж, 15.4.2 дахь заалтын “өвчин гарсан” гэснийг “хорио цээр, хязгаарлалт тогтоох шаардлагатай халдварт өвчин гарсан нь анхны оношоор тогтоогдсон бол тухайн” гэж, “16.1.1, 16.1.2-т” гэснийг  “16.1.1-16.1.3-т” гэж  тус тус өөрчлөх.

Дэмжих санал хураалт. 32 буюу 78.0 хувь нь саяны саналыг дэмжиж байна. 

25.Төслийн 15 дугаар зүйлд доор дурдсан агуулгатай 15.13 дахь хэсэг нэмэх:

“15.13.Энэ хуулийн 28.2-т заасан байгууллагын даргаас бусад этгээд гоц халдварт өвчний оношийн талаар нийтэд мэдээлэх, бусдад дамжуулахыг хориглоно.” гэсэн байх юм, ямар сонин санал орж ирэх юм.


Дэмжих санал хураалт. 30 буюу 75.0 хувь нь саяны 25 дахь саналыг дэмжиж байна.


24-ийг би алгассан байна.


24.Төслийн 15 дугаар зүйлийн 15.4.4 дэх заалтыг, 15.7.2 дахь заалтын  “онцгой комисс” гэснийг,  “сум, дүүргийн тасагт тус тус” гэснийг, 15.8.1 дэх заалтын “эцсийн болон лавлагаа онош тогтоосон шинжилгээний дүн оношилгооны” гэснийг тус тус хасъя гэсэн байна.

Дэмжих санал хураалт. 27 буюу 67.5 хувь нь саяны саналыг дэмжиж байна. 


26.Төслийн 19 дүгээр зүйлийн 19.2.5 дахь заалтыг доор дурдсанаар өөрчлөн найруулах:


“19.2.5.зайлшгүй шаардлагаар төхөөрсөн, устгасан мал, амьтны биологийн хаягдал, хүүр, сэг зэмийг  устгах цэг тогтоох;”

Төхөөрсөн гэдэг үг чинь ямар вэ? 

Дэмжих санал хураалт. 33 буюу 82.5 хувь нь саяны саналыг дэмжиж байна. 

27.Төслийн 21 дүгээр зүйлийн гарчгийн “өвчнөөс эрүүлжүүлэх, эмчлэн сэргийлэх” гэснийг “өвчинтэй тэмцэх” гэж, 21.3 дахь хэсгийн “Шимэгчтэх өвчнөөс эрүүлжүүлэх арга хэмжээг” гэснийг “Энэ хуулийн 21.2-т заасан төлөвлөгөөг хэрэгжүүлэх” гэж тус тус өөрчлөх.

Энэ шимэгчтэх гэж ийм үг байдаг юм байна тийм ээ? Байдаг юм уу? Мал эмнэлгийнхээн? Маш сонин үг байна.


Дэмжих санал хураалт. 28 буюу 70.0 хувь нь саяны саналыг дэмжиж байна. 


28.Төслийн 22 дугаар зүйлийн 22.4 дэх хэсгийн “Гэрээт” гэснийг “Энэ хуулийн 22.3-т заасан” гэж өөрчилж, 22.3, 22.5, 22.6 дахь хэсгийг доор дурдсанаар өөрчлөн найруулах:

“22.3.Малчин, амьтан маллагч нь мал, амьтныг өдөр тутам ажиглах, өвчилсөн, гэмтсэн үед анхны тусламж үзүүлж, сонгосон мал эмнэлгийн үйлчилгээний нэгжид мэдэгдэнэ.

22.5.Гэрээт мал эмнэлгийн үйлчилгээний нэгж нь мал, амьтны халдваргүй өвчин, тэдгээрийн эрсдэл, хор уршиг, сэргийлэх арга хэмжээний талаар харьяалах нутаг дэвсгэрийн малчин, амьтан маллагч, мал, амьтан өмчлөгчид улирал тутам зөвлөгөө өгч, шаардлагатай тохиолдолд мал эмнэлгийн тусламж, үйлчилгээ үзүүлнэ.

22.6.Онош нь тодорхойгүй халдваргүй өвчний шалтгаан, хүн, мал, амьтны эрүүл мэндэд учруулах сөрөг нөлөөг тогтоох, эмнэлгийн аргыг боловсруулах зорилгоор захиалан гүйцэтгүүлсэн шинжлэх ухаан, технологийн төслийн үр дүнг үйлдвэрлэлд нэвтрүүлэхэд төрөөс дэмжлэг үзүүлж болно.”

28 дугаар саналыг дэмжье. 33 буюу 82.5 хувь нь саяны саналыг дэмжиж байна. 

Тэр 28.5 дээр улирал тутам малчинд зөвлөгөө өгнө гэсэн ийм заалт байна шүү, тэр гэрээт мал эмнэлгийн газар чинь. Чадах юм уу?  Үүнийгээ бодоорой. Энэ малчин гэдэгт чинь малтай өрх болгон орно шүү, улирал тутам сумынхаа бүх өрхөөр орж зөвлөгөө өгнө гэж бичсэн байна шүү, та нар.

29.Төслийн 23 дугаар зүйлийн гарчгийн “эрүүлжүүлэх” гэснийг хасаж, 23.6 дахь хэсгийн “Засаг дарга” гэсний өмнө “мал эмнэлгийн улсын байцаагчийн дүгнэлтийг үндэслэн” гэж нэмэх.

Дэмжих санал хураалт. 31 буюу 77.5 хувь нь саяны саналыг дэмжиж байна. 

30.Төслийн 24 дүгээр зүйлийн гарчгийг “Мал, амьтны эмийн зохистой хэрэглээг нэвтрүүлэх, хянах” гэж өөрчилж, 24.1 дэх хэсгийг доор дурдсанаар өөрчлөн найруулах:

“24.1.Жороор олгох мал, амьтны эмийн жагсаалт, журмыг мал, амьтны эрүүл мэндийн асуудал эрхэлсэн төрийн захиргааны байгууллагын дарга батална.”

Дэмжих санал хураалт. 33 буюу 82.5 хувь нь 30 дахь саналыг дэмжиж байна. 

31.Төслийн 24 дүгээр зүйлд доор дурдсан агуулгатай 24.2, 24.3, 24.4 дэх хэсэг нэмэх:

“24.2.Малчин, мал маллагч, мал, амьтан өмчлөгч нь жоргүй олгохоор  зөвшөөрөгдсөн эм хэрэглэхдээ малын эмчийн зөвлөгөө, зааварчилгаа авна.

24.3.Мал, амьтны эрүүл мэндийн асуудал эрхэлсэн төрийн захиргааны байгууллага мал, амьтны эм, тэжээлийн нэмэлтийн нэгдсэн бүртгэл, мэдээллийн цахим сантай байна.

24.4.Мал эмнэлгийн улсын байцаагч мал, амьтны эмийн үйлдвэрлэл, худалдаа, хэрэглээнд хяналт тавьж,  дараахь чиг үүргийг хэрэгжүүлнэ:


24.4.1.мал, амьтны эмийн улсын бүртгэлд бүртгэгдээгүй, сорилт баталгаажуулалт хийгдээгүй эмийг эгүүлэн татах, эсхүл устгах;


24.4.2.зөрчил гаргасан хуулийн этгээдийн үйл ажиллагааг зөрчлийг арилгах хүртэлх хугацаанд бүхэлд нь болон хэсэгчлэн зогсоох, давтан гаргасан бол үйл ажиллагаа эрхлэх тусгай зөвшөөрөл цуцлах саналыг эрх бүхий байгууллагад хүргүүлэх;


24.4.3.жороор олгох мал, амьтны эмийг дур мэдэн хэрэглэсэн бол тухайн хот айл, эрчимжсэн аж ахуйгаас мал, амьтан, тэдгээрийн гаралтай хүнсний түүхий эд, бүтээгдэхүүнийг нийгмийн хэрэгцээнд нийлүүлэх эрхийг гурван сараар хязгаарлах.”

Хязгаарлачихаар яаж хяналт тавих юм бэ? Анхаараарай.

Дэмжих санал хураалт. 33 буюу 80.5 хувь нь саяны саналыг дэмжиж байна. 


32.Төслийн 25 дугаар зүйлийн 25.2 дахь хэсгийн “бүртгэх” гэсний дараа “худалдах, эгүүлэн татах” гэж нэмж, 26 дугаар зүйлийн 26.1, 26.2 дахь хэсгийн “бэлдмэлийн” гэснийг “пестицидийн” гэж, “төлөвлөгөөг” гэснийг “хөтөлбөрийг” гэж тус тус өөрчилж, 26.5 дахь хэсгийн “малын эмчийн зааварчилгаагүйгээр дур мэдэн” гэснийг хасах.

Дэмжих санал хураалт. 32 буюу 78 хувь нь 32 дахь саналыг дэмжиж байна. 

33.Төслийн 27 дугаар зүйлийн гарчгийн “түүхий эдийн ариун цэвэр, эрүүл ахуй” гэснийг “түүхий эд, бүтээгдэхүүнд ариун цэврийн магадлан шинжилгээ хийх, баталгаажуулах” гэж, 27.2 дахь хэсгийн “ариун цэврийн гэрчилгээ” гэснийг “мал эмнэлгийн гэрчилгээ” гэж, 27.3 дахь хэсгийн “шинэлэг байдлыг” гэснийг “үзүүлэлтийг” гэж тус тус өөрчилж, 27.1 дэх хэсгийг доор дурдсанаар өөрчлөн найруулах:
“27.1.Нийтийн хэрэгцээний зориулалтаар мал төхөөрөх цэг, үйлдвэрт дараахь үйл ажиллагааг хэрэгжүүлнэ:



27.1.1.гэрээт мал эмнэлгийн үйлчилгээний нэгж байр, орчинд халдваргүйтгэл хийх, эрүүл ахуйн шаардлага хангуулах;


27.1.2.мал эмнэлгийн улсын байцаагч мал төхөөрөхийн өмнөх болон дараахь үзлэг хийх.”

33-ын дэмжье. Дэмжих санал хураалт. 30 буюу 73.2 хувь нь 33 дахь саналыг дэмжиж байна. 

34.Төслийн 28 дугаар зүйлийн 28.1, 28.2, 28.3 дахь хэсгийг доор дурдсанаар өөрчлөн найруулах:

“28.1.Мал, амьтны эрүүл мэндийг хамгаалах тогтолцоо нь улсын хэмжээнд мал, амьтны эрүүл мэндийн асуудал эрхэлсэн төрийн захиргааны төв байгууллага, мал, амьтны эрүүл мэндийн асуудал эрхэлсэн төрийн захиргааны байгууллага, лаборатори, эрдэм шинжилгээ, үйлдвэрлэлийн байгууллага, аймаг, нийслэлд мал эмнэлгийн байгууллага, лаборатори, сум, дүүрэгт мал эмнэлгийн тасаг, лаборатори болон мал эмнэлгийн үйлчилгээний нэгжээс бүрдэнэ.

Өчигдрийн хуультай үүнийгээ холбоно доо.

28.2.Мал, амьтны эрүүл мэндийн асуудал эрхэлсэн төрийн захиргааны байгууллага мал, амьтны эрүүл мэндийг хамгаалах, мал, амьтны гаралтай хүнсний болон хүнсний бус түүхий эдийн ариун цэврийн шаардлагыг хангах, нийгмийн эрүүл мэндийг хамгаалах үйл ажиллагааг хэрэгжүүлж, хяналт тавина.

Нийгмийн эрүүл мэндийг хамгаална гэж бичсэн чинь зөв юм уу? 
28.3.Энэ хуулийн 28.2-т заасан байгууллага харьяандаа мал эмнэлгийн судалгаа, шинжилгээ, оношилгоо, ариун цэвэр, сорилт, баталгаажуулалтын лаборатори ажиллуулж болно.” гэсэн байна. Тэр нийгмийн эрүүл мэнд гэдгийг үзээрэй.
Дэмжих санал хураалт. Эрүүл мэндийн яам нь ямар юмаа хариуцах юм бэ гээд ингээд л асуудал үүснэ шүү дээ. Бараг хэрэггүй л үг байна, тэр малаа л эрүүл байлга.

Үүнийг анхаараарай. Одоо аягүй бол нийтийн эрүүл мэндийг би хариуцдаг, чи хариуцдаг гээд Эрүүл мэндийн яам, Хөдөө аж ахуйн яам хоёр хоорондоо зодоон хийгээд эхэлнэ. Анхаараарай за.

Сая  32 буюу 78.0 хувийн саналаар дэмжиж байна.

35.Төслийн 28 дугаар зүйлийн 28.6 дахь хэсгийн “байгууллагын дарга” гэсний дараа “бөгөөд ерөнхий малын эмч” гэж нэмж, “10” гэснийг “15” гэж өөрчлөх.

Санал хураалт. 33 буюу 80.5 хувь нь саяны саналыг дэмжиж байна. Энэ бол 35 дахь санал.

36.Төслийн 28 дугаар зүйлийн 28.7 дахь хэсгийг доор дурдсанаар өөрчлөн найруулах:

“28.7.Мал эмнэлгийн бүх шатны төрийн байгууллагын удирдах албан тушаалтныг доор дурдсан албан тушаалтан томилж, чөлөөлнө:


28.7.1.мал, амьтны эрүүл мэндийн асуудал эрхэлсэн төрийн захиргааны байгууллагын даргыг мал, амьтны эрүүл мэндийн асуудал эрхэлсэн Засгийн газрын гишүүн;

Энэ хоёр мөрөн дотор мал, амьтны гэдэг үг хоёр дахин давтагдаж орж байна. Үүнийгээ зас, давтаж байх ямар хэрэгтэй юм бэ? 


28.7.2.энэ хуулийн 28.3-т заасан байгууллагын захирлыг мал, амьтны эрүүл мэндийн асуудал эрхэлсэн Засгийн газрын гишүүнтэй, аймаг, нийслэлийн мал эмнэлгийн байгууллагын даргыг тухайн шатны Засаг даргатай зөвшилцөн мал, амьтны эрүүл мэндийн асуудал эрхэлсэн төрийн захиргааны байгууллагын дарга;


28.7.3.мал эмнэлгийн тасгийн даргыг тухайн шатны Засаг даргатай зөвшилцөн аймаг, нийслэлийн мал эмнэлгийн байгууллагын дарга.”

Дэмжих санал хураалт. Юу л болоод байна даа. 33 буюу 80.5 хувь нь дэмжсэн байна.

37.Төслийн 28 дугаар зүйлийн 28.8 дахь хэсгийн “байгууллагын бүтэц” гэснийг “байгууллага” гэж, “ажлын байрыг” гэснийг “бүтцийг” гэж өөрчилж, “Засгийн газрын гишүүн” гэсний дараа “энэ хуулийн 28.3-т заасан байгууллагын бүтцийг мал, амьтны эрүүл мэндийн асуудал хариуцсан төрийн захиргааны байгууллагын дарга” гэж нэмэх.

Дэмжих санал хураалт.  31 буюу 75.6 хувийн саналаар  37 дахь саналыг дэмжиж байна.

38.Төслийн 28 дугаар зүйлд доор дурдсан агуулгатай 28.11, 28.12, 28.13 дахь хэсэг нэмэх:

“28.11.Мал, амьтны эрүүл мэндийн асуудал хариуцсан төрийн захиргааны байгууллагын дэргэд мал, амьтны эмийн бодлого, үйл ажиллагааг хэрэгжүүлэх, хянах үүрэг бүхий орон тооны бус малын эмнэлгийн  эмийн салбар зөвлөл, фармакопейн хороо ажиллана.

28.12.Малын эмийн салбар зөвлөл болон фармакопейн хороог мэргэжил, арга зүйн удирдлагаар хангах үүрэг бүхий ажилтан мал эмнэлэг, эрүүл мэндийн асуудал эрхэлсэн төрийн захиргааны байгууллагад ажиллана.

Нэг орон тоо нэмж байна.

28.13.Малын эмийн салбар зөвлөл болон фармакопейн хорооны ажиллах журмыг мал, амьтны эрүүл мэндийн асуудал эрхэлсэн Засгийн газрын гишүүн батална.”

Дэмжих санал хураалт. 33 буюу 80.5 хувийн саналаар 38 дахь санал дэмжигдэж байна.

39.Төслийн 29 дүгээр зүйлийн 29.1.1 дэх заалтыг доор дурдсанаар өөрчлөн найруулах:


“29.1.1.итгэмжлэлийн хүрээнд мал, амьтны өвчин, хордлогыг оношлох, тандах, аймаг, нийслэл, сум, дүүргийн лабораторийн шинжилгээний дүнг баталгаажуулах, сүлжээ байдлаар ажиллах ажлын хэсэг;”

Дэмжих санал хураалт. 33 буюу  80.0 хувийн саналаар саяны  санал дэмжигдэж байна.

40.Төслийн 29 дүгээр зүйлийн 29.4, 29.5 дахь хэсгийг хасах.

Дэмжих санал хураалт. 34 буюу  82.9 хувийн саналаар саяны санал дэмжигдэж байна.

41.Төслийн 30 дугаар зүйлийн 30.5.1 дэх заалтын “итгэмжлэлтэй” гэсний өмнө “энэ хуулийн 30.2.1-д заасан нэгжид ажиллах” гэж нэмж, “сумын нутаг дэвсгэрт үйлчилгээ эрхлэх бол” гэснийг, “дүүргийн нутаг дэвсгэрт үйлчилгээ эрхлэх бол нийслэлийн” гэснийг, 30.8 дахь хэсгийн “Харин шаардлага хангаагүй тохиолдолд албан бичгээр хариу мэдэгдэнэ.” гэснийг тус тус хасах.

Дэмжих санал хураалт. 32 буюу  78.0 хувийн саналаар саяны санал дэмжигдэж байна.

42.Төслийн 30 дугаар зүйлийн 30.12 дахь хэсгийн “мал, амьтан өмчлөгч” гэснийг “мал эмнэлгийн тасаг” гэж өөрчилж, “нэгж” гэсний дараа “энэ хуулийн 28.2-т заасан байгууллагын даргын баталсан загварын дагуу” гэж нэмж, мөн зүйлд доор дурдсан агуулгатай 30.23 дахь хэсэг нэмэх:

“30.23.Энэ хуулийн 28.2-т заасан байгууллага мал эмнэлгийн нэгдсэн арга хэмжээний норматив тогтоох, малын эмч, мал эмнэлгийн техникийн ажилтны мэргэжлийн ёс зүйн дүрмийг батлах, малын эмчийн мэргэжлийн үйл ажиллагаа эрхлэх итгэмжлэл олгох, түдгэлзүүлэх, цуцлах эрхтэй.”

Энэ саналыг дэмжье.  Мал эмнэлгийн техникийн ажилтан гэж ямар юм байдаг юм?

35 буюу  85.4 хувийн саналаар саяны санал дэмжигдэж байна.

43.Төслийн 31 дүгээр зүйл, 32 дугаар зүйлийн 32.1 дэх хэсэг, 32.2.3.2 дахь дэд заалтыг тус тус хасч, 32.2.4 дэх заалтын “энэ хуулийн” гэсний өмнө “эмийн сорилт хийхэд ашиглагдах омог сэргээх” гэж нэмэх.

Дэмжих санал хураалт. Омог сэргээх гэж юм байдаг юм уу? 

33 буюу  80.5 хувийн саналаар саяны санал дэмжигдэж байна.

44.Төслийн 5 дугаар бүлэгт доор дурдсан агуулгатай “Мал эмнэлгийн хяналт” гэсэн 32 дугаар зүйл нэмэх:

“32 дугаар зүйл.Мал эмнэлгийн хяналт

32.1.Мал эмнэлгийн төрийн хяналтыг улсын хэмжээнд мэргэжлийн хяналтын төв болон орон нутгийн байгууллага, тэдгээрийн улсын ерөнхий байцаагч, ахлах байцаагч, улсын байцаагч тус тус хэрэгжүүлнэ.
32.2.Мал эмнэлгийн улсын байцаагч бакалавр, түүнээс дээш боловсролын зэрэгтэй малын эмч байна.
32.3.Мал эмнэлгийн байгууллагын мал эмнэлгийн гэрчилгээг үндэслэн мэргэжлийн хяналтын байгууллага экспортын гэрчилгээ, импортын мэдэгдэл, дамжуулан өнгөрүүлэх мэдэгдэл, импортын гэрчилгээг олгоно.
32.4.Мал эмнэлгийн үйлчилгээ эрхлэх, судалгаа шинжилгээ хийх, мал, амьтны эм, тэжээл, тэжээлийн нэмэлт, мал эмнэлгийн хэрэгсэл бэлтгэх, боловсруулах, үйлдвэрлэх, хадгалах, худалдах, мал, амьтны гаралтай түүхий эд, бүтээгдэхүүн ашиглан үйлдвэрлэл явуулах үйл ажиллагаанд хяналт тавьж, дүгнэлт гаргана.
32.5.Мал, амьтны эм, мал эмнэлгийн хэрэгсэл үйлдвэрлэх, импортлох тусгай зөвшөөрлийг түдгэлзүүлэх, хүчингүй болгох дүгнэлтийг эрх бүхий байгууллага, албан тушаалтанд хүргүүлж, шийдвэрлүүлнэ.
32.6.Мал эмнэлгийн үйл ажиллагааны хяналтыг улсын хэмжээнд мал, амьтны эрүүл мэндийн асуудал хариуцсан төрийн захиргааны байгууллага, аймаг, нийслэлд тухайн шатны мал эмнэлгийн байгууллага, сум, дүүрэгт мал эмнэлгийн улсын байцаагч хэрэгжүүлнэ.
32.7.Мал, амьтан, тэдгээрийн гаралтай хүнсний болон хүнсний бус түүхий эд, бүтээгдэхүүн нь эрүүл мэндийн болон эрүүл ахуй, ариун цэврийн нөхцөл, шаардлагыг хангасан эсэхийг улсын хэмжээнд ерөнхий малын эмч бөгөөд мал эмнэлгийн ерөнхий байцаагч, аймаг, нийслэлд ерөнхий малын эмчийн зөвшөөрснөөр мал эмнэлгийн улсын байцаагч баталгаажуулан олон улсын мал эмнэлгийн гэрчилгээ олгоно.

32.8.Мал эмнэлгийн улсын байцаагчийн эрх олгох, цуцлахтай холбогдсон харилцааг Төрийн хяналт шалгалтын тухай хуулиар зохицуулна.
32.9.Мал эмнэлгийн улсын байцаагч нь Төрийн хяналт шалгалтын тухай хуулийн 10.9-д заасан бүрэн эрхээс гадна дараахь эрх, үүрэгтэй:

32.9.1.мал, амьтны халдварт өвчин тараах, хүний амь нас, эрүүл мэндэд хохирол учруулах эрсдэлтэй мал, амьтан зах зээлд нийлүүлэхийг хориглох, хорио цээрийн хяналтад оруулах, шаардлагатай тохиолдолд устгах;

32.9.2. мал, амьтны халдварт өвчин тараах, хүний амь нас, эрүүл мэндэд хохирол учруулах эрсдэлтэй малын гаралтай хүнсний болон хүнсний бус түүхий эд зах зээлд нийлүүлэх, үйлдвэрлэл, үйлчилгээ эрхлэхийг таслан зогсоох, шаардлагатай тохиолдолд татан авч халдваргүйтгэх, эсхүл устгах;


32.9.3.малын эмчийн итгэмжлэлийг түдгэлзүүлэх, хүчингүй болгох дүгнэлтийг эрх бүхий байгууллага, албан тушаалтанд хүргүүлж, шийдвэрлүүлэх.”

Содбаатар гишүүнд микрофон өгье.

Я.Содбаатар: Энэ хуулийн энэ 32 дугаар зүйл бол мал эмнэлгийн хяналтын  асуудал байгаа юм. Тэгээд энэ мал эмнэлгийн хяналт дээр ер нь мэргэжлийн хяналтын байгууллага яаж оролцох юм бэ? Салбарын хяналт яаж тавих вэ? Мал эмнэлгийн байгууллагууд яаж хяналтаа оруулах юм бэ гэдэг юмыг бид нар хэлэлцүүлгийн явцад нэлээн олон талаас нь ярьсан.

Тэгээд энэ  32.3-т байгаа тэр мал эмнэлгийн гэрчилгээ дахиад экспортын гэрчилгээ, импортын гэрчилгээ гээд ингээд аж ахуйн нэгжид нэлээн хүндрэл учруулахаар  байгаа учраас үүнийг хоёр байгууллага ярьж байгаад мал эмнэлгийн гэрчилгээ гэдгийг үндэсний гэдгийг больё гэж ингэж ойлголцсон юм.
32.7 дээр мөн энэ мал эмнэлгийн ерөнхий байцаагч гэж гарч ирэх гээд байгаа юм. Энэ нь Төрийн албаны тухай хууль, бусад энэ хуулиудтайгаа зөрчилдөж байгаа учраас бид нар ярьж байгаад ахлах байцаагч гэдэг байдлаар хоёр талаас тохирсон юм билээ, тэгээд энэ сайд нь, тэгээд Мэргэжлийн хяналтын асуудал хариуцсан сайд, улсын байцаагч, ерөнхий байцаагч нар нь хоорондоо ойлголцсон юм байгаа. Үүнийг ажлын хэсэг дээр хүлээж аваач ээ гээд Бат-Эрдэнэ даргад, тэгээд эцсийн хэлэлцүүлэг дээр үүнийгээ анхааръя гэж хэдүүлээ ойлголцсон гэдгийг танд хэлье.

Ц.Нямдорж: Бат-Эрдэнэ

Ж.Бат-Эрдэнэ: Тийм ээ, тийм. Энэ Мэргэжлийн хяналтын газар, тэгээд Улсын мал эмнэлгийн газар хоёрын хоорондын ажлын уялдаа юмыг бид нар хараад тэгээд хоёр дахь хэлэлцүүлэг дээр засаад ороод ирье гэсэн ийм тохиролцоо, ярьсан юм байгаа. Тэгэхээр үүнийг хоёрдугаар хэлэлцүүлэг дээр харъя.

Ц.Нямдорж: Батнасан гишүүн.

О.Батнасан: Баярлалаа. Монгол Улсын эдийн засагт үнэхээр хэрэгтэй суурь хуулийг бид хэлэлцэж байна. Энэ хуулин дээр бас нэлээн ажилласан, бас ч гэж хөдөө орон нутагт ажиллалаа. Энэ мал мах гаргадаг, гаргаж их зовлонг нь үзсэн аж ахуйн нэгжийн захирлуудтай бид уулзсан. Энэ дэлхийн мал амьтны эрүүл мэндийн байгууллага гэдэг нэг байгууллага байгаа юм. Энэ байгууллагын зөвлөмж нь болохоор босоо тогтолцоотой байх ёстой, нэгдсэн тогтолцоотой байх ёстой гэж ярьж байгаа юм. 

32-ын мал эмнэлгийн хяналтыг уг нь бид өөрөөр томьёолж орж ирсэн юм. Энэ Мэргэжлийн хяналтын ерөнхий газар энд хяналт тавих бишээ. Ер нь мал  махтай холбоотой асуудлыг улсын мал эмнэлгийн газар нь хяналтаа тавья, хагас буюу бүтэн боловсруулсан бүтээгдэхүүн болж ирээд, хил дээр хорио цээрт болохоор Мэргэжлийн хяналтын ерөнхий газар нь хяналтаа тавья гэж  ингэж тохирсон юм байгаа. Тэгээд яах вэ өөрчилж байна л даа. 2 салбар хоорондоо ярьсан юм байна.
32.3 дээр ерөөсөө ийм л асуудал байгаа юм. Мал эмнэлгийн байгууллагын мал эмнэлгийн гэрчилгээг үндэслэн Мэргэжлийн хяналтын байгууллага экспортын гэрчилгээ, импортын мэдэгдлээ бичиж өгнө гэж байгаа юм. Мэргэжлийн хяналтын ерөнхий газрынхаан, өнөөдөр бид дэлхий нийтийн жишигт хүрч хөгжих юм бол олон улсын жишгийг дагахаас өөр арга байхгүй ээ. Яг ингээд явах юм бол нөгөө дэлхийн мал амьтны эрүүл мэндийн байгууллага  чинь бидэнд зөвлөмжөө өгөхгүй ээ.  Хятад улстай, Орос улстай улс төрийн тохироогоор нэг, хоёр удаа мал, махыг гаргаж болно оо, яг энэ  32.3-ын чинь та нар юуг нь авах гэж байна вэ гэхээр мал эмнэлгийн байгууллагын мал эмнэлгийн гэрчилгээг үндэслэн гэдэг үгийг авах гэж байгаа юм. Үүнийг аваад Мэргэжлийн хяналтын байгууллага гээд орох юм бол олон улсын байгууллага буюу дэлхийн худалдааны байгууллагатай дүйцэхүйц  1924 онд байгуулагдсан байгууллага чинь зөвлөмж өгдөг юм. Тэд бол зөвлөмжөө өгөхгүй. Та нар бол хариуцлагыг нь хүлээнэ гэж бодож байгаа бол хамаагүй, асуудалгүй. Энэ бидний энэ хуулин дээр бараг 10 сар ажиллахад л одоо энэ олон улсын энэ байгууллагын жишигт нийцүүлж энэ хуулийг гаргая гэж ярьж байгаа шүү дээ. Өнөө, маргаашийн асуудал бол гайгүй шүү дээ. Тэртэй тэргүй мэргэжлийн хяналтын байгууллага чинь тэр хяналтаа авдгаа аваад оруулчихлаа.

32.3-ыг, одоо шаардлагатай гэж бодож байгаа бол 32.1 чинь бүр өөрчлөгдөөд явчихсан. Бүр өөрчлөөд мэргэжлийн хяналтын байгууллагад чиг үүргийг нь өгч байна. Гэхдээ энэ нэг мал эмнэлгийн байгууллагын мал эмнэлгийн гэрчилгээ гэдгийг тэр улсын мал эмнэлгийн газрын мэргэжлийн байгууллага нь дүгнэлтээ гаргаж өгөөд, та нар тэр дүгнэлт дээр нь үндэслээд тэр гадагшаа гарах махан дээрээ экспортын гэрчилгээ, орж ирж байгаа махан дээр импортын дүгнэлтээ бичээд л явчих ийм л юм байгаа. Жижигхэн юмаа. Энэ бол цаанаа олон улсын тэр гол мэргэжлийн байгууллагынх нь шаардлагад нийцэж байгаа ийм асуудал байгаа юм. Тэгээд энэ дээр гишүүд нухацтай хандаач ээ. Бид бол ер нь  дэлхий нийтийн жишигт л, ялангуяа гуравдагч орон уруу мал мах гаргана гэж ярьж байгаа бол  дэлхийн мал амьтны эрүүл мэндийн байгууллагын зөвлөмжгүйгээр явахгүй ээ. Хятад, Оростой бол нэг, хоёр удаа бид хэлэлцээр хийгээд мал, махыг гаргаж болно гэдгийг хэлэх гээд байгаа юм.

32.7 дээр ерөнхий байцаагч гэдгийг авчихъя л гээд байгаа юм. Шударга, өрсөлдөөн хэрэглэгчийн төлөө газрын дарга Лхагва гэдэг хүн бас ерөнхий байцаагчийн эрхтэй байгаа шүү, энэ чинь салбарын ерөнхий байцаагч байгаа юм. За яах вэ түүнийг нь ахлах байцаагч болгочихъё, тэр бол гайгүй. Ганцхан Монгол улсад ганцхан ерөнхий байцаагч байна гэдгийг ойлгож байгаа. Гэхдээ энэ чинь бас салбарын ерөнхий байцаагч гэж байж болно шүү дээ. Тэр 32.7-г нь зөвшөөрч байна.  32.3 бол ер нь жаахан явдалтай, сайн бодолцоорой.

Дараа нь мал, махны чинь экспорт гарахгүй, өмнөх жилүүдэд гарсан шиг З камаз мах гараад 2 нь өмхийрөөд үлддэг асуудал гарах юм бол энэ хариуцлагыг бид чинь малчдын өмнө юу гэж хэлэх юм бэ? Хэн үүрэх юм, хариуцлагыг. Эдийн засгаа сайжруулъя, энэ бол Монгол Улсын эдийн засгийг солонгоруулах ганц салбарынхаа хуулийг гайгүй шиг гаргая л бодож энэ асуудлыг ярьж байгаа.

Ц.Нямдорж: Ерөөсөө ойлгосонгүй, тэгээд аль аль нь дийлэхгүй байгаа учраас хоёуланд нь хүрэл медаль зүүх гэж байгаа юм байна тийм ээ? Тэгж л ойлгогдоод байна шүү дээ.

Содбаатар гишүүн.

Я.Содбаатар: Энд бол дарга аа, тийм асуудал байхгүй л дээ. Ер нь бол хяналтын асуудлыг нь яаж тавих вэ гээд, тэр малчны хотонд байж байгаа яг мал эмнэлэгтэй холбоотой юмнуудыг нь босоо тогтолцоонд оруулаад, бүгдийг нь одоо мал эмнэлгийн газар буюу салбарынх нь яаманд өгч байгаа юм. Тэр салбарын яам тэр суман дээр ажиллаж байгаа малын эмч, улсын байцаагчийн давхар эрхтэй байхаар явж байгаа юм. Нэг ёсны экспортод гартал үйлдвэрийн тэр үүдээр орж иртэл тэр хяналтаа бол салбарын байгууллага нь аваад явахаар, түүнээс цааш мэргэжлийн хяналтын байгууллага нь энэ асуудлаа хариуцахаар ерөнхийдөө хяналтынхаа агуулгыг бид ингэж өөрчилж, хоорондоо хоёр байгууллага хоёулаа ойлголцож тохирсон.

Саяны Батнасан гишүүний хэлээд байгаа тэр асуудал бол  дэлхийн мал амьтны эрүүл мэндийн байгууллагын дүгнэлт бол үндэсний эрх зүйгээр зохицуулах ёстой. Францад байдаг тэр олон улсын мал амьтны эрүүл мэндийн байгууллагуудаас авсан юуг үндэслэж бид нар хийж байгаа. Манай хоёр хөрш бол хоёр өөр тогтолцоотой байдаг. Үүнээс болоод манай гишүүдийн дунд ч гэсэн буруу, зөв ойлголт байх шиг байгаа юм. ОХУ бол мал эмнэлэг дээрээ ингэж тогтолцоогоо аваад мал эмнэлгээр явдаг, БНХАУ бол хорио цээрийн байгууллага нь манайтай экспорт, импортын гэрчилгээгээ бие даасан хяналтын байгууллагатай нь тохирдог ийм хоёр өөр тогтолцоотой манай хоёр хөрш байгаа. Тэгээд бид нар олон улсын жишиг, худалдааны бусад байгууллагуудын энэ хандлагыг харж байгаад манай мэргэжлийн хяналтын байгууллага, энэ асуудал хариуцаж байгаа яам хоёр ярьж байгаад ийм байдлаар явчихад болно гэсэн саналаа ирүүлсэн юм. Энэ бол Байнгын хороон дээр хамгийн их асуудал дагуулсан, ер нь бол энэ хэлэлцүүлгийн явцад ч гэсэн манай гишүүд мэдэж байгаа, хамгийн их асуудал дагуулсан юмны нэг байсан.

Тэгээд бид нар ер нь бол Монгол улсад мал эмнэлгийн босоо тогтолцоогоо эргэж сэргээе, улсын мал эмнэлгийн энэ явж байсан тогтолцоогоо сэргээж хяналттай явъя. Үүний хяналтын тогтолцоон дээрээ илүү саяны хэлбэрээр ингэж хуваарилж, хоорондоо ойлголцсон юмаа гэдгийг хэлэх нь зүйтэй байхаа. Тийм учраас одоо бол үүгээрээ баталчихна. Одоо яг өнөөдрийн энэ заалтаа дэмжчихээд, тэгээд 2 дугаар хэлэлцүүлэг буюу эцсийн хэлэлцүүлэг дээрээ Байнгын хороон дээрээ яриад томьёоллоо 2 байгууллагын тохирсноор орж ирье гэж ойлголцсон юм.

Ц.Нямдорж: Саналыг  ерөнхийд нь зөвшөөрчихөөд, тэгээд 2 дугаар хэлэлцүүлгийн үед Байнгын хороон дээрээ дахиад нэг ярь л даа. Тэгэх үү? 

44 дүгээр саналыг зарчмын хувьд дэмжье, нөхцөлтэйгээр, Байнгын хороон дээрээ дахин тэр элдэв гэрчилгээ олгодгоо, 44-ийг дэмжье.

Нэг ажлыг олон талаас нь зулгаахаар л тэгээд тэр ажил дуусдаг юм даа.

Санал хураалт. 30 буюу  69.8 хувь нь саяны саналыг дэмжиж байна. 

45.Төслийн 5 дугаар бүлэгт доор дурдсан агуулгатай “Малын эмч, мал эмнэлгийн ажилтны нийгмийн баталгаа” гэсэн зүйл орж ирлээ.

Үүнийг чинь яах юм бэ? Би унших уу? Би уншъя.

33.1.Малын эмч, мал эмнэлгийн техникийн ажилтан нь дараахь нийгмийн баталгаагаар хангагдана:


33.1.1.мал эмнэлгийн байгууллагад мэргэжлээрээ таваас доошгүй жил ажиллаж байгаа малын эмчийг таван жил тутам мэргэжил дээшлүүлэх сургалтад улсын зардлаар хамруулах;


33.1.2.сум, дүүргийн мал эмнэлгийн байгууллагад мэргэжлээрээ ажиллаж байгаа бол жилд нэг удаа эрүүл мэндийн үзлэг, шинжилгээнд ажил олгогчийн зардлаар хамруулах;


33.1.3.шинэ болон дахин сэргэж байгаа халдварт өвчний голомтод ажиллаж халдвар авсны улмаас, эсхүл албан үүргээ гүйцэтгэх үедээ амь насаа алдсан тохиолдолд түүний ар гэрт 36 сарын үндсэн цалинтай тэнцэх хэмжээний нэг удаагийн мөнгөн тэтгэмжийг төрөөс олгох;


33.1.4.малын гоц халдварт өвчний голомтод, энэ хуулийн 19.1, 19.3-т заасан мэргэжлийн анги, багийн бүрэлдэхүүнд дайчлагдан ажиллах бол хөдөлмөр хамгааллын хувцас, хэрэглэлээр хангах, томилолтын зардлыг ердийн үеийнхээс гурав дахин нэмэгдүүлж дайчилгааг зохион байгуулсан байгууллагаас олгох;


33.1.5.сумын мал эмнэлгийн тасагт ажиллаж байгаа малын эмчид таван жил тутам нэг удаа зургаан сарын үндсэн цалинтай тэнцэх хэмжээний нэг удаагийн тэтгэмжийг олгох гэсэн байна.


Энэ асуудал дээр саналтай гишүүн байна уу? Чинзориг гишүүн, Тэмүүлэн, Содбаатар. Өчигдөр ийм санал унасан.


С.Чинзориг: Тийм, тэгэхээр өчигдрийн генетикийн сангийн тухай хуулин дээр энэ нийгмийн баталгаатай  холбоотой юм уначихсан юм. Тэгэхээр энэ дээр бас манай гишүүдэд зөв ойлголт өгөхгүй бол нэг хэсэг нь дэмжээд байгаа юм шиг, нэг хэсэг нь ерөөсөө энэ малын эмч нарын нийгмийн хамгаалалтай холбоотой асуудал, тэр үржил селекцийн асуудал хариуцсан ажилтны нийгмийн хамгаалалтай холбоотой асуудлыг дэмжихгүй байгаа юм шиг тийм уур амьсгал бас нэлээн яваад байгаа юм. Түүн дээрээ тулах юм бол  энэ малчдын нийгмийн хамгаалалтай холбоотой асуудал дээр тэтгэврийн насыг нь 5 насаар наашлуулах асуудлыг шийдүүлж л байгаа, малын эмч, үржил зоо техникч нарыг хөнгөлөлттэй нөхцөлөөр тэтгэвэрт гарах асуудлыг өмнө нь бас шийдүүлж л байсан. Яриад байвал бас асуудал зөндөө бий  л дээ.


Тэгээд энэ бол ерөөсөө бид ингээд нийгмийн асуудлыг шийдэхгүй гэсэндээ бишээ, 2-З юм байгаа  юм. Олон улсын валютын сангийн хөтөлбөрт орсонтой холбоотой бид нар чинь зарим хүрсэн түвшингээсээ ухарсан. Тэр бодлоготойгоо уялдуулж авч яваач ээ гэж. Их Хурлаас өмнө нь гаргасан шийдвэртэйгээ уялдуулаач ээ гэж хэлээд байгаа юм, нэг дэх асуудал нь.


Хоёр дахь асуудал нь, төрийн албан хаагчдад тэгш шударга хандах ёстой гэдэг юмыг л би байнга яриад байгаа юм. Үдээс өмнө бид нар Прокурорын тухай хуулийг баталсан. Шүүхийн шийдвэр гүйцэтгэх байгууллагын хуулийг баталсан. Албан үүргээ гүйцэтгэж явж байгаад амь насаа алдсан албан хаагчдад  10 сарын цалинтай тэнцэх хэмжээний тэтгэмж олгоно гээд баталчихсан шүү дээ.10 сарын гээд. Тэгээд одоо энэ дээр чинь 36 сарын гээд ингээд ийм ялгамжтай юмнууд орж ирээд байгаа юм. Энэ юмнуудаа Их Хурлаас, хууль тогтоох байгууллагаас гарч байгаа хууль учраас жигдлээч ээ, бусад юмнуудтайгаа уялдуулж авч үзээч ээ гэдэг л асуудал ярьж байгаа юм.


Хоёр дахь асуудал нь, Төрийн албаны тухай хуулиар тэтгэвэртээ гарах тэтгэмжтэй холбоотой асуудлыг хуульчлаад бид нар чинь төсвийн тодотгол батлахдаа, 17 оны төсөв батлахдаа баталчихсан шүү дээ. Тэгээд тэр хуулиар зохицуулаад явах боломжтой учраас тэр хуулиар нь зохицуулах боломжтой юмнууд байгаа юмаа. Их Хурлаас өмнө нь гаргасан, гаргаж байгаа энэ шийдвэрүүдтэйгээ ижил хэмжээнд, ижил түвшинд л энэ нийгмийн баталгаатай холбоотой асуудлыг нь авч үзээч гэдэг асуудлыг би хэлээд байгаа юм. Түүнээс ерөөсөө малын эмч нартай холбоотой, энэ зоотехникч нартай холбоотой асуудлыг, нийгмийн баталгаатай холбоотой асуудлын эсрэг яриад байгаа юм байхгүй ээ. Үүнийг манай ажлын хэсгийнхэн маш зөв ойлгож, тэр эцсийн хэлэлцүүлэгт бэлтгэхдээ Их Хурлаас өмнө нь гаргасан шийдвэрүүд, өнөөдөр гаргаж байгаа энэ шийдвэрүүдтэйгээ уялдуулж, бусад хууль тогтоомжуудтай уялдуулж, нийцүүлж, энэ нийгмийн баталгаатай холбоотой асуудлыг шийдээч ээ гэдэг ийм л саналыг би хэлээд байгаа юм. Үүнийг ажлын хэсэг хүлээж аваад, эцсийн хэлэлцүүлэгт бэлтгэхдээ бусад шийдвэр, хууль тогтоомжуудтай уялдуулах асуудлыг анхаарч үзээч ээ гэсэн ийм санал байна. Тэгэхгүй бол ялгамжтай маш их юмнууд яваад байна.


Ц.Нямдорж: Тэмүүлэн гишүүн.


Г.Тэмүүлэн: Тэгэхээр энэ салбарт ажиллаж байгаа мал зүйч нар, малын эмч нарын нийгмийн баталгааны асуудал энэ салбарын маань цаашдын суурь хөгжлийн гол үндэс болох болов уу гэж бид бүхэн үзэж байгаа. Ерөнхийдөө би нэг санал дэвшүүлэх гээд байгаа нь Төрийн албаны тухай хууль маань батлагдаад гараад явлаа гэхэд тэр үед нь тухайн энэ хууль дээр орсон заалтуудыг дагалдах хуулийнхаа өөрчлөлтүүдээр оруулаад яваад байж болохгүй юу? Ерөнхийдөө олон улсын валютын сантай холбоотой асуудлыг та бас ярьж байх шиг байна. Би өчигдөр тайлбар хэлэх гээд микрофон олдохгүй байсаар байгаад ингээд дууссан асуудал.


Одоогийн яг мөрдөгдөж байгаа яг өнөөдөр, Малын удмын сан, эрүүл мэндийг хамгаалах тухай хууль 2001 онд батлагдсан энэ хуулин дээр малын эмч, мал зүйч нар дараах нийгмийн баталгаагаар хангагдана гээд  4 заалт байгаад байгаа юм. Тэгээд саяны тэр З жилийн цалинтай тэнцэх хэмжээний мөнгөн тэтгэмж гэдэг юм уу? 12 сарын цалинтай тэнцэх хэмжээний 1 удаагийн мөнгөн тэтгэмж олгох ч гэдэг юм уу? Ажил олгогч олгох гэж байгаа. Эд нар ер нь өмнөх хуулин дээр байсан асуудал. Бид нар байсан асуудлыг байснаар нь үлдээгээд, Төрийн албаны тухай шинэ хуулийг тэр нь орж ирэхээр дахиад дагалдах хууль дээр өөрчлөлт оруулаад явж болохгүй юм уу? Юмыг яаж мэдэх вэ? Бас Төрийн албаны тухай хууль маань хэзээ орж ирэх билээ, 2 жил болоо ч үгүй ч үү? Тэгэхээр бид нар бас завсар, орон зай үлдээж болохгүй байх гэсэн ийм саналтай байгаа юм.


Олон улсын валютын сантай холбоотой асуудал бол тэртэй тэргүй тэр бол шинээр тэтгэмж, тэтгэлэг, цалин пүнлүү бий болгох гэдэг асуудлууд дээр л хязгаарлалт байгаа болохоос биш, өнөөдөр одоогийн мөрдөгдөж байгаа хуулин дээр гэдэг юм уу?  Одоо хэрэгжээд явж байгаа асуудал дээр хязгаарлалт тавьсан зүйл би байхгүй гэж харж байгаа. Тэгэхээр энэ дээр өрөөсгөл ойлголт яваад байдаг. Тэгээд өчигдөр Генетик нөөцийн тухай хуулин дээр энэ заалт байхгүй болчихсон. Минийх бол яг одоогийн байгаатайгаа нийцүүлээд хийчихсэн асуудал байгаа. Тэгэхээр би энэ одоо орж ирж байгаа нь энэ дээр төрөөс олгох гэдэг юм уу? Арай өөр үг, хэллэг бас ганц хоёр заалтууд дээр байх шиг байгаа юм. Тэгэхээр бүх асуудлуудаа одоогийн байгаатайгаа нийцүүлээд явчихбал ямар вэ гэдэг санал. Тэгээд дараа нь Төрийн албаны хууль орж ирвэл түүнтэй нь хасагдах заалтуудыг хасаад явчихъя гэсэн ийм саналтай байгаа юм.


Ц.Нямдорж: Содбаатар гишүүн.


Я.Содбаатар: Би Тэмүүлэн гишүүнтэй ойролцоодуу санал хэлэх гэж байгаа юм. Энэ  Малын удмын сан, эрүүл мэндийг хамгаалах тухай хууль гэж байж байгаад хоёр салаад нэг нь одоо генетикийн хууль болоод нөгөө дэх нь малын эрүүл мэндийн тухай гэсэн хоёр хууль болчихоод байгаа юм. Тэгээд хуучин байсан,  мөрдөгдөж байсан  94 онд батлагдсан тэр хууль ингээд хүчингүй болж байгаа юм. Тэгэхээр энэ мал аж ахуйн салбарт ажиллаж байгаа энэ хүмүүсийн нийгмийн баталгааны асуудал бол тэр хуулинд байсан заалтаараа байгаа юм. Нэг ёсны олон улсын валютын сантай энд ямар ч асуудал байхгүй. Яагаад гэхээр, өмнө нь энэ Валютын сантай  бид нар хэлэлцээрт ороход энэ хуулийн эрх зүйн орчны хүрээнд бид нар орсон. Тийм учраас шинээр нэмэгдэл төсөв дээр тусах ачаалал өгч, шинэ эрх зүйн орчин бий болгож байгаа заалт байхгүй гэдгийг нэгдүгээрт тодотгож хэлэх нь зүйтэй байхаа гэж бодож байгаа юм.


Хоёрдугаарт, Төрийн албаны гараагүй байгаа тухай хуультайгаа бид нар зохицуулаад одоо хуулиа хийж болохгүй ээ. Тийм учраас Төрийн албаны хууль гарах үед манай Тогтохсүрэн гишүүний ахалсан Төрийн албаны хуулийг гаргах тэр ажлын хэсэг дээр энэ хуулиудын юмнуудыг зохицуулаад явж болох байхаа. Тэтгэвэрт гарахтай холбоотой асуудлыг энд оруулаагүй, тэр бол өөр хуулиар зохицуулагдаж байгаа учраас энэ  33.1 дүгээр заалтад тэр талын үг, өгүүлбэр байхгүй байгаа, сургалтад хамруулах, маш хүнд нөхцөлд дайчилгааны үед ажиллаж байгаа үед, тэгээд бусад салбарын хүнд нөхцөлтэй холбоотой ийм нарийн заалтууд, тэгээд сум, орон нутагт ажиллаж байгаа боловсон хүчний нийгмийн баталгааг хангах чиглэлтэй олон жил  мөрдөж ирсэн энэ асуудлаа нэг ёсны хүрсэн түвшингээ бууруулахгүйгээр одоо явуулах хэрэгтэй.


Тийм учраас энэ нийгмийн баталгааны асуудлыг дэмжиж өгөөч ээ гэж гишүүдээсээ хүсэж байна.


Ц.Нямдорж: Тогтохсүрэн гишүүн.


Д.Тогтохсүрэн: Баярлалаа. Би гишүүдийн саналыг дэмжиж байна, ЗЗ-ыг бол. Өчигдөр бол ер нь Генетик нөөцийн тухай хуулийг хэлэлцэх үед нь тэр 36, хуучин хуулиндаа туссан  нийгмийн хамгааллын арга хэмжээг дээрдүүлэхгүй, дордуулахгүй хэмжээнд байгаа юмыг дэмжээд явуулалгүй яах вэ, тийм учраас дахиад ороод ирэх болов уу гэж бодож байгаа юм.


Малын эмч нар нэг л зүйлийг хүсдэг юм, энд орох байсан юм уу? Өөр хуулиар орж ирэх юм уу?  Малын эмч нар ганцхан юм хүсдэг. Энэ З сарын тэтгэмж, энэ сургалтаасаа илүүтэй хүсдэг ганцхан юм байдаг. Хортой нөхцөлийг оруулж өгөөч гэдэг юмыг л, өмнө нь хортой нөхцөлд ордог байсан юм. Хүнд, хортой нөхцөлд. Тэгээд хөнгөлөлттэй тэтгэвэр тогтоолгоно гэсэн үг шүү дээ. Тэр чинь өмчийн хэлбэр харгалзахгүй. Тэгэхээр хүнд, хортой нөхцөлд ордог байсныг нь болиулчихсан юм байгаа, тэгээд ганц ярьдаг юм нь тэр л байгаа юм, малын эмч нарын. Тийм учраас энэ хуульд тусгах боломж байдаг юм уу? Үгүй юм уу? Байхгүй гэвэл нөгөө нийгмийн даатгалын хуульд оруулж шийдвэрлэх асуудал байхгүй юу? Тэгээд би бол янз бүрийн нийгмийн хамгааллын арга хэмжээнээс илүүтэйгээр оновчтой нь тэр юм биш байгаа даа. Түүнийг дараагийн хэлэлцүүлэг дээрээ авч үзвэл яасан юм бэ гэсэн тийм л бодолтой байна.


Ц.Нямдорж:  Гишүүд ээ, өчигдрийн хуулин дээр яг ийм санал дэмжигдээгүй шүү. Засгийн газраас угаасаа ийм хамгааллын баталгааны тухай санал орж ирээгүй. Энэ Байнгын хороон дээр гишүүд ярьж байж оруулж ирж байгаа юм билээ. Өчигдөр тэр Тэмүүлэн гишүүний ахалсан ажлын хэсэг дээр ийм санал орж ирээд унасан. Өнөөдөр яаж шийдэгдэхийг би мэдэхгүй байна. Ямар ч байсан санал хураалт явуулъя. Зарчим бол адилхан л байх  ёстой. Ямар ч наадахыг чинь тайлбаргүйгээр бүгд ойлгоно.


Санал хураалт. Одоо 2 дугаар хэлэлцүүлгийн үед өчигдрийн хууль, энэ хоёр хууль чинь зөрүүтэй боллоо шүү, үүнийхээ учрыг олж ирээрэй. 


24 гишүүн буюу 61 хувийн саналаар  45 дахь саналыг дэмжиж байна.


46.Төслийн 36 дугаар зүйлийн 36.1 дэх хэсгийг доор дурдсанаар өөрчлөх:

36.1.“Энэ хуулийг 2017 оны 08 дугаар сарын 01-ний өдрөөс эхлэн дагаж мөрдөнө.” гэсэн заалт байх юм. Амжих юм уу? 2 дугаар хэлэлцүүлгийн дараа энэ мөрдөх саналаа яриарай.

47.Төслийн зүйл, хэсэгт өөрчлөлт орсонтой холбогдуулан дугааруудыг өөрчлөх гэсэн байна. Үүнийгээ тэр редакцийн журмаар өөрчилнө биз.


Байнгын хорооны дэмжээгүй саналууд байна, хураалгая.

1.Төслийн 5 дугаар бүлэгт доор дурдсан агуулгатай “Мал эмнэлгийн хяналт” гэсэн 32 дугаар зүйл нэмэх:

Бат-Эрдэнэ, ажлын хэсгийн ахлагч микрофоныг өгчих.

Ж.Бат-Эрдэнэ: Сая энэ хяналттай холбоотой  шинээр орсон бүлэг заалт маань дэмжигдээд явсан шүү дээ. Тийм болохоор одоо Байнгын хороон дээр бид нар энэ талаар ярилцъя. Тийм болохоор үүнийгээ татчихъя. Тэр нь зүйтэй байх.

Ц.Нямдорж: Төслийн хамт өргөн мэдүүлсэн бусад хуулиудын талаар ганц хоёр санал байгаа юм байна. Үүнийг би хураалгая. 

Байнгын хорооны дэмжсэн санал:

Нэг. Нэмэгдсэн өртгийн албан татварын тухай хуульд өөрчлөлт оруулах тухай хуулийн төсөл байна.

“1.Төслийн гөрчгийн “өөрчлөлт” гэснийг “нэмэлт” гэж өөрчилж, 1 дүгээр зүйлийг доор дурдсанаар өөрчлөн найруулах:

“1 дүгээр зүйл. Нэмэгдсэн өртгийн албан татварын тухай хуулийн 13 дугаар зүйлд доор дурдсан агуулгатай 13.5.18 дахь заалт нэмсүгэй:


1/13 дугаар зүйлийн 5 дахь хэсгийн 18 дахь заалт:



“13.5.18 мал эмнэлгийн үйлчилгээ.”

Дэмжих санал хураалт. 33 буюу  75 хувийн саналаар санал дэмжигдлээ. 

Хоёр.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төсөл:

“1.Төслийн 1 дүгээр зүйлийн  34.1.8 дахь заалтыг доор дурдсанаар өөрчлөн найруулах:


“34.1.8.яаралтай дархлаажуулалтад шаардагдах, олон улсын лавлагаа лабораториор баталгаажсан вакциныг үйлдвэрлэгчээс нь шууд худалдан авах.”

Дэмжих санал хураалт. 34 буюу 77.3 хувийн саналаар санал дэмжигдлээ.

Гурав. Гамшгаас хамгаалах тухай хуульд өөрчлөлт оруулах тухай хуулийн төслийн талаар:

“1.Төслийг дагалдан өргөн мэдүүлсэн “Гамшгаас хамгаалах тухай хуульд өөрчлөлт оруулах тухай” хуулийн төслийг хууль санаачлагчид нь буцаах.”

Дэмжих санал хураалт. 33 гишүүн дэмжсэн байна. 75.0 хувиар.

Холбогдох хуулиудын саналыг хурааж дуусаж байна.

Сая энэ Гамшгаас хамгаалах хуулийн өөрчлөлт буцаж байгаа учраас тогтоолыг нь би уншаад өгчихьё.

Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Их Хурлаас тогтоох нь:

Монгол Улсын Засгийн газраас 2016 оны 12 дугаар сарын  28-ны өдөр Улсын Их Хуралд өргөн  мэдүүлсэн Мал амьтны эрүүл мэндийн тухай хуулийн төслийн хамт өргөн мэдүүлсэн Гамшгаас хамгаалах тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд оролцсон гишүүдийн олонх уг асуудлаар хууль гаргах шаардлагагүй гэж үзсэн тул хууль санаачлагчид нь буцаасугай гэсэн ийм тогтоол батлагдах нь байна. 

Редакцийн санал байгаа юу? 

Энэ хуулийн төслийг Байнгын хороонд нь хоёрдугаар хэлэлцүүлэгт шилжүүлж байна.

Өнөөдрийн чуулганы хуралдаан дуусаж байна. Хаянхярваа дарга.

Д.Хаянхярваа: Одоо саяны энэ хэлэлцсэн хуулиа Байнгын хороогоор оруулаад өнөөдөр гүйцээгээд хэлэлцье гэсэн ийм санал байна. Гишүүд зөвшөөрөх байлгүй. Саяны тэр хуулийн Малын эрүүл мэндийн удмын сангийн тухай хуулийг.

Ц.Нямдорж: Адилхан хоёр хууль орсон юмаа, одоо амжихгүй ээ. Хоёрдугаар хэлэлцүүлэгт Байнгын хороонд шилжүүлж байна. Одоо мөрдөж байгаа хууль байгаа, юунд яараад зүтгүүлээд байгаа юм.

Чуулганы хуралдаан мэдэгдэж байна. Хоёрдугаар хэлэлцүүлгээ хий Содбаатар аа. Шөнө дөлөөр энэ асуудал янз янзын юм ярьдгаа больцгоо ер нь, ажлын цагтаа асуудлаа ярьж сурцгаа. /02.10-03.51 цагт Д.Цэндсүрэн/.

Дууны бичлэгээс буулгасан:

